
SƏNƏTŞÜNASLIQ 

UOT 82-1 

Gülşən Teymur qızı Əliyeva-Kəngərli 

Azərbaycan Dövlət Mədəniyyət və İncəsənət Universiteti  

Filologiya elmləri doktoru, professor 

E-mail: gulshenkengerli@mail.ru 

 

KLASSİK ŞEİRİMİZ VƏ MÜASİRLİK 

 

Xülasə: Klassik poeziya hər bir xalqın milli-mənəvi sərvətləri sırasında 

mühüm yer tutur. Klassik poeziyamız milli qürurumuzdur. Hansı dildə 

yazılmasından asılı olmayaraq, müasirlik poeziyamızın tarixiliyini müəyyən 

edir. Klassik irs, o cümlədən klassik poeziya tarixən statik mövqe tutur. Xaqani, 

Nizami, Nəsimi, Füzuli, Vaqif öz dövrlərində bizə nəhəng poeziya qoyub 

getmişdir. Zaman-zaman ona münasibətimiz də dəyişir. 

Açar sözlər: klassik şeir, ədəbiyyat, müasir poeziya, epos 

 

Hər bir xalqın milli-mənəvi sərvətləri sırasında klassik şeir önəmli yer 

tutur. Əksər cüzi istisnaları (məsələn, Xaqaninin məktublarını, Füzulinin 

“Şikayətnamə”sini və s.) nəzərə almasaq, min ildən artıq yazılı tarixi olan 

qədim və zəngin Azərbaycan ədəbiyyatı əsasən poetik – şeir janrında təkamül 

prosesi keçib. Ona görə də ümumiyyətlə, Şərq ədəbiyyatında əsas yer tutan şeir 

Azərbaycan ədəbiyyatında müstəsna mövqeyə malikdir. Klassik şeirimiz bizim 

milli iftixarımızdır. Mənəvi-ictimai fikrimizdə həlledici mövqeyə malik olan 

poeziyamız, həm də fəlsəfi-tarixi düşüncəmizin ana bətnidir. Qədim eposumuz 

olan “Kitabi-Dədə Qorqud” şeirlərindən tutmuş, bayatılarımıza qədər dünya 

insan yaradıcılığı barəsində ən sanballı fikirlər məhz poetik dildə ifadə 

olunmuşdur. 

Böyük tarixi zəfərlə başa çatmış hər günü bir ilə bərabər 44 günlük Vətən 

müharibəsindən sonra yaranmış yeni tarixi gerçəklik kontekstində bədii-fəlsəfi 

mənalarla zəngin klassik şeirimizə münasibət dövrümüzün aktual tələbi olaraq 

meydana çıxıb. Bu problemi zərurətə çevirən bir tarixi amil də var: XX əsrdə 

uzun müddət biz bizi istəməyənlərin totalitar təzyiqi altında öz klassik şeirimizə 

ümumtarix mövqedən yanaşmış, mədəni-mənəvi irsimizi sosialist çamuruna 

salmışıq. 

Müasirlik ən fəal estetik kateqoriyası kimi, həm ədəbi tənqid və 

ədəbiyyatşünaslıqda, həm də bədii-fəlsəfi fikrin tarixi təyinatlarında əsas ölçü 

olaraq indi daha artıq iştirak edir. Klassik irs, o cümlədən klassik şeir tarixən 

statik mövqeyə malikdir. O dəyişməzdir – Xaqani, Nizami, Nəsimi, Füzuli, 

mailto:gulshenkengerli@mail.ru

Vaqif hərə öz zəmanəsində bizim üçün zəngin şeir sərvəti qoyub gedib. Dəyişən 

bizim zaman-zaman ona münasibətimizdir. Nəzərə alsaq ki, bizim peşəkar 

ədəbi tənqidin və ədəbi-nəzəri fikrin tarixi (Xaqaninin, Nizaminin bəzi 

mühazirələrini, Füzulinin türkcə, farsca qəzəlləri, ərəbcə qəsidələr divanına 

yazdığı “Dibaçələri”, təzkirələri istisna edirik!) XIX əsrdən – 

M.F.Axundzadədən başlanır. Onda müasirlik kateqoriyasının Azərbaycanda 

yeni tarixi gerçəklik baxımından nə qədər aktual olduğunu təsəvvür edə bilərik.  

Bir də onu nəzərə alaq ki, XIII əsrə qədər poeziyamız ərəb və fars 

dillərində inkişaf edib: Qətran Təbrizi, Əfzələddin Xaqani, xanım Məhsəti 

Gəncəvi, dahi Nizami Gəncəvi kimi klassiklərimiz fars dilində yazıb, onda 

müasirlik kateqoriyasının milli müəyyənliyin qorunması üçün ədəbi-tarixi 

zərurət olduğu aşkara çıxar.  

Hansı dildə yaranmasından asılı olmayaraq müasirlik şeirimizin 

tarixiliyini müəyyən edən, daha doğrusu təlqin edən bir estetik kateqoriyadır. 

Biz də bu vaxta qədər vulqar sosiologizmə qapılaraq ədəbiyyat tarixi 

kitablarımızda klassik şeirimizi əsasən öz zəmanəsini qatqılayan bir filoloq 

kimi təsvir etmişik. 

Halbuki, hər bir dövrün klassik şeiri təxminən min il davam edən 

feodalizmin naqisliklərini tənqid etməklə yanaşı, əsasən öz zəmanələrinin 

tarixi-mənəvi təkamülünə yardım edib. Heç də təsadüfi deyil ki, ədəbiyyat 

tariximizin mərhələləri klassiklərimizin adı ilə – Xaqani epoxası, Nizami 

epoxası, Nəsimi epoxası, Füzuli epoxası adlandırılır. Belə adlanma hər bir 

dövrə məxsus müasirlik kateqoriyası ilə bağlıdır. Təbii ki, bu həm də klassik 

şeirimizin bədii-fəlsəfi qüdrəti ilə, onun ifadə etdiyi bəşəri ideyalarla bağlıdır. 

Bizim ədəbiyyatda şeir – poeziya anlayışı tarixi epoxa anlayışına bərabərdir. 

Klassik Azərbaycan şeiri əslində bədii şəkildə rəsmi edilmiş tarixin – 

Azərbaycan tarixinin özüdür. Bu yerdə böyük Aristotelin öz “Poetika”sında 

yazdığı bir məşhur fikri xatırlamaq yerinə düşər: “poeziya tarixdən qabaq 

ciddidir, tarix daha çox konkretdən, poeziya daha çox ümumidən bəhs edir.” 

Görkəmli ədəbiyyatşünas akademik D.S.Lixaçov qədim rus 

ədəbiyyatından bəhs edərək yazır: “Bu ədəbiyyat bir mövzuya və bir süjetə 

malikdir. Bu süjet dünya tarixi, bu mövzu insan həyatının mənasıdır.” (3) Biz 

klassik Azərbaycan şeiri barəsində də eyni sözləri deyə bilərik – Nizami şeiri – 

Şərq renessansı, Nəsimi şeiri – hürufizm, Füzuli şeiri – sufizm deməkdir. 

Və bu əslində, klassik şeirin müasirliyinin göstərilməsidir. Nizami fəlsəfi 

poeziyasında intibah dövrünün, Nəsimi və Füzuli şeirində Orta əsrlər 

Azərbaycanın tarixi-mənəvi və mədəni mühiti müxtəlif bədii obrazlarla əks 

olunub. 

Əmr etdi, verildi belə bir fərman:  

“Alimdir gözündə ən əziz insan!  

Elmlə, hünərlə! – Başqa cür heç kəs  

Heç kəsə üstünlük eləyə bilməz! 

 

“İsgəndərnamə” poemasından verilən bu beytlər dahi Nizaminin Şərq 

renessansı dövrünün müasir anlamıdır: savadlı və intellektual insan 

konsepsiyasının poetik modelidir.  

 

Eşqdir mehrabı uca göylərin, 

Eşqsiz, ey dünya, nədir dəyərin?! 

İdrakı dindirsən, söyləyər o da.  

Hər şey eşq üstündə durur dünyada. 

 

Eşq və idrak! İnsana məxsus bu iki ali və ülvi mahiyyətin vəhdəti 

Azərbaycan klassik intibah şeirinin bədii-fəlsəfi düsturudur. Nizami 

yaradıcılığına xas olan hər iki tendensiya müasirlik ruhu ilə aşılanıb. Bu gün 

doqquz yüz ildən sonra – XXI əsrdə də müasir və aktualdır. İndiki yüksək 

texnologiyalar dövründə – texnokrat Qərb təfəkkürü ilə, humanitar Şərq 

düşüncəsinin rəqabət apardığı zaman kəsimində də aktualdır. 

Müasirlik qədim mifdən tutmuş, istiqlalın yenidən bərpası dövrü 

poeziyasına qədər əsrlər boyunca bədii düşüncəmizin aparıcı meyli olub. Qədim 

bayatılarımızda, aşıq qoşma və təcnislərində o, müxtəlif formalarda poetik 

təkamülə xidmət edib: 

 

Əzizim Vətən yaxşı.  

Geyməyə kətan yaxşı.  

Qürbət yer cənnət olsa,  

Yenə də Vətən yaxşı. 

 

Bu bayatını kimin, nə vaxt, tarixin hansı dönəmində çağırdığı məlum 

deyil. Fəqət məlum olan odur ki, adam, o zaman Vətən həsrəti ilə yaşayıb. XXI 

əsrdə Vətəndən didərgin düşüb mühacir həyatı yaşamağa məcbur olan və son 

mənzili qürbət olanların hamısı üçün doğma və müasirdir bu bayatı. Nə qədər 

zaman keçsə də o köhnəlmir – müasirliyin gücü bundadır. Və yaxud: 

 

Əzizim bala banı,  

Asta çal, balabanı,  

Hamının balası gəldi,  

Bəs mənim balam hanı?!  

Bala həsrəti həmişə təzədir, xüsusən, 44 günlük Vətən savaşında balası 

itkin düşən, şəhid olan anaların dilinin əzbəridir bu bayatı. Yaxud: 

 

Ağ dəvə düzdə qaldı, 

Yükü Təbrizdə qaldı. 

Oğlanı dərd apardı, 

Dərmanı qızda qaldı. 

 

Sevgi və həsrət, ayrılıq hissini bundan daha yaxşı ifadə etmək olarmı?! 

Və yaxud: 

 

Əzizim gül üşüdü,  

Şeh düşdü, gül üşüdü.  

Güldün, ağlım apardın,  

Bu necə gülüşüdü? 

 

Sevinc duyğusunu bundan daha zərif poetika ilə (“Şeh düşdü, gül üşüdü” 

– obrazının cilalığına nəzər salın!) ifadə etmək (“Güldün, ağlım apardın!”) 

mümkün deyil. 

Eşqin hiddətindən, hüsnün gözəlliyindən, heyrətdən donan aşiq nəinki 

ağlını, hətta nitqini belə itirib, lal olur, heykələ dönür. Bunu da dahi “qəlb şairi” 

Füzuli deyir: 

 

Heyrət, ey büt, surətin gördükdə lal eylər məni,  

Surəti-halım görən, surət xəyal eylər məni.  

 

Gözəlliyə belə bədii-fəlsəfi münasibət yaşadığı dövrdə – XVI əsrdə də 

aktual idi, yaşadığımız dövrdə, XXI əsrdə də müasirdir. Bu heyrət təsadüfi 

deyil, Hz.Məhəmməd – ulu peyğəmbərimiz gözəli görüb, heyrətlə belə bir ayə 

söyləmişdi: “Fatə bərəkallah əhsənül-xaliqin!”, yəni “Xaliqin yaratdıqlarına eşq 

olsun!” 

Böyük filosof, hürufi şair Nəsimi bu mübhəm duyğunu belə ifadə edib: 

 

Səni bu hüsnü-camal ilə, kamal ilə görüb,  

Qorxdular haqq deməyə, döndülər insan dedilər [1; s.262]. 

 

Biz hürufi poeziyamızın cəngavər şairi İmadəddin Nəsimi şeirinə həsr 

olunmuş “Hüsni-cəmal, əqli-kamal” kitabımızda bu barədə araşdırma 

aparmışıq. “Dünyanı gözəllik xilas edəcək” (F.Dostoyevski) – klassik 

şeirimizdə müasirliyi bu düsturla izah edə bilərik.  

Orta əsrlər klassik şeirimizin müasirliyi həm də mistik yaşantı ilə bağlıdır. 

Böyük sufi mütəfəkkir Mövlanə Cəmaləddin Rumi deyirdi: "Onu bil ki, biz bu 

görünən bədəndən ibarət deyilik. Biz bu bədəndən savayı, Allah ilə bərabər 

yaşayırıq". Sufilər insandan (idrakdan!) Allaha doğru gedirdilər (təkamülün 4 

mərhələsi!), hürufilər Allahdan insana enirdilər – Ənəlhəqq. Hər ikisi klassik 

şeirimizin müasirliyini şərtləndirir: 

 

Hüsnün olduqca füzun, eşq əhli artıq zar olur,  

Hüsn hər miqdar olursa, eşq ol miqdar olur [2]. 

 

Ey mələksima ki, səndən özgə heyrandır sana,  

Həqq bilir, insan deməz, hər kim ki, insandır, sana. 

 

Bu beytdə Füzuli Nəsimi ilə birləşir, onu tamamlayır. 

Nəsimi Azərbaycan və Şərq, eyni zamanda dünya poeziyasının üç dahisi 

Nizami, Nəsimi və Füzuli hər cür dindən və təriqətdən yüksəkdə duran şairlər 

idi. Fəqət biz heç də islam amilinin onların yaradıcılığındakı rolunu inkar etmək 

niyyətində deyilik. Onların hər birinin dünyanın ən demokratik və müasir dini 

olan islama öz fərdi münasibətləri var idi. Hər üçü insan varlığının mahiyyətini 

– Allah, İnsan və Cahan münasibətlərini izah edərkən, daha dəqiq desək, 

insanın kimliyini onun özünə tanıdarkən dindən istifadə etmişlər. Lakin 

Füzulinin dinə enməsinə bəraət qazandıra bilmərik, məhz müasirlik baxımından 

buna imkan yoxdur. Böyük şair deyir: 

 

Ruzi yeyənik ali-rəsulun qapısında, 

Bir ömrdür olmuş bizə bu ruzi müqərrər. 

 

“Ruzi yemək” xatirinə dördüncü xəlifə, Məhəmmədin əmisi oğlu və 

kürəkəni Əli ibn Əbu Talibin oğlu Hüseynin məqbərəsində süpürgəçilik 

etməsini dahi şairə haqq qazandırmaq, məhz müasirlik düşüncə kontekstində 

bəraət qazandırmaq mümkün deyil. Bu əslində dinimizdə parçalanma əlaməti 

kimi meydana çıxan ifrat şiə təəssübkeşliyidir. Şair bununla kifayətdir: 

 

Ucaldın qəbrim, ey bidərdlər, səngi-məlamətdən  

Ki, mə’lum ola dərd əhlinə qəbrim ol əlamətdən. 

Məzarim üzrə qoymun mil, əgər kuyində can versəm, 

Qoyun bir sayə düşsün qəbrimə ol sərvqamətdən [2; s.46]. 

Yəni mənim qəbrimə başdaşı qoymayın, o sərvqamətin başdaşısının 

kölgəsi mənim məzarımın başdaşı olsun. Bununla bərabər, deməliyəm ki, 

klassik şeirimizdə dinimizin təsirindən daha çox mistik yaşantı hakimdir. Bu 

hər şeydən çox insanın – yaşam stixiyası yerlə göy arası olan biz türklərin 

düşüncəsi ilə bağlıdır. Türk düşüncəsi daha çox təbiət amili ilə bağlıdır, ona 

görə də bizim şeirdə təbiətin təsviri – peyzaj lirikası mühüm yer tutur. Bütün 

türk fəlsəfi sistemlərində (əl-Birunidə, İbn Sinada, Bəhmənyarda, N.Tusidə və 

s. insanın təbiətlə vəhdətdə dərki əsas yer tutur.  

Klassik şeirdə müasirlik orta əsrlərin son mütəfəkkiri, şair və dövlət 

xadimi M.P.Vaqif yaradıcılığında real tarixi məzmun kəsb edir. Əksər təsəvvüf 

şeirində mistik romantik həqiqət, daha doğrusu, mistik romantik obraz həlledici 

idisə M.Füzulidəki heyrət Vaqifdə real maddi münasibətə çevrilir. 

 

Boyu mina gərdən, sinəsi mərmər, 

Bəyaz ola gül əndamı sərasər. 

Əlində al həna, zülfündə ənbər, 

Qaşında, gözündə sürmə gərəkdir. 

 

Vaqif poeziyasında müasirlik həm ideyada, həm şairin varlığa estetik 

münasibətində, həm də bədii təsvir və tərənnüm sistemində realizmin 

təşəkkülünə zəmin yaradır. 

Bir mühüm məsələni də qeyd edək: klassik şeirimizdə müasirliyin diri – 

canlı qalmasına səbəb Şərqin, türk-islam aləminin, xüsusən Azərbaycanın milli-

fəlsəfi sərvəti olan muğamdır. Klassik şeirimizin əsas janrı olan qəzəl məhz 

muğam üstə ifa olunaraq, müasirlik və aktuallıq kəsb edib. Qəzəl muğam 

ahəngi ilə birləşərək, daha dəqiq: qəzəl muğam aurasına daxil olaraq daha 

ziyadə milli sərvətə çevrilib. Bizim muğamımız milli tarixi idrakımızın, ilahi 

kədərimizin, sevgimizin bənzərsiz obrazıdır. Klassik şeirimiz, xüsusilə onun 

əsas janrı olan qəzəl muğamla ifa olunanda daha parlaq fəlsəfi məzmun və 

müasirlik kəsb edir. 

 

Ədəbiyyat siyahısı: 

Гюльшен Теймур кызы Алиева-Кенгерли 

КЛАССИЧЕСКАЯ ПОЭЗИЯ И СОВРЕМЕННОСТЬ 

 

Резюме: Классическая поэзия занимает важное место среди 

национально-духовного богатства каждого народа. Классическая поэзия– 

наша национальная гордость. Независимо от языка, на котором она была 

написана, современность определяет историчность нашей поэзии. 

Классическое наследие, в том числе и классическая поэзия, занимает 

исторически статичное положение. Хагани, Низами, Насими, Физули, 

Вагиф в свое время оставили нам огромную поэзию. Время от времени 

меняется и наше отношение к ней. 

Ключевые слова: классическая поэзия, литература, современная 

поэзия, эпос. 

 

Gulshan Teymur gizi Aliyeva-Kangarli 

CLASSICAL POETRY AND MODERNITY 

 

Summary: Classical poetry occupies an important place among the 

national-spiritual wealth of every nation. Our classical poetry is our national 

pride. Regardless of the language in which it was created, modernity determines 

the historicity of our poetry. Classical heritage, including classical poetry, has a 

historically static position. It is unchangeable - Khagani, Nizami, Nasimi, 

Fuzuli, and Vagif all left a wealth of poetry for us in their time. Our attitude 

towards it changes from time to time. 

Key words: classical poetry, literature, modern poetry, epic 

GƏNCLƏRİN SUBMƏDƏNİYYƏTİ MÜASİR  

SOSİOMƏDƏNİ MƏKANDA 

 

Xülasə: Gənclər submədəniyyətlərinin fəlsəfi əsaslarını tədqiq edən bir 

çox nəzəriyyələr  mövcuddur. Elmi ədəbiyyatda bioloji, gender, sosioloji, 

pedaqoji, psixologiya, sosial iş, sənətşünaslıq və kulturoloji tədqiqatlar, 

postmodernizm, poststrukturalizm, diskurs nəzəriyyələri gənclərin 

submədəniyyətlərin fəlsəfi əsasları haqqında  nəzəriyyələr və s. qeyd etmək 

olar. Gənclər və gənclər birliklərinin öyrənilməsinə sosioloji yanaşmaların 

inkişafı uzun tarixə malikdir. Xüsusi sosial qrup kimi gəncləri müəyyən edən 

əsas xarici konsepsiyalar: Amerikan psixoloqu S. Hollun yeniyetməlik 

fenomeninə həsr edilmiş tədqiqatları, K. Mannqeymin nəsillərarası yanaşması, 

T. Parsonsun struktur-funksional yanaşma çərçivəsində Gənclər mədəniyyəti 

anlayışını müəyyən edən tədqiqatları, Eyzenştadtın ideyaları, dəyərlərin bir 

nəsildən digərinə ötürülməsi mexanizmləri haqqında konsepsiya, E. Erikson, L. 

Foyer, D.Rismen psixoanalitik konsepsiyalarıdır. R. Merton, A. Koenn, R. 

Klouord, L.Olin gənclər submədəniyyətlərin tədqiqatında struktur-funksionalist 

yanaşmanın nəzəriyyəçiləridir. Gənc subkultural birliklərin öyrənilməsinə fərqli 

yanaşma 1960 - 1970-ci illərdə Böyük Britaniyada müasir Mədəni Araşdırmalar 

Mərkəzi tərəfindən aparılırdı. C.Klark, T.Cefferson, M.Breyk, P.Uillis, 

D.Hebdic, S.Koen, F.Koen və s. adı çəkilən alimlərin nəzəriyyələri struktur 

funksionalizm ənənələri ilə varisliyi qırıb, neomarksist sinif yanaşmasına 

əsaslanan konsepsiya nümayiş etdirdi. Gənclər birliklərinin müxtəlif formaları 

ingilis tədqiqatçıları tərəfindən mədəni və sosial hakimiyyət uğrunda burjuaziya 

və proletariat arasında mübarizənin təzahürü kimi şərh edilmişdir. Məs: Qərb 

sosioloji ənənəsi çərçivəsində T.Rozzak və Ç.Reyç Kontr-Mədəniyyət 

Konsepsiyası və s. 

Açar sözlər: Kontr-Mədəniyyət Konsepsiyası, Gənc subkultural birliklər, 

K.Mannqeymin, T.Parsonsun, T.Rozzak, Ç.Reyç  

 

Submədəniyyət – bir qrup insanların konkret məkan və zamanda 

sosiallaşma məqsədi ilə, öz nüfuz və iradəsini, yaradıcı potensialını reallaşma 

niyyəti ilə fərqli davranış tərzi, bədii ifadə, dəyər və semiotikasına məxsus 

mailto:tamillahikmetqizi@mail.ru

özünü müəyyən etmə  formasıdır. Gənclər submədəniyyətləri asudə vaxtın, 

dəbin, həyat tərzinin yeni formalarının yaradıcısı və ilk auditoriyasıdır. 

Gənclər submədəniyyətinin dərk edilməsi üçün ilk növbədə “gənclik” 

anlayışının tərifini vermək lazımdır. Yəni hər ölkənin gənclər haqqında fərqli 

olan qanunda, o cümlədən beynəlxalq hüquqda müəyyən edilmiş yaş hüdudları, 

sosial-mədəni meyarlar, dəyər sistemləri və s.nəzərə almaq lazımdır. Hesab 

edirik ki, gənclər submədəniyyətin bir neçə tərifini vermək olar. Müxtəlif 

ölkələrdə gənclərin fərqli submədəni ənənələri formalaşıb. Belə ki, 

məhdudiyyətli tərif  bu hadisənin tam mənasını əks etdirə bilməz. Nəzərə almaq 

lazımdır ki, gənclərin submədəniyyətin formalaşması yaşadıqları dövrün sosial-

mədəni mühiti ilə bağlıdır. 2020-ci ildə Davos Dünya İqtisadi Forumu 

çərçivəsində “Strateji baxış: Avrasiya” mövzusunda keçirilən panel iclasın 

moderatoru Azərbaycan Respublikası Prezidenti İlham Əliyevdən soruşub ki, 

“Azərbaycanda gənclərin sayı çoxdur və onlar küçəyə çıxsa və eşidilmələrini 

tələb etsə, İlham Əliyev onlara nə deyər. İlham Əliyev bu suala cavab olaraq 

bildirib ki, o, gənclərin nə istədiklərini dinləyərdi: “Lakin fakt ondan ibarətdir 

ki, Azərbaycan gəncləri küçələrdə deyil, gənclər universitetlərdə, məktəblərdə, 

gənclər startap biznesindədir, gənclər hökumət məsələlərinə fəal cəlb 

olunublar”. Prezident onu da qeyd edib ki, dünyanın müxtəlif yerlərində 

gənclərin küçələrdə olması onları nəyinsə qane etmədiyinə görə baş verir.[1]. 

Gənclərin submədəniyyəti hec də mütləq deyil ki, dağıdıcı, deviant, 

kontrmədəniyyət meylli olmalıdır. Ölkəmizdə dini radikalist, narkomaniya, 

kriminal xarakterli submədəniyyətlər olsa da belə, yaradıcı  submədəniyyət 

kimi formalaşan gənclər var. “Bir könüllü” platforması, “İDEA”, “YARAT, 

“YAŞAT” və s. təşkilatların fəaliyyətində gənclərin qabarıq şəkildə öz 

submədəniyyətləri bilinir: dəyər sistemi, maraq birliyi, peşəkar neologizmlər,  

həmrəylik, asudə vaxtın səmərəli forması, öz semantikası və s. Lakin bu gənclər 

cəmiyyətin  periferiyasında deyil, onlar marqinal submədəniyyətlərdən fərqli 

olaraq, milli fəxr və nümunədir. Belə ki, gənclər submədəniyyətlərini biz şərti 

olaraq üç qrupa bölə bilərik: 

- sosiallaşmaya meyilli, yəni cəmiyyətə dəstək və pozitivlik nümayiş edən 

gənclər. Bu qrupa sosial yardım, ekoloji, etnik, tarixi, vətənpərvər, mədəni və 

s.tipli təşkilatlar aiddir. 

-asosial: reallıqdan uzaq olan həyat tərzi ilə fərqlənən gənclər. 

-antisosial: kriminal submədəniyyətlər, dini radikalistlər. 

Mədəniyyət anlayışının nəzəri dərkedilməsində müxtəlif yanaşmaların 

zənginliyi, gəncliyin xüsusi sosial qrup kimi tədqiq edilməsi, gənclər 

submədəniyyətlərin yaranma səbəbləri, ontologiyası, sosial mədəni əhəmiyyəti 

haqqında nəzəri refleksiyanın mənbəyi olmuşdur. Gənclərin 

submədəniyyətlərinin öyrənilməsində empirik biliklərin təcrübəsi olduqca 

əhəmiyyətlidir. 

Gənclər submədəniyyətlərin fəlsəfi əsaslarını tədqiq edən bir çox 

nəzəriyyələr  mövcuddur. Elmi ədəbiyyatda bioloji, gender, sosioloji, pedaqoji, 

psixologiya, sosial iş, sənətşünaslıq və kulturoloji tədqiqatlar, postmodernizm, 

poststrukturalizm, diskurs nəzəriyyələri gənclərin submədəniyyətlərinin fəlsəfi 

əsasları haqqında nəzəriyyələri və s. qeyd etmək olar. Gənclər 

submədəniyyətləri tədqiqatlarda deviantlıq, delinkvent sosiallaşma terminlərə 

istinad edilir. Deviantlıq konkret zaman və məkanın, eləcə də hüquq, 

ümumbəşəri, əxlaq, mədəniyyət normalardan kənara çıxan davranış adlanır. 

Sosiallaşma gənc insanın ictimai dəyər, norma, təcrübə və qaydaları qəbul 

etmək, cəmiyyət təbəqəsində özünü müəyyən etmək, öz rolunu yerinə yetirmək 

üçün məsuliyyət daşımaq deməkdir. Hesab edilir ki, insan xoşbəxtliyi, həyat 

məmnuniyyətinin  sosiallaşma ilə bağlılığı var. Delinkvent davranış cinayətə 

meyilli, hüquqa ziddiyyətli həyat tərzi adlanır.  Delinkvent termini ilk dəfə 

Çikaqo Universitetinin tədqiqatçıları tərəfindən meydana gəlmişdi.  

Gənclərin submədəniyyətin fəlsəfəsini öyrənən struktur funksionalizmə 

yanaşma əsası 1920-30-cu  illərdə Amerika Birləşmiş Ştatlarının Çikaqo 

Universitetinin Sosiologiya və Antropologiya kafedrasının tədqiqatlarından 

başlayır. Bu dövrdə Çikaqo şəhərində gənclər arasında  cinayətkarlıq və 

hüquqpozmalar, kriminal qruplaşmaların sayı getdikcə artırdı və Çikaqo elmi 

məktəbinin ilk nümayəndələri  məhz deviant, asosial, cinayətkar gənclərin 

birləşmələri submədəniyyətlər kimi müəyyən edirdilər. Tədqiqatçılar belə 

nəticəyə gəldilər ki, narkomaniya, quldurluq, banditizm kimi subqrupların 

meydana gəlib, fəallaşması ənənəvi sosial institutların deqradasiyası ilə bağlıdır. 

Ailə, kilsə, məktəb gənc nəslə qarşı fundamental nüfuzunu itirmiş və mənəvi-

əxlaqi vəziyyəti nəzarətdə saxlamaq imkanı əsaslı zəifləmişdir. Urbanizasiyanın 

artan templəri ilə uyğun gələn gənclərin kriminallaşma meylləri, alimlərin belə 

qənaətə gəlməsinə əsas verdi ki, gənclərin hüquqa ziddiyyətli davranışı ictimai 

mühitə reaksiyadır və  psixoloji sağlamlığın pozuntusu ilə şərtlənmir.     

  Belə vəziyyətin səbəblərini öyrənmək  üçün  Çikaqo Universitetinin 

alimləri gənclərin sosial ətraf mühitini və uğurlu sosiallaşma üçün 

perspektivlərin imkanları və imkansızlığın təhlilini aparırdılar. A. Koen  

gənclərin delinkvent davranışlarını cəmiyyətin struktur problemlərinin əksi 

kimi, urbanizasiyanın çağırışlarına əks reaksiya kimi müəyyən edir. Təhsil və iş 

yeri ilə təmin olunmayan, nə zamansa mülkiyyətçi, fermerlərin övladları, 

sənayeləşmə, urbanizasiya, millitarist tendensiyaların nüfuzun artması 

nəticəsində gələcəyə ümidsizliklə  baxan gənclər, Koenin fikrincə kriminal 

qruplaşmanın hədəfi və elektoratıdır. Hər hansı ekoloji sistem kimi, 

anomiyalurbanizasiya - iqtisadi böhran, korrupsiyanın artması, siyasi mübarizə, 

sosial dəyişikliklərin destruktivliyi ilə, kriminal meyilli submədəniyyətlərin 

meydana gəlməsini şərtləndirir. 

Gənclər və gənclər birliyinin öyrənilməsinə sosioloji yanaşmaların 

inkişafı uzun tarixə malikdir. Xüsusi sosial qrup kimi gəncləri müəyyən edən 

əsas xarici konsepsiyaları qeyd edək:  

-Amerikan psixoloqu S. Hollun yeniyetməlik fenomeninə həsr edilmiş 

tədqiqatları. 

-K. Mannqeymin nəsillərarası yanaşması.  

- T. Parsonsun struktur-funksional yanaşma çərçivəsində Gənclər 

mədəniyyəti anlayışını müəyyən edən tədqiqatları. 

- Eyzenştadtın ideyaları, dəyərlərin bir nəsildən digərinə ötürülməsi 

mexanizmləri haqqında konsepsiya. 

- E. Erikson, L. Foyer, D.Rismen psixoanalitik konsepsiyaları.  

- Gənclər submədəniyyətlərin tədqiqatında struktur-funksionalist 

yanaşmanın nəzəriyyəçiləri: R. Merton, A. Koenn, R. Klouord, L.Olin. 

Gənc subkultural birliklərin öyrənilməsinə fərqli yanaşma 1960 - 1970-ci 

illərdə Böyük Britaniyada müasir Mədəni Araşdırmalar Mərkəzi tərəfindən 

aparılırdı: C. Klark, T. Cefferson, M. Breyk, P. Uillis, D. Hebdic, S.Koen, 

F.Koen və s. Adı çəkilən alimlərin nəzəriyyələri struktur funksionalizm 

ənənələri ilə varisliyi qırıb, neomarksist sinif yanaşmasına əsaslanan konsepsiya 

nümayiş etdirdi. Gənclər birliklərinin müxtəlif formaları ingilis tədqiqatçıları 

tərəfindən mədəni və sosial hakimiyyət uğrunda burjuaziya və proletariat 

arasında mübarizənin təzahürü kimi şərh edilmişdir. 

Qərb sosioloji ənənəsi çərçivəsində T. Rozzak və Ç. Reyç Kontr-

Mədəniyyət Konsepsiyası. Müasir xarici sosiologiya da gənclərin 

submədəniyyətlərinə komporativist, fənlərarası geniş problematikaya həsr 

olunan E.Bennet, M.Fizerstoun, S.Redhed, D.Maqqlton tədqiqatları.[2]. 

Gənclər submədəniyyətlərin tədqiqatında tipoloji metod son dövrdə ən 

aktual hesab edilir. Bu günə kimi əldə edilən həm nəzəri, həm də faktiki 

materialın bolluğu, rəqəmsal məkan, qrupların fəlsəfəsini öyrənməyə ehtiyac və 

imkan  yaradır. Gənclər submədəniyyətlərinin təsnifatında bu tiplər daha 

qabarıq öz fərdiyyətini nümayiş etdirir: məsələn: xippi, panklar, qotlar, emu, 

anime, qeymerlər, xakerlər, baykerlər, avtoşlar, meyxana submədəniyyəti, 

diqqerlər, idman fanatları, ekstremal idman: parkur, skeyter və s.  

Gənclərin submədəniyyətlərini əsas cərəyanlara görə ayırmaq olar. 

Submədəniyyətlərin musiqi zövgünə görə: qotik rok, qotik-metal, hindi-rok, 

xevi-metal, pank-rok, reqqi, reperlər və s. Bədii əsərlərin fanatları: Otaku-

anime, tolkienistlər, potteromanlar və s. Marağa əsaslanan submədəniyyətlər: 

bayker, bardlar, qeymerlər, hakerlər, satanistlər və s. Bəzi submədəniyyətləri 

daha yaxın təhlil edək: Hippy sosial tərkibi heterogen deyil, lakin ilk növbədə 

yaradıcı gənclərdir. Yeni yaradıcılığa başlayan şairlər, rəssamlar, musiqiçilər, 

xarici görünüş, geyim forması: cinsindən asılı olmayaraq-düz bir ayrılmaya 

daranmış uzun saçlar, başın ətrafında xüsusi lent, əlində – muncuq, ağac, 

dəridən əldəqayırma emal edilən bilərziklər, olduqca böyük trikotaj sviter, 

denim çantası, tikmə ilə bəzədilmiş pul və sənədləri saxlamaq üçün cüzdan. 

Xippi jarqonu üçün ingilis dilindən alınma sözlər, gərəksiz yerdə şəkilçilərdən 

istifadə etmək səciyyəvidir. Musiqi stili: Qərb musiqisindən Hippi psixodelik 

roka üstünlük verir. Tez-tez narkotik istifadə müşahidə olunur. Hippi 

ideologiyasının bir hissəsi bütün nəticələrlə “azad sevgi”dir. Hippi döyüşkən 

deyil, onlar adətən pasifistlərdir. Birincisi “Məhəbbətə hə, müharibəyə yox” 

şüarı idi. (Müharibə deyil, sevgi edin). İdeologiya: Hippi tez-tez “Sülh, dostluq, 

saqqız” sözləri ilə ifadə edir. Pul və bahalı şeylər kimi maddi dəyərlərə tipik 

etinasızlıq nümayiş edirlər. Müxtəlif şərq dinləri və təlimləri Hippi 

ideologiyasına təsirini göstərmişdir. 

Gənclər mədəniyyətində ötən əsrin 90- cı illərində tolkienist hərəkatı və 

onunla əlaqəli tolkienist submədəniyyət yaradılmışdır. Tolkienistlər – məşhur 

ingilis filoloq və yazıçısı Con Ronald Ruel Tolkien (tolkienistlərin jarqonunda-

professor) pərəstişkarıdı. R.R. Tolkien “Üzüklərin Rəbbi”, “Silmarion” və 

başqa əsərləri fantastika janrına aiddir. Tolkien öz əsərlərində möcüzəli 

varlıqların yaşadığı və onlardan bəziləri dünyanın müxtəlif xalqlarının 

folklorundan (elflər, trollar, cırtdanlar və s.) Yazıçı (məsələn, Hobbit, insan və 

dovşan hibridi), hər biri öz tarixi, coğrafiyası və hətta öz dilinin olması 

(məsələn, elfian dili) haqqında nəql edir. Tolkienistlər bu fantastik dünyanın 

cazibəsinə aşıq olub, özlərini  bu aləmin sakinləri kimi təsəvvür edirlər. 

Beləliklə, adi həyatda qeyri-adi davranış modelləri tolkienistlərin səciyyəsidir. 

Yəni, özünü Elf hesab edən tolkienist özünü əsərdə olan Elf dünyagörüşünə 

uyğun  aparmağa çalışır. Oyunlar zamanı (tolkienist jarqonunda ”xiçek”) bir 

qrup gənc rollar paylayaraq Tolkienin əsərlərindən müxtəlif  süjetləri 

səhnələşdirirlər. 

Panklar (ingilis dilindən punk- tullantı, zibil, çürük, lazımsız bir şey) 

müəyyən dərəcədə Hippi submədəniyyəti ilə oxşar cəhətləri olsa da, bu iki 

cərəyan bir-birinə əleyhdardır. Sosial tərkibi: elitar hippilərdən fərqli olaraq, 

panklar kasıblar məkanının uşaqlarıdır, baxmayaraq ki, istisnalar da olur. Xarici 

görünüş, geyim forması: standart Pankçı  “irokez” və digər qeyri adi saç 

düzümü ilə fərqlənir. Panklar səliqəsiz və baxımsız geyimləri ilə üsyanlarını 

nümayiş edirlər. Pankların sancaqlara sevgisi çox böyükdür, onlar – jaketə, 

köynəklərə, cinslərə və hətta qulaqlara da sancaq taxırlar. Panklar  əsasən  əsgər 

ayaqqabıları geyirlər. Musiqi stili: pank mədəniyyətinin banisi, ingilis qrupu 

“Sex pistols”, “Ramones” və “Dead Kenedies” hesab olunur. 80-ci illərin 

ortalarında “Exployted” qrupu peyda oldu və o, “hardrock” adını almış və 

müstəqil musiqi üslubuna çevrilmişdir. 

Panklar submədəniyyəti alkoqol və narkotiklərə meyilli submədəniyyət 

hesab edilir. 

Skinhead, şarp-skinzsub mədəniyyəti aqressiv şovinist, eyni zamanda irqi 

bərabərsizliyə qarşı çıxan qrup adlanır. Onların geyimi, bədii ifadəsi millitarist, 

brutal və destruktivdır, skinhedlər ən aqressiv, kriminala meyilli idman azarkeş 

sayılır. 

Ən “sərt” submədəniyyətlərdən biri Qərbdə həmişə bayker sayılırdı. 

(ing.bike-velosiped, motosiklet)  Baykerlərin ideologiyasında əsas anlayış 

motosikldir. Bayker üçün bütün dünya motosikl və baykşou ətrafında hərəkət 

edir.[4].  

60-70-ci illərə təsadüf edən Qərb ölkələrin gənclər submədəniyyətləri 

qeyri ənənəvi, Uzaq Şərq, Latın Amerikası, Afrika mədəniyyətlərinin, bəzən 

hətta qalıq növləri olan dini inamların, bədii ifadə, etik təsəvvürlərin, geyim və 

asudə vaxtın forması  təsiri altında qalmışdı. Belə ki, cinsi əlaqələrdə pozğunluq 

və cinsi oriyentasiyanın qeyri müəyyənliyi, yeni mənşəli narkotiklərin 

yayılması, bütpərəstlik və magiyalı mərasimlər gənclər submədəniyyətlər 

tərəfindən azadlıq axtarışı kimi yozulurdu. Məhz bu dövrdə dövlətçilik naminə 

şiddətlə Qərb müstəmləkə siyasətinə qarşı mübarizə aparan milli liderlər, 

Qərbin gələcəyi olan-gənclərin milli mentalitetinin itirilməsi təhlükəsini 

yaratmışdı. Tam əminliklə deyə bilərik ki, 60-80-ci illərdə Qərb ölkələrin 

deviant tipli gənclər submədəniyyətlərin mənşəyi, qeyd etdiyimiz səbəblərlə 

yanaşı, müstəqillik naminə aparılan Uzaq Şərq, Afrika, Latın Amerikası 

ölkələrinin, millətlərin ideoloji mübarizə formalarından  biri idi. Maraqlıdır ki, 

Qərbdə bu dövrün deviant, antisosial həyat tərzini təşviq edən 

submədəniyyətlərin baniləri, yüksək təhsil və savad sahibi, zəngin ailə və 

sülalələrdən çıxan gənclər idi. Kerruak, Berrouz, Ginzberq, Nil Kessidi, Lüsyen 

Karr  kontrmədəniyyətin fəlsəfəsinin əsasında durublar, lakin müasir dövrdə  

onların irsi Qlobal Dünya mədəniyyətinin klassikası kimi qəbul edilib.  

Gənclər submədəniyyətinin tədqiqatında tipoloji metoda əsaslanan alimlər 

hesab edirlər ki, gənclərin submədəniyyətlərini, gənclərin hərəkatlarını bu kimi 

cəhətlərinə görə təsnif etmək olar: sosial-demoqrafik xüsusiyyətlər, maraq 

dairəsi, üstünlüklər, təhsil səviyyəsi, dəyər sistemi, həyat tərzi, davranışın 

spesifik formaları, jarqon, bədii ifadə səciyyəsi və s. Deməli dil və simvollar 

submədəni eyniliyi yaradır və qoruyur. Gənclik yaş qrupuna əsaslanan 

submədəniyyətlər region, etnik irs, dini, siyasi və s. dünyagörüşü, ümumi maraq 

və hobbi vasitəsi ilə problemlərlə, bəzən isə imtiyazlarla üzləşərək, formalaşıb 

və inkişaf edir. Submədəniyyətlərin deviant olduğu halda ana xətt mədəniyyəti 

arasında yad və doğma münaqişələr yaranır, gənclər submədəniyyətləri ümumi 

normalardan uzaqlaşaraq semantik intizamsızlıq yaradır. Məsələn dil qaydaları 

pozaraq, jarqon yaradarkən, submədəniyyət  öz fərdiliyini və qrup üçün öz 

semantik məkanı qurmağa imkan verir. Dominant mədəniyyət və 

submədəniyyət arasında interaktivlik, qarşılıqlı təsir nadir hal deyil. Dəb, 

musiqi, rəqs, bütövlükdə bədii ifa və asudə vaxt formaları gənclər 

submədəniyyətdən magistral mədəniyyətə keçid daimi silsilə xarakter daşıyır. 

Məsələn, ABŞ gənc emiqrant əhalidən təşəkkülünü tapan kriminal 

submədəniyyətlərin xronikaları sonralar klassik kinematoqrafın ssenari üçün 

əsas olmuşdu. Yəni gənclər jarqon vasitəsi ilə öz semantik məkanını yaradaraq, 

submədəniyyətlərini magistral mədəniyyətə nüfuz etməyə nail olublar. Qlobal 

dünyanın rəqəmsal imkanları daha çox submədəni linqvistik ifadələr 

leqitimləşir: mem, qrafiti, xipster, komiks, avatar, anime, apqreyd, avtoşluq, 

aftepati, veyp, inflüenser, zumer, instabloqer və s. kimi sözlər gündəlik həyat ilə 

yanaşı, rəsmi sənədləşmədə, elmi ədəbiyyatda istifadə edilir. Müxtəlif 

submədəniyyətlərin özünə məxsus nitq davranışı xarakterizə edilir. 

Tolkienistlər submədəniyyəti ziyalı, kübar ünsiyyətə, nitqə üstünlük verirlər, 

panklar, skinxedlər və s.  aqressiv, destruktiv danışıq tərzi ilə fərqlənir. Elə 

submədəniyyətlər var ki, onlar üçün nitq patternləri əsas deyil: breykdanserlər, 

fleşmobçular və s. Gördüyümüz kimi, müasir gənclər submədəniyyətləri təsnif 

etməkdə linqvistik yanaşma metodu tədqiqat ücün kifayət qədər imkan yaradır. 

Gənclərin sübmədəniyyətlərin təsnifində dil faktorunu nəzərə alaraq, onların 

formalarını ayırmaq mümkün olur. Beləliklə, gənclərin subkulturalarının 

tipologiyasında dil amilinin nəzərə alınmasının ilk təcrübəsi onları 

linqvosentrik,  (bloqerlar, repperlər, Tolkienistlər, otaku, furri) və 

linqvosentrikliyi ilə seçilməyən (panklar, qotlar, metallistlər, futbol azarkeşləri 

və s.), real ünsiyyətə (baykerlər, diqqerlər, skinhedlər, panklar və s.) və ya 

virtual ünsiyyətə (hakerlər, geymerlər, fleşmoblar) yönəldilir. Submədəniyyətlər 

var ki,  kio, nitq davranışın markeri ilə xarakterizə olunur. Tolkienistlər, 

panklar, qopniklər  xüsusi nitq-davranışdan istifadə etməyənlər (ekstremal 

idmançılar, qraffiti sənətçiləri, breykdansçılar, hakerlər və s.) qruplar 

mövcuddur.[2.5]. Submədəniyyətlərin daxilində sosial tiplərin müəyyən 

edilməsi gənclər siyasətin, sosial kontrolun daha səmərəli olmasına imkan verir. 

Bir çox submədəniyyətlər aktuallığını itirib, tədricən yox olurlar. Hətta demək 

olar ki, deviant tipli gənclər submədəniyyətlərin son aqibəti intellektual, 

aksioloji, bədii ifadələr əmtəəyə çevrilib, bazara çıxarılması ilə süquta doğru 

deqradasiya olmaqdır. XXI əsr ilk illərində gəncliyi tədqiq edən bir çox 

tədqiqatçılar “Gənclər submədəniyyətin süqutunu” elan etmişdilər. Təbii ki, 

burada üsyankar, kontrmədəniyyət nəzərdə tutulur. XXI əsr postsənaye 

ideologiyası varlıqda nə varsa əmtəəyə, ya da pullu xidmətə çevirib, satışa 

çıxarmaq pozulmaz iradəsi, üsyanın özünü belə mənasız edir, gənclər 

submədəniyyətlərın üsyankar ifadə formaları,  qeyd etdiyimiz kimi, marketinqin 

gübrəsinə çevrilir. Gənclər submədəniyyətləri tədqiq edərək, gənclər siyasətinə 

mütləq nəzər yetirmək lazımdır. İnsan hüquqları, vətəndaş, sivil cəmiyyət 

naminə beynəlxalq təşkilatlar bir çox uğurlu islahatlar aparır. Lakin son illər 

qlobal dünya görünməyən aqressiya, millitarizasiya, qida defisiti təhlükəsi, 

nüvə təhdidləri və s. bu kimi hadisələri yaşayır. Bir çox ölkələrdə uşaqların 12 

yaşa qədər evdə baxımsız qalması, uşaq bağçasına, ibtidai məktəbə qışda 

əlcəksiz gəlməsi və s. sosial xidmət tərəfdən valideynləri hüququndan məhrum 

edə bilər. İnfantil, “istixana” şəraitində böyüyən uşaq gecə bombardman edilən 

evdə valideynlərin həlakını görür, milyonlarla məktəbli qaçqın  həyatı 

yaşamağa məcbur qalır. Belə isə, gənclərin mədəniyyətində ilk növbədə onları 

həyat amansızlığı ilə üzləşməyə hazır etmək konsepsiyasının gerçəkləşməsi 

mütləqdir. Tədris edilən həyat bilgisi real bilgilərə sahib olmaq mədəniyyətini 

yaratmalıdır.   

Тамилла Хикмет кызы Ахмедова  

СУБКУЛЬТУРА МОЛОДЕЖИ В СОВРЕМЕННОМ 

СОЦИОКУЛЬТУРНОМ ПРОСТРАНСТВЕ 

 

Резюме: Существует множество теорий, исследующих философские 

основы молодежных субкультур. В научной литературе: биологическая, 

гендерная, социологическая, педагогическая, психологическая, 

социальная работа, искусствоведение и культурология, постмодернизм, 

постструктурализм, теории дискурса, теории о философских основаниях 

молодежных субкультур и др. Развитие социологических подходов к 

изучению молодежи и молодежного сообщества имеет долгую историю. 

Основные зарубежные концепции, определяющие молодежь как особую 

социальную группу: исследования американского психолога С.Холла, 

посвященные феномену подросткового возраста. Межпоколенческий 

подход К.Мангейма. Исследования Т.Парсонса, определяющие понятие 

https://cyberleninka.ru/article/n/lingvisticheskie-parametry-tipologizatsii-sovremennyh-molodezhnyh-subkultur/viewer

молодежной культуры в рамках структурно-функционального подхода. 

Идеи Эйзенштадта, понятие о механизмах передачи ценностей от одного 

поколения к другому. Психоаналитические концепции Э.Эриксона, 

Л.Фойера, Д.Рисмана. Теоретики структурно-функционалистского 

подхода в изучении молодежных субкультур: Р.Мертон, А.Коэн, 

Р.Клоуард, Л.Олин. Дифференцированный подход к изучению 

молодежных субкультурных ассоциаций в 1960-е-1970-е годы в 

Великобритании проводил Центр современных культурологических 

исследований: Дж.Кларк, Т.Джефферсон, М.Брейк, П.Уиллис, Д.Хебдик, 

С.Коэн, Ф.Коэн и др. Теории названных ученых нарушили 

преемственность с традициями структурного функционализма и 

продемонстрировали концепцию, основанную на неомарксистском 

классовом подходе: различные формы молодежных объединений 

интерпретировались английскими исследователями как проявление 

борьбы буржуазии и пролетариата, культурной и социальной власти. 

Исследования Э.Беннета, М.Фезерстоуна, С.Редхеда, Д.Магглтона, 

посвященные компаративистским, междисциплинарным широким 

проблемам молодежных субкультур в современной зарубежной 

социологии. 

Ключевые слова: концепция контркультуры, молодежные 

субкультурные объединения, К.Мангейм, Т.Парсонс, Т.Роззак. 

 

Tamilla Hikmet gizi Ahmedova 

YOUTH SUBCULTURE IN MODERN SOCIO-CULTURAL SPACE 

 

Summary: there are many theories that explore the philosophical 

foundations of youth subcultures. In the scientific literature: biological, gender , 

sociological, pedagogical, psychology, social work, art criticism and 

culturological studies, postmodernism, poststructuralism, discourse theories 

related theories of youth about the philosophical foundations of subcultures, etc. 

can be noted. The development of sociological approaches to the study of youth 

and Youth Unity has a long history. The main foreign concepts that define 

youth as a special social group: American psychologist S. Hall's studies devoted 

to the phenomenon of adolescence. K. Mannheim's intergenerational approach. 

T. Parsons ' studies defining the concept of youth culture in the framework of 

the structural-functional approach. Eisenstadt's ideas, the concept of 

mechanisms for the transfer of values from one generation to another. E. 

Erikson, L. Foyer, D.Rismen psychoanalytic concepts. Theorists of the 

structural-functionalist approach in the study of youth subcultures: R. Merton, 

A. Koenn, R. Klouord, L.Olin. A differentiated approach to the study of young 

subcultural associations is carried out by the Center for modern cultural studies 

in Great Britain in the 1960s - 1970s: C. Clark, T. Jefferson, M. Break, P. 

Willis, D. Hebdic, S.Koen, F. Koen and so on. The theories of the mentioned 

scientists broke the succession with the traditions of structural functionalism 

and demonstrated a concept based on the neo-Marxist class approach: various 

forms of youth associations were interpreted by British researchers as a 

manifestation of the struggle between the bourgeoisie and the proletariat for 

cultural and social power . Within the Western sociological tradition, T. Rozzak 

and Ch. The Concept Of Counterculture Rachel . Modern foreign sociology is 

also devoted to youth subcultures as a comparativist, interdisciplinary broad 

problematics. E. Bennett, M. Featherstone, S. Redhead, D. Muggleton 

researches, which are dedicated to the comparativist, interdisciplinary broad 

problems of youth subcultures in modern foreign sociology. 

Key words: concept of counterculture, young subcultural associations, K. 

Manngeymin, T. Parsons, T. Rozzak, Ch. Rachel 

Nigar Xan qızı Babaxanova 

AMEA-nın Məhəmməd Füzuli adına Əlyazmalar İnstitutu  

Tarix üzrə fəlsəfə doktoru, dosent 

E-mail: nbabaxanova@gmail.com 

 

EKSPOZİSİYA FƏALİYYƏTİNDƏ RƏY KİTABININ ROLU  

VƏ ƏHƏMİYYƏTİ 

 

Xülasə: Məqalədə AMEA Məhəmməd Füzuli adına Əlyazmalar İnstitu-

tunun çoxillik ekspozisiya fəaliyyətində, elmi-mədəni kommunikasiyalarında 

rəy kitabının rolu və əhəmiyyətindən bəhs olunmuşdur. İnstitutda 1959-cu ildən 

etibarən formalaşmış rəy kitablarının məzmunca təhlilinin nəticələri bu məqa-

lədə ümumiləşdirilmişdir. 

Açar sözlər: rəy kitabı, ekspozisiya fəaliyyəti, AMEA Məhəmməd Füzuli 

adına Əlyazmalar İnstitutu 

 

Giriş. İstənilən ekspozisiya-sərgi fəaliyyətinin yekun məqsədi 

eksponatların təqdimatı və həmin təqdimata kənar münasibətin öyrənilməsidir. 

Bu cür münasibət auditoriyanın tələbini və ya təəssüratını, ekspozisiya 

təşkilatçısı və ya eksponat haqqında rəyini ehtiva edə bilər. Forma və 

məzmunundan asılı olmayaraq, istənilən muzey fəaliyyətinin inkişafı üçün 

kənardan qiymətləndirilmə olduqca vacib komponentdir. Fəaliyyətində 

ekspozisiya-sərgi işinə ciddi əhəmiyyət verən Azərbaycan Milli Elmlər 

Akademiyasının Məhəmməd Füzuli ad. Əlyazmalar İnstitutu da ziyarətçi 

rəyinin öyrənilməsinə və tədqiqinə böyük diqqət ayırır. Bu məqsədlə, institutun 

tarixi ekspozisiya zalında illərdən bəri rəy kitablarından istifadə olunur. Həmin 

rəy kitablarının məzmunca təhlili, kontent-analizi institutun çoxillik elmi 

fəaliyyətini ziyarətçilərin nəzər-nöqtəsindən qiymətləndirməyə və bir sıra tarixi-

analitik nəticələrə varmağa imkan verir.  

Əlyazmalar İnstitutunun muzey funksiyası 

İllərdir qədim əlyazmaları milli varlığımızın, milli kimliyimizin, tarixi 

yaddaşımızın bir hissəsi kimi qoruyub saxlayan AMEA Məhəmməd Füzuli 

adına Əlyazmalar İnstitutu əvəzolunmaz və qiymətli bir xəzinədir. İnstitut 

yalnız qədim əlyazmaları toplayıb mühafizə və tədqiq edən elmi-tədqiqat 

müəssisəsi rolunu oynamır. Elmi-tədqiqat funksiyası ilə yanaşı, institutun daha 

4 funksiyası: kitabxana-fond (saxlanc kimi fəaliyyət göstərmək və oxucu-

tədqiqatçı tələbatını ödəmək səviyyəsində), bərpa-konservasiya (qədim 

əlyazmaların təmiri, bərpası və rəqəmsallaşdırılması səviyyəsində), təhsil 

(magistratura və doktorantura səviyyəsində) və muzey funksiyaları da vardır. 

mailto:nbabaxanova@gmail.com

Bu mənada Əlyazmalar İnstitutu Azərbaycanda eyni zamanda həm elmi-

tədqiqat və təhsil müəssisəsi, həm kitabxana, həm restavrasiya mərkəzi, həm də 

muzey kimi fəaliyyət göstərən bəlkə də yeganə təsisatdır. 

Müasir dövrdə bu cür çoxşaxəli fəaliyyət göstərən müəssisələrin 

qarşısında bir sıra milli və qlobal, həmçinin, ilk baxışdan həlli mümkünsüz 

görünən çətin vəzifələr durur. Bir tərəfdən nadir və qiymətli əsərləri, 

əlyazmaları toplayan və öyrənən institut bu xəzinənin təhlükəsizliyini təmin 

etmək üçün kənar müdaxilədən təcrid olunmalı, digər tərəfdən isə bu dəyərlərin 

təbliği və tanınması naminə öz oxucu-tədqiqatçı auditoriyasına yaxınlaşmalı, 

qapılarını ziyarətçilərə açmalıdır. İnstitut bu iki əsas vəzifənin icrasını balanslı 

şəkildə yerinə yetirməklə, fonddakı inciləri həm məxfi və toxunulmaz hala 

gətirməyəcək qədər qoruyub mühafizə edir, həm də onları zərər görməyəcək 

həddə tədqiqatçılara, oxuculara, ziyarətçilərə çatdırır.  

İnstitutun tarixinə nəzər saldıqda, məlum olur ki, müəssisənin fəaliyyət 

istiqamətlərindən biri kimi muzey funksiyasının işə düşməsi heç də əvvəlcədən 

düşünülmüş, qarşıya qoyulmuş ilkin məqsədlərdən olmamışdır. Bu funksiya 

kitabxana-fond və elmi-tədqiqat funksiyalarının bərqərar edilməsindən sonra 

subyektiv və obyektiv səbəblərin qovşağında meydana gəlmişdir. Əvvəllər 

kitabxana-fond, sonra isə elmi-tədqiqat müəssisəsi kimi fəaliyyət göstərərkən, 

institutun auditoriyası yalnız peşəkar tədqiqatçılardan ibarət olduğundan, 

Azərbaycanın qədim əlyazmaçılıq mədəniyyətini, xəttatlıq, miniatür 

nümunələrini geniş kütləyə çatdırmaq imkanı məhdud idi. Doğrudur, fondlar 

əsasında mənbəşünaslıq, mətnşünaslıq, transliterasiya, biblioqrafiya fəaliyyəti 

aparan tədqiqatçıların bu araşdırmalar nəticəsində xeyli sayda əsərləri nəşr 

olunurdu. Lakin bir neçə nümunə istisna olmaqla, bu nəşrlər də sahəvi 

fəaliyyətin nəticəsi kimi, yalnız başqa tədqiqatlar üçün mənbəşünaslıq bazası 

yaradırdı. Belə olan təqdirdə həm institutun yerləşdiyi binanın tarixi-memarlıq 

xüsusiyyətlərini (əsasən də interyerini), həm də qədim əlyazma kitablarının 

elmi, bədii, tarixi məziyyətlərini geniş ziyarətçi auditoriyasına tanıtmaq zərurəti 

meydana gəldi. Beləliklə, institutun fondlarındakı ən qiymətli əsərlər, unikallığı 

ilə bütün dünyanın diqqətini cəlb edən əlyazma kitabları təkcə mütəxəssislərə 

deyil, eyni zamanda müxtəlif formalarda ictimaiyyətə də təqdim olunmağa 

başladı. Son 60 ildə uğurla həyata keçirilən bu cür sosial-mədəni fəaliyyət neçə-

neçə gənc nəslin vətənpərvərlik ruhunda yetişməsinə, milli özünüdərkinə, 

ədəbiyyatımızın, tariximizin zənginliyindən bəhrələnməsinə rəvac vermiş, 

cəmiyyətin tarixi-mədəni yaddaşının formalaşmasına kömək etmişdir.  

İnstitutdakı rəy kitablarının kontent-analizi və ziyarətçi statistikasının 

təhlili belə deməyə əsas verir ki, muzey funksiyasının işə salınması vasitəsilə 

ekspozisiyada qədim əlyazma mədəniyyətinin təbliği nə qədər kütləviləşdirilsə 

də, ziyarətçilərin tərkibində adətən olduğu kimi, məktəblilərin, tələbələrin və 

digər qrupların sayı tanınmış, görkəmli şəxsiyyətlərin sayını üstələyə 

bilməmişdir. Başqa sözlə, institutun ekspozisiyası əsasən, görkəmli dövlət, elm 

və mədəniyyət xadimləri, cəmiyyətin sayılıb-seçilən ziyalıları, o cümlədən 

nüfuzlu əcnəbi qonaqlar tərəfindən ziyarət olunmuşdur. Bu isə ekspozisiyadakı 

rəy kitabına yazılmış fikirlərin, təəssüratların daha da qiymətli olmasına imkan 

vermişdir. 

Yeri gəlmişkən qeyd etməliyik ki, Əlyazmalar İnstitutunun ekspozisiyası 

Azərbaycan əlyazmaçılıq sənətinin ən nəfis nümunələrinin müxtəlif formalarda 

(mulyaj, maket, mobil stend, orijinal eksponat, elektron təqdimat) sərgiləndiyi, 

vahid əşya-məkan sisteminə uyğunlaşdırılmış tarixi bir salonda yerləşir. Vaxtilə 

bu salonda Azərbaycan Cümhuriyyəti Parlamentinin ilk iclası keçirilmişdir (7 

dekabr, 1918). Ümumiyyətlə, institutun yerləşdiyi bina isə 1901-ci ildə 

Azərbaycanın böyük xeyriyyəçisi, neft milyonçusu Hacı Zeynalabdin Tağıyevin 

təşəbbüsü və maliyyə dəstəyi ilə tikilmiş, burada əvvəlcə Şərqin ilk Qızlar 

məktəbi, sonra ADR-in parlamenti, ardınca isə Azərbaycan SSR Ali soveti 

yerləşmişdir. Bütün bu faktlar, başqa sözlə, Əlyazmalar İnstitutunun həm 

qiymətli memarlıq abidəsi, həm tarixi bina, həm də qədim əlyazmalar muzeyi 

kimi mövcud ola bilməsi onu ziyarətçilər üçün daha maraqlı etmişdir. Bunun 

təsdiqini isə illər boyu institutu ziyarət etmiş yerli və əcnəbi qonaqların 

münasibətində, rəy kitabına yazdıqları fikirlərdə tapmaq mümkündür. 

Əlyazmalar İnstitutunda olduğu zaman Ümummilli lider Heydər Əliyevin, 

dünya şöhrətli türk şairi Nazim Hikmətin, xalq artistləri Müslüm Maqomayev, 

Tofiq Quliyev, Əfrasiyab Bədəlbəylinin, eləcə də Erix Fayql, Pol Teylor, İosif 

Braginski kimi tanınmış elm xadimlərinin, UNESCO-nun baş katibi Amadu 

Mahtar M’Bou, İslam ölkələri Elm, Təhsil və Mədəniyyət Təşkilatının 

(İSESCO) baş direktoru Dr.Əbdüləziz bin Osman Əl-Tuveycri, Avstriyanın 

Xarici İşlər naziri Peter Yankoviç, İran İslam Respublikasının Prezidenti Əkbər 

Haşimi Rəfsəncaninin və digər neçə-neçə dəyərli ziyalının Azərbaycan 

əlyazmaları, kitabçılıq mədəniyyəti, tariximiz, əlyazma xəzinəmiz haqqında 

söylədikləri, rəy kitabına yazdıqları sözügedən yüksək münasibətin 

göstəricisidir. 

Ekspozisiya fəaliyyətində rəy kitabının rolu və əhəmiyyəti 

Ekspozisiya fəaliyyətində rəy kitabından istifadə ilk baxışda ziyarətçilərin 

tələb və təəssüratlarını öyrənmə vasitəsi kimi qiymətləndirilə bilər. Lakin 

Əlyazmalar İnstitutunda rəy kitabının rolu təkcə bununla məhdudlaşmır. 

Ziyarətçi rəylərinin əks olunduğu kitabın məzmunu eyni vaxtda bir çox 

təhlillərin aparılmasına imkan verir. Həmin imkanları sistemləşdirməklə, belə 

bir nəticəyə gəlirik ki: 

– Əlyazmalar İnstitutunun rəy kitabı ilk növbədə ziyarətçi 

münasibətinin göstəricisidir. Rəy kitabına illər boyu yazılmış yazıların ümumi 

təhlili belə bir qənaət formalaşdırır ki, buradakı fikirlər institutu ziyarətdən, 

onun tarixi binası ilə tanışlıqdan, özündə keçmişin ruhunu əks etdirən qədim 

əlyazmaları canlı və ya mulyaj şəklində görə bilməkdən, ekspozisiyanın düzgün 

quruluşundan, burada çalışan alim və mütəxəssislərlə ünsiyyətdən doğan 

təəssüratların, yaranmış hisslərin təzahürüdür. İnstitut rəy kitabının bu 

ipostasından bəhrələnməklə, bir növ öz tədqiqat və təqdimat imkanlarını, 

nailiyyətlərini qiymətləndirə, ictimai nüfuz səviyyəsini, eksponatların 

emosional-mədəni təsir yükünü və s. ölçə bilir. Kənardan bu cür yanaşmalar, 

düşüncə və baxışlar institutun işinə daha geniş və fərqli kontekstdən nəzər 

salmağa, bəzən fəaliyyət perspektivlərini görməyə belə, imkan verir. Məsələn, 

ABŞ alimi, Oksford Universitetinin professoru Nigel Palmer rəy kitabında belə 

yazır: “Əlyazmalar İnstitutunun peşəkar heyəti ilə tanışlıq mənim üçün çox xoş 

oldu. Ümid edirəm ki, gələcəkdə bir daha Azərbaycana səfər etməli olsam, ilk 

gələcəyim yer məhz Əlyazmalar İnstitutu olacaqdır. Əminəm ki, siz müvafiq 

sahədə aparıcı beynəlxalq elm və təhsil müəssisələri ilə əməkdaşlıq edirsiniz. 

İstərdim ki, tezliklə Oksford Universiteti və onun Bodlean kitabxanası ilə də sıx 

əməkdaşlığa başlayasınız. Mən də bu sahədə əlimdən gələni əsirgəməyəcəyəm.” 

Zaman göstərdi ki, 2016-cı ildə institutda tədqiqat aparmış bir alimin yazdığı bu 

sətirlər sadəcə təəssüratların izharı deyilmiş; həmin fikir və arzular bir neçə 

ildən sonra Əlyazmalar İnstitutu ilə Bodlean kitabxanası arasında yaranacaq 

elmi əməkdaşlığın ilk carçısı imiş.  

– Rəy kitabı statistik hesabatlılıq və ziyarətçi auditoriyasının 

sosial-demoqrafik təhlil mənbəyidir. Əlyazmalar İnstitutunun demək olar ki, 

bütün qonaqları bir qayda olaraq, rəy kitabına öz fikirlərini qeyd edirlər. Bu 

zaman onların ekspozisiyanı nə vaxt ziyarət etdikləri, tək və ya qrup halında 

gəldikləri, hansı ölkəni və ya müəssisəni təmsil etdikləri də rəy kitabında əks 

olunur. Ziyarətçilərin say və milli tərkibi ilə yanaşı, elmi-tədqiqat imkanlarını, 

yaş, cins tərkibini, danışdığı dili də rəylər və avtoqraflar vasitəsilə öyrənmək 

mümkündür. Rəy kitablarından alınan məlumata görə, 1959-cu ildən 2022-ci 

ilədək institutu və onun ekspozisiyasını 1505 nəfər, o cümlədən 32 xarici 

ölkədən 314 nəfər ziyarət etmişdir. Onların 21 faizini qadınlar, 79 faizini isə 

kişilər təşkil etmişdir. Ziyarətçilərin 13 faizi məktəbli və tələbələrdən, qalan 

hissəsi isə yuxarı yaş qruplarına aid şəxslərdən ibarət olmuşdur. İnstitutu 

ziyarətlərin 64 faizi elmi-tədqiqatçıların payına düşmüşdür. Rəylərin 23 faizi 

Azərbaycan, 77 faizi 30 xarici dildə yazılmışdır və s. 

Ziyarətçi seqmentasiyasının bu kimi göstəricilərinə bələd olduqda, 

ekspozisiyanın tərkibini yeniləmək, müxtəlif sərgilərin quruluşunu 

müəyyənləşdirmək, eksponatları əhəmiyyətlilik dərəcəsinə görə fərqləndirmək 

imkanı yaranır. 

- Rəy kitabı tarixi mənbədir. Əlyazmalar İnstitutunun son 60 ildəki 

rəy kitablarının hər biri həm də tarixi-mədəni qaynaqdır. Bu kitabdakı yazıların 

köməyi ilə institutun mədəni inkişaf tarixi, ekspozisiyanın ayrı-ayrı dövrlərdəki 

tematikası, keçmiş sərgilər, tədbirlər, fonddakı əlyazmaların unikallığı haqqında 

yardımçı məlumatlar əldə etmək, görkəmli qonaqların rəylərinə nəzərən 

institutun milli-mədəni inkişafdakı rolunu, cəmiyyətdəki yerini aydınlaşdırmaq 

və ümumiyyətlə, dövrün ictimai-siyasi, mədəni mühitini başqa-başqa 

təfəkkürlərin işığında izləmək mümkündür. Misal üçün bir neçə rəyi nəzərdən 

keçirək. Türkiyənin tanınmış ensiklopedisti və siyasətçisi F.Təvətoğlu 26 

sentyabr 1967-ci ildə rəy kitabında belə yazır: “...Digər türk millət vəkilləri və 

mətbuat nümayəndələri neft buruqlarını görməyə getdikləri bir vaxtda bizim 

kitab xəzinəsinə baş çəkməyimizi bir xoşbəxtlik sayıram”. İran alimi 

M.Şəbüstəri 9 avqust 1990-cı ildə yazır: “İranda son zəlzələ hadisəsi ilə 

əlaqədar göstərdiyi maddi-mənəvi dəstəyə görə Azərbaycan xalqına 

minnətdarlığımızı bildirmək üçün bu ölkəyə səfər etmişik. Bu səfər zamanı 

Əlyazmalar İnstitutunda olduq. Burada qorunan İslam haqqında ərəb və fars 

dillərində nəfis əlyazmalar mənə və digər qonaqlara maraqlı idi”. 1992-ci il 

sentyabrın 2-də Türkiyədən gəlmiş Azərbaycan əsilli pedaqoq Güllü Akın yazır: 

“Mən 1931-ci ildə indi Əlyazmalar İnstitutunun yerləşdiyi binadakı “Tağıyev 

Qızlar məktəbi”ni bitirmişəm və burada müəllimlik də etmişəm. Daha sonra 

Türkiyəyə köçüb orada 38 il müəllim işləmişəm. Hal-hazırda 80 yaşındayam və 

əhd etmişdim ki, Vətənimə gedib o torpağı öpəcəyəm və öpdüm də. Allaha çox 

şükürlər olsun ki, bu günləri gördüm. Bütün azərilərə qəlbən öz təşəkkürümü 

bildirirəm və hər kəsi bağrıma basıram”. Osmanlı tarixinin görkəmli 

tədqiqatçısı fransız şərqşünası Jan-Lui Bak isə 19 sentyabr 1997-ci ildə rəy 

kitabında yazır: “Bakıdakı Əlyazmalar İnstitutunda “Baburnamə”nin Çağatay 

nüsxəsini tapmağım mənim üçün gözlənilməz oldu. Bu işdə məsul olan bütün 

şəxslərə öz təbrik və təşəkkürlərimi bildirirəm”. Misal çəkdiyimiz bu və digər 

rəylərdə institutun fəaliyyətinə, əlyazma xəzinəsinin unikallıq səviyyəsinə 

verilən qiymətin, tarixi-mədəni hadisələrin, nümunəvi vətənpərvərlik 

mövqeyinin, Azərbaycanın hətta ən ağır tarixi dövrlərdə belə, humanizm 

ideyalarına sadiq qaldığının inikasını görürük. 

- Rəy kitabı – unikal avtoqraflar, əl yazıları mənbəyidir. 

Əlyazmalar İnstitutunun rəy kitabının belə demək mümkünsə, müəllifləri 

əsasən, dövrünün sayılıb-seçilən, tanınmış dövlət, elm və mədəniyyət xadimləri 

olduğu üçün onların xətt nümunələri, avtoqrafları da özü-özlüyündə çox 

qiymətli bir məxəzdir. Zaman ötdükcə, bu avtoqrafların elmi-mədəni, tarixi 

əhəmiyyəti daha da artır. Nazim Hikmətin, Tofiq Quliyevin, Müslüm 

Maqomayevin, Əfrasiyab Bədəlbəylinin rəy kitabına düşmüş avtoqrafları 

Əlyazmalar İnstitutunun zəngin avtoqraf xəzinəsinin əvəzolunmaz inciləridir.  

Qeyd etmək yerinə düşər ki, müasir dövrdə informasiya və 

kommunikasiya texnologiyalarının inkişaf etməsinə, onlayn rəyalma 

imkanlarının olmasına baxmayaraq, institutun rəy kitabının hələ də kağız 

daşıyıcıda təqdim edilməsi məhz orijinal xətt nümunələrini, avtoqrafları 

toplamaq ənənəsini qorumaq məqsədindən irəli gəlir. Ehtimal etmək olar ki, 

gələcəkdə respublikadakı bütün muzeylərin və ya ekspozisiyası olan 

müəssisələrin rəy kitabları tamamilə onlayn formada olsa belə, Əlyazmalar 

İnstitutu rəyalma işini məhz ənənəvi qaydada davam etdirəcəkdir. Çünki yazı 

mədəniyyətinə sadiqlik institutun başlıca elmi-mədəni prinsiplərindən biridir. 

Burada bir haşiyə çıxaraq qeyd edək ki, institutun rəy kitabı məqsədli şəkildə 

virtuallaşdırılmasa da, ekspozisiyanın başqa sahələrində rəqəmsal 

texnologiyalardan geniş istifadə olunur: sərgi salonunda yerləşdirilmiş 

interaktiv informasiya köşkündə qədim əlyazmaların flipbook texnologiyasına 

əsaslanan virtual sərgisi keçirilir, institut və ekspozisiya haqqında 3 dildə 

audiovizual materiallar çatdırılır və s. Ümumiyyətlə, rəy kitablarının müxtəlif 

aspektlərdən araşdırılması ilə bağlı elmi ədəbiyyatın [1-3, 5-6] təhlili belə 

deməyə əsas verir ki, yaxın gələcəkdə rəyalma prosesi texnoloji cəhətdən xeyli 

dəyişəcəkdir. Belə ki, ekspozisiyada quraşdırılmış xüsusi monitorlarda onlayn 

sual-cavab şəklində, təqdim olunan muzey xidmətini bəyənib-bəyənməmə (like-

dislike) formasında rəylərin öyrənilməsi ilə yanaşı, mətni klaviaturanın köməyi 

ilə virtual rəy kitabına və ya qələmlə sensor ekrana, qrafik planşetə yazmaq 

ənənəsi də formalaşacaqdır. 

Əlbəttə, onlayn rəyalma prosesinin, ənənəvi rəyalma prosesinə nisbətən 

üstünlükləri çoxdur, lakin bununla belə, düşünürük ki, müəyyən zaman 

ötdükdən sonra institutun kağız əsaslı rəy kitabları tamamilə lazımsız 

olmayacaqdır, əksinə, onların tarixi abidə kimi rolu və əhəmiyyəti yuxarıda 

cızdığımız çərçivələri xeyli aşacaqdır. Bəlkə də uzaq gələcəkdə qədim əlyazma 

kitablarına çevriləcək həmin rəy kitablarının kağızı və cildi də, rəylərin 

yazıldığı qələmin mürəkkəbi də tədqiqat obyekti olacaq, mətnləri filoloji 

cəhətdən araşdırılacaq, yaxud texnologiyası hələ bizə məlum olmayan başqa 

tarixi-elmi araşdırmalara məruz qalacaqdır. Bu mənada rəy kitabının ənənəvi 

formada davam etdirilməsinin də öz üstünlükləri vardır. Madeo və b. [4] hesab 

edir ki, ümumiyyətlə, rəy kitabı ancaq kənar nəzərlə ekspozisiya fəaliyyətini 

qiymətləndirmək, üstünlükləri, əyri-əskikləri görmək vasitəsi deyil. Rəy 

kitabının məqsədi ekspozisiya haqqında məlumat alan, dinləyən (passiv) 

ziyarətçini, ekspozisiya haqqında danışan, yazan (aktiv) ziyarətçiyə çevirmək 

və bununla da muzeylə ziyarətçi arasında özünəməxsus dialoq yaratmaqdır [4, 

s.470]. Ziyarətçinin dinləyən birisindən, yazan birisinə çevrilməsi əl ilə yazmaq 

vərdişlərinin klaviatura tərəfindən sıxışdırıldığı müasir texnologiya dövründə 

xüsusi əhəmiyyət daşıyır. Rəy kitabına qələmlə yazı yazmaq, yazdırmaq bir növ 

gələcəyə körpü salmaqdır, sonrakı nəsillərlə danışmaqdır. Kim bilir, bəlkə də 

tarixin hansısa yeni bir dövründə əl ilə yazmaq mədəniyyəti aşınarkən, keçmiş 

sayılacaq XXI əsrin epistolyar, kalliqrafik izləri məhz bu kimi rəy kitablarında 

tapılacaq.  

Nəticə. Əlyazmalar institutu tarix qarşısında, gələcək nəsillər qarşısında 

məsuliyyət daşıyan bir elm məbədi kimi mürəkkəb fəaliyyət strukturuna 

malikdir: o bir yandan, min bir zəhmət bahasına toplanılmış, tədqiq olunmuş, 

sistemləşdirilmiş qədim əlyazma irsini göz bəbəyi kimi qorumalı, kənar 

nəzərlərdən uzaq tutmalı, başqa yandan isə qədim əlyazmalar vasitəsilə 

Azərbaycanın zəngin elmi-mədəni, tarixi irsini tanıtmalı, təbliğ etməli və bu 

məqsədilə açıq muzey rolunda çıxış etməlidir. İllərdir ki, bu istiqamətdə 

sınanmış, elmi cəhətdən əsaslandırılmış müvazinətli yanaşmaları rəhbər tutan 

İnstitut artıq muzey-ekspozisiya fəaliyyətində böyük təcrübə toplamışdır. Bu 

təcrübənin ayrılmaz tərkib hissələrindən biri də ziyarətçilərin rəyini öyrənmək, 

onları bir çox aspektlərdən tədqiq və təhlil etməkdir. 

Tematik, sosial və elmi-statistik təhlil rəy kitablarının rolunu və 

əhəmiyyətini aydınlaşdırmaq üçün vacib komponentdir. Bu təhlillərin nəticəsi 

bir daha göstərir ki, institutun ekspozisiya fəaliyyətində rəy kitabı böyük 

əhəmiyyət daşıyır: o, ziyarətçi münasibətinin göstəricisi kimi, statistik 

hesabatlılıq vasitəsi kimi, auditoriyanın sosial-demoqrafik təhlil mənbəyi kimi, 

tarixi-mədəni qaynaq kimi, unikal avtoqraflar və əl yazıları məxəzi kimi 

əvəzolunmazdır. 

Нигяр Хан кызы Бабаханова 

РОЛЬ И ЗНАЧЕНИЕ КНИГИ ОТЗЫВОВ В ЭКСПОЗИЦИОННОЙ 

ДЕЯТЕЛЬНОСТИ 

 

Резюме. В статье рассматривается роль и значение книги отзывов в 

многолетней экспозиционной деятельности и научно-культурных 

коммуникациях Института рукописей имени Мухаммеда Физули НАНА. 

В статье обобщены результаты контент-анализа книг отзывов, 

формировавшихся в Институте с 1959 года. 

Ключевые слова: книга отзывов, экспозиционная деятельность, 

Институт Рукописей имени Мухаммеда Физули НАНА. 

 

Nigar Xan gizi Babakhanova 

THE ROLE AND SIGNIFICANCE OF THE GUEST BOOK IN 

EXPOSITION ACTIVITY 

 

Summary: The article discusses the role and significance of the guest 

book in the long-term expositional activities and scientific- cultural 

communications of the Institute of Manuscripts named after Muhammad Fuzuli 

of ANAS. The article summarizes the results of the content analysis of the guest 

books that have been formed at the Institute since 1959. 

Key words: guest book, exposition activity, Institute of Manuscripts 

named after Muhammad Fizuli of ANAS. 

MİRZƏ FƏTƏLİ AXUNDOVUN GÖZÜ İLƏ QADINLAR 

VƏ KİŞİLƏR DÜNYASI 

 

Xülasə: Məqalədə müəllif dramaturq Mirzə Fətəli Axundovun və 

rəssam Əzim Əzimzadənin gözləri ilə keçən əsrdə yaradılmış obrazlara nəzər 

salmış, üstündən illər keçməsinə baxmayaraq, heç nəyin dəyişmədiyinə diqqət 

çəkmişdir. Zaman dəyişsə də insan xisləti və problemləri dəyişməz qalır.  

Açar sözlər: Mirzə Fətəli Axundov, Əzim Əzimzadə, teatr, pyes, obraz 

 

Qadınlar dünyası... 

“SONA xanım /gənc qız, Heydər bəyin adaxlısı/ –  ...Allah, görəsən genə 

nə oldu, gəlmədi? Gecə yarıdan ötübdür, hələ indiyədək görükməyir. Dan yeri 

ağarıb, sabah indicə açılar, bilmirəm necə edim... Bir azacıq da gözətləyim, əgər 

gəlməsə, çarə yoxdur, gərək alaçığa qayıdım... Xeyr, gəlmədi! Yəqin ki, dəxi 

gəlməz... Vallah, dəxi gözləmənəm... Heç vaxt dəxi onun yolunda bu qədər 

oturmanam, gedərəm özgəsinə! Onun fikri budur ki, atam evində mənim 

birçəyimi ağarda... Eh, nə vəsvəsələr gəlir könlümə. Ax, indi bu kolun dalından 

qulaq asıb eşidəydi ki, mən deyirəm, gedirəm özgəsinə, görəsən inanardımı? 

Əlbəttə inanmayacaqdı, çünki bilir yalan deyirəm. Hövsələm daralıb, ağzıma 

gələni söyləyirəm. Bıy, şırıltı gəlir... 

ZİBA xanım /Lənkəran vilayəti vəzirinin əvvəlinci hərəmi/ –  ...İstəkli 

arvadına yaxası qızıl düyməli nimtənə buyurursan, barakallah sənin kişiliyinə! 

...Deyəcəksən də ki, bacım Şölə xanıma sovqat göndərib, barakallah! Bacını 

mənə tanıdırsan? Sənin bacın xəsislikdən pəniri şüşəyə qoyub çöldən əppək 

batırır, elə oldu ki, əlli-altmış tümənlik nimtənə sənin arvadına sovqat 

göndərdi? Mənə fəndi-feil gəlmə! Əvvəldən axıradək Hacı Salah ilə danışığını 

eşitmişəm. Hacı Salahı çağıranda sümüyüm duymuşdu, xəlvət gəlib o biri 

qapının dalısından pusurdum. Allah mübarək eləsin, arvadına yaxası qızıl 

düyməli nimtənə... Teymur ağanın gözü aydın olsun ki, sevgilisinə təzə nimtənə 

buyurulur ki, geyinsin, onun qabağında süzsün... 

PƏRZAD /gənc qız/ –  ...Nə eləyim, əlimdən nə gəlir? Atam ölübdür, bir 

anam ilə qalmışam əmimin ixtiyarında, qardaşım yox, bir köməyim yox. Əmim 

istərmi ki, məni özgəsinə versin, atamdan qalan sürünü, ilxını özgəyə tapşırsın? 

Neyləyim, yazını pozmaq olmaz. Əlbət mənim də qabağımda belə yazılıbmış 

ki, gərək mən təcik arvadı olaydım... Əlbəttə, yüz qat boğulmağım Tarverdiyə 

arvad olmaqdan yeydir. Səndən çəkinirəm. Əgər sən rüsxət versən, bir gün bu 

dərd ilə özümü sağ qoymanam. Sənə izn verim məni götürüb qaçırasan? ...Xeyr, 

anam razı olmaz. Anamın gözünün ağı-qarası bir mənəm. Məni uzaq aparsan, 

anamın günü qara olar. Əmim dövlətli, zorlu kişidir. Bu yaxında heç vaxt məni 

sənin əlində qoymaz. Başına yüz min qalmaqal açar, üstünə təqsir yıxar, divana 

salar, nə bilim nə edər... 

ZALXA /orta yaşlı kəndli arvad/ –  ...Vallah, əgər Tarverdi mənim 

sözlərimdən quldurluğa getsə, biçarənin heç təqsiri yoxdur. O neyləsin ki, bu 

viran olmuş ölkənin qızları quldurluq, oğurluq bacarmayanı sevmirlər. 

Divanbəyinə deyən gərək ki, biçarə gədələri niyə oğurluqdan, quldurluqdan ötrü 

incidirsən? Bacarırsan ölkəmizin qızlarına qadağan elə ki, quldur olmayan 

oğlanlardan zəhlələri getməsin. Onda mən zamın ki, gurd qoyun ilə otlaya!... 

SƏKİNƏ xanım /on səkkiz yaşında, qız/ –  ...Bibi! Sənə mən nə zaman 

izin vermişəm ki, məni Ağa Həsənə verəsən? Mənim bu saatda nə atam var, nə 

anam, nə qardaşım, özüm öz vəkiliməm... Dəxi mən ixtiyarımı əldən verən 

deyiləm. Məni heç kəsə vermək olmaz... Mən zarafat eləmirəm, bibi. Vallah 

mən Ağa Həsənə gedən deyiləm! Bu niyyətlərdən düş! Ağa Həsəndən mənim 

zəhləm gedir, nadürüst adamdır... Ağa Həsən istəyir məni başdan ayağadək 

cavahirə də tuta, mən ona gedən deyiləm. Sən ona bildir ki, bu niyyətdən 

düşsün! Yoxsa vallah, özüm onu çağırdıb beş yüz söyüş üzünə qarşı deyərəm. 

O nadürüst oğlu altmış min tümən adın eşidib, onun üçün məni istəməyə talib 

olubdur... Əgər o məni alan idi, niyə qardaşım sağlığı heç bir ağız açmadı? Sənə 

nə məlumdur ki, mən Əziz bəyə gedəcəyəm? Nə ona gedirəm və nə başqasına, 

oturacağam evimdə. Sən dur get, mənim sifarişimi Ağa Həsənə yetir! 

ZÜBEYDƏ /Səkinə xanımın bibisi/ –  ...Səkinə, nə qayırırsan, əhvalın 

yaxşıdırmı?... Utan, utan! Qız uşağına yaraşmaz ki, böyüyünün yanında belə 

danışa! Sənin nə vecinə? Sənə ər lazımdır, hər kəsə verirlər, ona gedərsən! 

...Olmaz, əzizim qardaşım qızı! Təbrizin mötəbər adamlarını bizə düşmən 

elərsən... Ağa Həsən nadürüst adamdır özgələrinə. Bizə görə yaxşıdır. Ticarətdə 

səriştəsi var, dövləti var. Pul qazanmaqda zirəkdir. Təbrizin tamam mötəbərləri 

ilə aşna və dost və qohumdur. Dəxi bundan artıq əri haradan tapacaqsan? Sən 

nəkarəsən ki, mənim sözümdən çıxasan! Kişi Təbrizin mütəşəxsis adamlarının 

arvadlarını mənim yanıma göndərmişdi. Mən uşaq deyiləm. Mənim ağlım qəbul 

elədi ki, ona getmək sənin məsləhətindir. Ona görə söz verdim. İndi istəyirsən 

ki, məni Təbriz arvadları yanında bir pulluq edəsən? Axır mənim də özümə 

görə adım, abrım var! Sən qız uşağısan, ağlın başında yoxdur, öz xeyrini 

anlamırsan! Mən ona gedib deyən deyiləm ki, qız razı olmur. Səni vermişəm, 

gedəcəksən, artıq danışma! 

ŞƏHRƏBANU xanım /Hatəmxan ağanın arvadı, qırx beş yaşında/ –  

Şahbaz gedir Parisə... Hatəmxan ağa bir xamıağız kişidir. Əvvəldən yaxşı 

danışdı, amma sonra birdən boşaldı. Müsyö Jordanın və Şahbazın bir para 

ağılsız sözlərindən yerdən oldu. Amma mən gərək ya öləm, ya Şahbazı 

qoymayam getməyə. Doğrusu, Şərəfnisəni gözü yaşlı görə bilmənəm! Allah 

götürərmi Şahbaz getsin Parisdə kef etsin, on beş yaşında gül üzlü uşağım ah 

çəksin, qan tüpürsün, saralıb sapa dönsün, incəlib ipə dönsün?! 

XANPƏRİ /Şəhrəbanu xanımın qulluqçusu, qırx yaşında/ –  Xanım, nə 

lazımdır ki, Hatəmxan ağadan və ya özgəsindən minnət çəkəsən. Göndər 

qonşuluqdan, Ağcabədi kəndindən, Qızılbaşdan gələn dərviş Məstəli şahı 

gətirib necə ki, sənin muradındır, bu işi elə düzəltsin. Onun cadusunda mən bir 

hikmət görmüşəm ki, əgər istəsə, bu saatda məni qocamdan boşadar... Xanım 

ağcabədili Kərim koxanın arvadı Səlminazı o boşatdırıb oynaşına 

verdirmədimi? Muğanlı Səfərəli kişinin qızını sevgilisinə qovuşdurmadımı? 

Dədəsini ki, qızı verməyə razı olmurdu, cadu ilə öldürmədimi? Cavadlı 

Kərbəlayı Qənbər qızı Şahsənəmin ərini, bir illik yoldan arvad almasın deyə, 

qaytarıb gətirmədimi? Onun əlindən heç zad qurtarmaz! 

...kişilər həmişə bizə deyirlər – caduya, pitiyə inanmayın! Necə 

inanmamaq olar ki, adam gözü ilə belə işlər görür? Eh, xanım, kişilərin əgər 

ağlı var, niyə biz onları hər qədəmdə min yol aldadırıq, öz bildiyimizi edirik?...” 

Kişilər dünyası...  

“HACI QARA /sövdəgər/ –  Allah kəssin belə bazarı! Belə alış-verişi! İt 

oğlu qədək, şilə verənin əli qurğuşun imiş! Üç aydır Qalada almışam, gətirib 

beş top satmamışam! Heç kəs malın üzünə baxmır... Evim yıxıldı getdi! Bu nə 

iş idi mənim başıma gəldi?! ...Deyirlər firəng malı alıb satma, ...qızılbaş, rus 

malı al, sat. Mən başıma nə kül töküm! ...Bu qızılbaş, rus malı bəs niyə 

satılmır? ...Buranın xalqı firəng çitinə hərisdir ki, onu görən al-yaşılın üzünə 

baxmırlar... həmi ucuzdur və həmi göyçəkdir, həm də rəngi solmur. Arvadlar 

belə çitlərdən ötrü biixtiyardılar. Heç rus çitini tanımırlar... Belə, naçalnikin 

arvadı da, deyirlər, ərindən xəlvət həmişə firəng çiti alır geyir. Hacı Əziz bu 

yaxında iyirmi tümənlik ona firəng çiti satıbdır...  

HEYDƏR BƏY –  Pərvərdigara, bu necə əsrdir? Bu necə zəmanədir? Nə 

at çapmağın qiyməti var, nə tüfəng atmağın hörməti var! Sabahdan axşamadək, 

axşamdan sabahadək arvad kimi dustaq alaçığın içində oturasan. Dövlət dəxi 

hardan olsun, pul hardan olsun? ...Ah, keçən günlər! ...Keçən dövrlər! 

...Naçalnik məni çağırıb deyir – Heydər bəy, rahat dur-otur, quldurluq etmə, yol 

kəsmə, oğurluğa getmə! ...Peşiman oldum dedim ki, naçalnik, biz də bu əmrə 

raqib deyilik, amma sizə lazımdır ki, bizim kimi nəcib kimsənələrə bir çörək 

yolu göstərəsiniz. Gör mənə nə cavab verdi.  – Heydər bəy, cüt ək, bağ becər, 

alış-veriş elə... Guya ki, mən Banazor ermənisiyəm ki, gərək gündüz axşamadək 

kotan sürəm, ya ləmbəranlıyam ki, qurd bəsləyəm və ya ləkəm ki, kəndlərdə 

çərçilik edəm! ...Ərz elədim ki, naçalnik, heç vaxt Cavanşirdən kotançı və 

gümçü görükməyib! ...Mənim atam Qurban bəy onu etməyib, mən ki, onun 

oğlu Heydər bəyəm, mən də etməyəcəyəm! ...Qaşqabaqlı üzün çevirib atın 

sürdü... 
Dərviş MƏSTƏLİ ŞAH /cadukuni-məşhur, əlli yaşında/ –  ...On bir il bundan 

irəli Araz qırağına gəlmişdim, istəyirdim ki, Naxçıvan və Şərur mahallarının 

qabağından keçib İrəvana gedəydim. Hər iki mahalın xalqı mənə mane oldular ki, 

səni qoymanıq bu torpağa keçəsən. Ondan ötrü ki, əlində təzkirən yoxdur. 

Naməlum, təzkirəsiz adamlara yol vermək, bu tərəfə keçirmək qanun ilə 

qadağandır. Bavücudi ki, əlləm-qəlləmlər özləri gecə-gündüz qaçaq mala gedən 

təzkirəsiz adamları o yan, bu yana bələd olub keçirirdilər. Nə qədər yalvardım-

yapışdım, sözümə qulaq asmadılar. Aşağı getdim, yuxarı getdim, olmadı... 

HATƏMXAN AĞA /Təklə-Muğanlı obasının bəyi, qarabağlı, altmış beş 

yaşında/ ... – Şahbaz, doğrudur ki, Parisə getmək istəyirsən? ...Balam, sən hələ 

uşaqsan, bu zadlar tamam boşdur. İnsana ağıl lazımdır. Bir dil artıq bilməklə 

ağıl artmaz. Adam gərək hər dil ilə olsa filcümlə fəhm və zəmanə əhlinin adət 

və xəvasından müttale olsun, öz işin yola versin... Paris əhlinin adət və 

xəvasından xəbərdar olmaq istəyirsənsə bunları bil... Mənə yəqin hasil olubdur 

ki, bizdə hər adət və xasiyyət var isə, əksi Paris əhlindədir. Məsələn, biz əlimizə 

həna qoyarıq, firənglər qoymazlar, biz başımızı qırxarıq, onlar başlarına tük 

qoyarlar, biz papaqlı oturarıq, onlar başı açıq oturarlar, biz başmaq geyərik, 

onlar çəkmə geyərlər, biz əlimiz ilə xörək yeyərik, onlar qaşıq ilə yeyərlər, biz 

aşkara peşkəş alarıq, onlar gizlicə alarlar, biz hər zada inanırıq, onlar heç zada 

inanmazlar, bizim arvadlarımız gödək libas geyər, onların arvadları uzun libas, 

bizdə çox arvad almaq adətdir, Parisdə çox ər almaq... 

HACI NURU şair –  ...hər kəsin öz sənəti özünə iksirdir və xoş 

güzəranlığına baisdir... Sən Hacı Kərim zərgər yövmiyyə xərcindən ötrü acizsən 

ki, xalqın arasında etibardan düşübsən. Heç kəs sənə iş tutdurmur. Əvaildə 

yanına əsbab qayırmaq üçün hər nə qədər qızıl və gümüş gətirdilər, nəfsindən 

artıq oğurladin, mis və bürünc qatıb sahiblərinə rədd etdin, axırda fisgin büruz 

etdi. Dəxi yanına bir adam iş gətirmir... Sən Ağa Zaman həkim isə öz sənətini 

tərk edib bilmədiyin işə ayaq qoydun, həkimlik sənin ki, sənətin deyildi. Sənin 

atan Rəhman dəllək ülgüc bülöv ilə məğul dövlət qazandı, sən puç etdin. 

Mərhum zəhmət çəkib sənə pakizə dəlləklik öyrətmişdi, sən ona razı olmayıb, 

Tiflis dəlləkləri kimi, istədin ki, həkimlikdə dəxi şöhrət edəsən. Odur, bir 

qəbiristanlıq adam qırdın, xalq işindən başa düşdü, tərkini qıldı. İndi nə 

dəlləksən, nə həkim... Sən isə molla Salman çox yaxşı qatırçılığa layiqsən, 

amma beyninə düşübdür ki, mən də gərək molla olam, ondan ötrü ki, atam 

molla idi. Atan oxumuşdu, kamalı var idi, molla idi. Sən ki, öz adını dürüst 

yazmağa qadir deyilsən, nə üçün molla olursan? Kamal ata kürkü deyil ki, irslə 

övlada yetişə. O səbəbdən xalq arasında miqdarın yoxdur, dövlətin haradan 

olsun? ...Sən isə, Səfər bəy, mülkədarsan, sənə lazım idi ki, əkdirəydin, 

biçdirəydin və dövlət qazanaydın, amma sən əbəs yerə özünü saldın qalmaqala, 

durdun onun ilə, bunun ilə döyüşməyə, xalqın dalısınca yaman sözlər 

danışmağa. Ümənayi dövləti təqsirlidən, təqsirsizdən şikayət etməklə təngə 

gətirdin. Axırda nadinc adam qələminə getdin. Üç il divana düşdün, üç il 

sürgünə sürüldün, gözəl ömrün keçdi”. 

Sonda yekun olaraq demək lazımdır ki, XIX əsrdə yaşanan bu 

problemlər, istək-arzular bugün, XXI əsrdə öz aktuallığını qətiyyən itirməyib, 

onlar yaşamaqdadır... 

1. M.F.Axundovun seçilmiş əsərləri 

 

 

Фикрет Абдулхамид оглы Султанов  

МИР ЖЕНЩИН И МУЖЧИН ГЛАЗАМИ МИРЗЫ ФАТАЛИ 

АХУНДОВА 

 

Резюме: В статье автор глазами драматурга Мирзы Фатали 

Ахундова и художника Азима Азимзаде рассмотрел образы, созданные в 

прошлом веке, обратив внимание на то, что, несмотря на прошедшие с тех 

пор годы, ничего не изменилось. Человеческие качества и проблемы 

остаются неизменными, хоть и меняются времена. 

Ключевые слова: Мирза Фатали Ахундов, Азим Азимзаде, театр, 

пьеса, образ. 
 

Fikret Abdulhamid oghlu Sultanov  

THE WORLD OF WOMEN AND MEN THROUGH THE EYES OF 

MIRZA FATALI AKHUNDOV 

 

Summary: In the article through the eyes of the dramatist Mirza Fatali 

Akhundov and the artist Azim Azimzade the author looked through the images 

created in the last century and paid attention to the fact that despite the years 

that have passed since then, nothing has changed. Human qualities and 
problems remain unchanged, even so times change. 

Key words: Mirza Fatali Akhundov, Azim Azimzade, theatre, play, 
image 

DİKSİYA SƏHNƏ DANIŞIĞININ VACİB VƏ AYRILMAZ 

TƏRKİB HİSSƏSİ KİMİ 

 

Xülasə: Səhnə danışığı üzrə mükəmməl vərdiş və bacarıqlar əldə 

edilməsində danışıq texnikasına düzgün yiyələnmənin mühüm əhəmiyyəti 

vardır. Danışıq texnikasının əsas bölmələrindən biri diksiyadır. Diksiya-

sözlərdəki hər bir səsin qüsursuz deyilişi, sözlərin və ifadələrin tələffüzünün 

aydınlığı deməkdir. Diksiyanın təmizliyi və düzgünlüyü aktyora düşüncələrini 

dinləyiciyə ifadəli və dəqiq çatdırmağa kömək edir. Gözəl diksiya nitq 

mədəniyyətinin vacib və ayrılmaz keyfiyyətlərindəndir.  

Açar sözlər: diksiya, artikulyasiya, aktyor, tələffüz, çalışma 

 

Peşəsi danışıqla bağlı olan insanlar üçün yaxşı diksiya ayrılmaz bir nitq 

fəaliyyətidir. Diksiya – sözlərdəki hər bir sait və samit səslərin qüsursuz 

deyilişi, sözlərin və ifadələrin tələffüzünün aydınlığı deməkdir. Diksiyanın 

təmizliyi aktyora düşüncələrini dinləyiciyə ifadəli və dəqiq çatdırmağa kömək 

edir. Danışanın diksiyasında hər hansı bir qüsurun olması dinləyicilərin 

diqqətini nitqin məzmunundan yayındırır və anlaşılmazlıq yaradır. Səhnədən isə 

“deyilmiş mətni geri qaytarmaq, anlaşılmayanları ayırd etmək üçün göstərilən 

tamaşanı dayandırmaq qeyri-mümkündür. Pis danışıq bir-birinin ardınca 

anlaşılmazlıq yaradır. Bu anlaşılmazlıqlar üst-üstə yığılır, pyesin mənasını, 

mahiyyətini dumanlandırır və ya tamamilə pərdələyir. Bu zaman tamaşaçılar 

əsəbiləşir, bir-biri ilə danışmağa və nəhayət öskürməyə başlayır” [1]. Bu cür 

halların yaranmaması üçün aktyorun qüsursuz diksiyası və ifadəli tələffüzü 

olmalıdır.  

Danışığın təsirliliyi və ifadəliliyi, danışıq aparatının tərbiyələndirilməsi 

ilə sıx surətdə bağlıdır. Mükəmməl danışıq texnikasına malik olmayan tələbə-

aktyor, rejissor yaxud bədii qiraətçi qarşısına qoyduğu məqsədə çata bilməz. 

Buna görə də onlar ardıcıl olaraq öz diksiya, səs və tənəffüslərini 

təkmilləşdirməyə cəhd etməlidirlər. Hər bir tələbə-aktyor danışığının ifadəli 

olması üçün diksiyasında olan müsbət və mənfi cəhətləri hiss etməli, birincini 

inkişaf etdirməli, ikincini isə aradan qaldırmağa çalışmalıdır.  

Təmiz, qüsursuz, aydın və anlaşıqlı diksiya təkcə aktyorlar üçün deyil, 

peşəsi danışıqla, sözlə bağlı olan müəllimlər, aparıcılar, jurnalistlər, iş adamları, 

mailto:kemale.mehdiyeva.1969@mail.ru

siyasi liderlər və başqaları üçün də son dərəcə vacib keyfiyyətlərdəndir. Gözəl 

diksiya nitq mədəniyyətinin vacib və ayrılmaz tərkib hissəsidir.  

Səhnə sənətində, aktyor yaradıcılığında diksiyanın əhəmiyyətindən 

danışarkən qeyd etməliyik ki “o səhnə danışığının elə bir keyfiyyəti, elə ifadə 

vasitəsidir ki, onunla aktyorun tələffüz etdiyi hər bir səs, söz və cümlələr 

tamaşa salonunun hər yerində oturmuş tamaşaçıya aydın çatır və güclü təsir 

edir” [2]. 

Tələffüz zamanı danışıq səslərinin aydınlığı danışıq aparatında yerləşən 

bütün üzvlərin normal düzülüşündən və eyni zamanda dildə olan sait və samit 

səslərin düzgün artikulyasiyasından çox asılıdır. Əgər danışıq aparatında bu və 

ya digər çatışmazlıqlar və qüsurlar varsa, bu sözlərin düzgün deyilişinə 

maneçilik törədərək nitqin anlaşılmasını çətinləşdirəcək. Danışıq aparatında 

olan qüsurlar yaranma səbəbinə görə iki yerə ayrılır: üzvi (anadangəlmə) və 

qeyri-üzvi (sonradan yaranan) qüsurlar. Bəzi insanlarda danışıq zamanı alt 

çənənin mütəhərrikliyinin zəifliyi tələffüzdə süstlüyə, ləngiməyə səbəb olur. 

Belə hallarda deyilənlər yaxşı qavranılmır və dinləyicilərdə anlaşılmazlıq, 

gərginlik yaradır. Nəhayət dinləyici yorulur və diqqətini başqa istiqamətə 

yönəldir.  

Elə diksiya qüsurları da vardır ki, onlar üzvi xarakter daşımır, yəni 

anadangəlmə deyildir, sonradan yaranmışdır. Belə ki, danışıq aparatı üzvlərinin 

normal düzülüşünə baxmayaraq, müəyyən səslər düzgün artikulyasiya edilmir, 

sözlərdən səslər düşür, sözlərin əvvəli eşidilmir, axırı isə “yeyilir” və s. Bu cür 

qüsurların səbəbi çox vaxt uşaqlıqdan ailədə, orta məktəbdə ibtidai siniflərdən 

nitqə “laqeyd yanaşma” nəticəsində baş verir. Bəzən valideynlər öz övladları ilə 

“uşaq dilində” danışır, qüsurları düzəltmək əvəzinə onları daha da 

dərinləşdirirlər. Nəhayət qüsurlu danışıq bir növ vərdişə çevrilir. Bəzən 

ətrafdakıların nöqsanlı danışığının təsiri nəticəsində də uşaqlarda diksiyaya 

laqeyd və etinasız münasibət yaranır. Ən çox müşahidə olunan qeyri-üzvi 

qüsurlardan biri də həddən artıq ləng və anlaşılmaz nitqdir. Belə danışıq zamanı 

dodaqlar çətinliklə hərəkət edir, dişlər sıxılır, alt çənə demək olar ki aşağı yaxşı 

enmir, sanki danışan ağzında nə isə gizlədib, sözlər çətinliklə, ağır-ağır tələffüz 

olunur. K.S.Stanislavski bu cür danışığı “balın içərisinə düşmüş milçəklərlə 

müqayisə edirdi” [3].  

Bu cür ölgün artikulyasiya və dodaqların passivliyi nəticəsində bəzi 

sözlərdə dodaq saitləri ([o], [ö], [u], [ü]) damaq saitləri ([a], [ə], [ı], [i], [e]) ilə 

əvəzlənir. Məsələn: uşaq əvəzinə ışaq; uzaq əvəzinə ızaq; üzük əvəzinə izik; 

üzüm əvəzinə izim və sair bu kimi tələffüz qüsurlarına tez-tez rast gəlinir.  

Nitq prosesində tez-tez qarşılaşdığımız anadangəlmə olmayan qeyri-üzvi 

diksiya qüsurlarından biri də tələsik danışıqdır. Tələskənlik “bir sürücünün qəza 

törətməsinə necə səbəb olursa, danışanın da çaşmasına səbəb olur... Danışan 

adamın nitq sürətini tənzimləməməsi onun nitqini bərbad hala salır” [4]. İti 

templə danışarkən sözlər yarımçıq tələffüz olunur. Belə danışıq zamanı sözlərin 

əvvəlindən, ortasından və axırından ayrı-ayrı səslər və ya hecalar düşür, 

sözlərin əvvəli və axırı “udulur”, səslər qarışdırılır, sözlər “ağızdan tökülür”, 

bitişik tələffüz edilir. Məsələn: müəllim əvəzinə məəlm, salam əvəzinə saam, 

bizə gəldi əvəzinə bizəldi, gəl gedək əvəzinə gəgedəy, gətirdi əvəzinə gətdi, ona 

görə əvəzinə oagörə və s. kimi qüsurlu tələffüz tərzinə də rast gəlinir.  

K.S.Stanislavski bu cür danışıq qüsurlarından bəhs edərək yazır. “Səsləri 

dəyişdirilmiş sözlər mənə ağzının yerində qulağı, qulağının yerində barmağı 

olan adam təsiri bağışlayır. Əvvəli aydın deyilməyən söz, başı əzilmiş adam 

kimidir. Sonu eşidilməyən söz isə mənə ayaqları kəsilmiş adamı xatırladır. 

Sözlərdə ayrı-ayrı hərf və hecaların buraxılması əzilmiş burun, çıxarılmış göz 

və ya diş, kəsilmiş qulaq və bu kimi şikəstliklər təsirini bağışlayır” [5]. 

Teatr məktəblərində aktyorluq ixtisasında təhsil alan tələbə-aktyor səhnə 

danışığı müəlliminin köməyi ilə nitqindəki çatışmazlıqların səbəblərini başa 

düşməli və onları şüurlu surətdə düzəltməyə çalışmalıdır. Diksiya üzərində 

gündəlik və sistemli şəkildə çalışmaqla, özünə nəzarət etməklə yaxşı nəticələrə 

nail olmaq olar. Düzgün və dəqiq diksiyaya yiyələnmək üçün ilk növbədə dildə 

olan sait və samit səslərin hər birinin öz məxrəcində tələffüz edilməsi son 

dərəcə vacibdir. Məxrəc (artikulyasiya) nitq prosesində bu və ya digər səsin 

yaranmasında danışıq üzvlərinin aldığı vəziyyətə deyilir.  

Artikulyasiya çalışmaları isə birlikdə artikulyasiya gimnastikası adlanır. 

Artikulyasiyanın məşqi aydın, təmiz, anlaşıqlı və ifadəli diksiya üzərində işin 

başlanğıcıdır. Bu növ çalışmalar dil, dodaq, çənə əzələlərinin 

möhkəmləndirilməsi, eyni zamanda əzələ gərginliyindən azad olunması 

məqsədi daşıyır. Sözlərin tələffüzündə danışıq üzvlərinin bir vəziyyətdən 

digərinə asanlıqla və tez keçməsi üçün onları fəallaşdırmaq, elastikliyini 

artırmaq, ölgünlüyü aradan qaldırmaq baxımından artikulyasiya çalışmalarının 

köməyi əvəzsizdir. Aktyor təkcə səhnədə deyil, eyni zamanda filmlərin 

səsləndirilməsində (dublyaj), televiziya tamaşalarında, hətta səhnə arxasında 

mahnı ifa edərkən və ya mətn oxuyarkən belə artikulyasiyasına nəzarət etməyi 

unutmamalıdır. Çünki artikulyasiyanın dəqiqliyini “aktyorun nəzakəti” 

adlandırırlar. Gerçək həyatda da diqqətsiz artikulyasiya həmsöhbətə qarşı 

hörmətsizlik kimi qəbul edilir. Səhnə danışığı təcrübəsində çox faydalı olan bir 

sıra artikulyasiya çalışmalarını nəzərə çatdırmağı lazım bilirik.  

Dilin məşqi üçün çalışmalar. “Dilin udulması” çalışması. Çalışma dörd 

sayında icra edilir. Bir sayında ağız gen açılır, iki sayında dili üst dişlərin 

yuvaqlarında yaxınlaşdırmalı, üç sayında dili sərt damaq istiqamətində damağa 

sürtməklə arxaya aparmalı, dörd sayında ağzı bağlamalı. “Saat əqrəbləri” 

çalışması. Çalışma altı sayında icra edilir. Bir sayında ağız gen açılır, dil çölə 

çıxaraq sanki saatın əqrəblərini göstərir. İki sayında saat 12:00 göstərirmiş kimi 

dil üst çənəyə doğru hərəkət edir (bacardıqca çox uzatmalı), üç sayında saat 

18:00 göstərirmiş kimi dil aşağı istiqamətlənir, dörd sayında dil saat 15:00 

göstərirmiş kimi sol yanağa doğru hərəkət edir, beş sayında isə dil saat 09:00 

göstərirmiş kimi sağ yanağa tərəf istiqamətlənir. Altı sayında ağzı bağlanmalı. 

“İlan dili” çalışması. Çalışma üç sayında icra edilir. Bir sayında ağzı gen 

açmalı, iki sayında dili iti sürətlə (ilan dili kimi) çölə çıxarmalı, üç sayında dili 

içəri salmaqla ağzı bağlamalı. “Rəngsaz” çalışması. Çalışma üç sayında icra 

edilir. Bir sayında ağız gen açılır, iki sayında dilin ucu sanki rəngsaz fırçası 

kimi üst damağı boğazdan başlayaraq üst dişlərin yuvaqlarına doğru 

“rəngləməyə” başlayır, üç sayında ağzı bağlamalı. “At tappıltısı” çalışması. 

Çalışma üç sayında icra edilir. Bir sayında ağzı bir qədər açmalı, iki sayında dili 

üst damağa doğru qaldırmalı, sonra cəld bir hərəkətlə at tappıltısının səsini 

təqlid etməli, üç sayında ağzı bağlamalı. “Ağacdələn” çalışması. Çalışma üç 

sayında icra edilir. Bir sayında ağzı gen açmalı, iki sayında dili iti sürətlə üst 

dişlərin yuvaqlarına döyəcləməli (ağacdələnin dimdiyi kimi), üç sayında ağzı 

bağlamalı. Bütün çalışmaları 6-8 dəfə təkrarlamalı.  

Dodaqların məşqi üçün çalışmalar. I çalışma dörd sayında icra edilir. 

Bir sayında ağız bağlı vəziyyətdədir, iki sayında üst dodağı üst diş ətinə doğru 

çəkməli, üç sayında üst dişləri tam göstərməklə bir qədər bu vəziyyətdə qalmalı, 

dörd sayında üst dodağı aşağı endirib ağzı bağlamalı. Çalışmanı 4-6 dəfə 

təkrarlamalı. Dodaqları gərginlikdən azad etməli. Bunun üçün dodaqları sərbəst 

şəkildə üst-üstə qoymalı, qarışıq – diafraqmatik tənəffüsdən istifadə etməklə 

burunla nəfəs almalı və havanı kipləşmiş dodaqlardan üfürməli. II çalışma dörd 

sayında icra edilir. Bir sayında ağız bağlı vəziyyətdədir, iki sayında alt dodağı 

alt diş ətinə doğru çəkməli, üç sayında alt dişləri tam göstərməklə bir qədər bu 

vəziyyətdə qalmalı. Üst dodağı tərpətməməli. Dörd sayında alt dodağı ilkin 

vəziyyətə gətirib ağzı bağlamalı. Çalışmanı 4-6 dəfə təkrarlamalı. Dodaqları 

gərginlikdən azad etməli. III çalışma dörd sayında yerinə yetirilir. Bir sayında 

ağız yarı açıq vəziyyətdədir. İki sayında üst dodağı üst dişlərin üzərinə, alt 

dodağı isə alt dişlərin üzərinə eyni vaxtda tarım çəkməli, bu zaman dodaqların 

küncünü ağzın içərisinə yönəltməli. Üç sayında bir qədər bu vəziyyətdə 

qalmalı, dörd sayında ağzı ağır-ağır bağlamaqla ilkin vəziyyətə qayıtmalı. 

Dodaqları gərginlikdən azad etməli. IV çalışma üç sayında yerinə yetirilir. Bir 

sayında dişləri bir-birinin üzərinə sakit vəziyyətdə qoymalı. İki sayında 

dodaqları birlikdə iti sürətlə əvvəlcə irəli uzatmalı, sonra isə cəld hərəkətlə geri 

– yanlara dartmalı, dişləri göstərməməli, 4-6 dəfə bu hərəkəti etməli. Üç 

sayında ilkin vəziyyətə qayıtmalı. Sonda dodaqları gərginlikdən azad etməli. V 

çalışma üç sayında icra edilir. Bir sayında ağız azca açıq vəziyyətdədir. İki 

sayında U və I saitlərini əvvəlcə ağır, sonra orta, daha sonra sürətli tempdə 

səssiz tələffüz etməli (dodaqlar irəli və geri hərəkət edir). Üç sayında eyni işi Ü 

və İ saitləri ilə görməli. Dörd sayında çalışmanı bitirməli. Çalışmanı 8-10 dəfə 

təkrarlamalı. Dodaqları gərginlikdən azad etməli. 

Qeyd etdiyimiz kimi çənələr səslərin əmələ gəlməsində xüsusi 

əhəmiyyətə malikdir. Alt çənə hərəkətli olduğu üçün daha fəaldır. Buna görə də 

bütün məşqlər alt çənəni idarə edən əzələlər tərəfindən həyata keçirilir. Çənə 

əzələlərinin passivliyi çənə hərəkəti ilə tələffüz edilən səslərin düzgün deyilə 

bilməməsinə səbəb olur. Bu baxımdan alt çənənin məşqi üçün nəzərdə tutulan 

çalışmaların icrası zəruridir.  

Alt çənənin məşqi üçün çalışmalar. I çalışma üç sayında icra edilir. Bir 

sayında ağzı açmalı, alt çənəni sərbəst saxlamalı. İki sayında alt çənəni sağa-

sola hərəkət etdirməli. Üç sayında ağzı bağlamalı. II çalışma üç sayında icra 

edilir. Bir sayında alt çənəni sərbəst şəkildə aşağı endirməli, iki sayında sağ əlin 

üst hissəsi ilə çənəni döyəcləməli, eyni vaxtda L samitini uzun tələffüz etməli. 

Üç sayında hərəkəti tamamlamalı. III çalışma üç sayında icra edilir. Bir 

sayında alt çənəni əlləri yumruq şəklində tutaraq sıxmalı. İki sayında ağzı 

açmalı, alt çənəni aşağı endirməli. Bu zaman yumruqlarla çənəyə müqavimət 

göstərməli, bir növ çənəni qapatmağa çalışmalı. Üç sayında ilkin vəziyyətə 

qayıtmalı. IV çalışma üç sayında icra edilir. Bir sayında vəziyyət üçüncü 

çalışmada olduğu kimidir. İki sayında ağzı açaraq [o], [ö], [e], [ə] və [a] sait 

səslərini tələffüz etməli (yumruqların müqavimətinə qarşı çıxaraq). V çalışma 

üç sayında icra edilir. Bir sayında vəziyyət dördüncü çalışmada olduğu kimidir. 

İki sayında çənəni sıxmış yumruqların müqavimətinə qarşı çıxaraq açıq saitlərin 

daha çox işləndiyi hər hansı bir yanıltmacı tələffüz etməli. Məsələn: “Ağ 

balqabaq, boz balqabaq; boz balqabaq, ağ balqabaq”. Və ya “Ağ inək o tayda 

ayağın yalayır, nənəm bu tayda ağın yamayır”. Və yaxud “Ay axır çərşənbə 

axşamı! Gəlmişəm səninlə çərşənbələşməyə, çərşənbələşsən də 

çərşənbələşəcəyəm, çərşənbələşməsən də çərşənbələşəcəyəm”. Yanıltmacları 

əvvəlcə səssiz, sonra isə səsli tələffüz etmək lazımdır. Üç sayında ilkin 

vəziyyətə qayıtmalı. 

Alt çənə çalışmalarını icra edərkən bir qədər diqqətli olmaq lazımdır ki, 

məşqlər zamanı çənə oynağı əzələsinin zədələnməsi baş verməsin.  

Artikulyasiya gimnastikasına aid olan çalışmalarda göstərilən dil, dodaq 

və çənə hərəkətləri dəqiq və düzgün yerinə yetirilməlidir. Qeyd etdiyimiz kimi, 

ilk vaxtlarda məşqə başlayarkən danışıq aparatına nəzarət etmək məqsədilə 

kiçik güzgülərdən istifadə etmək lazımdır. Çalışmalara sakit tempdə başlamalı, 

sonra isə get-gedə tempi artırmaq məsləhət görülür. Məşq zamanı özünə nəzarət 

etmək lazımdır ki, yalnız danışıq orqanları: dil, dodaqlar, çənələr işləsin. Alın, 

gözlər, burun və ümumilikdə bütün bədən sakit vəziyyətdə qalmalıdır. 

Çalışmaların gündəlik məşq olunması artikulyasiya aparatı əzələlərinin yaxşı 

işləməsinə səbəb olur və onu danışığa hazırlayır. 

Камала Тейюб кызы Мехдиева 

ДИКЦИЯ КАК ВАЖНАЯ И НЕОТЪЕМЛЕМАЯ СОСТАВЛЯЮЩАЯ 

СЦЕНИЧЕСКОЙ РЕЧИ 

 

Резюме: Правильное владение техникой речи имеет важное 

значение для приобретения совершенных навыков и привычек 

сценической речи. Одним из основных разделов техники речи является 

дикция. Дикция означает безупречное произношение каждого звука в 

словах, четкость произношения слов и выражений. Чистота и 

правильность дикции помогают актеру выразительно и точно донести 

свои мысли до слушателя. Красивая дикция - одн из важных и 

неотъемлемых качеств культуры речи. 

Ключевые слова: дикция, артикуляция, актёр, произношение, 

упражнение. 

 

Kamala Teyyub gizi Mehdiyeva 

DICTION AS AN IMPORTANT AND INTEGRAL PART  

OF STAGE SPEECH 

 

Summary: Proper mastery of speaking technique is important in 

acquiring perfect habits and skills for stage speaking. One of the main sections 

of conversation technique is diction. Diction means perfect pronunciation of 

each sound in words ,clarity in pronunciation of words and phrases. The purity 

and correctness of fiction helps the actor to convey his thoughts to the listener 

expressively and precisely. Beautiful diction is one of the important qualities of 

speech culture. 

Key words: diction, articulation, actor, pronunciation,exercise. 

REJİSSORUN YARADICILIQ LABORATORİYASI 
 

Xülasə: Rejissor səhnə planı əsasında tamaşanı səhnələşdirən və 

tamaşanın yaradılmasında bütün iştirakçıların – aktyorların, rəssamın, 

bəstəkarın və s. əməyini idarə edən başlıca qüvvədir. Nemiroviç-Dançenkonun 

dediyi kimi, gələcək tamaşa “toxumundan” yetişir, rejissorun niyyətində və 

təfsirində ən mühüm, ən vacib olanı müəyyənləşdirir. Bütün tamaşanın obrazlı 

həllini müəyyən edən tamaşanın səhnələşdirilməsi beyində nəyi oyadır kimi 

sualların cavabı ilə sıx bağlıdır. Tamaşaçıya hansı istiqamətdə təsir 

göstərməlidir. Əlbəttə tamaşanın əsasını təşkil edən pyesdən başlamaq əsasdır. 

Açar sözlər: teatr, rejissor, aktyor, tamaşa 

  

Rejissor səhnə planı əsasında tamaşanın yaradılmasında bütün yaradıcı 

heyətin – aktyorların, rəssamın, bəstəkarın və s. istedad potensialını bədii 

konsepsiya ətrafında birləşdirən simadır. V.Nemiroviç-Dançenkonun təbirincə 

desək, tamaşa “toxumundan” yetişir və rejissorun niyyətində və təfsirində ən 

mühüm, ən vacib olanı müəyyənləşdirir.  

Tamaşanın obrazlı həlli hansı fikri formalaşdırmalı və tamaşaçıya hansı 

istiqamətdə təsir göstərməlidir? Burada hər şeydən əvvəl tamaşanın dramaturji 

materialı dərindən öyrənilməlidir. Məsələn Tofiq Kazımovun quruluş verdiyi 

“Antoni Kleopatra”nın təcəssüm prosesinin ayrı-ayrı məqamlarının əks 

olunduğu qeydlərində müəyyən fikrin işarələri qoyurdu. Həmin tamaşanın 

mövzusu ilə bağlı onun qeydləri belədir: “mövzu – hər şey məhəbbətə qurban, 

cəngavərlik, şöhrət, rəşadət, qəhrəmanlıq, nəhayət, hakimiyyət”. Görünür, bu 

qeydlər hər iki qəhrəmanla bağlı olub, onların psixoloji niyyətini və əməl xəttini 

nəzərdə tutur. Tamaşanın qeyd dəftəri T.Kazımovun məşq prosesində yozum 

məntiqini, ayrı-ayrı epizodların quruluş həllini aydın əks etdirir. Gələcək 

tamaşanın yeddinci, on ikinci, iyirminci epizodlarının onu ciddi narahat etdiyi 

qeydlərindən bəlli olur. Məsələn, T.Kazımovun xəsis ifadələrlə edilən “7-ci 

şəkil maraqlı deyil”, “20-ci epizodda mizansena yaxşı deyil”, “Bunu işləməli, 

yaxşı işləməli” və s. qeydləri diqqəti cəlb edir [1].  

Nemiroviç-Dançenko qeyd edirdi ki, “Üç həqiqət” (başqa sözlə – “üç 

qavrayış”, “üç dalğa”) –  həyati, sosial və teatral, bir-biri ilə sıx bağlıdır. Əgər 

rejissor sosial həqiqəti onun həyati əsasına məhəl qoymadan üzə çıxarmağa 

çalışırsa, onda sosial həqiqət inandırıcı görünmür. Sosial həqiqətdən kənar 

götürülən həyati həqiqət xırda, səthi, ibtidai naturalist iddiaya səbəb olur. 

Amma həm həyati, həm də ictimai həqiqətlər, onların təcəssümü üçün ifadəli 

teatr tapılmadıqca üzə çıxa bilməz. Hər ikisini teatr həqiqətinə çevirən forma və 

sistemdir. Bəlli həqiqətlərə görə, teatrı bir sənət olaraq qüdrətli aktyor 

fərdiyyətləri yaşatmışdır və həmin fərdlər uzunillik yaradıcılıq fəaliyyətləri 

nəticəsində öz auditoriyasını qazanmış, rejissorların yaradıcılıq işlərinin ən 

etibarlı ifadəçiləri olaraq dramaturgiyanın səhnə məkanında təcəssümü işinə 

fədakarlıqla xidmət etmişlər [2; s.36]. 

Gələcək tamaşanın həqiqəti, bu tamaşanın bədii estetik səhnə həlli, 

aktyorlarla ifa tərzini və janrını müəyyən edən xüsusi tələblərin qoyulması 

başqa sözlə, aktyorluq texnikasının elementlərinin (həm daxili, həm də xarici) 

ön plana çıxarılmasından irəli gəlir. Tamaşanın bədii bütöv kimi ərsəyə bütün 

komponentlərin vahid oyun partiturasında ifadəli səhnə təcəssümündə təqdim 

edilməsi ilə mənalanır. Belə ki, tamaşanın başlıca ideya daşıyıcısı olan aktyorun 

əsas inşaat materialı kimi istifadə edəcəyi bədəninin, səsinin, nitqinin, psixoloji 

məziyyətlərinin və s. müxtəlif məşğələlər sayəsində cilalanması rol üzərindəki 

iş mərhələsində olduqca böyük əhəmiyyət kəsb edir [2; s.263].  

Tamaşanın ideya-bədii uğuru təbii olaraq rejissor konsepsiyasının oyun 

şərtləri daxilində ifadə edilməsi ilə birbaşa bağlıdır. Başqa sözlə desək, 

tamaşanın ümumi konsepsiyasının estetik realizəsi məqsədilə rəssamla 

əməkdaşlıq, müəyyən tapşırıqlar vermək, onun dekorasiya eskizlərini, 

geyimlərini, maketlərini və s. bərabər işləmək vacibdir. Odur ki, rəssam 

tərəfindən məkan və zaman məsələsinin konkretləşdirilməsi, digər tərəfdən 

rejissorun həmin ideya-bədii şərtlər daxilindəki aktyorlarla işi gələcək 

tamaşanın səhnə taleyini müəyyən edən başlıca amildir. Bəstəkarla işləməyin də 

öz xüsusiyyətləri var. Belə ki, o, tamaşanın konseptual bədii tələblərinə 

müvafiq, oyunun estetik ovqatını ifadə edən əsər yazmaqla tamaşaçıya təsir 

qüvvəsinin artmasını təmin edir.  

Tamaşanın bütün komponentlərinin vahid bədii bütövlükdə 

toplanmasında rejissorun təşkilatçılıq rolu nə qədər əhəmiyyətli olsa da, 

rejissorluq fəaliyyətinin başlıca mənası onun aktyorlarla işləmək bacarığı ilə 

bağlıdır. “Öz fikrini əsasən aktyor sənəti ilə ifadə etmək istəyi və bacarığı 

həmişə yetkin rejissor məharətinin əlaməti olub” [4; s.32]. 

Rejissorun bədii üslubu – rejissorla aktyorun yaradıcılıq əməkdaşlığının 

formalaşmasını təmin edən əsas məsələlərdən biridir. Bəzən rejissorların diktəsi 

səhnə oyununun canlı bədii hüceyrəsini zədələyir, aktyoru saxta ifaya, öz 

rolunun illüstrativ təqdim etməyə sövq edir. Bu zaman rejissorun iradəsinə 

mexaniki şəkildə tabe olan aktyor müstəqil yaradıcılıq təşəbbüslərindən 

məhrum olur. Stanislavski öz pedaqoji oçerklərindən birində yazırdı: “Bizim 

işimiz yaradıcılığı öyrətmək deyil, onların fərdi yaradıcılığını lazım olan 

istiqamətə yönəltmək, onlarda təbii qanunlara riayət tələbi ilə zövq tərbiyə 

etmək, ən sadə məsələni sənət səviyyəsinə, mütləq həqiqətə və tam texniki 

kamilliyə çatdırmaqdır” [2]. 
Rejissorun vəzifəsi aktyorla səhnə işinin mahiyyətində onu ali məqsədə 

yönəltmək, yaradıcılıq təşəbbüslərinə rəvac verməkdir. Məhz belə olan halda 

rejissor aktyoru orqaniklik yoluna yönəldir və tamaşa o zaman uğurlu sayıla bilər 

ki, burada rejissorun aktyorla münasibətində həmrəylik münasibətləri qurulsun. 

Tamaşa hazırlığı prosesini bir qayda olaraq iki mərhələyə ayırırlar. Birinci 

mərhələ tamaşa üzərində işin stolarxası məşq prosesini əhatə edir. Bu zaman 

rejissor aktyorları öz ideyasının əsas elementləri ilə tanış edir və onlarla birlikdə 

tamaşanın təhlili işini görür, səhnə təcəssümünün yozum prinsiplərini izah edir 

(şəkillərin müzakirəsi, personajlar arasındakı münasibətin aydınlaşdırılması, 

obrazların müəyyənləşdirilməsi). Bu mərhələdə rejissorun başlıca məqsədi ifaçı 

aktyorların təşəbbüskarlığını, yaradıcılıq fəallığını oyatmaq gələcək tamaşanın 

ali məqsədi, ayrı-ayrı obrazların yozumu ilə bağlı düşüncələri düzgün 

istiqamətə yönəltməklə şərtlənir. 

Bu mərhələdə həmçinin hər bir rolun əməl xətti qurulur, konflikt 

aydınlaşdırılır, hadisələrin inkişaf dinamikası bütövlükdə tamaşanın müəyyən 

edilir, ayrı-ayrı personajların səhnə fəaliyyətinin məntiqi və ardıcıllığı üzə 

çıxarılır. Mətnaltı mənalar, ikinci plan müzakirə olunur və canlı yaradıcılığa 

başlamağa cəhd edilir. Bundan başqa tərəf müqabillər arasında ünsiyyətin 

mahiyyəti öyrənilir. Bu mərhələdə həmçinin rejissorun iradəsi ilə aktyorlar 

bəzən masa başında planlaşdırdıqlarını canlı hərəkətdə yoxlamaq və düzəltmək 

üçün masadan qalxırlar (bəzi rejissorlar bunun üçün etüd üsulundan geniş 

istifadə edirlər). Təcrübə göstərir ki, “masa” dövrü düzgün, məqsədyönlü 

aparılarsa, xeyli fayda verə bilər. 

Tamaşa üzərindəki işin ikinci mərhələsi təcəssüm prosesinə keçiddir. 

Gələcək tamaşanın bədii həlli işlənilir, eləcə də səhnə-qrafik məsələləri həll 

edilir. Bu zaman rejissor işinin məzmunu mizan-səhnə axtarışında təzahür edir. 

Belə ki, rejissor fikrinin obrazlı ifadəsinin ən mühüm vasitələrindən biri, 

performans elementləri bu mərhələdə özünü büruzə verir. Beləliklə, rejissorun 

səhnə mizanları aktyorların oyununda “danışır”.  

Tamaşa üzərində işin sonrakı mərhələsi səhnədə baş verir. Bu zaman 

tamaşanın son tamamlanması, onun cilalanması həyata keçirilir. Bütün 

elementlər əlaqələndirilir – aktyor oyunu, zahiri dizayn, işıqlandırma, qrim, 

kostyumlar, musiqi, səs-küy və s. –  tamaşanın tam obrazının yaradılması 

prosesi yekunlaşır. Bununla belə, premyeradan sonra da tamaşa üzərində iş 

dayanmır. Rejissor şərhlər yazmaqla, mizan-səhnələrin qəlibini 

dəqiqləşdirməklə, düzəlişlər etməklə bir müddət tamaşanı təkmilləşdirir. Bu isə 

özlüyündə tamaşanın uzunömürlülüyünün artmasına ən etibarlı təminatçıdır. 

 Шахла Керим кызы Гейдарлы 

ТВОРЧЕСКАЯ ЛАБОРАТОРИЯ РЕЖИССЁРА 

 Резюме: Режиссер ставит спектакль на основе постановочного 

замысла и руководит работой всех участников создания (постановки) 

спектакля – актёров, художника, композитора и др. Как говорил 

В.И.Немирович-Данченко, будущий спектакль вырастает из "зерна", 

определяя которое режиссёр фиксирует самое важное, самое главное в 

своём режиссёрском замысле и толковании пьесы. 

 Постановка пьесы, определяющая образное решение всей пьесы, 

тесно связана с ответом на вопросы: ради чего ставится данная пьеса, что 

она должна вызвать в сознании зрителя, в каком направлении на него 

воздействовать, как то, что пробуждается в мозгу. Приступая к работе над 

пьесой, являющейся основой спектакля, режиссёр средствами театра 

раскрывает её идейную направленность. 

 Ключевые слова: театр, режиссёр, актёр, спектакль. 

 
Shahla Kerim gizi Heydarli 

CREATIVE LABORATORY OF A DIRECTOR 

 Summary: The director stages a performance based on the wall plan 

and all participants in the creation of the performance - actors, artists, 

composers, etc. is the main force controlling his work. As Nemirovich-

Danchenko says, the future performance grows out of its "seed", determines the 

most important thing, the most important thing in the director's idea and 

interpretation. 

 The setting of the play, which determines the figurative solution of the 

whole play, is closely related to the answer to such questions as what is 

awakened in the brain. In what direction should this affect the audience? Of 

course, it is important to start with the play, which is the basis of the play. 

Key words: Theater, director, actor, performance. 

UOT 791-5 

Gülşən Əliəkbər qızı Qafarova 

Azərbaycan Dövlət Mədəniyyət və İncəsənət Universiteti 

Filologiya üzrə fəlsəfə doktoru, dosent 

E-mail: abduhallah@gmail.com 
 

PSİXOLOJİ DRAM JANRININ “ŞAHZADƏSİ” 
 

Xülasə: Psixoloji dram janrının ilk nümunələrindən olan “Şahzadə 

Klevskaya” romanı illər keçməsinə basmayaraq öz aktuallığını qoruyub saxlaya 

bilmişdir. Əsər dəfələrlə müxtəlif adlarla ekranlaşdırılıb. Müəllifin fikrinə görə 

ən uğurlu ekran işi 1961-ci ildə Jan Dellanın çəkdiyi “Şahzadə Klevskaya” 

filmidir.  

Açar sözlər: psixoloji dram janrı, Madam de La Fayet, “Şahzadə 

Klevskaya”, “Şahzadə de Montpanse”, ekranlaşdırma 
 

Psixoloji dram janrlı əsərlərdə (eləcə də filmlərdə) insan şəxsiyyətinin 

mühit və cəmiyyətlə qarşıdurması, konflikti ön planda olur. İnsanın 

şəxsiyyətini, xarakterini formalaşdıran 3D (duyğu, düşüncə, davranış) onun 

cəmiyyətdəki mövqeyinə də təsir edir. Obrazın mühitlə ziddiyyəti, daxili 

dünyasında baş verən təlatümlər, özünü dərk etmə cəhdləri, emosiyalarının 

ifadə şəkli psixoloji dram janrının aparıcı xüsusiyyətinə çevrilir ki, bu da süjet 

xəttinin mürəkkəb olmasına gətirib çıxarır. Yazıçı (ssenarist) oxucuya 

(tamaşaçıya) aparıcı obrazın duyğularını çatdırmaq, daxili dünyalarını açmaq, 

hisslərini təqdim etmək, başqaları ilə münasibətlərinin ziddiyyətini göstərmək 

istədiyi zaman bu janra müraciət edir.  

Dramın alt janrı olan psixoloji dram janrı digər janrlara görə daha “gənc” 

hesab olunur. XVII əsrdə fransız yazıçılarının, əsasən də madam de La Fayetin 

(fr. Marie-Madeleine Pioche de La Vergne; Comtesse de La Fayette) əsərləri ilə 

başlayan bu janrı XVIII əsrdə Jan Jak Russo (fr. Jean-Jacques Rousseau) 

“sadəlik və təbiilik” tezisi ilə daha da məşhurlaşdırmışdır. 

Madam de La Fayetin ilk psixoloji sevgi romanı 1678-ci ildə çap olunmuş 

“Şahzadə Klevskaya” (fr. La Princesse de Clèves) əsəridir. Ondan öncə müəllif 

1662-ci ildə “Şahzadə de Montpanse” (fr. La Princesse de Montpensier) 

novellasını yazmış hər iki əsərini də anonim olaraq çap etdirmişdir. Madam de 

La Fayet bu əsərlərində tarixi hadisələrdən və real insanlardan bəhs etmiş olsa 

da, nə “Şahzadə de Montpanse” novellası, nə də “Şahzadə Klevskaya” psixoloji 

romanı tarixi-bioqrafik janr hesab edilmir. Belə ki, “Şahzadə de Montpanse” 

əsərində adı çəkilən insanların bir çoxunun real həyatda prototipləri olsa da, 

əsərdəki hekayələri müəllifin təxəyyülüdür və gerçəkləri əks etdirmir. Əsərdəki 

məhəbbət üçbucağı tamamilə müəllifin uydurmasıdır. Baş qəhrəmanın 

prototipinin əsl adı Mari deyil, Rene, həyat yoldaşının adı isə Filip deyil, 

Fransua idi. Fransua de Montpanse əsərdəkinin əksinə, hersoq Anjuyskiyə 

sadiqliyi ilə tanınırdı. Eyni ilə “Şahzadə Klevskaya” romanının da demək olar 

ki, bütün qəhrəmanları tarixi şəxsiyyətlərdir. Baş qəhrəman – madmazel de 

Şartr (prototip olaraq Fransuaza de Roqan olduğu iddia edilsə də) isə 

uydurulmuş personajdır.  

“Şahzadə de Montpanse” əsərində XVI əsrdə (1567-ci il) Fransız 

protestantları (kalvinistlər) ilə katoliklər arasında gedən dini qarşıdurmanın 

fonunda markiz de Mezerin gözəl qızı Marinin fırtınalı eşq hekayəsi izlənilir. 

Əri şahzadə de Montpansenin qısqanclıq qarışıq məhəbbəti, qraf de Şabanın 

fədakar sevgisi, hersoq de Qizin qürurlu eşqi və hersoq Anjuyskinin intriqa dolu 

marağı Marini seçim qarşısında qoyur. Şahzadə de Montpansenin qısqanclıqdan 

doğan inamsızlığına, qraf de Şabanın sevdiyi qadın üçün fədakarcasına 

“intiharı”na, hersoq de Qizin xəyanətinə Marinin qəlbi daha artıq tab gətirmir. 

Sevgi və qadınlıq borcu arasındakı yanlış seçimi ilə o hər şeyini itirmişdi: ən 

sadiq dostunu, ərinin ona olan hörmətini, məşuqunun məhəbbətini. 

Yaşamağının nə mənası vardı ki? Əsər 2010-cu ildə Fransalı rejissor Bertan 

Taverne (Bertrand Tavernier) tərəfindən ekranlaşdırılmış, bəzi səhnələri 

dəyişdirilmiş, dialoqlar artırılsa da, əsas süjet xətti qorunub saxlanılmışdır. 

Novellanın yayımlanmasından 5 əsr keçməsinə baxmayaraq, əsərdə qaldırılan 

problem hələ də aktualdır. Hələ də insanların bir çoxu hisslərini cilovlaya 

bilməmələrindən və məntiqlərinə görə yaşaya bilməməkdən əziyyət çəkirlər. 

Madam de La Fayet “Şahzadə de Montpanse” əsəri ilə “Şahzadə Klevskaya”ya 

zəmin hazırlamış, məhəbbət üçbucağını bu dəfə fərqli yöndən həll edərək, 

fransız nəsrinə yeni bir janr qazandırmışdır.  

Müəllifin “Şahzadə Klevskaya” adlı psixoloji-sevgi romanı XVII əsr 

fransız nəsrinin zirvəsi, bestselleri hesab edilmiş, Stendal, Russo, Volter kimi 

tanınmış yazıçıların rəğbətini qazanmışdır. Müəllif, roman üzərində işə təxmin 

edildiyinə görə 1672-ci illərdə başlamış, əsər çap edildikdən sonra isə 

klassisizm estetikasına zidd yazılış tərzi ilə qəhrəmanların hiss və 

həyəcanlarının qeyri-təbii təsvir edildiyi irəli sürülərək, ciddi tənqid atəşinə 

tutulmuşdur. Uzun illər sonra əsər öz həqiqi dəyərini almış, bir çox rejissor 

tərəfindən ekranlaşdırılmışdır. İlk dəfə 1961-ci ildə Jan Koktonun (fr. Jean 

Maurice Eugène Clément Cocteau) ssenarisi əsasında Jan Dellanni (fr. Jean 

Delannoy) əsəri “Şahzadə Klevskaya” adı ilə ekranlaşdırmışdır. Rejissor 

Manuel de Oliveyr 1999-cu ildə “Məktub” (“A Carta” rej. Manoel Cândido 

Pinto de Oliveira ), Andjey Julavski 2000-ci ildə “Sədaqət” (La fidélité) adı ilə 

ekranlaşdırmışlar. Əsərdə qoyulan məhəbbət üçbucağının gözlənilməz sonluğu 

ekranlaşdırılmış bu filmlərin də sevilməsini təmin edən amillərdən biridir.  

1961-ci ildə Jan Dellan əsərin motivləri əsasında eyni adlı filmi 

ekranlaşdırmış, lakin müəllifin əksinə olaraq əsərdə prototip kimi təqdim edilən 

obrazları öz gerçək isimləri ilə adlandırmışdır. Jan Dellan eyni zamanda 

əsərdəkinin əksinə olaraq tarixi faktların üzərində dayanmayaraq süjet xəttini 

şahzadə Klevskayanın üzərində qurmuşdur. Klevskayanı canlandıran aktrisa 

Marina Vladinin gözəlliyi, zərafəti kişilərin qeyri-ixtiyari ona aşiq olmalarına 

tamaşaçını inandıra bilir. Marina Vladinin Klevskayası o qədər təbii görünür ki, 

tamaşaçı onun əzab çəkdiyinə inanır, sevgisinə rəğmən sadiqliyinə pərəstiş edir. 

Məhəbbət üçbucağı olan süjet xətləri ilə müqayisə edilərkən filmin sonluğu 

tamaşaçı üçün gözlənilməz nəticələnir.  

Qeyd edək ki, fransız kinosunun ulduzları Jan Mare və Marina Vladinin 

birlikdə ilk və son işləri “Şahzadə Klevskaya” filmidir. Hər iki aktyor onlara 

tapşırılan rolun öhdəsindən məharətlə gəlmişlər.  

Jan Marenin canlandırdığı şahzadə Klevskiy hündür boyu, zadəganlığı ilə 

bütün saray əhalisinin sevimlisidir. Krala və həyat yoldaşına olan sadiqliyi ilə 

də daha çox rəğbət toplayır və sevilir. Bununla belə, həyat şahzadə 

Klevskayanın hörmətini qazansa da sevgisini qazana bilmir. Klevskaya ərinə 

sadiq olsa da, qəlbinə söz keçirə bilmir və onu aldatmamaq üçün də başqasını 

sevdiyini etiraf edir. Bu gözlənilməz etirafdan sarsılan qısqanc ər üçünsə 

yeganə təsəlli şahzadənin sədaqətidir. Öz qadınlıq borcunu layiqi ilə yerinə 

yetirən şahzadə heç bir halda nəfsinin istəklərinə uymur.  

Filmin ən güclü səhnəsi heç şübhəsiz ki, bu etiraf səhnəsidir. Həm Jan 

Mare, həm də Marina Vladi bu səhnədə o qədər inandırıcı oynayırlar ki, 

tamaşaçı onların hisslərinin gerçəkliyinə inanır. Marinanın keçirdiyi utancaqlıq, 

qorxu hissi ilə Marenin keçirdiyi əzab, qısqanclıq, əsəb tamaşaçıda yüksək 

emosiyalar oyandırır. Bu etiraf səhnəsindən sonra tamaşaçı hadisələrin necə 

cərəyan edəcəyini maraqla gözləyir. Duyduğu etirafdan sarsılsa da Klevskinin 

alicənablığı, həyat yoldaşına olan sevgisi qəzəbinin önünə keçir. Belə bir 

münasibətə şahzadə Klevskaya da öz alicənablığı ilə cavab verərək ərinin 

ölümündən sonra da ona sədaqətini qoruyur. 

Madam de La Fayetin bu möhtəşəm əsəri Jan Mare və Marina Vladinin 

oyunçuluğu ilə birləşərək sevgiyə, sədaqətə yeni bir anlam qazandırır.  

Гульшан Алиакбер кызы Гафарова 

«КОРОЛЕВА» ЖАНРА ПСИХОЛОГИЧЕСКОЙ ДРАМЫ 

 

Резюме: Один из первых образцов жанра психологической драмы – 

роман «Принцесса Клевская» сохранил свою актуальность, несмотря на 

то, что прошло много лет. Роман неоднократно экранизировался под 

разными названиями. Самой удачной экранизацией, по мнению автора, 

является фильм 1961 года “Принцесса Клевская”, снятый Жаном 

Деланнуа.  

Ключевые слова: жанр психологической драмы, мадам де Лафайет, 

«Принцесса Клевская», «Принцесса де Монпансье», экранизация. 

 

Gulshan Aliakber gizi Gafarova 

“THE QUEEN” OF THE GENRE OF PSYCHOLOGICAL DRAMA 

 

Summary: One of the first examples of the genre of psychological drama 

– the novel “The Queen Klevskya” has kept its actuality even though many 

years have passed. The drama has been screened many times under different 

names. As for author, the most sucessful screening was the film “The Queen 

Klevskaya” in 1961 by Juan Della.  

Key words: genre of psychological drama, Madam de La Fayet, “The 

Queen Klevskaya”, “Queen de Montpanse”, screening 

SƏNƏDLİ FİLMİN YARANMASININ NƏZƏRİ ASPEKTLƏRİ 

 

Xülasə: Elmi məqalədə kino sənətininincəsənət sahəsinə çevrilməsindən, 

kinematoqrafiyanın məhsuldar fəaliyyətindən, kinonun qanunlarından bəhs 

olunmuşdur. Sənəd sözünün geniş anlayışından, sənədlilik prinsipindən, bu 

terminin kinoda inkişafından söhbət açılmışdır. Burada sənədli filmlərin 

yaranma tarixi, ekran yaradıcılığında rolu, nəzəri müddəaları araşdırılmışdır. 

Sənədli filmin xüsusiyyətləri, janrın təsnifatı, məqsəd və vəzifələri, 

funksiyalarının əhəmiyyəti ətraflı şəkildə izah edilmişdir. 

Açar sözlər: Kino, kinematoqrafiya, sənədlilik, sənədli film, gerçəklik, 

reallıq 

 

Kino sənəti XIX əsrin sonlarından başlayaraq əyləncə mahiyyətini özündə 

əks etdirirdi. Bu işin sahibləri sadə fotoları dördkünc formada vizual təsvirdə 

canlandıraraq insanlarda maraq oyadırdılar. Onlar toplu şəklində bu gün 

kinoteatr dediyimiz yerlə tanış oldular, həcminə görə balaca, qaranlıq salonlara 

gələnlər üçün kino yeni bir incəsənət sahəsinə çevrildi. Kino bizim həyatımızda 

ətraflı baxış bucağı açdı, fəal olan insanın bu kainatla əlaqəsini, yaşayış 

mənzərəsini, əşyaların orijinal üzünü, ümumi olayların hərəkətini aşkara 

çıxardı. Kinematoqrafiya həmçinin həm aktiv, həm də məhsuldar fəaliyyətdir. 

Zamanın ruhu həyatımızın bir parçası olaraq sənətdə formalaşırsa, kinoda 

özünü belə doğruldur. Hazır olan formaları meydana çıxarır, sınaqdan keçirir, 

onların əsas qanunauyğunluğunu tapır. Kinematoqrafiyanın xarakteri düzgün 

şəkildə fotonun görünən parçasında əzəmətli sənət olaraq daha da təkmilləşir və 

bu irəliləmə kino sənətinin qanunları hesab edilir. Kinematik kadr izləyən şəxsə 

müəyyən baxış nöqtəsi verir. Bu fərdin istənilən personajlardan biri olması 

mümkündür. Film bu izləyicinin nələri və necə gördüyünü göstərir. Kino ekranı 

yalnız təhkiyəli deyil, həm də filmin həmsöhbət formasına salınması onunla 

qarşılıqlı münasibət quran seyrçinin zövqünü oxşayır. Kino həyatın görünən 

təsvirinə yaxın olmaqla, reallıqda baş verən hadisələri bir sənətdə çəkə bilir. 

Film ekran sabitliyinin əsasını əmələ gətirən uyğunlaşmadır, bizimlə münasibət 

qurur ən çətin əks nöqtələri dərk etməyimizi istəyir. Kinoda gerçəkliyə üç 

etapdan yanaşma vardır. Reallığı axtarmaq, şərh etmək və yenidən söyləmək. 

Həqiqəti bir hekayənin müstəvisində deyil, olduğu kimi ötürmək izləyici 

aləminə yeni baxış bucağından köklənir. Audiovizual təsvir özünü məkan və 

zamana uyğunlaşaraq güvən modeli kimi tamaşaçılara təqdim edilir. Bir 

tərəfdən rəsmlər olmuş obyektlər arasında əlaqə yaradır, başqa bir yöndən ekran 

və səs ilə müəllif-seyrçi rabitə bucağında məlumatı ötürmək rolunu yerinə 

yetirir. Belə ki, həqiqət və həyata oxşarlıq duyğuları olmadan kino sənəti 

heçdir. 

Bəşəriyyəti görmək düşüncəmizin nəticəsidir, varlığa baxışımız 

ağlımızın, temperamentimizin məhsuludur. Faktlar, hadisələr barədə 

informasiyanın müxtəlif vasitələrlə: yazı, fotoşəkil, səs və s. ilə çatdırılması 

onun sənəd üzərində bərpasıdır. “Sənəd” sözü geniş anlayışdır, cəmiyyətdə 

qeydlərin toplanılması, saxlanılması, məlumatların yayılması sistemini əks 

etdirir. İki növə ayrılır: birincisi, maddi yazı daşıyıcısı kimi, ikincisi istənilən 

bir faktı hüquqi formada təsdiq edən kağızdır. Sənədlilik prinsipi kinoda daha 

açıq şəkildə öz rolunu yerinə yetirir: 1) gerçək, xəyali olmayan hadisə barədə 

informasiyanı çatdırır; 2) elmi biliklərin nəzəriyyəsinin əsasını həqiqətə uyğun 

sistemləşdirir. “Sənədli” termini kütləvi şüuru göstərməklə olmuş yeniliklərə 

nüfuz edir, cəmiyyətin inkişafına, şərait kontekstinə aktiv surətdə daxil olur. 

“Sənədli görüntü” termini ümumi qəbul edilmiş “sənəd” mənasında, yəni: 

sənədli görüntü, təfərrüatları süni şəkildə modelləşdirilməmiş müəyyən bir 

təbiətin kino vasitəsilə təsbit edilməsinin nəticəsidir [3, s.125]. Sənədlilik 

incəsənətdə həm obyektiv, həm də subyektiv obrazda öz əksini tapır. 

Mütəxəssislərin fikirləri ondan qaynaqlanır ki, hər hansı bir informasiya bazası 

qanun-qaydadan kənarlaşmır, sənəd əsasında bütövlüyünü şərtləndirir. 

Sənədli filmlər çox dəyərli vasitədir, yaddaşın canlı qalmasında gələcək 

nəsillərə ötürmək üçün ləvazimat hazırlayır, rejissorun əlavələrinə tabe olur. 

Sənədli filmin yaranma gedişi dörd əsas səviyyədə – reallıq, əsər, müəllif, 

tamaşaçıda özünü doğruldur. 1895-ci ildə dünyada ilk qısametrajlı kadrlar 

Fransada Lümyer qardaşlarının lentə aldığı kiçik xronikal sənədli filmlər aləmə 

səs saldı və bu sahədə təcrübə qazanaraq bacarıqlı rejissorlar üzə çıxdı. Robert 

Flaerti, Aleksandr Mişon, Con Qrirson və s. Bizim ölkədə isə sənədli 

filmlərimizin təməli 1898-ci ildə qoyulmuşdur. Yerli sənədli rejissorlardan 

Niyazi Bədəlov, Muxtar Dadaşov, Oqtay Mirqasımov və başqaları bu sahədə 

sayılıb-seçilmiş ustadlardan sayılır. Sənədli filmlər araşdırma materialıdır, 

metodologiyaya əsasən, həm yaradıcı peşədə, həm də nəzəriyyədə gərəkli 

hadisələri meydana gətirir. S.V.Drobaşenko öz düşüncələrini bu cür şərh edir: 

“Sənədli film həm yaradıcı sahədə, həm də nəzəriyyədə yeni, çox diqqətəlayiq 

hadisələri meydana gətirdi” [4, s.18]. Elmdə reallığın müşahidəsi faktların 

doğrulanması ilə sonlandı. Nəzəri formada isə dinamik, birbaşa həqiqətin 

bütövlüyünü göstərdi. Reallıq sənədli filmin əvəzolunmaz xüsusiyyətidir. 

Xatirələrə yeni əlavələr daxil edərək keçmişin və gələcəyin hadisələrinin 

məsuliyyətini daşıyır, reportaj çərçivəsinə sahiblənərək mövzu ilə birbaşa 

qarışır. Məhz bu baxımdan sənədli film daha böyük formada yalnız gerçək 

həyatı deyil, həmçinin həqiqətin birbaşa kinematik təsirini göstərir. Belə ki, 

sənədli film gerçəkliyə köklənir, absurddan uzaq real hadisələr fonunda cərəyan 

edir. 

Ekran yaradıcılığında həyatın orijinal rolunu tutmağın əsas nailiyyəti 

gerçək əlaqələri bir obyektə yönəltməkdir. Buna görə həqiqət simvollarının 

xarakterinin məcmusunu üzə çıxarmaq sənədli filmin uzunmüddətli axtarışı 

üçün vacib vasitələrdən biri hesab edilir. Sənədli film bu nəzəriyyədə realizmin 

əsas sisteminə daxil edilməklə, yeni və önəmli faktlar meydana çıxarır. 

Kinematoqrafik film mütləq azadlığa, qanun-qaydaya zidd hərəkətə yol vermir, 

dövrünə, zamanına əsasən hadisələrin qiymətləndirilməsinə asılılıq yaradır, 

gerçəkliyin xüsusiyyətlərini izləyiciyə çatdırır. Gerçəkliyin tərkib hissələri, 

şüurun xüsusi mərkəzi nöqtəsinə keçərək davranışları, fikir prosesini 

tənzimləyir. Bu qarşılıqlı təsir təkcə reallığın kod işarəni deyil, həmçinin onun 

törəmə halını, bir çox amilləri yadda saxlayır. Reallıq və şüur arasındakı 

qırılmaz bağlantını vurğulayaraq, yaranmış uyğunlaşmanın özünəməxsusluğuna 

arxalanaraq həqiqətləri sənədli görüntülərin konsepsiyasının əsası kimi 

baxışdan keçirir. Sənədli filmin baxışlar sisteminin keyfiyyət xüsusiyyətləri bu 

növlərə bölünür: 

1. Dürüst gerçəklik nöqtəsi sənədli filmin tərkibinə qatılır və birbaşa həll edir; 

2. Sənədli filmdəki güvənlik ümumi ideologiya və siyasi yön ilə əlaqələnərək 

konkret tarixi dövrü canlandırır; 

3. Ekran təsvirində qərəzsizlik özünü dəlil kimi göstərir.  

İstənilən hər hansı bir sənədli film təkrarolunmaz unikal keyfiyyətlərə 

malikdir, bundan əlavə sənətkar və həyat arasında ünsiyyətdir. Sənədli əsərin 

qüvvəsi, dünyanı əks etdirən mənəvi dəyərləri tam bir mürəkkəb prosesi 

ümumiləşdirir, mahiyyət etibarı ilə həyatın inkişafını önə çəkir, bir fenomeni 

bizə olduğu kimi göstərməklə dərin həqiqəti aşkara çıxarır. Sənədli film 

müxtəlif yollarla dəyişərək xronoloji baxımdan intellektual, texnoloji formada 

transformasiyanı dəqiq vəziyyətə gətirmişdir. Vizual görüntünün əsas 

təzahürləri cəmiyyətin orbitinə buraxılaraq varlığın bütün gerçəkliyini tamaşaçı 

üçün vizuallaşdırır. Başa çatmış ömrün və qarşıdakı həyatdan bir salnamə 

nəticəsi hazırlayaraq sənədli dünyagörüşü daha çox işıqlandırır. Sənədli filmdə 

başlanğıc nöqtə, modelləşdirmə daha önəmlidir. Mədəniyyət istiqamətində, 

ümumi sənət prosesində cəmiyyətin mənəvi həyatındakı təsirini 

genişləndirməyi bacarır. Sənədli filmin çəkilişi zamanı ekran quruluşunda 

kamera işarəyə alınan hadisələrin özünü açıqlayır. Görüntünü ötürmə 

vəziyyətində toplayır, modifikasiyası inkişaf gedişatında kompleks formada 

seyrçinin beyninə aktiv təsir göstərir. Sənədli film, üç qolu: hadisələri, həqiqi 

insanları, real həyatı vahid bir köklə ümumiləşdirir. 

Sənədli ekran XX əsr mədəniyyətinin, intellektual zamanın daşıyıcısı 

olaraq bir neçə sənətin çoxşaxəli janrıdır. Kütləvi informasiya vasitələri, sosial 

şəbəkələr, internet tətbiqlərində daim cəmiyyətin rəngarəng formatda təqdim 

olunan hekayəsini üzə çıxarır. O, izləyicilərə əsl görüntüləri, hadisələrin birbaşa 

iştirakçılarının, şahidlərinin nitqlərini dinləmək imkanı verir. M.E.Qoldovskaya 

deyir: “Bu gün kütləvi informasiya vasitələrində sənədli janrlar xüsusi yer tutur 

–  onlar həm ənənəvi, həm “klassik”, həm də “yeni” sənətlərdə möhkəm 

yerləşiblər ki, bu da öz təbiətinə görə reallığın birbaşa təsbitinə əsaslanır” [2, 

s.3]. Obyektiv varlığın düzgün formada çatdırılması dünyanın mənasını, 

orijinallıq xüsusiyyətini qoruyur. Kinematoqraf özünə aid funksiyada real 

həyatı, müxtəlif hadisələri olduğu kimi dolğunlaşdırır. O, mürəkkəb bir ictimai 

münasibətlərin mahiyyətini ifadə edərək şəxsiyyəti, dünyanın tarixini 

göstərmək qabiliyyətinə malik olur. Janrın təsnifatı idrak prosesində bədii 

düşüncənin təməl kateqoriyasına təsir göstərir. O yalnız ünsiyyət yaratmır, 

seyrçi üçün yeni faktlar barədə informasiya toplayır. Sənədli janr baxış 

bucağına görə bir neçə bölümə ayrılır: 

1. Sənədli janr kino növləri içərisində qarşılıqlı münasibət yaradır;  

2. Filmdə vasitəçilik əlaqələri qurur; 

3. Ekran quruluşunda maddi müddəalara üstünlük verir. 

Sənədli filmlərin ərsəyə gəlməsində struktur metod proseslərin 

mərhələlərini təyin etməklə geniş imkanlar yaradır. Xətti və tamamlama 

metodlarına ayrılır. Xətti metod faktların təhlili üçün öz əhəmiyyəti ilə seçilir. 

Tamamlama metodu qərəzsiz tarixi mənzərə düzəltmək üçün mənbələrin 

axtarışını və maraqlı hadisələrin baş verdiyi zamanı böyüdür. Sənədli filmin 

əsas keyfiyyətinə gəldikdə həqiqətin sübutunu müəyyənləşdirir. Maddi cisimləri 

bərabər formada yenidən yaradır, cəmiyyəti olmuş hadisələr barədə 

məlumatlandırmaq vəzifəsinə yönləndirir. Bu cür özünəməxsus əlamətləri təşkil 

edilir. 

1) Sənədli film əsas həqiqəti əks etdirməyi nişana almalı, rejissorun 

fikrinə, dünyagörüşünə görə əks edilməlidir; 

2) İzləyiciyə daha möhkəm psixoloji təsir edərək hiss ötürmək tələbatını 

ödəməlidir; 

3) Ekran görüntüləri hamının asanlıqla başa düşdüyü dildə olmalıdır. 

Sənədli ekran aləminin vasitəçiliyinə, inandırıcı gücünə arxayınlıqla 

güvənmək lazımdır. Uzun müddətdən sonra filmlərin hafizəmizi hərəkət 

etdirməsi xatirələr oyadır. Sənədli filmlər çoxlu sayda insanın istifadəsinə 

verilərək onların həyatında öncədən nəzərdə tutulmayan hadisələrin təbii 

mənzərəsinin yaradılması ilə bağlı fikirlərə toxunulur, dünya gerçəklikləri ilə 

birbaşa bağlantı qurur. Müasir bəşəriyyətə tətbiq edilən düzgün olmayan 

xəyallardan nicat tapmağın həyata keçdiyini görür, reallığa münasibətində 

azadlığa qovuşur. Sənədli film məqsəd və vəzifəsinə görə iki növə ayrılır. 

Sənədli filmin məqsədinə daxildir:  

a) İnsanların həm düşünmə qabiliyyətini, həm də duyğulandıran fəaliyyətini 

gücləndirir; 

b) Yaşadığımız bəşəriyyətin həqiqətini, reallığın tərəfini izah edir. 

Sənədli filmin vəzifəsi aşağıdakılardan ibarətdir: 

a) Bir əhvalatın qruplaşmasını yaradır; 

b) Həyatın vizual təsvirdə əksinin özül dayağını konkretləşdirir; 

c) Filmin görüntülü və ifadəli vasitələrin məcmusunu təsis edir. 

Sadaladığımız bu predmetlər tamaşaçıya uydurma patogenlərə yol vermir, 

həyat prosesinin səhvinə, insan üçün lüzumsuz bir hərəkətə səbəb yaratmır və 

cəmiyyətin mənimsənilməsində ictimai-tarixi vəziyyətlə əlaqələndirir, bir sözlə, 

bizə yaşadığımız varlıq barəsində söhbət açır. Sənədli filmdə tarixin gerçəkliyi, 

obrazların əsl hissləri seyrçi inamının təsiri ilə birbaşa hərəkət edir, müvafiq 

funksiyaları yerinə yetirir. 

Məlumat funksiyası – bilgini təmin etmək cəmiyyətin ehtiyacları üçün 

informasiyanın daimi olaraq qəbul edilməsidir; 

Mədəni və təhsil funksiyası – əsasını sərgilərdən, konsert salonlarından, 

elmi laboratoriyalardan reportajlar, dünya, milli mədəniyyət barəsində filmlər 

baxışdan keçirilir; 

Aparıcı, birləşdirici funksiya – bütöv ideyanı düşüncəli formada 

sistemləşdirərək insan kütləsinin tələbatları arasında körpü yaradır; 

Sosial-pedaqoji funksiya – ictimai rəyə dayanan müvafiq bir həyat 

üsulunun əxlaq, dövlət siyasəti materialında yayır. 

Sənədli filmdə yığcam məzmun daxilində müəllifin istəyi əsasında 

həqiqətə aparan yol göstərilir, izləyici ilə birlikdə araşdırılır. Sənədli yaradıcılıq 

fikri yalnız bir fakt tutumunda güclü, doğruluq arqumentidir. Bir sözlə, faktlar 

uydurmaya zidd olduğu meyarlarda təşvişverici təsirə malikdir. Burada 

hadisələr icad edilmir, lakin həyatdan götürülür. Başlıca addım mövzunu 

aydınlaşdırmaq lazımdır, fikir öncədən düşünülür, maraqlı olaylar, mədəni 

şəxsiyyətlər və cəmiyyət əsas predmet sayılır. Sənədli film mövzusunun 

özəlliyini axtarmaq üçün düzgün təyin edilmiş məna, məzmun nəticə 

vurğulanmalıdır. Sənədli təsvirdə informasiya mənbəyi, xüsusən müəllifdən, 

qəhrəmanın gündəlik yazılarından, habelə iştirakçısı olmayan başqa şahidlərdən 

birbaşa reallıq əldə olunur. Burada müəllif mülahizələr aparır, diqqətimiz ona 

cəmlənir. Hekayə materialına xüsusi nəzər yetirilir, quru, cansıxıcı formadan 

kənarlaşdırılır, qısa mətn tələb olunaraq aydın şəkildə çəkici məqamlarla 

tarazlanır. Hazırlıq prosesi və çalışma zamanı çox vaxt tələbi ilə sənədli 



 

 

 

 

 

Azərbaycan Dövlət Mədəniyyət və İncəsənət Universitetinin ELMİ ƏSƏRLƏRİ № 32, 2022 
НАУЧНЫЕ ТРУДЫ Азербайджанского Государственного Университета Культуры и Искусств № 32, 2022  

SCIENTIFIC PAPERS of Azerbaijan State University of Culture and Arts № 32, 2022   
 

57 

 

materiallar yığılır, onların özülündə ssenari yazılır. Sənədli filmin ssenarisi 

dramatik müddəalara uyğun tərtib edilir, süjet quruluşu dinamik yönə 

istiqamətlənir. Tamaşaçı obrazla tanış olur, qəhrəmana xas keyfiyyətlərdən 

təəccüblənir. Material hazır olanda filmin çəkiliş qrupuna göstərişlər verilir və 

hərəkət tənzimlənir. Deməli, sənədli filmin mövzusu bir obyekt kimi deyil, 

müəllif düşüncəsinin məhsulu kimi verilir. Sənədli filmlərdəki bədii 

fərdiləşdirmə nöqtəsi daha çox insandır, ən az isə ictimai hadisələrdir. Ekranda 

cəmiyyət üçün xüsusi insan dəyərləri öz töhfəsini filmin yeni mərhələsində 

müəyyən ölçüdə dünyanı əks etdirərək kinonun geniş ifadə vasitələrində 

sistemli şəkildə dəyişdirir, müəllifin varlıqlara uyğun olan bir qəhrəman tapmaq 

istəyini həyata keçirir. “Sənədli kinoda obrazın estetik məzmununun dəyəri 

insanın reallığı dərk etməsi və idrakının ümumi qanunları ilə müəyyən edilir” 

[4, s.77]. Sənədli əsərin həyati məzmunu birbaşa siqnalları etibarlılığa köklənir. 

Hər şeyə əsasən bütün filmi işıqla işıqlandırır. Etibarlılıq fenomeni iki sahədə 

mövcuddur: 

1. Müəllifin şərhi ilə nadir şəxsiyyət fenomenini göstərmək; 

2. Filmdə çəkilən həyat anının oxşarlığını nümayiş etdirmək. 

Gələcək nəsillərin həyatı olduğu kimi anlamaları üçün indiki dövrdə 

çəkilən sənədli filmlərin önəmli vasitə olacağı şübhəsizdir. Bu yöndən film 

ustalarının daim obyektiv, qərəzsiz mövqeləri vacibdir. Hər tarixi təbəqədə 

müxtəlif dövrlərin insanlarına xas olan dünyagörüşü izləyici duyur. 

Tamaşaçıekranda olmuş hadisələrə münasibət üsullarını filmin konsepsiyasına, 

ssenarinin orijinallığına, çəkilişlərə, görüntülərin quraşdırılmasına görə 

müəyyən edir. Sənədli filmin auditoriya kütləsi qarşısında funksiyası 

fantaziyaya, oyuna ehtiyac görmür, həyat həqiqətdə necə varsa kinoda da bu cür 

öz əksini tapır. Belə fikir bildirə bilərik ki, seyrçi sənədli vizual təsvirdə 

görüntünü, informasiyanı olduğu kimi qəbul edir. Əvvəlcə kameranın baxış 

nöqtələrində dəyişikliklər edir, izləyicini məlumatlandırmaqla ekrana kökləyir. 

Hadisənin gedişini kadrda ünsiyyət anı olaraq nəzərdən keçirir. Müəllifin 

tamaşaçı üçün nəzərdə saxladığı əsas cəhətlər bunlardan ibarətdir: 

a) Müəllif filmin məzmununu, faktların ardıcıllığını geniş şəkildə seyrçiyə 

açıqlayır; 

b) Vizual təsvirdə prosesin daxilindəki məlumat qeyri-aydın qalmır, ətraflı 

formada izləyiciyə dəqiq proqnozlaşdırılır. 

Sənədli filmlərdə bu gün beynəlxalq səviyyəyə qalxmaq məsuliyyətli 

prosesdir. Rejissorlar illərdir apardığı araşdırmalar nəticəsində tamaşaçıları 

özünə tərəf cəlb etməyə çalışmışlar. Müasir sənədli filmlər bütün vasitələrin 

arsenalına hakimdir. Sinxron müsahibələr, çəkiliş nöqtələri bizim dövrümüzdə 

sənədli film istehsalının gələcək inkişafında xüsusi əhəmiyyət daşıyır. Beləliklə, 

bu nəticəyə gəlirik ki, sənədli filmin özəllikləri kinematoqrafiya sahəsində 

ideyaya, düzgünlüyə daha çox maraq doğurur. Yaşadığımız günün, tariximizin 

həqiqətini boyamağı cəmiyyətə göstərir. Sənədli film dünyanı konseptual 

formada gerçək olayların tipoloji xüsusiyyətlərini müxtəlif vasitələrlə 

ümumiləşdirərək kompleks anlayış kontekstində işin gedişatını 

müəyyənləşdirmiş tamaşaçının psixologiyasına təsir göstərmiş, ekranda 

reallığın ifadə vasitəsinə çevrilmişdir. Sənədli filmin inkişafı həqiqətdə baş 

verən hadisələrlə təmas yaradır, reallıq fakturasını daim ekran təsvirində 

canlandırmağı bacarır. 

 

Ədəbiyyat siyahısı: 

 

1. Yusifova K.H. Sənədli filmlərdə gerçəkliyin əksi. Problemlərə baxış. Dərs 

vəsaiti. Bakı: Afpoliqraf, 2019, 96 s. 

2. ГолдовскаяМ. Е. Творчество и техника. М. Искусство, 1986, 190 с. 

3. Дробашенко С.В., Григорьев Р.Г., Кармен Р.Л., Новогрудский А.Е., 

Рошаль Л.М., Славин К.В.,Трошкин В.Н.Современный 

документальный фильм. М. Искусство, 1970, 247 с. 

4. Дробашенко С.В. Пространство экранного документа. М.Искусство, 

1986, 320 с. 

 

Айсель Агаширин кызы Рустамова 

ТЕОРЕТИЧЕСКИЕ АСПЕКТЫ СОЗДАНИЯ  

ДОКУМЕНТАЛЬНОГО ФИЛЬМА 

 

Резюме: В научной статье рассказывается о превращении 

кинематографа в сферу искусства, о производительной деятельности и 

законах кинематографа. Обсуждается широкое понимание слова 

документ, принцип документальности и развитие этого термина в 

кинематографе. Научная работа изучает историю создания 

документальных фильмов, их роль в экранном творчестве, теоретические 

положения данной сферы искусства. Подробно анализируются 

характеристики документального фильма, классификация жанров, цели, 

задачи и функции документальных фильмов.  

Ключевые слова: кино, кинематография, документальность, 

документальный фильм, достоверность, реальность. 

Rustamova Aghashirin gizi Aysel  

THEORETICAL ASPECTS OF CREATING A DOCUMENTARY 

 

Summary: The scientific article tells about the transformation of cinema 

into the sphere of art, about productive activity and the laws of cinema. The 

broad understanding of the word document, the principle of documentality and 

the development of this term in cinema are discussed. The scientific work 

studies the history of creation documentaries, their role in screen creativity, the 

theoretical provisions of this field of art. The characteristics of a documentary 

film, the classification of genres, goals, objectives and functions of 

documentary films are analyzed in detail. 

Key words: cinematography, documentary, documentary film, reliability, 

reality. 

KİNODA EKSPRESSİONİZM 

 

Xülasə: Məqalədə psixoloji dram janrının yaranmasına və inkişafına 

təkan verən ekspressionizm cərəyanından bəhs olunur. Məhz ekspressionist 

ruhda çəkilən “Praqalı tələbə”, “Qolem”, “Homunkulus”, “Başqa” filmləri təhlil 

edilib. Bu təhlil daxilində alman kinosunda öz əksini tapan dövrün ictimai-

siyasi problemlərindən də bəhs olunur. Bu problemlərin yol açdığı şəxsiyyət 

ikiləşməsi mövzusu təhlilin əsas xəttini təşkil edir.  

Açar sözlər: ekspressionizm, psixoloji dram, alman kinosu, “Praqalı 

tələbə”, “Qolem”, “Homunkulus”, “Başqa” 

 

İncəsənətin dinamik şəkildə tərəqqi edən növlərindən biri də 

kinematoqrafiyadır. Bu səbəbdən XX əsrin əvvəllərindən bu günə kimi kino 

janrlarının təkamül prosesində gözəçarpan inkişaf tendensiyası zəruri bir proses 

kimi dəyərləndirilə bilər. Müşahidə olunan irəliləyişlərlə bağlı qeydlərə rus 

kinoşünası S.V.Komarovun “Xarici kinonun tarixi” kitabında da rast gəlmək 

mümkündür. O, janr sisteminin kino ilə paralel olaraq inkişaf etməsini Fransa 

kinosunun yüksəlməsi ilə əlaqələndirir. Bu inkişaf prosesində Şarl Pate, Leon 

Qomon və Lyumer qardaşlarının səylərini xüsusi vurğulayır [4]. Janr 

özünəməxsus bir koddur və bu kod vasitəsilə rejissor tamaşaçıların emosional 

gözləntilərinin parametrlərini müəyyən edir [2, s.65]. Kinematoqrafiyada əsas 

janrların formalaşması təxmini 1920-1950-ci illərə təsadüf edir [4]. Belə 

janrlardan biri də psixoloji dram janrıdır. Psixoloji dram janrından bəhs edərkən 

alman kino tarixinə, ekspressionizmə nəzər salmaq mütləqdir. I Dünya 

müharibəsi və ondan sonra yaranan inqilabı hərəkatlar alman mədəniyyətində 

özünəməxsus yer tutdu. Beləcə baş verən hadisələr ekspressionizmin 

yaranmasına və geniş vüsət almasına gətirib çıxartdı. Alman kino tənqidçisi 

Ziqfrid Krakauer “Kaliqaridən Hitlerə kimi. Alman kinosunun psixoloji tarixi” 

kitabında ekspressionizmə xüsusi yer ayırır. Ekspressionizm (lat. Expressio, 

“ifadəlilik”) – modernizm epoxasının Avropa incəsənətində yeni bir 

istiqamətidir. XX əsrin ilk onilliyində meydana gələn ekspressionizm Almaniya 

və Avstriyada geniş vüsət aldı. Ekspressionizm modernizmdən fərqli olaraq 

gerçəkliyi deyil, müəllifin daxili aləminin emosional durumunu göstərməyə 

çalışır. Yarandığı andan incəsənət sahələrinin bir çox növlərinə sirayət etməsinə 

baxmayaraq, kinematoqrafiyada özünü daha qabarıq şəkildə büruzə verdi [6]. 

 Ziqfrid Krakauer kinoincəsənətin əsas estetik xassəsini reallığın əksində 

görür [1, s.3]. Alman kinosunun ilk onilliklərində çəkilən filmlərin təhlili 

vasitəsilə aşkara çıxan ideologiyanı həmin dövrün sosial-siyasi dünyagörüşünün 

bəhrəsi kimi dəyərləndirmək olar. Milli şüurla bağlı olan dəyərlər də öz əksini 

ideologiyada tapır. Milli kino xalqın milli şüurunu, psixologiyasını dolayısı 

yolla deyil, bir başa əks etdirir. Almaniyada baş verən tarixi hadisələr öz əksini 

kütlə psixologiyasında tapdı. Bu mövzuda çəkilən filmlər müəyyən məsləkləri 

deyil, məhz psixoloji əhval-ruhiyyəni, kollektiv şüurun daha dərin qatlarını əks 

etdirir [1, s.8]. Film daxilində əks olunan hadisələrin psixoloji xarakteristikası 

ətraf aləmdə baş verən sosial-siyasi proseslərin səbəbindən daha çox nəticəsi 

kimi dəyərləndirilə bilər.  

 XX əsrin əvvəlində Almaniyada baş verən sosial-siyasi, iqtisadi 

hadisələrin arxasında alman xalqının psixoloji həyatının çətin və görünməz 

tərəfləri dayanırdı. Həmin dövrdə çəkilən filmlər vasitəsilə qeyri-aşkar 

məqamlar ifşa olunurdu. Belə filmlərdən biri də 1913-cü ildə Stellan Ruye və 

Paul Veqener tərəfindən çəkilən “Praqalı tələbə” filmidir. Beləcə, bu film 

vasitəsilə ilk dəfə olaraq alman kinosunun vəsvəsəsinə çevrilən bir mövzunun 

əsası qoyuldu – qorxu ilə qarışmış dərindən özünü tanıma.  

 “Praqalı tələbə” filmində yoxsul tələbə Bolduin bədniyyətli, insan 

cildində olan Skapinelli adlı şeytanla qeyri-adi bir müqavilə imzalayır. 

Müqaviləyə əsasən Skapinelli Bolduinə söz verir ki, onu evləndirib, zəngin 

birinə çevirəcək. Amma belə bir müqavilənin qarşılığında Bolduini hər yerdə 

oxşarı müşayiət edəcək. Skapinellinin sehrli gücü vasitəsilə Bolduinin 

güzgüdən çıxarılan əksi müstəqil birinə çevrilir. Bundan sonra filmdə hadisələr 

dinamik şəkildə cərəyan etməyə başlayır. Bolduinin oxşarı sadəcə onu müşayiət 

etməklə kifayətlənmir. O, Bolduinin əvəzinə qərarlar verib, demək olar ki, onun 

həyatını yaşayır. Sevgi naminə təşkil olunan dueldə də Bolduini onun əkizi əvəz 

edir. Beləcə hadisələrin gedişatı heç də Bolduinin düşündüyü kimi getmir. 

Çıxılmaz durumda qalan baş qəhrəman əkizini öldürmək qərarına gəlir. 

Güzgüdəki əksinə atəş açan Bolduin nəticə olaraq özünü öldürür. Bəlli 

məsələdir ki, onun oxşarı qismində peyda olan insan elə öz daxilində gizlənən 

başqa bir şəxsiyyətdir. Məhz öz mənfəətini güdən gizli şəxsiyyətinə görə 

Bolduin şeytanla saziş imzalayır. Ayrı həyat yaşayan bu oxşarın əsas məqsədi 

Bolduinin daxilindəki xoşniyyətli insanı məhv etməkdir. Bolduinin daxilindəki 

gizli şəxsiyyətlə üzbəüz qalması baş qəhrəmanın şəxsiyyət ikiləşməsindən 

xəbər verir. Öz ruhunun haçalanmasından xəbər tutan Bolduin anlayır ki, ruhu 

şər qüvvələri dəstəkləyən yarısının yanındadır.  

Filmdə nəql olunan hadisələrin mənzərəsi də Bolduinin daxili kimi 

ikiləşib. Bir tərəfdən elə təəssürat yaranır ki, sanki baş qəhrəman ruhi xəstədir. 

Görünən mənzərənin digər bir tərəfi isə ölkədə hökm sürən mövcud rejimin, 

problemlərin fərd vasitəsilə təsviridir. Ayrı-ayrı zaman kəsiyində baş verən 

sosial-siyasi problemlər müxtəlif ekran əsərlərində öz əksini müəyyən fərdlərdə 

tapır. Baş qəhrəmanın köməkliyi ilə insanları narahat edən problemlərin 

mahiyyətinə varmaq olur. Analoji problemlərin əks olunduğu filmlərdə baş 

qəhrəman hər bir vəchlə onu əhatə edən çərçivələri qırıb, öz daxili mənliyini 

qoruyub saxlamağa çalışır. Bolduin də onu narahat edən məsələlərin həlli 

yolunda eyni xətlə hərəkət etdi. Lakin sonunda bacarmayıb, daxilindəki gizli 

şeytana təslim oldu. Qeyd olunduğu kimi, bu yalnız Bolduinlə bağlı problem 

deyil. Bu alman xalqının keçirdiyi hisslər, daxili sarsıntılar idi. Onun yaşadığı 

psixoloji kazusda xarici hadisələr mirajdır və bu miraj daxilində baş 

qəhrəmanın daxili aləmi əks olunub. “Praqalı tələbə” filminin final səhnəsində 

baş qəhrəmanın özünü öldürməsi qarşısıalınmaz faciənin mövcudluğundan 

xəbər verirdi.  

Mistik ab-hava, sehrli aləm Paul Veqenerin yaradıcılığında əsas xətt 

olaraq müşahidə olunmaqdadır. 1915-ci ildə Paul Veqenerin Henrik Qaleyenlə 

birgə çəkdiyi “Qolem” filmində də analoji mistik ab-hava hökm sürür. Qolem 

haqqında əfsanənin motivləri bu ekran işində süjеt xəttinin əsasını təşkil edir. 

Praqalı ravvin Löv tərəfindən gildən düzəldilmiş Qolem heykəlinin sinəsində 

sehrli bir işarə var və onun vasitəsilə cansız heykəl canlı varlığa çevrilir. 

“Qolem” filmində köhnə sinaqoqun yaxınlığında quyu qazan fəhlələr heykəl 

aşkar edib onu antikvar əşyaların satıldığı mağazaya təhvil verirlər. O, isə öz 

növbəsində Qolemin canlandırılması haqqında hekayəni tapır və heykələ həyat 

bəxş edir. Bundan sonra filmdə hadisələr artıq orta əsr yəhudi əfsanəsi 

dövründə deyil, real mühitdə təsvir olunur. Heykəl canlandıqdan sonra onunla 

ikinci dəfə metamorfoza baş verir və o, aşiq olur. Cavabsız sevginin 

qarşılığında öz tənhalığını dərk edən Qolem təslim olmaq istəmir və qarşısına 

çıxan hər şeyi məhv edir. Bütün bu dəhşətli qəzəbin sonunda isə o, qüllədən 

yıxılaraq gil qırıntılarına çevrilir.  

Tamamilə ayrı həyat tərzi yaşayan şəxslər çox vaxt fərdi 

psixologiyalarına görə fərqlənirlər [5]. Lakin Alman kinosunun ilk 

onilliklərində çəkilən filmlərə nəzər yetirdikdə, bunun belə olmadığını görürük. 

Çünki həmin dövr çəkilən filmlərin əsas motivi baş qəhrəmanın özünü 

tanımasından ibarətdir və bu proses kütləvi bir hal alır. Heç təsadüfi deyil ki, 

Qolem hekayəsinin motivləri 1916-cı ildə Otto Rippert tərəfindən çəkilən altı 

hissəli filmdə ortaya çıxır. Qolem kimi Homunkulus da süni bir varlıqdır. 

Məşhur professor Hansen tərəfindən ərsəyə gətirilən Homunkulus nadir 

intellektə malik bir insana çevrilir. Lakin öz yaranma sirrini öyrəndikdən sonra 

sanki daxilində bir Qolem peyda olur. Qolem kimi sevgi axtarışına çıxan 

Homunkulus ətrafdakı insanların hiddətinə rast gəlir. Çünki o, nə qədər çalışsa 

da əsl həqiqəti gizlədə bilmir. Homunkulusun itinin insanlar tərəfindən 

öldürülməsi cərəyan edən hadisələrin istiqamətini tamamilə dəyişir. O, amansız 

diktatora çevrilərək ölkəni qəddarcasına idarə etməyə başlayır. Bundan sonra 

baş qəhrəmanın həyat məramı sanki Hitlerin siyasi karyerasından xəbər verir. 

“Homunkulus” və “Qolem” filmlərində baş qəhrəmanların psixoloji cəhətdən 

yaşadıqları pozuntu onların qeyri-təbii doğuşları ilə izah olunur. Hər iki 

qəhrəman cəmiyyətdən təcrid olunduğunu dərk edir. Lakin Qolemdən fərqli 

olaraq Homunkulus sanki bunun tam mahiyyətinə varmağı bacarır. O, anlayır 

ki, sevgidən məhrumdur və bu onda natamamlıq kompleksi yaradır. 

Natamamlıqdan doğan psixoloji sarsıntılar isə onun gələcək həyatında qəbul 

edəcəyi qərarlara birbaşa təsir edir. Freydin səbəb-nəticə əlaqələri teoriyasına 

əsasən deyə bilərik ki, “Qəhrəmanın xarakteri keçmişdə baş verən hadisələr 

əsasında formalaşır.” Keçmişdə mövcud olan psixoloji zərbələr qəhrəmanın 

bugünkü davranışlarını müəyyən edir [3, s.29]. Film, alman filosofu Maks 

Şelerin bütün dünyada Almaniyaya nifrətin səbəbləri haqqında açıq 

mühazirələri oxuduğu bir vaxtda ekranlara çıxdı. Almanlar həqiqətən də 

Homunculusa bənzəyirdilər: Almaniyada baş verən sosial-tarixi hadisələrin 

nəticəsində insanlar natamamlıq kompleksindən əziyyət çəkirdilər və bu, alman 

xalqının özünüdərkinə mənfi təsir göstərdi [1, s.23]. Beləcə onlar cəmiyyətdən 

təcrid olub, uşaq kimi öz qeyri-real dünyalarını qurmağa meylli olurdular. Hər 

iki filmin qəhrəmanı mehvedici, sado-mazoxist məramlarını əsas tutaraq 

hərəkət edirlər. Qolem və Homunkulusun ölümü də yaranışları kimi qeyri-təbii 

olur. Bu filmlərin qəhrəmanları daxili iztirablarını, narahatlıqlarını nə qədər həll 

etməyə çalışsalar da buna nail ola bilmirlər. Yaşadıqları çətinlik, psixoloji 

sarsıntı onların gələcək həyatının müqəddəratını həll edir. Şəxsiyyət ikiləşməsi 

mövzusu eyni ərəfədə çəkilən filmlərdə oxşar tərzdə nümayiş olunsa da, 

“Başqa” filmində bunun əksini görmək mümkündür. 1913-cü ildə Pol 

Lindaunun eyniadlı əsəri əsasında Maks Mak tərəfindən çəkilən “Başqa” 

filmində bu dəfə doktor Cekilı vəkil Qallers əvəz edir. Evdə təşkil olunan 

ziyafətlərin birində o, şəxsiyyət ikiləşməsi haqqında hekayəyə kinayə ilə 

yanaşır. Filmdə hadisələr məhz elə bu mövzunun üzərində cərəyan edir. 

Qallersin daxilində inanmadığı və gözləmədiyi şəxsiyyət ikiləşməsi baş verir. 

Nəql olunan hadisələrin fonunda sevgi mövzusu da ənənəvi olaraq qalmaqdadır. 

Şəxsiyyət ikiləşməsi yaşayan Qallers Bolduin kimi haçalanmış şüurunun 

qurbanına çevrilə və ya Homunkulus kimi özünü cəmiyyətdən təcrid edib, 

qəddar əməlləri ilə yaddaşlara həkk oluna bilər. Lakin Qallers vasitəsilə 

şəxsiyyət ikiləşməsi mövzusu “Başqa” filmində müvəqqəti psixoloji proses 

kimi nümayiş olunub. Çünki Qallers müalicə olunaraq sağalır və onun yaşadığı 

psixoloji sarsıntı hər hansısa faciəvi sonluğa gətirib çıxartmır.  

 Nəticə olaraq demək olar ki, ekspressionist ruhda çəkilən bu filmlərdə 

kollektiv şüurun psixoloji pozuntularına səbəb olan problemlər öz əksini tapırdı. 

Mövcud problemlərə “Başqa” filmində də rast gəlmək mümkündür. Lakin 

“Başqa” filminin yuxarıda adları çəkilən filmlərdən fərqli olaraq nikbin əhval-

ruhiyyə ilə bitməsi mövcud problemlərə fərqli yöndən baxmağa imkan verir.  

Аббасага Фазиль оглы Ализаде 

ЭКСПРЕССИОНИЗМ В КИНО 

 

 Резюме: В статье говорится о течении экспрессионизма, которое 

дало толчок к созданию и развитию жанра психологической драмы. 

Проанализированы фильмы снятые в экспрессионистском духе как 

“Пражский студент”, “Голем”, “Гомункулус”, “Другой”. В статье также 

обсуждаются социально-политические проблемы того времени, 

отраженные в немецком кинематографе. Тема раздвоения личности, 

вызванная этими проблемами, составляет основную линию анализа.  

Ключевые слова: экспрессионизм, психологическая драма, 

немецкое кино, “Пражский студент”, “Голем”, “Гомункулус”, “Другой”. 

Abbasaga Fazil oghlu Alizade 

EXPRESSIONISM IN CINEMA 

 

Summary: The article talks about the course of expressionism, which 

gave impetus to the creation and development of the genre of psychological 

drama. Films shot in the expressionist spirit as "Prague Student", "Golem", 

"Homunculus", "The Other" are analyzed. This analysis also discusses the 

socio-political issues of the time as reflected in German cinema. The theme of 

split personality caused by these problems constitutes the main line of analysis. 

Key words: expressionism, psychological drama, German cinema, “The 

student of Prague”, “The Golem”, “Homunculus”, “The Other”. 

KAMANÇA VƏ ONUN SİMLƏRİ TARİXİ İNKİŞAF PROSESİNDƏ 

 

Xülasə: Təqdim olunan məqalədə kamança alətinin növləri araşdırılmış 

onun inkişaf dövrlərinə nəzər yetirilmişdir. Belə ki ilk dövrdə 3 simdən ibarət 

olan kamança öz inkişafını 4 simli kamança vermişdir. Dördsimli kamança 

Azərbaycan musiqi mədəniyyətində əsas istifadə olunan növdür. Lakin inkişaf 

nəticəsində beş və altı simli kamançalar da yaranmışdır. Bu alətlərdə səs 

diapazonunun daha bəm səslərini ifa etmək imkanı olduğu üçün çox bəzi 

ifaçılar ondan istifadə edirlər. 

Açar sözlər: kamança, alət, sim, növ, ifaçılıq 

 

Kamança aləti tarixi inkişaf prosesində uzun inkişaf yolu keçmiş əsas 

milli alətlərimizdən biridir.  

Uzun illər Azərbaycan ərazisində müxtəlif dövrlərdə kamança müxtəlif 

adlarda – bəm kamança, çağanaq, bəm çağanaq, çağanə, neykamança 

(neykaman), yaylı (kamanlı) rübab, yektay, şeşkaman, yaylı qopuz, qıl qopuz, 

vızqan, mizqon, mizqan, miskan, əsa kamança, çeşd, qabaq kəmanə, yaylı 

tənbur, iklik, əhsən vəlləz, qicək, pandur və s. adlarla telli-yaylı alətlərdən 

istifadə olunmuşdur. Qeyd edək ki, bu alətlərin bir çoxu digərinin təkrarlanmış 

variantıdır. Buna bariz nümunə vızqan, mizqon, mizqan, miskan müxtəlif cür 

adlansalar da eyni alət olub məhəlli deyimlərlə bəzi bölgələrdə kamançaya 

verilən adlar ola bilər. 

Kamançanın etimologiyasının kamanla əlaqədar yaranması ehtimalı 

həqiqətə daha yaxındır. Kaman fars sözü olub, dilimizdə kifayət qədər anlaşılan 

deyimdir və yay (oxun qoyub atıldığı hissə) deməkdir. Kamança hibrid söz 

olub, iki xalqın dilindən yaranmışdır. Yəni kamança farsın “kaman” və türkün 

“çal” sözlərinin birləşməsindən əmələ gəlib (şək.№1). “Görünür alət yarandığı 

ilk dövrlər “kamançal” adlandırılmış və sondakı “l” samiti sözə ağırlıq 

gətirdiyindən dilimizdə “kamança” kimi tələffüz olunmuşdur [1, s.101]. 

Şəkil № 1. Kamança 

 

Sənətşünaslıq doktoru, professor Səadət Abdullayeva kamança alətinin 

bölgələrdə bəzən fərqli şəkildə adlandırıldığını bildirir: “Azərbaycanın bəzi 

rayonlarında kamançaya vızqan (Şuşa, Şərur), mizqan (Cəbrayıl, Şəki), mizqon 

(Tovuz), miskan (Quba) deyirlər” [2, s.161].  

Sənətşünaslıq doktoru, professor Məcnun Kərimi də “Azərbaycan musiqi 

alətləri” adlı monoqrafiyasında kamança ilə bağlı aşağıdakıları yazır: “Türk 

xalqları arasında kamançanın çoxsaylı növ və tipləri vardır. “Yaylı qopuz” 

(Azərbaycan), “yançak komus” (Mərkəzi Asiya), “iyık” (Altaylar), “kil kıyak” , 

“qıl qopuz” (Qırğızıstan), “gicak” (Türkmənistan) və s. kamançanın prototipləri 

sayılır. Azərbaycan kamançası özbəklər, türkmənlər, uyğurlar arasında geniş 

yayılmış “gijek” adlı qədim alət eyni kökdəndir” [3, s.64].  

Bəzi hallarda kamançanın müəyyən əlamət və xüsusiyyətlərini aydın 

şəkildə açmaq, izahını vermək məqsədi ilə onun adına əlavə sözlər də qoşulur. 

Məsələn: saya kamança, sədəf kamança, təcrübi kamança, eksperimental ka-

mança, elektro-kamança, əsa kamança, bəm kamança, beş simli kamança və s. 

Lakin biz onu da unutmalıyıq ki, “kaman” sözü ilə “kamança” sözü eyni 

mənanı kəsb etmir. Bəzən dilimizdə kamança ifaçısına “kaman ifaçısı” kimi 

deyim də mövcuddur. Bu cür deyim əsla düz deyil. Çünki kaman tamamilə 

fərqli müstəqil alətdir.  

Əfrasiyab Bədəlbəyli öz “İzahlı monoqrafik musiqi lüğəti”ndə kamanı 

Azərbaycan zərbli musiqi aləti kimi göstərir. Onun təsvirini isə aşağıdakı kimi 

təqdim edir: “..... kaman şəklində düzəldilmiş bu musiqi alətinin yayına kiçik 

həcmli bir çox müxtəlif zınqırovlar, çax-çax, şax-şax, halqalar və xırda zənglər 

taxılır” [4, s.83].  

Onu da qeyd edək ki, kaman alətindən əsasən yallı rəqsinin icrası zamanı 

yallıbaşı tərəfindən ifa olunurdu. Belə ki, kaman aləti sağ əldə tutularaq rəqsin 

ritminə uyğun şəkildə vurularaq rəqs olunurdu. Adını söylədiyimiz alət 

haqqında sənətşünaslıq doktoru, professor Abbasqulu Nəcəfzadə də 

aşağıdakıları qeyd edir: “Kaman ağacdan aypara şəklində hazırlanır. Uclarına 

qədimdə dəridən, göndən hazırlanmış, tarım çəkilmiş kəndir bağlayırdılar. Belə 

alətlərdən qədimdə (Mezolit dövründə) ov və döyüş zamanı istifadə olunardı, 

kamanın kəndirinə ox qoyub atardılar” [1, s.99].  

Kamançanın adlarının özünəməxsusluğu ilə yanaşı onun simlərinin də 

Azərbaycan musiqi mədəniyyətində çoxlu fərqli məqamları mövcuddur.  

Məlumdur ki, kamançanın üç simli, dörd simli, beş simli və altı simli 

növləri mövcuddur. Buna Azərbaycan tarixi Muzeyinin Etnoqrafiya Fondunda 

XIX əsrə aid olan beş simli kamança növünü və Zülfüqar Hacıbəyovun çanaq 

və qol hissələrinin sədəflə bəzədilmiş üç simli kamança növü qorunub 

saxlanılması misal ola bilər.  

Kamançanın simlərinin sayı ilə də bağlı ziddiyyətli fikirlər mövcuddur. 

Bəzi mütəxəssislər, xüsusən sənətşünaslıq üzrə fəlsəfə doktoru Əvəz Rəhmətov 

XX əsrə qədər kamançanın “üç telli” olduğunu bildirir [5, s.7].  

Bununla bağlı sənətşünaslıq doktoru, professor Abbasqulu Nəcəfzadə 

qeyd edir: “Bəzi müəlliflər yanlış olaraq kamançaya dördüncü teli ilk dəfə 

guya, XX əsrin əvvəllərində Saşa Oqanezaşvilinin əlavə etdiyini yazırlar. 1683-

1684-cü illərdə Azərbaycanda olan alman səyyahı Engelbert Kempfer (1651-

1716) yol qeydlərində bu ərazidə “dörd”, hətta, “beş telli” kamanlı alətlərə rast 

gəldiyini qeyd edir” [6, s.740-745].  

Deməli, hələ XVII əsrin sonlarında Azərbaycanda “beştelli” kamanlı alət-

dən istifadə edilib. Sonralar “dördtelli” kamançalara üstünlük verilib. Ötən əsrin 

sonlarında (1981-ci ildə) Quba uşaq musiqi məktəbinin müəllimi işləmiş, 

qocaman sənətkar Nadir Cəfərov [7], tanınmış muğam bilicisi Abdulla 

Abdullayev beş simli kamança hazırlamışdılar [8, s.39] (şək.№2). 

Şəkil №2 Beştelli kamança (A.Abdullayevin əl işi ) 

 

 Qobu kənd uşaq musiqi məktəbinin direktoru işləmiş, müxtəlif çalğı 

alətləri icad etmiş Qasım Qasımov da bir sıra fərqli “beştelli” kamançalar 

hazırlayıbdır. Onu da qeyd edək ki, Q.Qasımovun ərsəyə gətirdiyi “beştelli” 

kamança hal-hazırda da Azərbaycan Musiqi Mədəniyyəti Dövlət Muzeyində 

qorunur.  

Azərbaycan Tarix Muzeyinin Etnoqrafiya Fondunda isə həmçinin 

görkəmli bəstəkar Zülfüqar Hacıbəyliyə məxsus çanaq və qol hissələri sədəflə 

bəzədilmiş üç simli kamança da saxlanılır.  

Həqiqətən də müşahidələr göstərir ki, hələ XVII əsrdə “dörd” və “beş 

simli” kamançalardan Azərbaycan ərazisində istifadə olunmuşdur. Burada bir 

məsələ var. XX əsrə qədər “dörd” və “beş simli” kamançalardan istifadə 

olunması kütləvi hal almamışdı. Amma XX əsrin əvvəllərindən etibarən artıq 

hər bir kamança ifaçısı “dörd simli” kamançalardan istifadə etmişdir. Qeyd 

olunduğu kimi, müasir dövrdə də “beş”, hətta “altı simli” kamançalar da 

hazırlanılır. “Şeşkaman” adlı “altı” telli, yaylı aləti Qasım Qasımlı və eləcə də 

Azərbaycan Milli Konservatoriyasının müəllimi və dissertantı Mahmud Səlah 

müxtəlif illərdə ortaya çıxarmışlar (şəkil №3). 

Şəkil №3 Şeşkaman 

   

Lakin hazırlanılan bu “şeşkaman”lar bir-birindən fərqlənirlər. Hələlik 

kamança üzərində aparılan bu islahatlar, reformalar özünü doğrultmur, o 

səbəbdən də kütləvi hal almır. Ola bilər ki, kimsə alətə “beş” və yaxud “altı” 

simi uğurla tətbiq etsin. Belə olduqda həmin iş bütün kamançaçalanlar 

tərəfindən qəbul edilər və bu alətdən kütləvi halda istifadə oluna bilər.  

Görkəmli şair Mikayıl Müşfiqin (1908-1938) dayısı oğlu, tanınmış dövlət 

və ictimai xadim, folklor tədqiqatçısı Əlihüseyn Dağlı (1898-1981) “Ozan 

Qaravəli” adlı əsərində kamanlı alətlərin ifaçıları üçün maraqlı olan məlumat 

verir: “Bir müddət Dmitri Pavloviç Qrek familiyasında həkimlə həmsöhbət 

olmuşam. O, əsl insan idi, söhbətləri mənə çox yaxşı təsir bağışlayırdı. Həkim 

öz ixtisası barədə nəql etdi ki, ruhi xəstəliklərlə əlaqədar beyin quruluşuna dərin 

diqqət yetirməli olubdur. Mülahizələri zamanı bu qərara gəlmişdir ki, ən nazik, 

incə damar skripkaçıların beynində yerləşir. Bu yəqin ona görədir ki, skripkanın 

(o cümlədən ud və kamançanın – Ə.D.) gitara, mandolina və s. alətlərdə olduğu 

kimi, qollarına xüsusi pərdələr bağlanmır. Odur ki, musiqiçi ifa zamanı həmişə 

gərgin vəziyyətdə olur, barmaqlarının həssaslığı ilə musiqi alətinin qolunda 

səslərin yerini dəqiq tapır. Əgər o, əsəbi ovqatdadırsa və ya fikri, diqqəti 

dağınıqdırsa, çalğısında mütləq “xaric”, arzu olunmayan səslər meydana çıxa 

bilər. Əgər Qrek familiyalı mütəxəssis həkimin qərarında bir neçə faiz həqiqət 

varsa, onda bu elmi nəticə kamança və ud çalanlara da şamil edilməlidir” [9, 

s.43-44].  

Həqiqətən, Əlihüseyn Dağlı burada çox incə mətləblərə toxunur. Qolunda 

pərdə olmayan simli alətlərdə barmağını müvafiq səsi ifa edərkən hətta 1 mm 

aşağı və yaxud yuxarı qoysan “xaric” səslənmə alınacaqdır. Bunun da nə demək 

olduğunu hər bir ifaçı gözəl bilir. Belə məqamlarla rastlaşmamaq üçün kamança 

ifaçısı hər an diqqətli olmalıdır.  

Gördüyümüz kimi, kamança alətinin inkişaf dövrlərində onun simlərinin 

əlavə edilməsi onun ifa üsullarına təsir göstərmiş, bir sıra yeni səslənmələrə 

gətirib çıxarmışdır. Lakin bununla yanaşı hesab edirəm ki, kamança alətinə 

əlavə edilən simlər alətin daha çox diapazonunun genişlənməsinə və daha aşağı 

səslərin ifa olunmasına köməklik göstərir. Bu isə əlbəttə ki, alətin istifadə 

imkanlarını, onun ifaetmə arealını daha da genişləndirir.  

Тогрул Мирназим оглы Асадуллаев 

КАМАНЧА И ЕЕ СТРУНЫ В ПРОЦЕССЕ  ИСТОРИЧЕСКОГО 

РАЗВИТИЯ 

 

Резюме: В представленной статье были исследованы виды 

инструмента каманча и рассмотрены периоды его развития. Так, в первый 

период каманча, состоявшая из 3-х струн, дала свое развитие 

четырехструнной каманчи. Четырехструнная каманча является основным 

видом, используемым в азербайджанской музыкальной культуре. Однако, 

в результате развития были созданы и пяти-, и шестиструнные каманчи. 

Некоторые исполнители используют эти инструменты, поскольку они 

воспроизводят более низкие звуки. 

Ключевые слова: каманча, инструмент, струна, вид, исполнение  

 

 Toghrul Mirnazim oghlu Asadullayev 

KAMANCHA AND ITS STRINGS IN THE PROCESS OF HISTORICAL 

DEVELOPMENT 

 

Summary: In the presented article, the types of the kamancha instrument 

were studied and the periods of its development were considered. So, in the first 

period, the kamancha, which consisted of 3 strings, gave its development to the 

four-stringed kamancha. The four-stringed kamancha is the main type used in 

Azerbaijani musical culture. However, as a result of development, both five- 

and six-stringed kamanchas were created. Many players use them because these 

instruments can reproduce lower range sounds. 

Key words: kamancha, instrument, string, type, performance 

XALÇAÇILIQDA İP (İPLİK) ƏLDƏ EDİLMƏ ÜSULLARI  

 

Xülasə: Zaman-zaman yun, pambıq və ipəyin iplik olaraq əldə edilməsi 

prosesi çətin bir yol keçmişdir. Bu da insanların dünyagörüşündə “ip” kultuna 

müxtəlif münasibət formalaşdırmışdır. Xalçaçılıqda ipəyirmə ilə bağlı meydana 

çıxan digər yeni, müvafiq alətlər də rəmzi müstəvidə naxışlar toplusunda yer 

alır. Azərbaycan xalçaçılığında “kələf” sözü hissələrə bölünmüş boyanacaq ip 

mənasını da ifadə edir. Hər bir ipin ucu öz kələfinin belinə sarılaraq bağlanır ki, 

boyanan zaman dolaşığa düşüb qarışmasın və boyandıqdan sonra da asanlıqla 

yumaqlansın. Əl əməyinin bu üsulları əsrlərdən-əsrlərə keçərək təkmilləşmişdir. 

Açar sözlər: xalça, ip, kələf, texnika, ornament, naxış 

 

İpin əldə edilməsi toxuculuq materialının xammal şəklində əldə 

edilməsindən sonra başlayır. Ən qədim dövrlərdən bəri ipin düzəldilməsi təbii 

proseslər əsasında öyrənilmiş və xammaldan tədarükə doğru inkişaf yolu 

keçmişdir. Texniki olaraq hansı tarixdə və harada meydana çıxması dəqiq 

məlum deyildir. Ancaq ip emalı üçün ən qədim əmək alətlərinin Azərbaycan 

ərazisində aparılmış arxeoloji qazıntılar zamanı aşkar edilməsi bu ərazini 

toxuculuğun ilk məkanlarından biri kimi təqdim edir. İlk vaxtlar əl ilə 

düzəldilən eşmə və burma iplər çox böyük zəhmət hesabına başa gəlirdi. “İy” 

və “tağalaq” adlı əmək alətlərinin kəşfi isə texniki dönüş yaratmaqla 

xammaldan ipə keçidin əsasını qoydu. Yuyulub təmizlənmiş yunun didilib 

dartılaraq tağalağa ötürülməsi sümük, ağac və ya saxsıdan düzəldilmiş seyrək 

dişli “daraq” alətindən istifadə etməklə mümkünləşmişdir. Yundan ipə keçidin 

texniki prosesləri hələ qədim dövrlərdən təkmilləşməkdə davam etmişdir. Lakin 

bütün hallarda yunu ip halına salmaq üçün altı şərtin öncədən olması vacib 

sayılmaqdadır. Bu şərtlərin başlıcası yunun yaxşıca yuyulması, çubuqla 

döyəclənməsi və qurudulmasıdır. Sonrakı şərtlər isə qurumuş yunun xüsusi 

nazik çubuqla çırpılması, daranması və yoluşdurulması prosesidir. Qırxımdan 

sonra yunu bu mərhələlərdən keçirməklə “iy” alətindən istifadə edərək gərilmə, 

eşilmə və yoğunluq dərəcəsinə görə ip əyirmək üsulu mümkünləşir. Əsrlər boyu 

ip əldə etməyin bu üsulu dəyişməmiş, lakin texniki cəhətdən alətlərin 

təkmilləşdirilmiş varisləri hesabına məhsuldarlıq sürətlə artmışdır.  

mailto:mamedhuseyn_1967@yahoo.com

“İp” sözü bitkilərdən və ya yundan əmələ gələn materialın adıdır. Bu 

sözün etimologiyası maraq doğurur. Birhecalı olduğundan qədim sözlərdən 

hesab olunur. Səslənməsi onun mənşə etibarilə qədim oğuz türkcəsində 

olduğuna şübhə yaratmır. Müasir Azərbaycan dilində “ip” sözü iplik kimi də 

keçir. 

İp düzəltmək əmək alətindən asılı olmayaraq, məzmun etibarilə bitki və 

heyvanat aləminin xüsusiyyətlərini əhatə edir. Sözün “i” səsi tərkib etibarilə 

incə və ya incik hərəkəti, “p” səsi isə sıxlığı, təzyiqi (dartılmanı) bildirir [1, 

s.183-184]. Bu baxımdan “ip” sözü uzadan, aralayan, artıran mənasına gəlir. 

“İf” səslənməsi də “ip”in variantıdır.  

Azərbaycan xalq deyimlərində “ip” sözünün özünəməxsus yeri vardır. 

Məsələn; “iplə toxumaq”, “ip vurmaq”, “ipə (ipə-sapa) yatmamaq”, “ipə-sapa 

düzmək”, “ipə-sapa yatmaq”, “ipini boşaltmaq” (buraxmaq), “ipini çəkmək” 

(yığmaq, yığışdırmaq), “boğazına ip salmaq” [2, s.64] və bu kimi başqa 

kəlmələr işlədilməkdədir. Yəqin ki, bu deyimlər ipin möhkəm, zərif, incə, 

dayanıqlı, elastik, çoxburumlu, qalın, nazik, sap kimi, tük kimi və digər 

xüsusiyyətlərini ifadə etmək üçün seçilmiş nümunələrdir.  

İp düzəltmək üçün ibtidai alətlər və onların təkmilləşməsi əsrlərdən-

əsrlərə keçərək formalaşmışdır. İpi əmələ gətirən qədim əmək alətləri müxtəlif 

materiallardan düzəldilsə də, onların işlədilmə funksiyası indi də 

dəyişməmişdir. Hətta həmin alətlərin adlanmaları etimoloji olaraq öz 

xüsusiyyətlərini qorumuşdur. Bu alətlər, əsasən, yun darağından, iydən, 

tağalaqdan və cəhrədən ibarətdir. 

“Daraq” sözü qədim oğuzcada “tarqak” [2, s.54] kimi keçir. İki hecadan 

ibarət olan bu sözün “tar” hissəsi, “tel”, “sap”, “ip” və “sim”, “qak” isə (qədim 

şumercə) “keçirmək” mənasına gəlir [3, s.167]. 

Yun və ya kətan darağı quruluşuna görə dar milləri, yaxud dişləri 

arasından keçirilən şeylərin düzəldilməsi, həmçinin təmizlənməsi funksiyasını 

daşıdığı üçün həm də rəmzi alətlərdən biridir. Onun daşıdığı rəmzi mənalar isə 

təbiətin özündən qaynaqlanır; əl və ayaq barmaqlarının düzülüşü, bəzi quşların 

başında yelpiyə oxşar pipiklərin olması (şanapipik), quru və daşlı yamaclarda 

bitən daraqotu adlı ot bitkisi və s. təbiətin darağaoxşar nümunələrindən hesab 

olunur. Yun darağını ifadə edən müxtəlif elementlərin varis nümunələrinin 

təsvirləri rəmzi işarələr sistemində indi də yer tutur. 

Qədimdən bəri Azərbaycanda yun ipliklər hazırlayan sənətkarlar 

daraqçıların (muzdla yun darayan adam) işinə daha çox diqqət etmişlər. Bu 

baxımdan yun daramaq sənət səviyyəsində qiymətləndirilirdi. Yaxşı daranmış 

yun iy alətindən asanlıqla keçərək sahmanlı ipin əldə edilməsinə şərait yaradır. 

Yunun əyrilmək üçün iyə düzgün ötürülməsi bu işin əsas və vacib əməllərindən 

hesab olunur. İy aləti quruluşuna görə hər iki ucu şiş, 25-30 sm uzunluğunda, 

müxtəlif materiallardan hazırlana biləcək çubuqdur.  

Mahmud Kaşğarinin “Divani lüğət-it-Türk” əsərində “iy” sözü “ig” və 

“yig” kimi keçir [2, s.150]. 

“İz” – “iy”in variantıdır, çünki izləmə prosesində də seçmə, arama 

əməliyyatı icra olunur [4, s. 22]. 

“İy” – ara, axtar, seç deməkdir. Məsələn, iynə sapa iz arayır, yol axtarır 

(açır). İy həm də ip əyirən iri iynəyə deyilir. “İyin dükçəli olsun” alqışı da bu 

zəmində bir nümunədir [4, s.10]. 

“İy” sözü birhecalı olub, iki hərfdən ibarətdir. “İ” səslənməsi incik və incə 

hərəkəti, “y” səslənməsi isə bütövdən çıxmağı bildirir [4, s.183].  

Azərbaycan ərazisində ən qədim iy alətləri arxeoloji qazıntılar zamanı 

tək-tək və ya tağalaq aləti ilə birgə tapılır. İpəyirmə prosesinin ən qədim alətləri 

hesab olunan iy və tağalaq toxuculuq fəlsəfəsinin məntiqi meyarları hesab 

olunmaqla bərabər, əcdadlarımızın mistik düşüncəsində də yer almışdır. 

Təbiətdə bəzi bitkilərin “iy”ə bənzər iynəsi mələklərin tale toxuyan aləti 

kimi təbərrük hesab edilirdi. Bir çox tayfalarda həmin bitkilərin (quşqonmaz, 

tikan və s.) iynəsi indi də nəzər və gözdəyməyə qarşı müxtəlif yerlərə sancılır 

və stilizə olunmuş naxış nümunələri xalçaları bəzəyir.  

İy və ya ip əyirənlər barəsində dünya mifologiyasında bədiiləşmiş 

müxtəlif mistik mətnlər yer almışdır. İpəyirmənin qədim insanların həyatına bir 

inanc şəklindəmifik güclərin təyin etdiyi mələklər vasitəsilə daxil olması artıq 

qəbul edilirdi. Azərbaycan xalçaçılığında da ip və ipəyirmə mərasimlərinin 

zənginliyinə baxmayaraq, onların hansı ayinlərin vasitəsilə həyata keçirilməsi 

və mərhələlərinin mifoloji tərəfi tədqiq olunmamış, həmçinin unudulmaqda 

davam etmişdir. 

Hələ qədim zamanlardan əyrilmiş ip toxunacaq şeylərin taleyinə daxil 

olaraq hörmə və ya torşəkilli həyat mətnini formalaşdıran ünsür kimi qəbul 

olunurdu. 

Əllərində iy tutub tale toxuyan moiralar (yunan mifologiyasında tale 

mələyi) Ay ilahələri hesab olunurdu. Homer onları “həyat ipini əyirənlər” 

adlandırmışdır. Həmin ilahələrin birinin adı Klotho, “ip əyirən” [5, s.169] 

deməkdir. Qədim türklərinin mifoloji inancında da buna bənzər “Umay” adlı 

mifik varlığın olduğu bildirilir.  

Azərbaycan mifologiyasında Umay Ayla bağlı yaradıcı ruhdur. Qədim 

inanclarda Umayın doğum hadisəsi zamanı yaradıcı ruhla birlikdə təzahür 

etməsi, onun (moiralar kimi) yaranan insan taleyini hörmək vəzifəsini icra 

etdiyi əks olunur. İndi də bu mistikaya həm xalçalarda həm də təsviri sənətdə 

rast gəlmək mümkündür. 

Tale hörən ilahə sonrakı mərhələdə “ay”ı ifadə etməklə zaman və təqvim 

ilahəsi kimi ortaya çıxır [6, s.190-191]. Ayın zaman və təqvim rəmzi olduğu 

məlumdur. O öz hərəkəti ilə zaman və təqvimi bir ip kimi əyirir. 

Qədim mifoloji mətnlərdə zaman və ya Ayın insanlara bir heyvan (qurd, 

it, xoruz və s.) vasitəsilə mesaj göndərməsi “ölüm və yaranma” haqqındakı 

xəbərlər “əyrilmiş ipin” məsafəsini xatırladır. 

Bu iki dünya arasında qurulan bağ düşüncəsi qədim türklərin inanc sis-

temində ilk insanın “ana rəhmi” ilə “göbək ipi” anlayışında da öz əksini tapır.  

Azərbaycanda “ip” və “ipəyirmə”nin semantik anlamları arasında 

dölləyici missiya ilə əks olunan bir nümunə də yunçuluqla bağlı olub, ip əyirən 

zaman oxunan dualar idi. Bundan başqa yunun dartışdırılması ilə bağlı indi də 

xalçalarımızda “daraq”, “yun darağı”, “qarmaq”, “qarmaqlı”, ən başlıcası isə 

“damğa” kimi tanınan “pıtraq” adlı naxışlar ipəyirmə mədəniyyətini bədii dildə 

əks etdirməkdədir. 

Pıtraq – tikanlı, çəyirdəyi ətrafında çoxlu sayda qarmaqcıqları çıxmış 

ovalşəkilli quruluşa malik yabanı çöl bitkisidir. Pıtraqlar yatağa qayıdan 

qoyunların yununa yapışır və onları dartışdıraraq liflərini uzadırlar. Bu hadisə 

qoyunçuları yunun dartılma və daranma xüsusiyyəti ilə tanış edən təbii 

hadisələrdən biri kimi yaddaşlarda qalmışdır. Pıtraqlar xalça naxışları arasında 

bir çox rəmzi mənalar daşısa da, əsasən, qoyun və yunçuluq təsərrüfatının 

bədiiləşmiş varisidir.  

Əl əməyi hesabına, kustar üsulla ip əyirən əcdadlarımız iy və tağalağın 

daha mükəmməl, həm də tez işləməsi üçün “cəhrə” adlı mexaniki qurğunu kəşf 

etdilər. Əsrlər keçdikcə metal çubuqdan olan iy aləti bir ucu yoğun, digər ucu 

isə getdikcə nazikləşərək təkmilləşməkdə davam etdi. Sonralar ondan tağalaqla 

birlikdə cəhrəyə yerləşdirilib, cəhrənin çarxı vasitəsilə fırlandırılaraq, yunu ip 

halına salıb ona tov vermək üçün daha səmərəli yeni dəzgahlar kəşf olunana 

qədər istifadə olundu. 

Cəhrənin funksiyası daranmış və əlçimlənmiş yun və ya pambığın əl ilə 

eşilib, iyə dolanmaqla ip dükcəsini meydana gətirməkdən ibarətdir. Lakin bu 

alətin faydası təkcə ipəyirmənin inkişafına təsir etmədi, həm də bədii-simvolik 

düşüncədə fəlsəfi ifadə vasitəsi kimi yer aldı. İndi də ədəbi və təsvir 

simvollarının içərisində “cəhrə”nin “çarx” olaraq kosmoqonik fikirlərə 

bənzərlik verən obrazı qalmaqdadır.  

Мамедгусейн Аллахкулу оглы Гусейнов 

СПОСОБЫ ПОЛУЧЕНИЯ НИТИ (ПРЯЖИ) В КОВРОТКАЧЕСТВЕ 

 

Резюме: Время от времени процесс получения шерсти, хлопка и 

шелка в качестве пряжи был трудным. Это сформировало различное 

отношение к культу «нити/пряжи» в мировоззрении людей. Другие новые, 

актуальные инструменты, появившиеся в ковроткачестве, также включены 

в коллекцию узоров на символическом уровне. В азербайджанском 

ковроделии слово «келеф» также означает окрашенную нить, разделенную 

на части. Конец каждой нити завязывается вокруг своего келефа, чтобы 

она не запутывалась во время окрашивания и легко стиралась после 

окрашивания. Эти методы ручного труда совершенствовались на 

протяжении веков. 

Ключевые слова: ковер, нить, ножна, техника, орнамент, узор. 

 

Mammadhuseyn Allahkulu oghlu Huseynov 

METHODS FOR OBTAINING THREAD (YARN) IN CARPET 

WEAVING 

 

Summary: At times, the process of obtaining wool, cotton, and silk as 

yarn was difficult. This formed a different attitude towards the cult of "thread / 

yarn" in the worldview of people. Other new, relevant tools that have appeared 

in carpet weaving are also included in the collection of patterns on a symbolic 

level. In Azerbaijani carpet weaving, the word "kelef" also means a colored 

thread divided into parts. The end of each thread is tied around the waist of her 

scabbard so that it does not get tangled during dyeing and can be easily washed 

after dyeing. These manual labor techniques have been perfected over the 

centuries. 

Key words: Carpet, thread, scabbard, technique, ornament, pattern. 

РЕЛИГИОЗНЫЕ ВЕРОВАНИЯ И ИХ ОТРАЖЕНИЕ В 

ХУДОЖЕСТВЕННОМ МЕТАЛЛЕ ДРЕВНИХ ГОСУДАРСТВ 

АЗЕРБАЙДЖАНА (МАННА, МИДИЯ, АТРОПОТЕНА, 

КАВКАЗСКАЯ АЛБАНИЯ) 

 

Резюме: В статье рассказывается про художественный металл, 

созданный в период таких древних государств на территории 

исторического Азербайджана как Манна, Мидия, Атропатена и Кавказская 

Албания. Анализ зооморфной и антропоморфной металлопластики на 

культовых предметах и предметах обихода позволил прийти к выводу, что 

художественный металл, созданный в этот период, характеризуется 

созданием мелкой декоративной и символической зооморфной 

скульптуры с детальной проработкой форм и повышенной 

декоративностью. 

Ключевые слова: идеология, металлопластика, торревтика, 

украшения, ранние государства, декоративность.  

 

Первобытное искусство было непосредственным образом связано с 

религиозными представлениями древних людей и носило магическую 

функцию. В период появления родовых общин возникло религиозное 

представление о сверхъестественном родстве между членами рода и 

тотемом — мифическим предком.  

В результате археологических находок в погребениях того периода 

было выявлено большое количество всевозможных украшений, предметов 

вооружения, торревтики, различных животных и птиц, антропоморфные 

фигурки, а также оригинальные, фантастические фигурки. Эти 

скульптурные изображения, а также рельефные и графические 

изображения животных и птиц на украшения и вооружения имели тесную 

связь с идеологией людей того времени, носили магический характер и 

выполняли роль оберега. Часто эти изображения были далеки от 

реального прототипа и являлись лишь символами их религиозных 

представлений и их эстетической выразительности придавали мало 

внимания.  

C переходом к классовому обществу отливка и формовка бронзовой 

зооморфной скульптуры на культовых предметах и декоративных 

композициях принимает новые черты. Повышенная эстетизация этих 

образов делает подобную скульптуру непременным атрибутом 

декоративных композиций. С другой стороны, новые религии, в которых 

образы животных выступают в качестве материальной реинкарнации 

божества, предполагают наличие образа животного. 

Художественный металл, созданный в период таких древних 

государств на территории исторического Азербайджана как Манна, 

Мидия, Атропатена и Кавказская Албания, характеризуется созданием 

мелкой декоративной и символической зооморфной скульптуры с 

детальной проработкой форм и повышенной декоративностью. 

Присутствие в древних религиях этих государств божественных 

животных, символизировавших те или иные качества божества, делали 

эти образы неотъемлемыми атрибутами символических сюжетов. 

Многочисленные золотые, серебряные и бронзовые ритоны, ситулы, 

ритуальные чаши и кубки для жертвенной хомы содержали в своих 

декоративных композициях образы животного мира. Присутствие 

священных животных (их скульптурные заместители) на этих сосудах 

придавали содержимому сосуда божественную силу, обеспечивавшую 

достижение ритуальной цели. 

Наряду с общим декоративным характером подобных образов, они 

продолжали нести в себе и сакральные функции талисманов и различных 

оберегов, присутствовавших на культовых и обиходных предметах. 

Ярким примером сказанному служит бронзовая подвеска с фигуркой 

льва, обнаруженная в одном из царских погребений в местечке Хасанлу в 

Южном Азербайджане. Стилистически близкая к скифским зверям «с 

поджатыми ногами», фигурка льва решена с некоторой долей 

декоративности. Обобщенный силуэт, отсутствие мелкой детализации и 

другие особенности говорят о том, что перед нами типичный зооморфный 

талисман, в котором образ льва олицетворяет солнечное божество. 

Фигурка, размером в 7 см., выполнена методом отливки по восковой 

модели и имеет специальное ушко на спинке животного для 

подвешивания его на цепочке. Функциональную принадлежность 

бронзовой фигурки как талисмана подтверждает и видный исследователь 

художественного металла древности О. Мускарела [6, c.42-47.] 

Могильный инвентарь многих захоронений, обнаруженных в Хасанлу, 

содержит стилистически подобные бронзовые фигурки львов, 

украшающих головки бронзовых булавок.  

Зооморфная скульптура на сосудах выполнялась в виде налепов, как 

это было показано выше, а также, имеются сосуды, которые сами 

представляют собой стилизованную фигурку животного или птицы. В 

таких случаях зооморфный образ определял весь семантический контекст 

ритуального сосуда. Бронзовая и медная посуда, выполненная таким 

образом, представляла собой объемную чеканку в виде сосуда. Среди 

подобной торевтики имеются и образцы, в которых головка животного 

или птицы, выполненная чеканным способом, приклепывалась к тулову 

сосуда, выполняя роль горлышка и слива. 

Блестящим примером сказанному является золотой чашеобразный 

ритуальный сосуд из Амлаша, хранящийся в коллекции музея 

Метрополитен. На этом сосуде головки львов приклепаны к тулову сосуда 

и представляют собой сильно выступающие из тулова сосуда головки 

львов. Туловища самих животных изображены методом гравировки на 

плоской поверхности сосуда. Движение львов противоположны и 

образуют симметрию общей декоративной композиции. Данный золотой 

сосуд относится к большой группе ритуальных сосудов для 

преподношения священной жертвенной хомы. 

Как было сказано выше, иной пример металлопластики имеется на 

металлических сосудах, выполненных в форме животного. Полностью 

имитирующие фигурку животного или птицы, эти сосуды представляют 

собой пустотелую фигурку животного с носиком или сливом, 

изображающим головку животного или птицы. Как правило, эти сосуды 

относятся к группе ритуальных сосудов, используемых в ритуалах 

жертвоприношений и обнаруженных в захоронениях. Подобные сосуды 

обнаружены в большом количестве в местечке Зивие и Марлик в Южном 

Азербайджане.  

Блестящим примером подобных сосудов является ритуальный сосуд 

из Зивия в виде коровы, изображенной в коленопреклоненной позе и 

держащий передними копытами маленький сосудик с носиком для слива 

священной хомы.  

Металлопластика имеется и на предметах обихода и бытовой посуде. 

В данном случае, зооморфные образы скорее выполняют декоративную 

функцию. Различные фигурки животных и птиц, украшающие подобные 

изделия, как правило, выполнены методом отливки и приклепаны к 

туловам сосудов. 

Наряду с зооморфной, на металлических изделиях имеются и 

антропоморфные скульптурные элементы в виде стилизованных 

человеческих голов. Подобный образец металлопластики имеется на 

бронзовом светильнике, найденном в Чухур Габала и датирующемся 

эпохой античности. Пластика, характер и образ изображенной здесь 

женской головки, строение ее лица и тип прически говорят о том, что 



 

 

 

 

 

Azərbaycan Dövlət Mədəniyyət və İncəsənət Universitetinin ELMİ ƏSƏRLƏRİ № 32, 2022 
НАУЧНЫЕ ТРУДЫ Азербайджанского Государственного Университета Культуры и Искусств № 32, 2022  

SCIENTIFIC PAPERS of Azerbaijan State University of Culture and Arts № 32, 2022   
 

81 

 

перед нами эллинизированный образ, имеющий отношение к греко-

римской скульптуре. 

Эллинизированные антропоморфные образы все чаще встречаются в 

эпоху римских завоеваний в этом регионе. Серебряная человеческая 

маска, обнаруженная в Лачине (I век до н.э.), свидетельствует о 

культурных связях этого региона с греко-римской культурой. Можно 

предположить, что эта мелкая бронзовая скульптура, выполненная 

методом отливки по восковой модели, являлась украшением ручки 

светильника. 

Наличие греко-римских скульптурных мотивов и образов говорит 

или о том, что эти вещи привозные, или же о том, что они выполнены 

местными мастерами в подражание римским вещам. 

Анализ зооморфной и антропоморфной металлопластики на 

культовых предметах и предметах обихода позволил прийти к выводу, что 

художественный металл, созданный в период таких древних государств на 

территории исторического Азербайджана как Манна, Мидия, Атропатена 

и Кавказская Албания, характеризуется созданием мелкой декоративной и 

символической зооморфной скульптуры с детальной проработкой форм и 

повышенной декоративностью. 

Rayihə Şaiq qızı Məmmədli 

DİNİ İNANCLAR VƏ ONLARIN AZƏRBAYCANIN QƏDIM 

DÖVLƏTLƏRİNİN (MANNA, MİDİYA, ATROPOTENA, QAFQAZ 

ALBANİYASI) BƏDİİ METAL SƏNƏTİNDƏ ƏKSİ 

 

Xülasə: Məqalədə tarixi Azərbaycan ərazisində Manna, Midiya, 

Atropatena və Qafqaz Albaniyası kimi qədim dövlətlər dövründə yaradılmış 

bədii metaldan bəhs edilir. Kult və məişət əşyaları üzərində zoomorf və 

antropomorf metal işlərinin təhlili belə nəticəyə gəlməyə əsas verir ki, bu 

dövrdə yaradılmış bədii metal kiçik dekorativ və simvolik zoomorf heykəllərin 

yaradılması ilə səciyyələnir, hansılar ki, formaların müfəssəl işlənməsi və 

dekorativliyi ilə seçilirlər.   

Açar sözlər: ideologiya, bədii metal, torrevtika, bəzək əşyaları, erkən 

dövlətlər, dekorativlik. 

 

 Rayiha Shaiq gizi Mammadli 

RELIGIOUS BELIEFS AND THEIR REFLECTION ON THE ART 

METAL OF THE ANCIENT STATES OF AZERBAIJAN (MANNA, 

MEDIA, ATROPOTENA, CAUCASIAN ALBANIA) 

 

Summary: The article is about the art metal created during the period of 

such ancient states on the territory of historical Azerbaijan as Manna, Midia, 

Atropatena and Caucasian Albania. An analysis of zoomorphic and 

anthropomorphic metalwork on cult and household items led to the conclusion 

that the artistic metal created during this period is characterized by the creation 

of small decorative and symbolic zoomorphic sculptures with detailed 

elaboration of forms and increased decorativeness. 

Key words: ideology, toreutics, art metal, decorations, early states, 

decorative effect 

ƏLƏKBƏR RZAQULİYEVİN YARADICILIĞINDA 

NATÜRMORT JANRI 

 

Xülasə: Adı çəkiləndə xüsusilə Köhnə Bakının milli memarlıq 

abidələrinə, xalqımızın qədim adət-ənənələrinə, çox koloritli tutumu ilə seçilən 

köhnə Bakı tiplərinə yaradıcılığında geniş yer ayıran Ələkbər Rzaquliyev, eyni 

zamanda natürmort janrında da bütün mənalarda maraq doğuracaq əsərlər 

yaratmışdır. Bu mənada onun “Meyvələrlə natürmort” (1962), “Balıqlarla 

natürmort” (1965), “Natürmort” (1960-cı illər), “Saxsı qablarla natürmort” 

(1962), “Natürmort. Mis qablar. Lahıc” (1967), “Mis qablar” (1968), “Mis 

qablar. Lahıc” (1969), “Azərbaycan musiqi alətləri” (1971) və s. əsərlərini qeyd 

etmək olar. Bu natürmortlarda Ələkbər Rzaquliyevin bizi əhatə edən maddi-

mədəniyyət nümunələrinə və təbii sərvətlərə özünəməxsus münasibəti 

mövcuddur. 

Açar sözlər: Ələkbər Rzaquliyev, qrafika, yaradıcılıq, natürmort, janr 

 

XX əsr Azərbaycan qrafika sənətinin yüksək inkişafını şərtləndirən, 

gerçəkliyin bədiiləşdirilməsində özünəməxsus estetik dəyərlər nümayiş etdirən 

və məşhur “altmışıncılar” nəslinin nümayəndələrindən biri, respublikanın 

Əməkdar rəssamı, görkəmli qrafika ustası Ələkbər Rzaquliyev (1903-1974) 

olmuşdur. O, hələ zamanında Xalq rəssamı Əzim Əzimzadənin ənənələrini 

yaradıcılıqla inkişaf etdirərək, öz realist əsərləri ilə istedadlı qrafik-rəssam kimi 

geniş şöhrət qazanmışdı.  

Ələkbər Rzaquliyev əsrimizin əvvəllərində müşahidə etdiklərini qələmə 

alanda belə hadisələr bu günün gözü ilə baxırdı. Tamaşaçını düşündürə bilən, 

narahat edən, maraqlandıran mövzulara toxunurdu. Daha dəqiq desək, köhnə 

mövzular rəssamın təxəyyülü ilə yenidən müasirləşirdi. Belə ki, onun bir-

birindən maraqlı linoqravürlərini izləyən tamaşaçı həmin əsərlərdə maraqlı, 

yaddaqalan, fərdi xüsusiyyətləri ilə seçilən tiplərlə qarşılaşır, xalqımızın bir-sıra 

qədim adət-ənənələrinə, onun sadə, adi adamlarına bəslənən böyük bir 

məhəbbətin şahidi olur. Bu əsərlər sənətkarlıq baxımından aydınlığı, sadəliyi, 

dərin mənalılığı, dinamikliyi və ilk baxışdaca nəzərə çarpan milliliyi ilə yadda 

qalır. Başqa sözlə desək, “özünü xalq adət və ənənələrinin, milli mərasimlərin 

gözəl bilicisi kimi göstərmiş rəssam şəxsi müşahidələri və təəssüratı əsasında 

inqilabdan qabaqkı məişətin canlı obrazlar qalereyasını yaratmışdır” [1, s.143]. 

Belə ki, onun milli bədii qaynaqlara tapınan öz ifadə tərzi, bədii həll formasının 

ciddiliyi və sadəliyi ilə fərqlənən linoqravürləri təkcə bizim ölkəmizdə deyil, 

eyni zamanda bir sıra beynəlxalq sərgilərdə müvəffəqiyyətlə sərgilənmiş və 

təsviri sənətə layiqli töhfələr kimi qəbul olunmuşdu. 

Adı çəkiləndə xüsusilə Köhnə Bakının milli memarlıq abidələrinə, 

xalqımızın qədim adət-ənənələrinə, çox koloritli tutumu ilə seçilən köhnə Bakı 

tiplərinə yaradıcılığında geniş yer ayıran Ələkbər Rzaquliyev, eyni zamanda 

natürmort janrında da bütün mənalarda maraq doğuracaq əsərlər yaratmışdır. 

Qeyd edək ki, hələ orta əsrlərdən dünya incəsənətində bir janr kimi 

təzahür edən natürmort janrına ötən dövrlərdə münasibət bəzən ənənəvi, bəzən 

də fərqli olmuşdur. Azərbaycan təsviri sənətində də onun özünəməxsus təşəkkül 

tarixçəsi var. Ələkbər Rzaquliyevin çəkdiyi natürmortlar da bu janra onun məhz 

qrafik münasibətini nümayiş etdirir. 

Rəssamın “Meyvələrlə natürmort” (1962), “Balıqlarla natürmort” (1965), 

“Natürmort” (1960-cı illər), “Saxsı qablarla natürmort” (1962), “Natürmort. 

Mis qablar. Lahıc” (1967), “Mis qablar” (1968), “Mis qablar. Lahıc” (1969), 

“Azərbaycan musiqi alətləri” (1971) və s. əsərlərində bizi əhatə edən maddi-

mədəniyyət nümunələrinə və təbii sərvətlərə özünəməxsus münasibət 

mövcuddur. 

Üfüqi kompozisiyada həll edilmiş “Meyvələrlə natürmort” (1962) 

əsərində meyvələri bir araya gətirən rəssam onların özünəməxsus düzümündən 

yaranan mənzərədəki obrazlı təsviri görməklə, meyvələrin bir sırada ritmli 

düzülüşünü olduqca inandırıcı və uğurlu əks etdirə bilmişdir. 

Eyni mövzunun rəngli linoqravür texnikası ilə icra edilmiş nümunəsində 

də qrafik cizgilərin məharətlə istifadəsi meyvələrin fakturasının gözəgəlimliyini 

şərtləndirməklə, həm də müəllifin dəst-xəttinin özünəməxsus bədii məziyyətlərə 

malik olduğunu nümayiş etdirir. 

Ələkbər Rzaquliyevin natürmort yaradıcılığında onun üçün başlıca 

yaradıcı vəzifə əşyaların cəlbediciliyindən çox, tamaşaçısına onların 

mahiyyətindən qaynaqlanan dəyərlərdən estetik zövq almaq imkanı vermək idi. 

“Ələkbər Rzaquliyevin yaradıcılığından “qırmızı xətt” kimi keçən bədii-

estetik keyfiyyətlərdən biri də onun bəzən çoxlarına adi görünə biləcək əşyaları 

görüntüyə gətirməsidir. Qrafik rəssamın bu cür bədii şərhinin onun axtarışlarla 

davam edən yaradıcılıq mərhələsinə təsadüf etdiyini nəzərə alsaq və bu 

təqdimatın özündə də müəllifə xas fərdi bədii məziyyətlərin olduğunu etiraf 

etməli olsaq, onda gördüklərimizi maddi aləmə özünəməxsus münasibətin 

ifadəsi saymaq olar” [5, s.106].  

“Balıqlarla natürmort” (1965) adlanan hər iki linoqravürdə 

kompozisiyaya daxil edilən detalların çoxluğu rəssamı obyektə bir qədər fərqli 

baxış nöqtəsi seçməyə sövq edib. Miz üzərində bədii görüntüyə gətirilən 

əşyalara yuxarıdan göz qoyan rəssam bununla bütün atributların görüntüsünün 

aydınlığını təmin etməklə, təsvirə gətirilənlərlə onları əhatələyən fonu eyni 

ovqatda kökləməyə nail olmuşdur. Burada da rəssam ağ-qara cizgilərin təzadlı 

istifadəsi nəticəsində kompozisiyanın həm də dinamikliyini təmin etmişdir. 

Əgər Ələkbər Rzaquliyevin çoxlarına adi görünə biləcək əşyalara fərqli 

münasibətini əyaniləşdirən məqamlara işıq salmaqda davam etsək, onda onun 

natürmort yaradıcılığında davamlı yer alan atributlardan sayılan məişətdə 

istifadə olunan saxsı və mis qabları əks etdirən natürmort əsərlərini xüsusilə 

qeyd etməliyik. Rəssamın 1962-ci ildə ərsəyə gətirdiyi “Saxsı qablarla 

natürmort” əsərində rəssam gündəlik həyatımızda istifadə etdiyimiz məişət 

əşyalarını öz düşüncələrinin ifadəçisi seçsə də, onlara fərqli münasibət 

göstərməklə daşıya biləcəkləri estetik tutumunu zənginləşdirməyə nail 

olmuşdur. 

Ələkbər Rzaquliyevin natürmortlarında onun kompozisiyaya daxil etdiyi 

müxtəlif əşyalara elə bir yaradıcı – nüfuzedici münasibət duyulur ki, onunla 

göz-gözə, üz-üzə qalan tamaşaçı oradan onun ruhunu oxşayacaq, gerçəkliyə 

münasibətilə üst-üstə düşəcək estetik məziyyətləri əxz edə bilir. Rəssamın 

1967-1969-cu illərdə ərsəyə gətirdiyi mis qabları görüntüyə gətirən natürmort 

əsərləri bu bədii keyfiyyətləri özündə əks etdirən maraqlı linoqravür 

nümunələrindəndir. Ələkbər Rzaquliyevin bu səpkidə olan natürmort 

əsərlərində bir-biri ilə bədii şərhlə anım yaradan məqamlar kifayət qədərdir. 

Bədii görüntüyə gətirilən mis qabların fakturasının ağ-qara cizgilərlə əldə 

olunması, həm də xüsusi ritmlərlə düzülmüş mis qabların duyulası zərif görkəm 

almasına səbəb olub. Bu natürmortlarda təsvir olunan müxtəlif biçimli mis 

qabların yaratdığı axıcı ritm öz davamını arxa plandakı mənzərədə tapdığından 

onların kompozisiyasının bütövlüyünə xidmət etməsi aydın olduğu qədər də, 

duyğulandırıcıdır. 

Bu əsərlərdə təsvir olunan hər bir əşyaya böyük sevgi ilə yanaşan Ələkbər 

Rzaquliyev, onları mənalandırmaqla, həyatımızın ayrılmaz hissəsinə 

çevrilmələrinin təsadüfi olmadığını sərgiləmişdir. 

Rəssamın 1971-ci ildə çəkdiyi “Azərbaycan musiqi alətləri” adlı 

natürmort əsərində də müəllifin son dövr yaradıcılığında çox fərqli bədii-estetik 

vəzifələr yerinə yetirdiyi aydın duyulur. Tar, kamança, saz, dəf, zurna, nağara 

və qoşanağara kimi milli musiqi alətlərini bir araya gətirən bədii görüntüdə 

rəssam alətlərin fakturasını aktiv kontur həlli ilə gerçəkləşdirməklə fərqli ovqat 

daşıyıcısı olduqlarını sərgiləmək istəmişdir. Eyni zamanda bütün səthi tutan 

musiqi alətlərinin təqdimatındakı “qabardılma” milli musiqi sənətimizin və xalq 

çalğı alətlərinin əhəmiyyətli olmasına təbiətən çox həssas olan müəllifin bədii 

eyhamıdır. 

Nəticə etibarilə qeyd edək ki, Ələkbər Rzaquliyevin digər janrlarda ərsəyə 

gətirdiyi linoqravür nümunələrində olduğu kimi natürmort janrında yaradılmış 

əsərlərində də gördüklərimiz onun qədim milli irsdən yaradıcılıqla 

faydalanmasının göstəricisidir. Eyni zamanda rəssamın əşyalara münasibətində 

onları dəyərləndirmək və qürurdoğuruculuq qaynağına çevirmək, o cümlədən 

əşyaların forma-biçimində və bədii tutumunda milli dəyər daşıyıcılığını 

vurğulamaq istəyi olduqca qabarıq şəkildə özünü büruzə verir. Hələ sağlığında 

ikən onun əsərlərinə dünyanın müxtəlif guşələrində yaşayan sənət xiridarlarının 

böyük qiymət verməsi də əslində onun linoqravürlərində nümayiş etdirdiyi 

özünəməxsusluğun nəticəsi idi. 

Аслан Акбар оглы Халилов 

НАТЮРМОРТ В ТВОРЧЕСТВЕ ХУДОЖНИКА АЛЕКПЕРА 

РЗАКУЛИЕВА 

 

Резюме: Алекпер Рзакулиев, уделивший в своем творчестве много 

места национальным архитектурным памятникам Старого Баку, древним 

традициям нашего народа, старым бакинским типам, отличающимся своей 

красочностью, в то же время создал интересные во всех смыслах 

произведения в натюрмортном жанре. Такие работы, как «Натюрморт с 

фруктами» (1962), «Натюрморт с рыбой» (1965), «Натюрморт» (1960-е), 

«Натюрморт с глиняной посудой» (1962), «Натюрморт. Медная посуда. 

Лахыдж.» (1967), «Медная посуда» (1968), «Медная посуда. Лахыдж.» 

(1969), «Азербайджанские музыкальные инструменты» (1971) и др. В этих 

натюрмортах у Алекпера Рзакулиева прослеживается уникальное 

отношение к материальным и культурным образцам и природным 

богатствам, которые всюду нас окружают. 

Ключевые слова: Алекпер Рзакулиев, графика, творчество, 

натюрморт, жанр. 

  

Aslan Akbar oghlu Khalilov 

STILL LIFE GENRE IN THE WORK OF THE ARTIST ALAKBAR 

RZAGULIYEV  

 

Summary: Alakbar Rzaguliyev, who devoted a lot of space in his work 

to the national architectural monuments of Old Baku, the ancient traditions of 

our people, the old Baku types distinguished by their colorful capacity, at the 

same time created works of interest in all senses in the still life genre. In this 

sense, his "Still Life with Fruits" (1962), "Still Life with Fish" (1965), "Still 

Life" (1960s), "Still Life with Pottery" (1962), "Still Life. Copper vessels. 

Lahij" (1967), "Copper vessels" (1968), "Copper vessels. Lahic" (1969), 

"Azerbaijani musical instruments" (1971), etc. works can be mentioned. In 

these still lifes, Alakbar Rzaguliyev has a unique attitude to the material and 

cultural examples and natural resources that surround us. 

Key words: Alakbar Rzaguliyev, graphics, creativity, still life, genre 

 

Məqalənin redaksiyaya daxil olma tarixi: 09.09.2022  

Məqaləni çapa tövsiyə edən sahə redaktorunun (və ya üzvünün) adı: 

sənətşünaslıq üzrə fəlsəfə doktoru, dosent Sevil Kərimova 

RASİM BABAYEV BOYAKARLIĞINDA İSLAMİ QNOSİS  

(İRFAN) REFLEKSİYALARI 

 

Xülasə: Azərbaycanın görkəmli rəssamı Rasim Babayevin yaradıcılığı 

daima özünün non-konformizmi ilə seçilirdi. Bununla belə, həyatının və 

yaradıcılığının müdriklik dövründə rəssamın yaradıcılığında yeni təmayüllər 

müşahidə olunmağa başladı. İsam dinin mənəviyyatı, əxlaq normaları, insan və 

cəmiyyət, cisim və ruh problemləri rəssam yaradıcılığında özünəməxsus bədii 

ifadə vasitələri ilə şərh olunmağa başlayır. Ruhanilik çağına qədəm qoymuş 

rəssam mənəvi kamillik axtarışlarını əz əsərlərində əks etməyə başlamışdır. 

Açar sözlər: Rasim Babayev, Azərbaycan rəssamlığı, Adəm və Həvva, 

Xeyir və Şər, mistik xəttatlıq, islam irfani, irfan, zahir və batin 

 

Azərbaycanın Xalq rəssamı Rasim Babayevin yaradıcılığı istər Sovetlər 

dönəmində, istərsə də, müstəqillik dövründə həyata sərbəst münasibəti ilə 

səciyyələnən bədii fenomen olmuşdur.  

Hələ Sovetlər dövründə ideoloji və bədii sərbəstliyi ilə seçilən rəssam 

yaradıcılığı Azərbaycanın dövlət Müstəqilliyini əldə etdikdən sonra, daha da 

qabarıq şəkildə özünün non-konformistliyini təsdiq etmişdir. Eyni zamanda, 

həyatının müdriklik çağına qədəm qoymuş rəssamın yaradıcılığında islami 

dünyagörüşü, mənəvi dəyərləri tərənnüm edən əsərləri də getdikcə çoxalır. 

Qeyd etmək lazımdır ki, belə mövzu və motivlərə rəssam yaradıcılığının hələ 

erkən mərhələlərində ara-sıra rast gəlinirdi. Lakin, müdriklik çağında rəssamın 

dini etiqadı bir qədər də güclənir. Allaha ibadət və mənəvi paklıq durumu onun 

mənəvi və gündəlik həyatında əhəmiyyətli yer tutaraq, bədii yaradıcılığına da 

təsir etməyə başlayır. Bütün bunların nəticəsində islami mənəvi dəyərlərə öz 

əsərlərində bədii şərh verən rəssam bir sıra dini simvolizmli bədii obrazlar 

yaratmışdır. 

Rəssamın yaradıcılığında nəzərə çarpan islami motiv və simvolların 

təhlili müəyyən etmişdir ki, rəssamı bu süjetlərin profanik diskurslar deyil, 

onların simvolik mənası daha çox maraqlandırmışdır. Xristian və Buddizm 

dinlərindən fərqli olaraq, islamda ALİ HİKMƏTƏ yiyələnmək yalnız şüur, 

zəka, məntiq vasitəsilə deyil, eyni zamanda – mistik yolla da gerçəkləşdirilə 

bilər. Rəssama görə, ali hikmətin dərk olunması və insan ruhunun öz 

mailto:artmen4@yandex.ru

mənbəyinə (Allaha) qovuşması mənəvi təkamülün zirvəsi olmaqla, irfani halın 

təzahürüdür.  

İlahi hikmətlərin İnsan tərəfindən mənimsənməsi yalnız söz müstəvisində 

deyil, vizual obrazlar müstəvisində də baş verir. Ali hikməti ifadə edən vizual 

motiv və simvollar daxili avto-kommunikasiya (özü-özü ilə əlaqə) prosesində 

mənimsənərək mənəvi və əxlaqi əqidələrə çevrilirlər.  

Rasim Babayevin yaratdığı əsərlərinin bədii təhriki nəticəsində 

tamaşaçıda başlanan avto-kommunikasiya prosesi nəticəsində islami simvol və 

motivlər yeni məna və çalarlar əldə edərək daha güclü təsir edən obrazlara 

çevrilirlər. Rəssamı ilhamlandıran mənəvi və fəlsəfi düşüncələr sırasında – 

həyatın, insanın yaranması, insan həyatının məqsədi, fiziki cismin və ruhun 

aqibəti, əxlaq və mənəviyyatın məsuliyyət problemi və digərləri göstərmək olar.  

Rasim Babayevin yaradıcılığında insanın fiziki və ruhi varlıqlarının 

vəhdəti, onların nisbəti və münasibətləri çoxsaylı “Adəm və Həvva” mövzusuna 

həsr olunmuş əsərlərdə nəzərə çarpmağa başlayır. İlk dəfə bu mövzuya rəssam 

1985-ci ildə, 58 yaşında müraciət etmişdir və bundan sonra o yaradıcılıq boyu 

bu mövzuya dəfələrlə qayıdaraq, özünün ən pravokasion “Adəm və Həvva” 

mövzulu əsərlərini yaradır. 

“Adəm və Həvva mövzusu İslam dini və onun müqəddəs kitabı olan 

“Quran”la bərabər, xristianların “İncil”ində və yəhudilərin “Tövrat”ında da öz 

əksini tapmışdır. Hər üç dini kitabda bu mövzunun əsas ideyasını “İNSAN 

NƏFSİ” və bu nəfs qarşısında tab gətirməyən insanın Allah tərəfindən 

cəzalanması fikri təşkil edir. Cismanilikdən doğan Nəfs və İlahilikdən doğan 

ruhanilik arasında daxili savaş. Ruhaniliklə dünyəvilik vəhdətinin nəfs 

nəticəsində pozulması problemi. 

“Adəm və Həvva” süjeti Quranın “Əl-Bəqərə” və “Əl-Əraf” surələrində 

nəql olunaraq, bəzi fərqləri ilə diqqəti cəlb edir: Belə ki, “Əl-Bəqərə” surəsində 

Adəm və Həvvanın İblisə uyaraq qadağan olunmuş “meyvəni” yeməsi və bu 

hərəkətə görə cənnətdən qovulmaları vurğulandığı halda, “Əl-Əraf” surəsində 

təkəbbürlük günahı ideyası ön plana çəkilir və “ayıb” anlayışı təsbit olunur. Bu 

surənin 20-ci ayəsində deyilir: “Şeytan onların bir-birindən gizli qalan ayıb 

yerlərini özlərinə göstərmək üçün onlara pıçıldayıb dedi: “Rəbbiniz sizə bu 

meyvəni yalnız ona görə qadağan etmişdir ki, siz Cənnətdə əbədi qalanlardan 

olmayasınız”. Və bunun ardınca, 22-ci ayədə deyilir: “Beləliklə, şeytan onları 

aldadaraq Cənnətdən aşağı endirdi. Hər ikisi meyvədən daddıqda, ayıb yerləri 

özlərinə agah oldu və onlar Cənnət ağaclarının yarpaqları ilə ayıb yerlərini 

örtməyə başladılar”. 

Rasim Babayevin “Adəm və Həvva” mövzulu əsərləri onu deməyə əsas 

verir ki, rəssam “Adəm və Həvva” mövzusuna müraciət edərkən, əsasən “Əl-

Əraf” surəsindəki obrazdan bəhrələnmişdir. Rəssamın bu silsiləyə daxil etdiyi 9 

əsərin hamısında Adəm və Həvva “ayıb yerlərini” əlləri ilə örtmüş vəziyyətdə 

təsvir olunmuşlar. Personajların bu hərəkəti onların “ayıb” hissi ilə 

səciyyələnən daxili halını və bundan irəli gələn təbii hərəkətlərini əks edir. 

“Ayıb”, “Ədəb”, Mərifət hisslərinin mənəvi dəyərlər sistemində yüksək 

qiymətləndirilməsi faktı rəssamın əsərlərində açıq-aşkar nəzərə çarpır. 

Yaddan çıxarmayaq ki, rəssam bu silsiləyə ilk dəfə 80-ci illərin ikinci 

yarısından etibarən başlamışdır. Rəssamın həmin dövrdə bu mövzuya 

müraciətinin əsil səbəbini həmin illərdə cəmiyyətin sosial-mənəvi durumunda 

axtarmaq lazımdır. SSRİ-nin Baş katibi Mixail Qorbaçovun elan etdiyi 

“Aşkarlıq” (Qlasnost), “Yenidənqurma” (Perestroyka) islahatları siyasi, 

iqtisadi, sosial həyata təsiri ilə bərabər, illərlə formalaşan sovet ideologiyasının 

da süqutuna güclü təkan verdi.  

90-cı illərdə isə söz və davranış “azadlığı” tendensiyası ifrat dərəcəyə 

çataraq, “ayıb” anlayışının mənəvi dəyərlər sistemində devalvasiyasına gətirib 

çıxardı. Sosial və fərdi mənəviyyatın, əxlaq normalarının kütləvi şəkildə 

devalvasiyası nəticəsində “ayıb”, “ədəb” anlayışları və onların əxlaqi-mənəvi 

tutumu özünün etik norma, etalon statusunu itirmiş oldu.  

Rasim Babayevin təsəvvürlərinə və düşüncələrinə əsasən, onu əhatə edən 

bəzi insanlar “Adəm və Həvva” tək İblis fitnəsinə uyaraq, abır-həyalarını 

itiriblər. Cəmiyyətin həyatında getdikcə çoxalan ifrat azadlıq şüarlarında yüz 

illərlə formalaşmış islami əxlaq normaları köhnəlmiş və dəyərini itirmiş kimi 

qiymətləndirilməyə başlamışdır. Belə ictimai biganəlik şəraitində mənəvi və 

əxlaqi dəyərləri tərənnüm edərək, şəxsi məsuliyyət anlayışını yada salan “Adəm 

və Həvva” mövzulu əsərləri rəssamın ardıcıl müraciət etdiyi mövzulardan birinə 

çevrilir. 

“Adəm və Həvva” silsiləsi və ona daxil olan əsərlərdən yalnız birində 

Adəm və Həvva “ayıb yerlərini” əlləri ilə örtməyən, açıq-saçıq vəziyyətdə 

təsvir olunmuşlar. Rəssamın bu əsərindəki personajlarda utancaqlıq hissinin 

əlamətləri belə yoxdur, onlar öz çılpaqlığından sanki qürur duyaraq, 

təkəbbürlük, mənəm-mənəmlik nümayiş edirlər. Bu insan həyasızlığı və 

təkəbbürlüyü obrazı rəssamın şəxsi müşahidələrində və həyat təcrübəsində rast 

gəlinən bəzi personajları əks edirdi. Heç də vacib deyildi ki, həmin personajlar 

Adəm və Həvva kimi “lüt” olsunlar. Sadəcə, onların davranışı, mənəviyyatı 

rəssam tərəfindən Adəm və Həvva əhvalatı kontekstində dəyərləndirilərək 

təsvir olunurdu. Real həyatda olan və abır-həya anlayışlarından məhrum olmuş 

belə adamlar rəssam təxəyyülündə əsatirləşərək növbəti “Adəm və Həvva”lara 

çevrilirdilər!  

Rəssamın bu dövrdə yaratdığı əksər “Adəm və Həvva” əsərləri dairəvi 

formatda (çərçivədə) yaradılmışlar və bu heç də təsadüfi deyil. Adəm və 

Həvvanın təsvir olunduqları dairəvi format və onun çevrə şəkilində haşiyəsi 

medalyon formasını və obrazını canlandıraraq, təsviri motivin yaddaşda əbədi 

xatirə, “medal kimi” qavranılmasını təmin etməli idi. Medal – əbədi xatirə 

nişanıdır.  

Xristian ikonoqrafiyasından fərqli olaraq, rəssamın yaratdıqları “Adəm və 

Həvva”lar – şərqli, asiyalı antropoloji tiplərini əks edirlər. Adəm əksər halda 

qara-buğdayı, eşmə bığlı, Həvva isə – qara saçlı, çatma qaşlı və qaragöz sifət 

cizgiləri ilə səciyyələnirlər. Personajları özünün sosial mühitinin tipləri kimi 

təqdim etməklə, rəssam onları mücərrəd dini-mifoloji obrazlar sistemindən 

həmdövr həyata köçürür. Rasim Babayevin yaratdığı Adəm və Həvvalar Quran 

səhifələrində və ya yalnız təsəvvürlərdə yaşayan mifik personajlar deyil, artıq 

onlar həmdövr insan obrazlarını əks edirlər. Rasim Babayevin “Adəm və 

Həvva” mövzulu əsərləri Quranda təsbit olunmuş süjetin mənəvi-əxlaqi hikməti 

vasitəsilə müasir cəmiyyətin və fərdlərin mənəvi-əxlaqi durumuna təsir etməyə 

cəhdlərdir.  

Sovetlər dövrünün sonlarında cəmiyyətin mənəvi, etik durumunda və 

əxlaqi dəyərlər sistemində “boşluqlar” getdikcə çoxalırdı. Uzun illər boyu Sovet 

vətəndaşına təlqin edilən süni “Sovet mənəviyyatı” və “Sovet əxlaqı” tədricən 

tam iflasa uğrayırlar. Həqiqi mənəvi dəyərlərə qayıdış və onların yenidən 

bərqərar olunması isə, hələ baş verməmişdir. Belə “mənəvi boşluqlar” haqda 

diskurs ilk növbədə yaradıcı ziyalıların əsərlərinin məzmun xəttini təşkil edirlər. 

Belə mənəvi, əxlaqi dayaqların axtarışları və onlara qayıdış ilə yaşayıb-yaradan 

sənətkarlardan biri də məhz Rasim Babayev olmuşdur. 

Rəssamın 90-cı illərdə başladığı növbəti silsilə əsərlərini şərti olaraq, 

“Xeyr və Şər” mövzulu silsilə adlandırmaq olar. Rəssamın özü o əsərləri vahid 

silsilə kimi işləməmişdir. O bu motivə öz yaradıcılığında vaxtaşırı qayıdaraq, 

mövzunun müxtəlif etik çalarlarının bədii şərhlərini yaratmışdır.  

“Xeyir və Şər” anlayışları islami mənəvi dəyərlərin mərkəzində duran etik 

dixotomiyadır (a dichotomy). Bu əksliklə (ikiliklə) səciyyələnən mənəvi 

paradiqma bəşəriyyətin yarandığı gündən indiyədək hər bir şəxsin əxlaqi-

mənəvi dəyərlərini şərtləndirir. Bu paradiqmanın hansı qütbünün seçilməsindən 

asılı olaraq, hər bir şəxs özünün mənəvi və əxlaqi dəyərlər iyerarxiyası 

formalaşdırır. Dəyərlər sistemi və davranış stereotipləri isə, son nəticədə, şəxsin 

mənəvi və əxlaqi obrazını formalaşdırır. Rasim Babayev rəssam kimi, öz 

əsərlərində məhz belə obrazları təsvir vasitəsilə şərh edir.  

Rasim Babayevin yaradıcılığında həmin illər ərzində yaranan çoxsaylı 

“Div”, “Mələk”, “Şeytan” obrazları da “Xeyir və Şər” etikasının personajları 

olmuşlar. Rəssamın çoxsaylı “div” obrazlarının yaranma səbəbini və 

mahiyyətini obyektiv şərh etmək məqsədi ilə, 2004-cü ildə rəssamın 

emalatxanasında bu sətirlərin müəllifi arasında baş vermiş bir dialoqu oxucuya 

çatdırmaq məqsədəuyğun olardı: “Rasim müəllim, siz artıq neçə illərdi çoxsaylı 

div təsvirlərini yaradırsınız. Bəyəm real həyatda divlər var? Rəssamın cavabı: 

“Nə, bəyəm yoxdurlar? Ətrafımız onlarla doludur ki, görmürsən onları?” 

Rəssamın cavabında heç bir zarafat əlaməti yox idi, o çox ciddi idi. Bu 

dialoqdan sonra rəssamın “öz divlərini” həmdövr həyatdan “götürməsinə” 

məndə heç bir şübhə qalmadı. 

Rəssamın bu dövrdə yaratdığı əsərlər sırasında çoxsaylı “ikiüzlü” insan 

obrazlarına da rast gəlinir. “Div”lərlə olduğu kimi, bunlar da “bir üzü mələk, 

digəri şeytan” anlayışının antropomorf obrazları idi. Belə “ikiüzlü” obrazlar 

rəssamın mənəvi-əxlaqi dəyərlərdən çıxış edərək insanları 

qiymətləndirməsindən irəli gəlirdi.  

Rəssamın yuxarıda adını çəkdiyimiz “Xeyir və Şər” silsiləsində “Əjdaha” 

obrazları da xüsusi yer tutur. Qədim əsatir və nağıllarımızda özünə yer almış 

əjdaha simvolu türk dünyagörüşündə “xeyir-şər” anlayışının özünəməxsus, 

mifoloji ifadəsidir. Əcdadlarımızın dünyagörüşündə əjdaha qoruyucu, xeyirxah 

və ruzi-bərəkət gətirən simvol kimi qədimdən bərqərar olunmuşdur. Rəssamın 

bu obraza müraciəti əjdaha simvolunun talismanik təbiətə malik olmasından 

qaynaqlanır. Qeyd etmək lazımdır ki, divdən fərqli olaraq, əjdaha motivləri 

rəssamın əsərlərində daima müsbət obraz kimi çıxış edirlər. Eyni zamanda, 

əjdaha güc, qüdrət, hakimiyyət simvolu da olmuşdur. Rasim Babayevin 

əsərlərindəki əjdahalar qorxunc və nifrət doğuran obrazlar deyil, sadəlövh, 

xeyirxah və səmimi təbəssüm doğuran personajlar kimi əsərdə yaşayırlar.  

Rasim Babayevin islami dəyərlərlə bağlı əsərləri sırasında üçüncü böyük 

silsiləni şərti olaraq “Mistik İslam xəttatlığı” adı altında birləşdirmək 

mümkündür. Məlum olduğu kimi, İslam dininin ehkamları əvvəl şifahi, sonra 

isə – yazılı şəkildə bərqərar olmuşlar. Quran sözünün özü belə “oxumaq”, 

“qiraət etmək” deməkdir. Təsadüfi deyil ki, müqəddəs kitabı oxuyan və onun 

kəlamlarını qəbul etmiş insanlar məhz “Əhli-kitab” xalqları adlandırılmışdır. 

Bir sözlə, yazı və xüsusilə də ərəb qrafikalı yazı bu xalqlarda həmişə müqəddəs 

sayılmışdır. Təsadüfi deyil ki, Qurani yazı, söz və hərflərin yazılış 

qrafemlərində gizli və ilahi məna axtarmaq təşəbbüsü Hürufilik dini-fəlsəfi 

cərəyanında vaxtilə geniş yayılmışdır. Rasim Babayevin də Quran mənşəli 

sözləri özündə gəzdirən rəsm əsərlərini rəssamın gizli (ilahi) hikmət 

axtarışlarının nəticəsi kimi qiymətləndirmək olar. Belə əsərlər rəssamın 

yaradıcılığında özünəməxsus bədii ibadət növü olaraq, rəssamın irfani hikmət 

axtarışlarını əks edirlər. 

Bildiyimiz kimi, İslam dünyagörüşünün qayəsini ezoterik, yəni mistik 

Vəh vasitəsilə yolu agah olunmuş ilahi hikmətlər təşkil edir. Quran vasitəsilə 

ifadə olunmuş ilahi söz və cümlələr – sadəcə işarələrdir. İnsanın bu işarələri nə 

dərəcədə və hansı həcmdə dərk etməsi – şəxsi mənəvi təkamül mərhələsindən 

asılıdır. Rasim Babayevin belə səpgili bədii axtarışları əksər halda boyakarlıq 

vasitəsilə ifadə olunmuş mistik xəttatlıq praktikasını və eksperimentlərini 

xatırladır. Belə əsərlərdə rəssam Allahın gözəl adlarını, ayrı-ayrı ərəb hərflərini 

rəng qatlarında bəzən vizuallaşdırır, bəzən isə gizlədir.  

Bununla belə, rəssamın bu səpgili əsərlərində onun bədii təxəyyülü və 

dini ekstazı da öz əkslərini tapırlar. Belə halda yaranan əsərlərin bəzilərində 

çətin və ya heç oxunmayan hərf və söz birləşmələri təsvirlərinə rast gəlinir.  

Heç şübhə yoxdur ki, rəssam İslamın “zahir” və “batin”, yəni – “aşkar 

olan” və “gizli olan” haqqında dini-fəlsəfi təlimlərdən xəbəri olmuşdur. Ehtimal 

etmək olar ki, rəssamın fiqurativ təsvir metodundan bilərəkdən imtina etməsi və 

mücərrəd kalliqrafiyaya üsuluna üstünlük verməsi müəllifin irfani axtarış və 

kəşflərinin təcəssümü idi. Belə əsərlər rəssamın daxili mənəvi durumunu 

təsvirli obrazlarla deyil, mistik yazı (söz) və hərflər vasitəsilə ifadə edirdi. 

Rəssamın öz əsərlərində ifadə etdiyi işarələrin “açılması” isə tamaşaçı 

sərəncamına verilirdi. 

Məlum olduğu kimi, islam qnostisizminə əsasən Allah və Quran 

hikmətləri yalnız şüurla, məntiqlə deyil, ezoterik (batini) qavrayış və vəhy 

nəticəsində də mənimsənirlər. Və bu mənimsəmə prosesində ərəb qrafikası ilə 

yazılmış hərf, söz və mətnlərin xüsusi rolu var. Ərəb qrafikalı Quran mətnləri 

ilahi-mistik təsirə malik olduqlarından hərf və sözləri bilmədən belə, onların 

mahiyyətini ezoterik(vəhy) yolu ilə dərk etmək mümkündür. Yaddan çıxarmaq 

olmaz ki, ərəb qrafikalı yazı sistemi bilavasitə Quranın yazılması üçün 

yaradılmışdır. Ənənəyə görə ərəb hərfləri və Quran sözləri özü-özlüyündə 

ilahiliyin daşıyıcılarıdır. Bu ilahiliyin daşıyıcılarını öz əsərlərinə daxil edən 

rəssam avtomatik olaraq, yaratdığı əsərlərini də ilahiliyin daşıyıcısına 

çevirməyə cəhdlər edirdi.  

Rasim Babayev özünün “mistik xəttatlıq”la sintez olunmuş boyakarlıq 

əsərlərində həmin hərflərin şərti, mücərrəd obrazlarını yaradaraq, onları mistik 

kəramətin daşıyıcısı qismində təqdim edir. Bildiyimiz kimi, islam ənənəsinə 

görə Quran mətnlərinin istənilən kağız parçası və ya digər bir əşya üzərində 

yazılması – onları islami diskurs daşıyıcısına və ya bu diskursun iştirakçısına 

çevirir.  

Rasim Babayevin əsərlərində ilk baxışdan bəzək və ya mücərrəd 

dekorativ formalar kimi görünən ALLAHU ƏKBƏR (Təkbir) və digər sözlərlə 

bərabər, bəzi Quran surələrinin başlanğıcında rast gəlinən “Əlif”, “Lam”, 

“Mim” “Ra” və s. hərflərin də təsvirlərinə rast gəlinir. Belə hərf təsvirləri 

rəssam tərəfindən birqədər bədiiləşmiş və mücərrədləşmiş halda nəzərə 

çarpırlar. Bu hərflərin təsvirləri bəzi hallarda çətin oxunuşlu, bəzi hallarda isə – 

ümumiyyətlə oxunmaz hala salınmışlar. Belə hərfi işarələrin təsvirləri 

tamaşaçının qavrayışı zamanı mücərrədlikdən – hikmətə, hikmətdən isə 

kamilliyə transformasiyanı təmin edən mistik işarələr kimi təsvir olunmuşlar. 

Bu transformasiya prosesində “İlahi vəhdət” paradiqmasının “zahir” və “batin” 

qütbləri vəhdət keyfiyyətini əldə edərək, ilahi hikmət, irfani (qnostik) biliyə 

yiyələnməni şərtləndirir.  

Bildiyimiz kimi, Quran surələrinin əvvəlində yazılmış bu hərflər və 

onların ardıcıllığı Allahla insan arasında mistik və sirli əlaqə kodudur. Rəssam 

özünün əsərlərinə belə mistik, yazılı “şifrə”ləri daxil etməklə – əsərlərini 

“şifrələnmiş” ilahi kod daşıyıcısına çevirməyə cəhd etmişdir. Belə şifrələnmiş 

kodların açılması, dərk olunması və mənimsənməsi – tamaşaçının öhdəsinə 

buraxılmışdır.  

Həyatının sonuna yaxın Allah hikmətlərinin dərkinə və mənimsənməsinə 

ciddi cəhdlər edən Rasim Babayev islam qnostisizminin yaratdığı “zahir” (aşkar 

olan, görünən, bilinən) və “batin” (gizli olan, görünməyən, bilinməyən) 

anlayışlarını dini-fəlsəfi müstəvidən – bədii müstəviyə keçirərək aşkar olanla 

(insan) – gizli olan (Allah) arasında bədii körpülər yaratmağa çoxsaylı cəhdlər 

etmişdir.  

 Тельман Исмаил оглы Ибрагимов 

РЕФЛЕКСИИ ИСЛАМСКОГО ГНОЗИСА (ИРФАН) В ЖИВОПИСИ 

РАСИМА БАБАЕВА 

 

Резюме: Живопись азербайджанского художника Расима Бабаева 

всегда отличалась своим нон-конформизмом. У художника, вступившего в 

период жизненной мудрости, возникают новые творческие поиски, 

направленные на художественное отражение духовного состояния автора. 

Духовные поиски со временем, трансформировались в богоискательство. 

Живопись художника в контексте богоискательства отражает постулаты 

исламского гнозиса, выраженные в живописно-пластических формах. 

https://www.academia.edu/34945718/Rasim_Babayev_yarad%C4%B1c%C4%B1l%C4%B1%C4%9F%C4%B1_
https://www.academia.edu/34945718/Rasim_Babayev_yarad%C4%B1c%C4%B1l%C4%B1%C4%9F%C4%B1_

Ключевые слова: Расим Бабаев, азербайджанская живопись, Адам и 

Ева, Добро и Зло, мистическая каллиграфия, исламский гнозис, Ирфан, 

Захир и Батин. 

 

 Telman Ismayıl oğlu Ibrahimov 

REFLECTIONS OF ISLAMIC GNOSIS (IRFAN) IN PAINTING BY 

RASIM BABAYEV 

 

Summary: The painting of the Azerbaijani artist Rasim Babayev has 

always been distinguished by its non-conformism. The artist, who has entered 

the time of vital wisdom, has new creative searches aimed at artistic reflection 

of the spiritual state of the author. Spiritual search over time, transformed into 

God-seeking. The artist's painting in the context of God-seeking reflects the 

postulates of Islamic gnosis, expressed in pictorial and plastic forms 

Key words: Rasim Babayev, Azerbaijan Painting, Adam and Eve, Good 

and Evil, Mystical calligraphy, Islamic gnosis, Irfan, Zahir and Batin  

Müəllim  

MEMARLIQ MƏKAN MÜHİTİNDƏ ELMİRA HÜSEYNOVANIN  

MEMORİAL HEYKƏLTƏRAŞLIĞININ ƏHƏMİYYƏTİ 

 

Xülasə: Məqalədə Əməkdar rəssam, heykəltəraş Elmira Hüseynovanın 

memarlıq məkan mühitində müxtəlif dövrlərdə yaratdığı abidələr haqqında 

məlumat verilmişdir. Elmira Hüseynova özünü monumental xatirə 

heykəltəraşlıq sahəsində də sınamış və bu yolda böyük uğur əldə etmiş 

sənətkarlardandır. 

Elmira Hüseynovanın memorial heykəltəraşlıqda yaratdığı abidələr 

əsasən I Fəxri Xiyabanda ucaldılmışdır: Mehdi Hüseyn, Cəfər Cabbarlı və 

Rəsul Rzanın xatirəsinə həsr olunmuş qəbirüstü abidələr. Lev Landaunun 

memorial lövhəsi isə sənətkarın son işlərindən sayılır.  

Açar sözlər: Heykəl, memorial, memarlıq, abidə, plastika, kompozisiya 

 

XX əsrdən başlayaraq, xüsusən İkinci Dünya Müharibəsindən sonrakı 

illərdə Azərbaycan heykəltəraşlığında xatirə abidələri inkişaf etməyə başlamış 

və müstəqil janra çevrilmişdir. Bu dövrdə yerli heykəltəraşlar tərəfindən 

yaradılmış nümunələr sübuta yetirir ki, respublikanın heykəltəraşlıq məktəbinin 

formalaşdığı bu mərhələdən etibarən memorial heykəltəraşlıqdakı kompozisiya 

imkanları növbəti inkişafının bünövrəsi qoymuşdur. Belə heykəltəraşlardan biri 

də Azərbaycan heykəltəraşlıq məktəbinə 1960-cı ildə gəlmiş Əməkdar rəssam 

Elmira Hüseynovadır. 

“Zərif cinsin cəsarətli nümayəndələrindən olan Elmira Hüseynovanın 

yaradıcılığının təhlili heykəltəraşlıqda qadın əlinin zərifliyi, onda zərbə 

gücünün olmaması ilə bağlı formalaşmış stereotipin əksinə olaraq, sənətkarın öz 

peşəsinə xidmətinin bariz nümunəsidir. E.Hüseynovanın həyat və yaradıcılığı 

onun incəsənətdə öz fərdi yolunun, həyatda və sənətdə “seçim” sözünün 

mahiyyətini dərk etmiş qadının yolunun müəyyən edilməsinə təsir göstərmiş 

qanuna uyğunluqların və müxtəlif vəziyyətlərin formalaşmasından ibarətdir” [1. 

s.66]. 

Elmira Hüseynovanın memorial xatirə abidələri ilə tanış olduqda onun 

yaradıcılığının müəyyən spesifik cəhətlərini və işləmə üslublarını 

aydınlaşdırmağa imkan yaranır. Bu cəhətlərdən biri fiqurlara möhkəmlik və 

monolitlik verən formanın böyük səylə, dəqiqliklə işlənməsidir. Onun yaratdığı 

abidələrin əsas xüsusiyyətlərindən biri də onlardakı psixologizmi və 

müasirliyimizin tariximizlə əlaqələndirilməsidir. Heykəltəraşın I Fəxri 

Xiyabandakı işlərindən biri Azərbaycanın Xalq yazıçısı, dramaturq, tənqidçi və 

ictimai xadim Mehdi Hüseynin 1966-cı ildə yaradılmış memorial abidəsidir. Bu 

memorial abidə sadə, lakin əhatəli bədii tutuma malik olması və professional 

həllinə görə seçilir. Bütöv blok sal qaya daşın təbii halı, onun girintili-çıxıntılı 

fakturası abidəyə xüsusi effekt verir. Bloku belə “hal”a salmaq müəllifin 

professionallığından xəbər verir və nəticədə iş çox əzəmətli-cəlbedici baxılır. 

Yazıçının qorelyef portreti qranitin üzərində, yuxarı hissədə işlənib.  

Müəllif portretdəki heyrətamiz keçidlər və sərt cizgilər vasitəsi ilə bütün 

formaya məharətlə harmoniya və dərin poetiklik verə bilmişdir. Portretdəki 

“sərt” lirizm və düşüncəli hal yazıçı ruhunu daha da qabartmışdır.  

Əsərin maraqlı tərəfi burada simmetriyanın pozulması ilə çərçivəsi 

olmayan sərhədsizliyin bir simvolik məna daşımasıdır. Portretin məhz nahamar, 

kənarları sanki yonulmamış böyük bir daş parçasının üzərində olması yazıçının 

bitməyən, sərhədsiz arzularına işarə edir. Abidənin aşağı hissəsində “Xalq 

yazıçısı Mehdi Hüseyn”, onun doğum və ölüm tarixinin qeyd edildiyi hissə 

ümumi kompozisiya quruluşunu prinsipial formasına ziyan vurmadan daşın 

içində oyularaq həkk edilmişdir. Abidənin qara mərmər üzərində parlaq 

formada və yaxud buna bənzər daha dəbdəbəli ifadə tərzində verilməməsi 

heykəltəraş tərəfindən xarakterik uyğunluq hesab edilməklə yanaşı, həm də 

standartlardan yayınaraq yeni forma axtarışı, fərdi üslubu ilə izah etmək 

mümkündür. 

İri planda daşın təbii fakturası üzərində yonulmuş portret daha əzəmətli 

və xatirələrə hopmuş lirik təsiri ilə diqqəti çəkir. Dalğalanmış saçlar, qürurlu 

baxış, ciddiyyətlə yanaşı bütün insanlığa məhəbbətlə dolu olan daxili aləmin 

simaya vurmuş təzahürü xarakterliliyi tərənnüm edir. Heykəltəraş üçün məqsəd 

sadəcə portret təsviri deyil, təəssürat yaratma anlayışıdır. Bu mənada sanki 

daşın içindən oyularaq boylanan obraz öz təbii, inamlı görünüşü ilə diqqəti 

çəkir.  

Görkəmli Azərbaycan dramaturqu Cəfər Cabbarlının Fəxri Xiyabandakı 

məzarı (1968) üzərindəki barelyef kompozisiyası da Elmira Hüseynovanın 

zaman-zaman gerçəkləşdirdiyi eksperimentlərdən biridir.  

Elmira Hüseynova öz əsərində C.Cabbarlını istedadlı şəxsiyyət, alovlu 

vətənpərvər, həyat hadisələrinə cəsarətlə müdaxilə edən insan kimi görmüş və 

onu bir qədər fərqli tərzdə materiala həkk etmişdir. Məşhur şairin portreti 

barelyef kimi təsvir olunub. Bu təsvir öz dinamikliyi ilə şairin yaradıcı 

xarakterini, psixologiyasını daha dərindən açır. Cəfər Cabbarlının məzarüstü 

abidəsinin ümumi ölçüsü 8 metrdir. Fon kimi verilmiş 2 metrlik qranitin 

üzərində 1,75 sm ölçüdə dramaturqun tunc barelyef portreti yapılıb. Abidə 

rakurs orijinallığına görə Fəxri Xiyabanda olan qəbirüstü abidələrdən və 

ümumiyyətlə dövrün heykəltəraşlıq nümunələrindən geniş şəkildə fərqlənir. 

Sərt keçidlər və qabarıq yapmalar ekspressiv üslub yaradıcılığının parlaq 

nümunəsi sayıla bilər. Profil görünüşdən qara mərmər lövhə üzərində tuncdan 

olan abidənin sanki əlini daş divara dayayaraq narahat dünyasının təəssüratını 

tamaşaçısına yaşadan rəssam əsərdə romantik-lirik duyğunu xüsusilə önə 

çəkmişdir. Yonularaq daş üzərində həkk edilmiş adi təsvirçilik manerasından 

uzaq, yaşantıları, daxilin dünyanın tərənnümünü E.Hüseynova yüksək 

məharətlə həyata keçirməyə nail olmuşdur. 

Fəxri xiyabanda çox az kompozisiyalara rast gəlmək olar ki, onlar öz 

forma və məzmun baxımından digərlərindən fərqlənsin. Bu mənada 

C.Cabbarlının abidəsi forma və kompozisiya baxımından digərlərindən 

tamamilə fərqlidir. Burada müəllif öz təxəyyülündən qaynaqlanan obrazla onun 

bədii irsi arasında plastik əlaqə yarada bilmişdir.  

Ziyadxan Əliyev qeyd edir ki, “Elmira Hüseynovanın xatirə xarakterli 

əsərlərində heykəltəraşlığımızın inkişafına xidmət edən sənət nümunələridir. Bu 

sahədə onun ilk yaradıcılıq işi Cəfər Cabbarlıya həsr etdiyi qorelyefdir. Yazıçı 

iş başında təsvir edilmişdir. Əsər dekorativliyi, plastikası və kompozisiya 

tapıntısı ilə diqqəti cəlb edir. Başın güclü dönümü, siluetin gərginliyi, işıq-

kölgənin yaratdığı səthlərin təzadı qorelyefə xüsusi görkəm və məzmun 

vermişdir” [3. s.8]. 

Görkəmli dramaturqun adının yazıldığı hissənin belə ümumi kompozisiya 

tabe edilməsini kiçik detal hesab etmək doğru fikir olmazdı. İri lövhə tipli xəttin 

abidənin aşağı hissəsi ilə birləşər eyni fakturada yonulmuş oyuq şriftlərlə 

verilməsi bütün kompozisiyaya vahidlik bəxş etmişdir. İri hərflərlə daşa həkk 

edilmiş ad, soyad özlüyündə bir qüruru, fəxarəti yaşadır.  

Sənətkarın Fəxri xiyabanda yer alan daha bir əsəri Azərbaycanın xalq 

şairi, dramaturq, ictimai xadim, əməkdar incəsənət xadimi Rəsul Rzanın 

xatirəsinə ucaldılmış memorial-xatirə abidəsidir. 1983-cü ildə yaradılmış əsər 

heykəltəraşın digər memorial nümunələri ilə ümumi, səciyyəvi xüsusiyyətlərin 

olmasına baxmayaraq, burada dəyişik bədii ifadə xüsusiyyəti nəzərə çarpır və 

daha öncə sadalanan heykəltəraşın vurğulanan bədii xüsusiyyətlərini məhz bu 

abidədə görmək mümkündür. Qəbir üstü abidə qranit blok qorelyef şəklində 

həll olunmuşdur. Fon bütünlüklə işlənmiş və fakturalı hala gətirilmişdir, 70 sm-

lik qorelyef portret sol hissədə yerləşərək, yarpaqdan ibarət nəbati elementlərlə 

əhatə olunmuşdur. Burada müəllif qraniti hiss etməklə işləmiş, onun hər bir 

detalına bədii tutum verməyə nail olmuşdur. Başın çətinliklə sezilən hərəkəti və 

obrazın üz cizgiləri – düşüncəli baxış, əzaların bir qədər sərt-ciddi təqdimatı, 

saçların lakonik təqdimatı müəllif tərəfdən yüksək sənətkarlıqla, şairin poetik 

ruhuna müvafiq tutumda plastik tutum almışdır. Hər bir materialın 

https://az.wikipedia.org/wiki/Az%C9%99rbaycan

özünəməxsus keyfiyyətlərinə yaxşı bələd olan və daha çox əsərlərində 

formaların sərtliyinə üstünlük verən E.Hüseynova burada plastikliyin 

ahəngdarlığını əldə etməklə, yeri gələndə mövzuya münasib və gözlənilməz ola 

bildiyini sərgiləmişdir.  

Bu əsərdə müəllif Azərbaycan heykəltəraşlığında ilk dəfə olaraq 

portretlərin kompozisiyalarına obrazları zənginləşdirən, onların daxili aləmini 

aşkarlayan məntiqi atributlar daxil etmişdir. Xalq şairinin düşüncələrə dalmış 

portretində isə sol tərəfdə dekorativ formanın boşluğunda çiçəkləyən kiçik ağac 

budağı verilmişdir. Obrazların konstruktiv aydınlığı bütövlükdə onların daxili 

və zahiri xarakterlərini özünə tabe edən plastik üslub E.Hüseynovanın müxtəlif 

maraqlı əsərlərin müəllifi kimi tanıtmışdır.  

Cəfər Cabbarlının qəbirüstü abidəsindən fərqli olaraq Rəsul Rzanın 

abidəsində şairin nəzərləri önə, oxucularına, onu sevənlərə yönəlmişdir. 

Heykəltəraş yazıçının fiqurunda poetik bir ritm və obrazlı siluet əmələ 

gətirməklə, həmçinin əlavə olunmuş nəbati ornamentlərlə yaradılan portretin 

şair ruhlu şəxs olmasını daha da qüvvətləndirərək abidənin plastik həllini 

mükəmməl ahəngdarlıq ilə fərqləndirməyə nail olmuşdur. Düzgün tapılmış 

nisbətlər kompozisiya və qəbirüstü lövhə arasında çox uğurlu bir ahəngdarlıq 

yaratmağa imkan vermişdir. O, R.Rzanın qəbirüstü abidəsini işlədiyi zaman, 

memarlıq məkan mühitində qoyulan heykəlin əsas prinsiplərindən olan – 

memarlıq və ətraf mühitə uyğunluğuna sadiq qalmış, miqyasın qorunub 

saxlanması baxımından kompozisiyanın hər nöqtədən uğurlu görünməsinə 

diqqət yetirmişdir. Yaşıllığın arasında özünün daş fakturalı təəssüratı ilə 

yarpaqların arasından boylanan şairin arzuları sanki dil açıb yenə də oxucuları 

ilə danışacaq, onlara öz istəklərini izah edəcək.  

Sakit və yaşıl iri ağacların olduğu, son mənzilin ünvanı olan məkanda 

heykəl öz əhatəsində sanki yeni bir mühit yaratmış, davam edən həyatın 

cismani yoxluğa bağlamından, ideyalarda davam etməsini izah etmişdir.  

Əsər haqqında yekun və vahid fikir olaraq onu qeyd etmək olar ki, Elmira 

Hüseynovanın Azərbaycan heykəltəraşlıq məktəbinin mürəkkəb formalaşma 

prosesinə təsadüf edən yaradıcılıq mərhələsinə məxsus Rəsul Rza abidəsi hər 

şeydən öncə milli ənənələrə tapınmışdı. Bu dövrdə Azərbaycan 

heykəltəraşlarının ən mükəmməl əsərlərinin güclü tərəfi konkret xarakterlərin 

simasında sosial-tarixi ümumiləşmə ilə obrazların ifadəliyinin daxili gözəllik ilə 

ahəngdarlığının tapılması idi ki, qeyd edilən abidənin bədii həllində həmin 

nüanslar özünün ən kamil ifadəsinə nail olmuşdur.  

Məlumdur ki, hər bir memorial abidə təkcə kiminsə xatirəsini 

əbədiləşdirən lövhə deyil. O, eyni zamanda özünəməxsusluğu ilə seçilən, 

tamaşaçını duyğulandırmaq, onun xatirələr məcmusunu “silkələmək” gücündə 

olan sənət əsəridir. Odur ki, bu amil həmişə onun yaradıcılarından obrazlarını 

yaradacaqları şəxsiyyətlərin ömür yoluna xüsusi diqqət yetirməyi tələb edir. Elə 

bunun nəticəsidir ki, milli plastika sənətimizdə bu qəbildən olan gözəl 

nümunələr çoxdur. Əminliklə demək olar ki, Azərbaycan heykəltəraşlarının 

müxtəlif janrlarında yaradılmış əsərləri ilə bərabər onların görkəmli 

şəxsiyyətlərin xatirələrini əbədiləşdirən maraqlı xatirə lövhələrinə də rast 

gəlinir.  

Belə abidələrin yaradılmasında Elmira Hüseynovanın xüsusi yaradıcı 

əməyi vardır. Onun bu səpkili əsərləri arasında Nobel mükafatı laureatı 

L.Landauya həsr olunmuş xatirə lövhəsini qeyd etmək olar. Bakının “Nizami 

Gəncəvi” küçəsində yerləşən bu xatirə lövhəsi (1987-ci il) maraqlı plastik 

həllinə görə diqqət çəkir.  

Əsərdə alimin gərgin həyatından qaynaqlanan dərin ekspressiya, obrazın 

daxili enerjisinin simaya vuran gərginliyi dərin qırışlarla, seyrəkləşmiş baş 

hissənin açıq alnı ilə diqqəti çəkir. Gərginliyin təsirli ifadəsini vermək üçün 

qəhrəmanını profildən tərənnüm edən sənətkar onun bütün cizgilərində eyni 

ifadəni bir-birinə tabe edərək kompozisiya bütövlüyünə nail olmuşdur. Əllərin 

iri forması, uzun barmaqlar sanki bütün obrazın açıqlanmasında əsas element 

kimi diqqəti çəkir. Bir əli ilə sanki ətrafındakılara susma əmri verərək 

tədqiqatının ən dərinliyinə vararaq yeni elmi axtarışla haqqındakı düşüncəli 

anının bədii ifadəsini verən sənətkar, obrazın digər əli ilə açıq alnını tutaraq 

fərdi, özünəməxsus aləmini yaratmağa nail olmuşdur. Dodaqlar və burunun 

quruluşunda belə xarici bənzərlikdən əlavə xarakterliyin açılışı plastik sənətin 

imkanlarından maksimum istifadə ilə olduqca canlı verilmişdir.  

Memorial lövhə müəyyən şəxsiyyətə həsr olunduğundan onun bədii 

şərhində əsasən adamın zahiri oxşarlığının əldə olunmasına çalışılır. Belə olan 

hallarda portret həm də məlumatın yer aldığı yazılı lövhədə daha çox haşiyəyə 

alınmış detala çevrilir. Yalnız təsvir və yazı miqyasının nisbəti sayəsində 

portret fonun elementləri arasında öz mahiyyətini itirmir. Elmira Hüseynovanın 

yaratdığı memorial lövhələrdə də bu mütənasibliyin əldə olunması ilə yanaşı, 

təsvir edilən insanların zahiri görünüşü ilə yanaşı daxili aləmlərinə də nüfuz 

açıq-aydın duyulur. 

Lev Landauya həsr olunmuş xatirə lövhəsi heykəltəraşın demək olar ki, 

yaradıcılığında son işidir.  

Нармина Халил кызы Рзаева  

РОЛЬ МЕМОРИАЛЬНОЙ СКУЛЬПТУРЫ ЭЛЬМИРЫ 

ГУСЕЙНОВОЙ В АРХИТЕКТУРНО-ПРОСТРАНСТВЕННОЙ 

СРЕДЕ 

 

 Резюме: В статье представлена информация о мемориальных 

памятниках в архитектурной среде, созданных заслуженным художником 

и скульптором Эльмирой Гусейновой в разные периоды её творчества. 

Эльмира Гусейнова – одна из художников, попробовавших себя в области 

монументальной мемориальной скульптуры и добившаяся на этом пути 

больших успехов. 

Памятники, созданные Эльмирой Гусейновой в мемориальной 

скульптуре, воздвигнуты в основном в Первой Аллее Почетного 

Захоронения: надгробные памятники, посвященные памяти Мехти 

Гусейна, Джафара Джаббарлы и Расула Рзы. Мемориальная доска 

Л.Ландау считается одной из последних работ художницы. 

Ключевые слова: скульптура, мемориал, архитектура, памятник, 

пластика, композиция. 

Narmina Khalil gizi Rzayeva 

THE ROLE OF ELMIRA HUSEYNOVA'S MEMORIAL SCULPTURE 

IN THE ARCHITECTURAL SPATIAL ENVIRONMENT  

 

Summary: The article provides information about the monuments 

created by the honored artist and sculptor Elmira Huseynova in different 

periods in the architectural environment. Elmira Huseynova is one of the artists 

who tried herself in the field of monumental memorial sculpture and achieved 

great success in this way. 

Monuments created by Elmira Huseynova in memorial sculpture were 

erected mainly in the First Alley of Honor: graveside monuments dedicated to 

the memory of Mehdi Huseyin, Jafar Jabbarli and Rasul Rza. Lev Landau's 

memorial plaque is considered one of the last works of the artist. 

Key words: Sculpture, memorial, architecture, monument, plastic, 

composition 

AZƏRBAYCANDA KİÇİK FORMALI HEYKƏLTƏRAŞLIĞIN 

İNKİŞAFINDA XALQ RƏSSAMI ARİF QAZIYEVİN ROLU 

 

Xülasə: Xalq rəssamı Arif Qazıyevin yaradıcılığında kiçik formalı 

heykəltəraşlıq nümunələri xüsusi yer tutur. Bu səbəbdən də onun yaradıcılığı 

XX əsr Azərbaycan kiçik heykəltəraşlıq plastikasında xüsusi izlər buraxmışdır. 

Bu izlər Azərbaycanın təsviri sənət sahəsində inkişafa təkan verərək gələcək 

nəsillərin yaradıcılığında örnək rolunu oynayır. Məqalədə heykəltəraşın 

yaradıcılığının başlanğıc dövründən son dövrünə kimi kiçik dəzgah 

heykəltəraşlıq nümunələrini kompozisiya cəhətdən necə zəngin dəyişikliyini ön 

plana çəkir. 

Açar sözlər: heykəltəraşlıq, plastika, kiçik, forma, janr, kompozisiya, 

üslub 
 

Azərbaycanda heykəltəraşlıq bədii yaradıcılıq ənənələrinə və bir çox 

tarixi xüsusiyyətlərinə görə öz mənşəyinə bağlıdır. Tarixi araşdırmalara əsasən 

bu dəlillər son yarım əsrdə araşdırılaraq ərsəyə gətirilmişdir. Nəzərə alsaq ki, 

bir çox səbəblərdən xarici qüvvələrin yanlış və saxta məlumatları hansı ki, 

onların guya orta əsrlərdə şərqdə heç bir heykəltəraşlıq əsərlərinin olmamağı 

barədə uzun illər boyu şayiələr yayılmışdır. Son yarım əsrdə aparılan tədqiqatlar 

isə bu şayiələrin tamamilə saxta olduğunu sübut etmişdir. Tədqiqatlar 

nəticəsində Azərbaycan heykəltəraşlıq nümunələrinin ta qədim zamanlardan bu 

günümüzə kimi irsən gəlib çıxdığı göz önündədir [1, s.24]. Həmin təsirlər XX 

əsr Azərbaycan heykəltəraşlığında da öz izlərini buraxmışdır. Bu xüsusi ilə XX 

əsr kiçik formalı heykəltəraşlıq nümunələrində daha qabarıq şəkildə özünü 

büruzə verir.  

SSRİ dövründə XX əsr Azərbaycan heykəltəraşlığında sənətşünaslar 

tərəfindən aparılmış tədqiqatlar daha çox monumental sənət üzrə yer tuturdu. 

Bu səbəbdən də kiçik formalı heykəltəraşlıq nümunələri kənarda qalırdı, 

sonrakı dövrlərdə müasir sənətşünaslarımız tərəfindən XX əsr Azərbaycan 

heykəltəraşlığında kiçik formalı plastika nümunələri daha çox araşdırılmağa 

başladı. Bu sahədə S.Sadıqova, S.Sadıqov [2], V.Bağırov [1] və başqa 

sənətşünaslar bir çox məqalələr və kitablar yazmışdırlar. Burada əsas məqsəd 

təkcə kiçik heykəltəraşlıq nümunələri deyil, bütövlükdə Azərbaycan 

mədəniyyət tarixində təsviri sənətin nə qədər zəngin olmasına yönəlmişdir. 

XX əsr Azərbaycanda böyük siyasi dəyişikliklərin olması təkcə 

iqtisadiyyat və siyasətdə deyil, həmçinin mədəniyyətə də böyük təsirlər edərək 

nəzərə çarpacaq qədər dəyişikliyə səbəb olmuşdur [3, s.25]. 1918-ci ildə 

Azərbaycan Xalq Cümhuriyyətinin qurulması milli adət-ənənələrin yenidən 

bərpa olunmasına təkan verdi. Baxmayaraq ki, kiçik zaman çərçivəsindən sonra 

Azərbaycan yenidən Rusiya imperiyasının əsarəti altına düşəcəkdir. Lakin bu 

təsir SSRİ-nin dağılma dövrünə kimi özünü qorumağa çalışacaq və müasir dövr 

Azərbaycan incəsənət tarixində bünövrə rolunu oynayacaqdır. 

Azərbaycan heykəltəraşlıq irsi eramızdan əvvəl 12-ci minillikdən 

başlayaraq bu günümüzə kimi gəlib çatmışdır. Bu təsirlər nə qədər itirilməyə 

çalışılsa belə, sənətkarlarımız tərəfindən zaman-zaman bir-birlərinə ötürülərək 

heykəltəraşlığın inkişafında baza rolunu oynadı. XX əsrə nəzər yetirsək 

monumental heykəltəraşlıq akademizminə söykənsə belə, kiçik formalı 

heykəltəraşlıqda isə milli təsirləri rahatlıqla görə bilirik. XX əsrin ortalarından 

sonra Azərbaycan heykəltəraşlığı daha da inkişaf etməyə başlayır. Bu dövrdə 

Ömər Eldarov, Tokay Məmmədov, Fuad Salayev, Arif Qazıyev, Akif Əsgərov, 

Arif Süleymanov və b. kimi heykəltəraşlar təkcə monumental heykəltəraşlıqda 

deyil, həmçinin kiçik formalı heykəltəraşlıqda da dərin izlər buraxmışdılar [4]. 

Sovet dönəmində rus ideologiyasını bir növ yeritmək üçün daha çox müharibə 

mövzulu və fəhlə kəndli ideologiyasını daşıyan abidələrə üstünlük verirdilər. 

Lakin buna baxmayaraq Azərbaycanın peşəkar heykəltəraşları bizim bir çox 

milli irsimizdən olan dahi şəxsiyyətlərimizin abidələrini işləməyə müvəffəq 

olmuşdular. Lakin heykəltəraşlarımız ən çox rahatlıqlarının dəzgah 

heykəltəraşlığında tapa bilirdilər. Bunlara misal olaraq Arif Qazıyevi göstərə 

bilərik. Dəzgah heykəltəraşlıq yaradıcılığında ilk öncələr portretlərə üstünlük 

versə də, 70-ci illərdən etibarən sırf milli irsimizi öz əsərlərində yaşadırdı. Onun 

dəzgah heykəltəraşlıq nümunəsi olaraq 1970-ci ildə işlədiyi “Qafqaz Qartalları” 

kompozisiyasında rahatlıqla görə bilirik. Nəzərə alsaq ki, “Qafqaz Qartalları” 

üç çobanın bir-birlərinə kürəklərini söykəməsi halında təsvir edilib və çobandan 

daha çox Azərbaycanın keçmiş bəylərinə bənzəyirdilər. Belə bir kompozisiyanı 

Azərbaycan Xalq rəssamı Arif Qazıyev Leninin 100 illik sərgisində 

sərgiləmişdir. Heykəltəraş bu heykəlin sadəcə Azərbaycanın zəhmətkeş 

insanlarını təsvir etməyə çalışdığını söyləsə də, arxada daha gizli məna daşıyan 

kompozisiya mövcud idi. Bu heykəlin əsl mənası azərbaycanlıların kürəklərinin 

özlərindən başqa heç kimə söykəməməyə və yalnız özümüzə güvənməyə bir 

gizli simvol idi. Belə bir kompozisiyalara misal olaraq 1970-ci ildə işlənmiş 

“Cəngi” dəzgah heykəltəraşlıq nümunəsini misal göstərə bilərik. 

Kompozisiyada 4 qafqazlı əlləri bir-birinin çiynində Yallı rəqsi oynayaraq 

təsvir edilmişdir. Bu kiçik heykəltəraşlıq nümunəsi əslində abidə olmalı idi. 

Lakin son anda rus hökuməti buna icazə vermədi. Çünki bu heykəl vasitəsi ilə 

insanların milli ruhu oyanmış olacaqdı. Heykəltəraş 90-cı illərdə öz kiçik 

plastikasında milli ruhu daha da qabartmağa başlayır. Bu təsir demək olar ki, 

Azərbaycan heykəltəraşlığında bütün sənətkarlara güclü şəkildə özünü göstərir. 

1988-ci ildən etibarən başlanan erməni separatçılarının qırğınları, həmçinin 

Azərbaycanın milli oyanışı, azadlıq əzmi mədəniyyətdə də dərin izlər qoydu. 

Sənətşünaslıq üzrə fəlsəfə doktoru, dosent S.Sadıqov Xalq rəssamı Arif 

Qazıyev haqqında qeyd edir ki “Arif Qazıyevin yaradıcılığında yeni 

keyfiyyətlər, təzə məziyyətlər özünü göstərməyə başlayır. Bu əsərlərdə mənəvi 

təmizlik, ülvilik və fəlsəfi mahiyyətinin açılmasına daha çox fikir verir. Plastik 

ifadə, bədii ümumiləşdirmə heykəltəraşın “Tarla gözəli”, “XX əsr”, “Haçan 

qaldıracağam”, “Dəhşət”, “Oyanış”, “Bumeranq” və s. əsərlərinə də xasdır. Bu 

işlərin hər birinin respublika və xarici sərgilərdə müvəffəqiyyət qazanması Arif 

Qazıyevin heykəltəraşlıq məktəbində öz dəsti xəttinin olmasını sübut etmişdir” 

[2, s.13]. 

Araşdırmalara görə, incəsənətlə bağlı insanlar bir hadisəni öncədən görmə 

gücünə malik olurlar. Buna fakt olaraq Arif Qazıyevin 1980-ci ildə işlədiyi 

dəhşət əsərini göstərə bilərik. Əsərdə iki şəxs bir-birilərini boğurlar. Sadəcə bu 

təsvir dəhşətli formada plastik şəkildə göstərilmişdir. Bu əsərin sərgilənməsinə 

qətiyyən icazə verilməmişdir. Nəticədə həmin il Arif Qazıyev ümumiyyətlə 

sərgidə iştirak etməmişdir. Bu kompozisiya əslində qarşıdan gələn dəhşətli 

hadisələrdən xəbər verirdi.  

Ermənilərin xalqımıza qarşı törətdikləri kütləvi qırğınlar dövründə Arif 

Qazıyev daha da hissə qapılır. Bu dövrlərdə o, “Xocalı Qadın”, “Öpüş”, 

“Kamanın Naləsi” və s. kimi kiçik heykəltəraşlıq nümunələri ərsəyə gətirir. Bu 

təsirdən heykəltəraş 90-cı ilin ortalarından sonra çıxmağa çalışır. Bu dövrlərdə 

Arif Qazıyevin yaradıcılığında daha çox animalistik janrda işlənmiş kiçik 

dəzgah heykəltəraşlıq nümunələrini görə bilirik. Bu heykəllərə misal olaraq 

1996-cı ildə işlənmiş “Dəvəquşular”, 1997-ci ildə işlənmiş “Eyfel” və s. kimi 

heykəltəraşlıq nümunələrini görə bilirik.  

XXI əsrdə Azərbaycan heykəltəraşlığında daha çox müasir izlərə rast 

gəlirik. Bu cür təsirlərə Arif Qazıyevin heykəltəraşlıq nümunələri kimi, “Uçuş”, 

“Qarabağ Şikəstəsi”, “Tors” və s. kiçik heykəltəraşlıq nümunələrini misal 

göstərə bilərik. Bu heykəllər daha çox dekorativ üslubda hazırlanıb və 

heykəltəraşın müasir dövrlə uyğunlaşmasının göstəricisidir. Dekorativ işlərlə 

yanaşı, heykəltəraş həmçinin “Quşbaz”, “Yunan güləşi”, “Nizami” və s. kimi 

heykəllərində realistik kompozisiyalar da yaratmışdır. Heykəltəraş material və 

texnologiya cəhətindən bir çox materiallardan istifadə etmiş və texnikaları öz 

əsərləri üzərində tətbiq etmişdir.  

Tişə ustalarının yaşlı nəslinin nümayəndəsi olan Xalq rəssamı Arif 

Qazıyevin müstəqillik illərinə təsadüf olunan yaradıcılığında dəzgah 

heykəltəraşlığı nümunələri çoxluq təşkil edir. Onların arasında obrazlı görkəm 

almış portretlər də az deyil. Bu qəbilədən olan əsərlər sırasında “Azərbaycan 

xalqının ümummilli lideri Heydər Əliyevin portreti” (2008), “Azərbaycanın ilk 

peşəkar memarı Zivərbəy Əhmədbəyov” (1997), “Qaçqın ana” (2000), “Sovet 

İttifaqı Qəhrəmanı Məlik Məhərrəmovun portreti” (2005), “Məhəmməd Füzuli” 

(1996), “Nizami Gəncəvi” (2014) və s. əsərlərin adını çəkmək olar. Öncə 

demək lazımdır ki, adlarından da göründüyü kimi, heykəltəraşın diqqətini çəkən 

bu şəxslər haqqında cəmiyyət kifayət qədər məlumata malikdir. Bu 

şəxsiyyətlərin bir çoxunun obrazlı təsviri sənət ustalarının diqqətini cəlb etmiş, 

onların bu vaxta qədər müxtəlif janrlarda obrazları yaradılmışdı. Odur ki, bu 

adamların obrazlarına hər yeni müraciət hər bir yaradıcıdan duyulası hazırlıq 

tələb edir. İlk növbədə bu hazırlıq işlənmiş mövzuların yeni, əvvəlkilərdən 

fərqli bədii şərhinin tapılmasına xidmət etməlidir, əks halda nələrinsə təkrarı 

itirilən vaxtdan başqa bir şey olmayacaqdır. Bu mənada A.Qazıyevin ərsəyə 

gətirdiyi portretlərdə yuxarıda adları çəkilən şəxsiyyətlər tamaşaçı gözü 

qarşısında özündə gerçəkçi ikonoqrafik əlamətləri daşıyan, amma bədii şərhinə 

görə canlı və inandırıcı qəbul olunan plastik tutumda görünürlər. Bununla belə 

tişə ustası bu portretlərdə obrazların həyat və yaradıcılıqlarından qaynaqlanan 

forma-biçimə, plastik axıcılığa, məntiqli cizgi əlavələrinə malikdirlər. 

Xalq rəssamı Arif Qazıyevin yaradıcılığında gördüyümüz kimi əksər 

üslub və janrlardan istifadə olunub. Bu cəhətdən heykəltəraş yeni nəslin 

formalaşmasında və yeni sənətşünasların püxtələşməsində bir çox xalq 

rəssamları kimi əsas baza rolunu oynamışdır. Bu səbəbdən də Arif Qazıyevin 

Azərbaycan Dövlət Mədəniyyət və İncəsənət Universitetində və sonradan 

Azərbaycan Dövlət Rəssamlıq Akademiyasında yetişdirdiyi tələbələr hal-

hazırkı günümüzdə tanınmış incəsənət nümayəndələri olub, hal-hazırda da onlar 

yeni nəsil incəsənət nümayəndələrini yetişdirirlər. Arif Qazıyevin yetişdirdiyi 

sənətkarlar onun hələ də əl izlərini öz yaratdıqları əsərlərdə yaşadırlar. 

 

Ədəbiyyat siyahısı: 

 

1. Bağırov V. Azərbaycanda kiçik formalı heykəltəraşlığın inkişafı - XX əsr.  

Bakı: 2004. 

2. Sadıqov S. Heykəltəraş Arif Qazıyevin yaradıcılıq dünyası // Kaspi qəzeti.  

2011.  22 aprel.  s.13 

3. Səfərli-Ağasoy H. Müstəqillik dövründə Azərbaycanın dəzgah heykəltəraş-

lığı: sənətşün. üzrə fəls.d-ru e.dər.al. üçün təq.ed. dis-nın avtoreferatı:  Bakı: 

2016. 

4. Əliyev Z. Heykəltəraş. // Panorama. 1997. 3 yanvar. 

 



 

 

 

 

 

Azərbaycan Dövlət Mədəniyyət və İncəsənət Universitetinin ELMİ ƏSƏRLƏRİ № 32, 2022 
НАУЧНЫЕ ТРУДЫ Азербайджанского Государственного Университета Культуры и Искусств № 32, 2022  

SCIENTIFIC PAPERS of Azerbaijan State University of Culture and Arts № 32, 2022   
 

107 

 

Турал Юсиф оглы Агаев 

РОЛЬ НАРОДНОГО ХУДОЖНИКА АРИФА ГАЗИЕВА В 

РАЗВИТИИ МАЛОЙ ФОРМЫ СКУЛЬПТУРЫ В АЗЕРБАЙДЖАНЕ 

 

Резюме: В творчестве народного художника Арифа Газиева образцы 

небольших скульптурных работ занимают особое место. Творчество 

Арифа Газиева оставило особый след в азербайджанской скульптуре ХХ 

века. Его работы в этой области служат примером для творчества 

будущих поколений, стимулируя развитие этой области изобразительного 

искусства Азербайджана. В статье на первый план выдвигаются 

композиционные изменения образцов малой станковой скульптуры от 

начального до последнего периода творчества скульптора. 

Ключевые слова: скульптура, пластика, малые формы, жанр, 

композиция, стиль. 

Tural Yusif oghlu Aghayev 

THE ROLE OF PEOPLE’S ARTIST ARIF GAZIYEV IN THE 

DEVELOPMENT OF SMALL SHAPED SCULPTURE IN AZERBAIJAN 

 

Summary: The small shaped sculptural samples occupy a special place in 

the activity of People’s Artist Arif Gaziyev. For this reason, his activity had put 

special signs in the small sculptural plasticity of the 20th century Azerbaijan. 

These signs play an example role in the activity of future generations, giving 

impetus to the development in the field of fine art of Azerbaijan. In the article 

the rich changings of the small examples of easel sculpture from the initial 

period to the last period of the sculptor’s activity are shown.  

Key words: sculpture-study, plasticity, small, form, genre, composition, 

style 

MÜASİR AZƏRBAYCAN XALÇALARINDA OBRAZ  

TƏSVİRLƏRİ VƏ ƏNƏNƏVİLİK  

 

Xülasə: Məqalədə müasir dövrümüzdə fəaliyyət göstərən xalçaçı 

rəssamların yaradıcılığında obraz və təsvirlə həll edilmiş kompozisiyaların əsas 

bədii xüsusiyyətləri açıqlanmışdır. Eləcə də ənənəvi xüsusiyyətlə, milli 

ornament ə naxış kompozisiyalarının müxtəlif formalarla özünü göstərməsi, 

Azərbaycan xalça məktəblərinin xalçaçılarımıza göstərdiyi təsirlər haqqında da 

konkret məlumat verilmişdir. Bu məqsədlə K.Əliyevin “H.Əliyevin portreti”, 

E.Mikayılzadənin “H.Əliyev”, M.Hüseynovun “Füzuli dünyası”, 

M.Hacıyevanın “Əməkdar geoloq Nüsrət Xəlilovun portreti”, A.Rəcəbovun 

“Münəccimlər”, “Çövkən oynayan şahzadə” və digər əsərlər üzərində aparılmış 

yığcam təhlillər məqalənin məzmununu daha maraqlı etmişdir.  

Açar sözlər: xalça, rəssam, ornament, element, naxış, kompozisiya, 

ənənəvi 

 

Xalçaçılıqda portretlərin yaradılması son dövrlərdə daha da 

populyarlaşaraq inkişaf xəttini daha da artırmışdır. Bu xüsusiyyəti Azərbaycan 

xalçalarına da aid etmək mümkündür. Tanınmış insanların portret təsvirlərini 

əks etdirən xalçalarda bu zaman meydana gələn yeni ornamentasiya 

xüsusiyyətlərini həmin insanın məşğul olduğu sahə ilə əlaqədar nişanların, 

simvolik işarələrin əks ilə əlaqələndirmək olar. Lakin burada ənənələrdən 

geridə qalma kimi fikrin irəli sürülməsi olduqca yanlış olar.  

Müxtəlif xalçalar üzərində aparılan araşdırmalar müasir dövrümüzdə 

fəaliyyət göstərmiş bir çox sənətkarların müəlliflik etdiyi xalçalarda olduqca 

məsuliyyətli olan bu janrın öhdəsindən uğurla gəldiklərini sübut etmişdir. Bu 

uğurun əsas səbəblərindən biri isə portretlərin, yeni ornament xüsusiyyəti ilə 

özünü göstərən simvollaşdırılmış elementlərin novator təsirləri meydana 

çıxarması ilə yanaşı, xalçaçı-rəssamlarımızın sadiq qaldıqları böyük bir tarixi 

yol keçmiş xalça ənənəsinin təsirləri, milli bəzək elementlərinin istifadəsi də 

birmənalıdır [1, s.27].  

Qeyd olunanlara parlaq misal olaraq görkəmli xalçaçı, Xalq rəssamı 

Kamil Əliyevin 1998-ci ildə yaratdığı ölməz rəhbər Heydər Əliyevin xatirəsinə 

həsr edilmiş portreti göstərmək olar. Əsərdə dahi öndərin realist portreti XX əsr 



 

 

 

 

 

Azərbaycan Dövlət Mədəniyyət və İncəsənət Universitetinin ELMİ ƏSƏRLƏRİ № 32, 2022 
НАУЧНЫЕ ТРУДЫ Азербайджанского Государственного Университета Культуры и Искусств № 32, 2022  

SCIENTIFIC PAPERS of Azerbaijan State University of Culture and Arts № 32, 2022   
 

109 

 

Azərbaycan portret janrı xüsusiyyətlərinin tam olaraq rəngkarlıqdakı əksi kimi 

diqqəti cəlb edir General geyimində təsvir olunmuş əvəzolunmaz şəxsiyyətin 

obrazı qırmızı çərçivə arasında verilmişdir. Rəssam burada istər portretin fonu 

olsun, istərsə də digər sahələri, burada ənənəvi Azərbaycan xalça ornament 

xüsusiyyətlərindən uyğun və uğurlu bir şəkildə bəhrələnməyi bacarmışdır. Ana 

hissədə yerlik olaraq zolaqlarla verilmiş yerlik açıq, bir qədər solğun rəngdə 

həll edilmişdir ki, bu da əsas olanın xüsusi olaraq qabarıq şəkildə önə çıxmasına 

xidmət edir. Lakin ana hissə və haşiyələrdə verilmiş bəzək kompozisiyası isə 

qədim Azərbaycan xalçaçılığının müəyyən qədər Təbriz qrupuna aid əsaslarını 

özündə əks etdirir. Portretin alt qismində verilmiş kitabə tipli forma göl 

funksiyasını yerinə yetirməkdədir. Bala haşiyələrin zərif nəbati elementlərindən 

fərqli olaraq, ana haşiyədə sürməyi yerlik üzərində qızılı, zoğalı bəzəklər 

beşguşəli ulduzların kiçik medalyon, yarpaq və gül ornamentlərinin 

üslublaşdırılmış sintezində özünün dolğun kompozisiyasını təqdim edir.  

Xalçaçılıqda Heydər Əliyevin qürurlu obraz tərənnümünə çoxsaylı 

rəssamlar tərəfindən müraciət edilmişdir. Bunlardan görkəmli xalçaçı-rəssam 

Eldar Mikayılzadənin 2008-ci ildə ulu öndərin portretinin üzərində çalışaraq 

təqdim etdiyi fərqli kompozisiyanı qeyd etmək olar [2, s.9]. Xalçanın ara 

sahəsində tam mərkəzdə prezidentin olduqca qürurlu və sarsılmaz obrazı 

canlanır. Bu qürurlu səhnəni arxa planda verilmiş Azərbaycanın gözəl təbiətini, 

onun xüsusiyyətlərini, qədimiliyini, tarixiliyini nəzərə çatdıran səhnənin 

tərənnümüdür. Buludlu səma altında xalqına əl sallayan böyük rəhbərin 

obrazını bütün sevgisi ilə yaradan E.Mikayılzadə demək olar ki, qədim tarixi 

bölgələrin hər birindən kiçik bir fraqment alaraq bütövlüyü meydana 

çıxarmaqla əsərinin dəyərləndirməyi bacarmışdır. O, burada öndəri 

Azərbaycanın memarı, dahisi kimi göstərməyi uğurla bacarmışdır. Təsvirlər 

sadəcə ara sahədə deyil, eyni zamanda ana haşiyədə xalça elementlərindən olan 

zərif nəbati naxışlarla verilmişdir. Ənənəvi naxış elementlərinin aralıqlarında 

verilmiş Azərbaycanın bayrağı, gerbi, xəritəsi, hətta tarixi göstərən 1969-cu il, 

XXI əsr sanki naxış xüsusiyyətləri ilə birlikdə üslublaşdırılmış bəzək 

funksiyasını yerinə yetirərək fərqli xalça nümunəsinin meydana çıxmasına 

zəmin yaratmışdır.  

Obraz təsvirlərinin yer alaraq müasir xalçalarda novatorluq və ənənənin 

birləşdiyinə uğurlu nümunələr sırasında Məmmədhüseyn Hüseynovun “Füzuli 

dünyası” adlı xalçasını göstərmək olar. Nümunədə diqqəti cəlb edən əsas 

məqam həll edilmiş süjetli-tematik kompozisiyalar milli ornamentlərlə böyük 

ustalıqla uyğunlaşdırılmasıdır. Gecəni əks etdirən arxa fon üzərində ağ libasda 

verilmiş Füzuli obrazının təmiz, parlaq dünyasını, narahat baxışlarını, başı 

üzərində dolaşan buludları onun poetik dünyasını izah edəcək şəkildə həyata 

keçirən rəssam onu yaratdığı obrazların arasında əhatəyə alınaraq zəngin 

mənəvi aləmin, böyük daxili dünyanın qarışıq, sirli, sevgi və iztirab dolu 

mühitini ifadə edir. Xalçanın ana haşiyəsində sürməyi yerlik üzərində zərif ağ, 

qızılı, narıncı kimi rənglərlə verilmiş islimi naxışların təbiət elementləri, 

müxtəlif süjetli səhnələrlə sintezli şəkildə verilməsi yeni və fərdi yaradıcı 

üslubu əks etdirən xalça nümunəsini meydana çıxarmışdır.  

M.Hüseynovun obraz təsvirlərin yer aldığı xalçalarda rəng həllindən 

başlayaraq, bəzək elementlərinədək bütün kompozisiyanın əsərin ruhuna 

məqsədinə xidmət edəcək şəkildə həyata keçirildiyi danılmazdır. Məsələn, 

Başqırdıstan Respublikasının birinci prezidenti Murtuza Rahimova həsr edilmiş 

xalçanın xüsusi olaraq ciddiyyəti ilə maraq oyadır. Burada rəssam bütün 

sahənin tünd çalarla verilməsinə əsas hesab etmişdir [3, s.7]. Ara sahəsində 

tirməyi rəngdə verilmiş bəzək elementlərinin əhatəsində asimmetrik şəkildə 

zolağı çərçivədə mavi yerlik üzərində siyasi xadimin portreti təsviri verilmişdir. 

Ana haşiyədə təbiətdən alınmış gül, budaq ornamentlərinin stilizə olunmuş 

formalarının bir-birinə axarlı keçidi xalçaya mükəmməllik, şuxluq bəxş edir. 

Bala haşiyələrdə xırda yarpaq və gül ornamentlərindən istifadə xalçanın bütün 

hissələrinin kompozisiya quruluşu ilə vəhdət təşkil edir.  

İstedadlı xalçaçı-rəssam Münəvvər Hacıyevanın yaratdığı Əməkdar 

geoloq Nüsrət Xəlilovun portret xalçasının zəngin ornamentasiyası həm ara 

sahədə, həm də istərsə də haşiyələrdə zəngin xalça nümunəsini qarşımıza 

çıxardır. Obraz mavi fon üzərində həll edilmişdir. Alimin ciddi görkəmi, arxaya 

daranmış ağ saçları, kəskin nəzərləri onun ağır təbiətini, müdrikliyini əks 

etdirir. Portreti sanki çərçivəyə almış həndəsi elementlər incə, zərif naxışlarla 

xalçanı ciddiyyətin ağırlığından sanki xilas edir. Əsasən qızılı-qəhvəyi rəng 

dəyərlərindən istifadə bir-biri ilə sıx şəkildə dəstəkləyən ornament 

xüsusiyyətləri ilə fərqli və dolğun xalçanın meydana çıxmasına zəmin 

yaratmışdır. Təbriz xalçaçılıq ənənəsinin müəyyən qədər özünü göstərən 

təsirləri xalçanın əsasən haşiyə qisimlərində yer almışdır. Qarmaq, 

üslublaşdırılmış xırda çiçəklər və digər həndəsi naxışlarla verilmiş bəzəklər 

demək olar ki, bir-birinə yaxın rəng həlli ilə sistemli şəkildə sıralanmaqla sanki 

ardıcıllıqla portretin zəngin çərçivə elementini meydana çıxardır. Hansı ki, 

həmin çərçivə qədim Azərbaycan xalçalarında istifadə olunan bəzək 

xüsusiyyətlərinin əksi ilə diqqəti cəlb edir.  

Xalçalarda obraz təsvirlər hər zaman realist təsvirlərin əksi ilə deyil, bir 

çox allarda rəssamın xəyali obraz və yaxud xalq dastanlarından, klassiklərin 

əsərlərindən alınma obrazlarla, miniatür təsvirlərlə də ənənəvi təsirlərin də 

sintezli həlli ilə olduqca maraqlı xalça kompozisiyaları ilə tamaşaçılarını 

heyrətləndirməyə davam edir. Məsələn, müasir dövrün görkəmli xalçaçı-

rəssamları sırasında özünün fərqli kompozisiyalarla meydana çıxan xalça 

nümunələri ilə diqqət mərkəzində olan sənətkarlardan Aydın Rəcəbovun 

“Münəccimlər”, “Çövkən oynayan şahzadə”, “Süvari dərviş” və digər əsərlərini 

göstərmək olar. Bu kimi yaradıcılıq nümunələrində rəssam əsasən ara sahədə 

süjetli təsvirlərə yer ayıraraq haşiyələrdə ənənəvi ornamentləri yeni formada 

stilizasiya edərək özünəməxsus xalçalara müəlliflik edir. “Münəccimlər” adlı 

xalça Osmanlı miniatür məktəbinin əsasında qurulmuşdur. Məzmun etibarı ilə 

XVI əsrə aid “Təkyüddün və münəccimlər rəsədxanada” əsərindən alınmış 

səhnədə iki obrazın qarşılıqlı təsviri zamanı orta əsrlər müsəlman türklərinin 

astronomiya elmi üzərində yeni kəşflə işarə edir. Qarşıya qoyulmuş fərqli 

ideyanın çatdırılmasında rəssamın qurduğu kompozisiya xalçanın bütün 

hissələri ilə sıx əlaqədə verilmişdir. Əsas hissədə pəncərə effektini yaradan 

düzbucaqlı elementin daxilində həll edilmiş ağ, qara, sarı və s. kimi rəngli 

düzbucaqlar həndəsi formalardan ibarətdir ki, xalçanın ana haşiyəsində onların 

çarpaz düzülüşü uyğun əlaqələndirməni meydana çıxardır.  

“Çövkən oynayan şahzadə” xalça nümunəsinin Təbriz miniatür məktəbi 

və “Gəncə-Qazax” məktəbinin dekorativ elementləri əsasında həyata 

keçirildiyini qeyd etmək olar. Orta əsrlər xalqın milli folklor və ənənələrindən 

olan çövkən oyunundan kiçik fraqmentin verilməsində sənətkar əsas səhnənin 

daha ifadəli görünməsi məqsədilə mürəkkəb ornamentlərin əvəzinə 

dekorativləşdirilmiş semantik məna daşıyan həndəsi formalardan istifadəni 

xüsusi olaraq məqsədəuyğun hesab etmişdir. Əsasən qəhvəyi tonlarla yerinə 

yetirilmiş xalçanın ara sahəsində verilmiş səhnə özünün dinamikliyi, təbiət 

təsvirləri ilə maraq oyatdığı qədər, rəssamın şəxsinə aid yeni forma və 

ornamentasiya xüsusiyyətinə bağlı olaraq birinci ana haşiyədə düz xətlərlə 

deyil, kəsiklərlə güzgü simmetriyası əsasında həyata keçirilmişdir. Burada 

qarmaq, düzbucaqlı, toraoxşar naxışlar və digər həndəsi elementlərlə meydana 

çıxan yeni bəzək kompozisiya ilə maraq oyadır. Digər ana haşiyədə noxudu 

yerlik üzərində qəhvəyi rəngdə həll edilmiş bir-biri ilə çarpazlaşan düz xətlərin 

bütünlükdə ara sahəni haşiyələməsi səhnə ilə birlikdə yeni və özünəməxsus 

stilin meydana çıxmasına əsas yaratmışdır.  

A.Rəcəbovun yaratdığı “Süvari dərviş” adlı xalçasında da dərvişin 

simasındakı nikbinlik xoş ifadə, digər elementlər və xalçanın fərqli hissələri ilə 

yaradılmış kompozisiya bütövlüyü böyük maraq oyadır. Bəzən XIX əsrin 

sonlarında Azərbaycanın bir çox bölgələrində xalçaçılıq sənətində yaranmış 

“Atlı-itli”, “İtli-atlı” kimi çeşnilərində verilmiş süjetlərə müraciət edən 

sənətkarın əsərlərində konkret olaraq hər hansı bir məktəbin ənənələrinə 

əsaslandığını tam qeyd etmək olmaz təbii ki. Lakin həmin məktəblərin rəssamın 

yaradıcılığındakı rolunu əsaslı şəkildə görmək mümkündür. Məsələn qeyd 

olunanlara parlaq misal olaraq “Süvari dərviş” xalçasını qeyd etmək olar. 

Yaradıcılıq nümunəsi “Abşeron” motivləri əsasında qurulmuşdur. At üzərində 

gedən dərvişin təsvirini verən səhnə müxtəlif element və ornamentlərin 

vasitəsilə sadəcə dekorativ mahiyyət daşımayaraq, eyni zamanda 

əlaqələndirilmiş şəkildə süjetin məzmun açıqlamasında da öz əhəmiyyətini 

göstərir. Qarmaq, romb, dördbucaqlı kimi həndəsi formaları bulud, torpaq, kol 

kimi təsvirlərə çevirməyi məharətlə bacaraq sənətkar yaratdığı obrazı uca bir 

tağın altından keçərkən tərənnüm etmişdir. Həmin tağ təbiətdən alınma 

naxışların əsasında qurulmaqla kompozisiya bütövlüyünü meydana gətirir.  

Xalçalarda obraz təsvirləri və ənənəvilik üzərindəki araşdırmalar müasir 

dövrümüzdə fəaliyyət göstərən rəssamların hər birinin yaradıcılığında özünün 

fərqli bədii formaları, kompozisiya seçimi ilə, kolorit həlli ilə fərdiyyət 

yaratdığının hər dəfə yenidən təsdiq edir.  

Махизер Байрамали кызы Магеррамова 

ИЗОБРАЖЕНИЯ ОБРАЗОВ НА СОВРЕМЕННЫХ 

АЗЕРБАЙДЖАНСКИХ КОВРАХ И ТРАДИЦИОННОСТЬ 

 

Резюме: В статье раскрываются основные художественные 

особенности композиций, связанных с изображением образов в творчестве 

современных ковровщиков. Также в статье была дана конкретная 

информация о традиционных особенностях узорных композиций 

национального орнамента в различных формах, влиянии азербайджанских 

ковровых школ на наших ковроделов. С этой целью ведется краткий 

анализ следующих работ: «Портрет Г.Алиева» К.Алиева, «Г.Алиев» 

Э.Микаилзаде, «Мир Физули» М.Гусейнова, «Портрет геолога на пенсии 

Нусрата Халилова» М.Гаджиевой, «Звездочёты», «Принц» А. Раджабова и 

др. 

Ключевые слова: ковер, художник, орнамент, элемент, узор, компо-

зиция, традиционный  

Mahizar Bayramali gizi Maharramova 

THE IMAGE DESCRIPTIONS AND TRADITIONAL NATURE IN 

MODERN AZERBAIJANI CARPETS 

 

Summary: In the article the main artistic features of the compositions 

solved with images in the works of modern carpet artists are investigated. The 

concrete information about the traditional features, the manifestation of national 

ornament and pattern compositions in various forms, the impact of Azerbaijani 

carpet schools on our carpet weavers is given. For this purpose, the laconic 

analysis carried out on the works such as “H.Aliyev’s portrait” by K.Aliyev, 

“H.Aliyev” by E.Mikayilzade, “Fuzuli’s world” by M.Huseynov, “Portrait of 

Honored geologist Nusrat Khalilov” by M.Hajiyeva, “Astrologers”, “Prince 

playing “chovgan” by A.Rajabov, etc. made the content of the article more 

interesting.  

QƏDİM İNCƏSƏNƏTİMİZDƏ QROTESKLİ, MİFİK OBRAZLAR 

 

Xülasə: Məqalə qədim Azərbaycan incəsənətindəki erkən qrotesk 

obrazlara həsr olunub. İbtidai, daha sonra qədim dinlər incəsənətdən vizual dini 

obrazlar yaratmaq üçün istifadə edirdilər. Antropomorf və zoomorfik 

heykəlciklər mübaliğə, qrotesk, montaj üsulundan istifadə edərək qədim dini-

ideoloji təsəvvürlərin irreal simvollarına çevrilmişdir. Qədim sənətkarlar 

qroteskdən insana dini təsiri artırmaq üçün istifadə edirdilər. 

Açar sözlər: Qrotesk, bədii təhrif, bədii şişirtmə, qədim incəsənət. Manna 

incəsənəti, Мidiya incəsənəti, Alban incəsənəti 

 

Qədim dövr Azərbaycan incəsənətinin dini-ideoloji obrazları əsasən kiçik 

heykəlciklər şəklində daş, gil və tuncdan hazırlanaraq, müxtəlif dini 

mərasimlərdə istifadə olunmuşlar. Həmin insan və heyvan obrazları dini 

səciyyə daşıdıqlarından, onların vizual forması qeyri-adi biçimdə işlənərək, 

reallıqdan çıxarılmalı idilər. Arxeoloji qazıntılar nəticəsində tapılmış əksər 

qədim dövr dini-mərasim xarakterli heykəlciklər məhz belə səciyyələnirlər.  

Məlum olduğu kimi, insan və ya heyvan fiqurunu real görüntüdən, 

adilikdən çıxarmağın ən geniş yayılmış üsulu – onu qroteskləşdirməkdir. 

Heykəlciklərdə məqsədyönlü bədii deformasiyalar, montaj vasitəsilə müxtəlif 

mənşəli fiqur hissələrinin bir obrazda birləşdirilməsi və s. bədii üsullar vasitəsi 

obrazın irreal görüntü və mahiyyət əldə etməsinə kömək edirdi. 

Qroteskləşdirilmiş həmin obrazların məna və məzmun tutumu da məqsədyönlü 

bədii montaj, təhrif və şişirtmələrdən asılı olaraq dəyişirdi və ya əlavə məna 

diskursları əldə edirdi. 

Deyilənlərə misal olaraq, belə qrotesk xarakterli obrazlardan biri 

Həsənlidən tapılmışdır. Manna mədəniyyətini əks etdirən qədim dövrə aid bu 

fiqurun da həlli reallıqla – irreallığın sintezini özündə əks etdirir. Belə ki, 

fiqurun ilahi personaj olmasını bildirmək üçün qədim heykəltəraş quş fiqurunu 

(qartal) şir fiquru ilə sintez etmişdir.  

Müəllif şir və qartal obrazlarını bu heykəldə birləşdirməklə, yəni iki real 

varlıqdan bir irreal obraz yaratmaqla ikiliyi, göylə yerin simvolik birliyini 

əlaqələndirməyə çalışmışdır və buna ustalıqla nail olmuşdur. Eyni zamanda 

müəllif hər ikisi güclü və yırtıcı olan canlıları bir heykəldə birləşdirməklə illahi 

obrazın güc-qüdrət simvolu olmasını təsbit etmişdir. Beləliklə də sənətkar 

qrotesk üsulundan istifadə edərək fərqli obrazları montaj yolu ilə birləşdirməklə 

ümumi obrazın simvolizmini genişləndirmiş və gücləndirmişdir.  

Arxeoloji qazıntılar nəticəsində dünya mədəniyyətində qrifon kimi 

tanınan belə fiqurların müxtəlif variantları tapılmışdır. Həsənlidən tapılmış şir 

bədənli və qartal başlı biri-birindən kiçik elementləri, bəzəkləri ilə fərqlənən bir 

neçə fiqur – qoruyucu qrifon isə bu ərazidə qrotesk obrazlı təsvirlərin mühüm 

əhəmiyyətə malik olmasından irəli gələ bilərdi. Ziviyyədən tapılmış qızıldan 

hazırlanmış qartal başlı və şir bədənli qrotesk obrazlı belə fiqurların üzün 

zaman ərzində təsviri obrazlılığını saxlamasını, bu arealda geniş yayılmasını bir 

daha sübut edir. 

Qədim dövrün qroteskli obrazlarından biri kimi Qalayçıdan (Cənubi 

Azərbaycan) tapılmış şirəli kərpic üzərindəki quş-insan təsvirini göstərmək olar. 

Təsvirin müəllifi obrazın adi insan və ya quş deyil, ilahi personaj olmasını 

bildirmək üçün fiqurda quş başını insan başı ilə əvəz etmişdir. İki real varlığın 

birləşməsindən ibarət olan bu təsvirin qeyri-adi həlli onun ilahi (mifik, 

əfsanəvi) personaj olmasına işarədir.  

Qədim Midiya dövrünə aid arxeoloji tapıntılar arasında e.ə. VII əsrə aid 

olan qızıl sinəbənd də həm dizayn orijinallığı, həm də üzərindəki qroteskli 

təsvirləri ilə diqqəti cəlb edir. Ziviyyədən tapılmış bu sinəbənd üzərində sıra ilə 

yerləşdirilmiş qrotesk xarakterli iki mifik təsvir var. Sırada öndə birinci – şir 

bədənli, qartal qanadlı, insan başlı obraz, arxada isə qanadlı şir təsvir 

olunmuşlar.  

Qədim dövrə aid arxeoloji tapıntılar arasında tuncdan qəlibləmə üsulu ilə 

hazırlanmış qroteskli fiqurlu qablar sırasında Midiya dövrünə aid inək başlı və 

qadın bədənli gümüş camı göstərmək olar. Metropoliten Muzeyində saxlanılan 

bu qab qurban vermə mərasimlərində istifadə olunan antropo-zoomorf camdır. 

Bolluq məhsuldarlıq ideyasını qabartmaq məqsədilə camın müəllifi inək və 

qadın obrazını yüksək bədii ustalıqla birləşdirə bilmişdir. Ehtimal olunur ki, 

həmin bu cama zərdüştilərin qurbanvermə mərasimi zamanı istifadə etdikləri 

müqəddəs xaoma içkisi doldurulurdu və camın kiçik lüləyi vasitəsilə xaoma 

içkisi dualar sədası altında qurbangaha tökülürdü. 

Qədim dövrün arxeoloji tapıntıları arasında keramikadan hazırlanmış 

grotesk xüsusiyyətli qadın fiqurları da bədii həllinə görə diqqəti cəlb edir. 

Mərlikdən tapılmış bu qadın fiquru eramızdan əvvəl I minilliyə aiddir. Yuxarı 

hissədə çox incə, qurşaqdan aşağı hissəsi isə çox şişman olan fiqur özünün 

mütənasibliyinə görə kəskin qrotesk xüsusiyyətləri ilə səciyyələnir. Heykəlin 

müəllifi məqsədyönlü olaraq qadının qurşaqdan aşağı hissəsini belə şişman 

yaratmaqda məhsuldarlıq, bolluq, artım ideyasını daha qabarıq ifadə edə 

bilmişdi.  

Bədii qrotesk xüsusiyyətləri Mərlikdən tapılmış digər qadın fiqurunda 

daha çox diqqəti cəlb edir. Eramızdan əvvəl I minilliyə aid olan və Britaniya 

Muzeyində saxlanılan bu qadın fiquru “Ana ilahə” simvolunu ifadə edir.  

Qədim dövrün “Ana ilahə” obrazları həm kiçik heykəl fiqurlarında, həm 

də təsvirlərində ancaq inanc, sitayiş, məqsədyönlu ideya əsasında yarandığı 

üçün qrotesk xüsusiyyətləri onların əsas bədii xüsusiyyətləri olmuşdur. Qədim 

dövr insanlarının təsəvvürlərində qadının müəyyən hissələrinin şişirdilməsi, 

böyüməsi doğumun, çoxalmanın, artımın, bolluğun, məhsuldarlığın rəmzi idi. 

Bu səbəbdən də belə obrazları hazırlayan, təsvirləri yaradan müəlliflər dövrün 

tələblərinə, inanclarına, təsəvvürlərinə cavab verməyə nail ola bilmişlər. 

Arxeoloji tapıntılar arasında Midiya dövrünə aid ayaqlarına çarıq 

geyinmiş insan bədənli və qeyri-real formalı başı olan mifik obrazlı qaba da rast 

gəlirik. Keramikadan hazırlanmış qab özünün qeyri-adi bədii həlli ilə seçilir. 

Şişman bədənli və kiçik başlı, ayaq üstə dayanmış qadın obrazını xarakterizə 

edən qabın üzərindəki xətlər, üçbucaqlı naxışlar, aşağı hissəsindəki saçağa 

bənzər şaquli xətlər isə eyni zamanda, onun geyimini ifadə edir. Antropomorf 

formalı qabın şişman gövdəsinin aşağı hissəsində sağ və sol tərəfə maili iki 

ədəd lülək var. Qısa və şişman əllərində tutduğu kiçik camı başı bərabərində 

yuxarıya qaldıran qadın obrazı qabın xüsusi olaraq dini mərasimlərdə istifadəsi 

üçün hazırlanmışdı.  

Arxeoloji tədqiqatlar zamanı Ziviyyədən tapılmış bir çox sənət 

nümunələri arasında olan pilək üzərində verilmiş təsvir də orijinallığı ilə diqqəti 

cəlb edir. Bu pilək b. e.ə. VII əsrdə qızıldan hazırlanmışdır. Piləyin üst 

hissəsində dairə içərisində iki şir fiquru yerləşdirilmişdir. Müəllif bir başla 

birləşdirilmiş şirləri yan görünüşlü və hərəkətedici vəziyyətdə təsvir etmişdir. 

İki şirin dairə içərisində, bir başlı təsviri mifik obrazın qrotesk xüsusiyyətindən 

irəli gəlir. Müəllifin iki real varlıqdan yaratdığı irreal, mücərrəd obraz, eyni 

zamanda ikiliyi – dualizmi ifadə edir. 

Qrotesk xarakterli obrazlar sırasında Alban dövrünü əks etdirən coxsaylı 

maddi-mədəniyyət nümunələri də aşkarlanmışdır. Bu dövrə aid qrotesk 

xüsusiyyətli, mücərrəd ornamentlərlə bəzədilmiş zoomorf və antropomorf 

qabların bir hissəsi Azərbaycan Milli Tarix Muzeyinin fondunda saxlanılır. 

Burada mühafizə olunan qablar arasında Mingəçevir arxeoloji qazıntıları 

zamanı aşkarlanmış zoomorf formalı qab daha çox diqqəti cəlb edir. Qabın 

gövdəsinin yuxarı hissəsindəki lülək quşun boyun və başı formasındadır. Qabın 

gövdəsi üzərindəki xətlər quşun qanadlarının, digər tərəfindəki çıxıntı isə quşun 

quyruğunun təsviridir. Zoomorf formalı bu qab dini təsəvvürlərdən, əsatirlərdən 

bəhrələnərək ördək obrazı əsasında yaradılmışdır. Belə ki, qədim türklərin 

inanclarına görə ördək həyat üçün əsas mənbə və dörd ünsürdən biri olan Suyun 

təmsilçisidir.  

Hazırda Milli Azərbaycan Tarixi Muzeyində saxlanılan və Mollaisaqlı 

dəfinəsindən (İsmayıllı) tapılmış tunc maral fiquru da qədim dövrün qroteskli 

sənət nümunələrindən biridir. Alban dövrü mədəniyyətini əks etdirən bu fiqurun 

bədən hissəsindən şaquli metal asılqan keçirilmişdir. Hər iki dəlik olan və 

yuxarı hissəsində halqalar yerləşdirilən asılqan da onun xüsusi asma bəzək 

əşyası olmasından irəli gəlir. Günəş rəmzi sayılan maralın fiqurunda boyun 

hissəsinin xüsusi halqavarı formalarla uzadılması və bu halqavarı formaların ön 

aşağı hissəsinin buynuz formasında tamamlanması, şübhəsiz ki, fiqurun dini 

xarakterli olmasını əks edir.  

Bildiyimiz kimi, maral təsvirləri qədim türk tayfalarının totem 

obrazlarından biridir. Günəşin rəmzi və eyni zamanda böyük güc, yüksəliş 

rəmzi nişanəsi sayılan maralın buynuzları ağacaoxşar olması ilə 

cavanlaşdırmanın, daimi yenilənmənin simvolu hesab olunurdu. Müqəddəsliyi 

əks etdirən və müxtəlif vasitələrlə daha da gücləndirilmiş belə maral fiqurlarını 

yanlarında gəzdirən qədim türklər hesab edirdilər ki, onlar bütün bu 

xüsusiyyətləri özlərində cəmləşdiriblər. 

Alban dövrünə aid tapıntılar arasında müxtəlif inanclarla əlaqədar olaraq, 

xüsusi hazırlanmış kiçik heykəllərə də tez-tez rast gəlmək olar. Alban 

mədəniyyətinin incəliklərini, təsəvvürlərini, inanclarını bu günümüzə qədər 

çatdıran belə heykəlciklərdən – terrakota heykəlindən biri Şəki Tarix 

Diyarşünaslıq Müzeyində saxlanılır. Burada mühafizə olunan gildən 

hazırlanmış, kiçik ölçülü, e.ə. I əsrə aid quş başlı “Ana ilahə” fiquru bədii-həlli 

ilə qrotesk xüsusiyyətlərinə malikdir. Quşun və insanın stilizasiyası, 

birləşdirilməsi nəticəsində yaranan Ana İlahə obrazı Alban dövrü təsəvvürlərini 

özündə əks etdirir. Belə ki, məhsuldarlığın, bolluğun rəmzi olan Ana ilahənin 

başının quş formasında təsvir olunması qoruyucu humay ilahəni ifadə edir. 

Müəllif qrotesk elementlərdən istifadə etdiyi bu heykəldə – iki ilahəni 

birləşdirməklə onların tamaşaçıya təsir gücünü artırmağa çalışmışdır. 

Ümumlikdə quş başlı Ana ilahə obrazı olduğu yerdə həm bolluq olar, həm də 

həmin məkanı xeyirxah ruhlar, göy tanrıları qoruyarmış. 

Arxeoloji qazıntılar arasında Şəkidən tapılmış e.ə. I minilliyə aid olan 

başqa “Ana ilahə” obrazı nisbətən real insan bədəninə uyğun ölçüləri ilə 

fərqlənir. Hazırda Azərbaycan Milli İncəsənət Muzeyində saxlanılan Alban 

dövrünə aid bu heykəlcik insan bədəni ilə quşun başının birləşdirilməsi yolu ilə 

hazırlanmışdır.  

Qədim dövrün qrotesk xüsusiyyətli heykəlcikləri arasında Mingəçevir 

arxeoloji tədqiqatlarından aşkarlanmış qadın heykəlciyi orijinallığı ilə seçilir. 

Alban dövrü mədəniyyətini əks etdirən bu heykəlcik gildən hazırlanaraq, e.ə. 

III-I əsrlərə aiddir. Qadın fiqurunun boynuna taxılmış çoxlu halqalardan sinəsi 

üstündə yerləşən ikisinin üzərindəki dairəciklər və sonuncu halqadan, döşlərinin 

arasından aşağı sallanan “U” hərfinə bənzər forma onu yapma bəzək əşyasına 

bənzədir. Çox ehtimal ki, bu heykəlciyin sinəsində qrotesk elementləri ilə 

diqqəti cəld edən sinəbənd, məhsuldarlıq, artım və eyni zamanda, qoruyucu 

xarakterə malik olmuşdur. 

Arxeoloji tapıntılar arasından Lerik Tari-Diyarşünaslıq Muzeyində 

saxlanılan qab da qrotesk xüsusiyyətlərə malikdir. Muzeydə Avesta dövrü adı 

altında nümayiş etdirilən qab e.ə. I minilliyin birinci yarısına aiddir. Saxsıdan 

hazırlanmış bikonik qabın qrotesk xüsusiyyəti onun lüləklərinin qoç başı ilə 

tamamlanmasından irəli gəlir. Belə ki, qabın gövdəsinin aşağı hissəsində 

yerləşən sağ və sol tərəfə maili olan iki lülək qoçun boyun və başı formasında 

hazırlanmışdır.  

Bildiyimiz kimi, qədim Azərbaycan ərazisində qoç, keçi və s. bu kimi 

buynuzlu heyvanlar müqəddəs sayılırdı və həmin dövrlərdə bu heyvanların 

təsviri əkinçilik, heyvandarlıq kimi müxtəlif təsəvvürlərlə əlaqədar olaraq 

meydana gəlmişdir. Bu qrotesk xarakterli qabda da qoç təsvirinin verilməsi və 

onun lüləkləri qabın məişət əşyası deyil, məhz dini ayin və mərasimlər üçün 

hazırlanmasını təsdiqləyir.  

Gəncə-Çovdar arxeoloji qazıntıları zamanı aşkarlanmış Alban dövrü sənət 

nümunələri arasında qəlibləmə üsulu ilə tuncdan hazırlanmış heykəlciyin 

qrotesk xüsusiyyəti onun insan bədənli və qara çaqqal başlı olmasından irəli 

gəlir. Tuncdan qəlibləmə üsulu ilə hazırlanmış heykəlcik Azərbaycan Milli 

Tarix Muzeyinin fondunda saxlanılır.  

Ümumiyyətlə, araşdırma nəticəsində müəyyən olunur ki, qədim dövrdə 

mövcud olan qrotesk elementləri dini təsəvvürlərdən bəhrələnərək yaradılmış 

və bolluq, məhsuldarlıq, artım, qoruyucu və s. mənaları ifadə edir.  

Beləliklə, hələ ibtidai dövrdən təsviri sənət nümunələrində qrotesk 

elementlərinin təsvirinə rast gəlinir. Bu dövrdən etibarən obrazın 

gücləndirilməsi məqsədilə yaradılan təsvirlərdə əcaibləşdirmədən, 

mücərrədləşdirmədən istifadə olunmuşdur.  

Nəticə etibarilə qeyd etmək olar ki, müasir dövrdə ədəbiyyatda, teatrda, 

təsviri sənətdə və s. geniş yayılan qrotesk ifadə vasitələri hələ qədim dövrün 

sənətkarlığında özünü büruzə vermişdir. Belə ki, araşdırmalar zamanı bir daha 

aydın olur ki, qədim dövr mədəniyyətində, təsviri sənətində mövcud olan 

stilizasiyalar, şişirtmələr, gücləndirilmiş və qabarıq təsvirlər, əcaib və fantastik 

obrazlar qrotesk elementlərini xarakterizə edir. 

Дилара Арастун кызы Музаффарли 

ГРОТЕСКНЫЕ, МИФИЧЕСКИЕ ОБРАЗЫ В АНТИЧНОМ 

ИСКУССТВЕ АЗЕРБАЙДЖАНА 

 

Резюме: Статья посвящена ранним гротескным образам в искусстве 

древнего Азербайджана. Первобытная, а затем и – древние религии 

использовали искусство для создания визуальных религиозных образов. 

Антропоморфные и зооморфные фигурки методом монтажа. утрирования и 

гротеска – превращались в ирреальные символы древних религиозно-

идеологических представлений. Гротеск использовался древними мастерами 

для усиления религиозного воздействия на человека. 

Ключевые слова: гротеск, художественное искажение, 

художественное утрирование, древнее искусство, искусство Манны, 

искусство Мидии, искусство Албании 

 

Dilara Arastun qizi Muzaffarli 

GROTESQUE AND MYTHICAL IMAGES IN OUR ANCIENT ART  

 

Summary: The article is devoted to early grotesque images in the art of 

ancient Azerbaijan. Primitive, and then - ancient religions used art to create visual 

religious images. Anthropomorphic and zoomorphic figures were turned into 

unreal symbols of ancient religious and ideological ideas by mounting method, 

exaggerations and grotesques. The grotesque was used by ancient masters to 

enhance the religious impact on a person. 

Key words: Grotesque, artistic distortion, artistic exaggeration, ancient art, 

Manna Art, Median Art, Albanian Art 

“SƏRT ÜSLUB” AZƏRBAYCAN RƏNGKARLIĞININ İNKİŞAFI 

KONTEKSTİNDƏ” 

 

Xülasə: Azərbaycan rəngkarlıq tarixində əsrlər boyu müxtəlif cərəyan və 

üslublar bir-birini əvəz etmişdir. XX əsrin 50-ci illərində yaranmış olan “Sərt 

realizm” uzun tarixi inkişaf yolu keçmiş Azərbaycan təsviri sənətində mühüm 

əhəmiyyət kəsb edir. “Sərt üslub” Azərbaycan rəngkarlıq tarixində sosialist 

realizmi ilə Abşeron rəssamlıq məktəbi arasındakı dövrü əhatə edirdi. “Sərt 

üslub” Azərbaycan rəngkarlıq tarixində sosialist realizmi ilə Abşeron rəssamlıq 

məktəbi arasındakı dövrü əhatə edirdi. 

Sovet hakimiyyəti illərinə təsadüf edən, sərt üslub adlandırılan sərt 

realizm Tofiq Cavadov və Tahir Salahovun adı ilə birbaşa bağlı idi.  

T.Cavadovun 1950-ci illərin əvvəllərində yaratdığı müxtəlif janrlı 

əsərlərində “sərt üslub”a xarakterik elementlər öz əksini tapmışdır [3]. 

Dahi rəssam istedadı sayəsində fəaliyyətinin ilk illərinin təsadüf etdiyi 

Sovet hakimiyyəti dönəmində dövrün çətinliklərinə rəğmən yeni üslubun geniş 

şaxələnməsinə səbəb olmuşdur. Tahir Salahov 1968-ci ildə SSRİ Dövlət 

Mükafatına layiq görülmüşdür. Bu yeni yaradıcılıq üslubunun dövlət tərəfindən 

təqdirlə qarşılanmasının sübutu idi. Yeni yaradıcılıq üslubu kimi “sərt realizm” 

Azərbaycan rəngkarlıq nümunələrinin, Tahir Salahov yaradıcılığının dünya 

incəsənəti miqyasında tanınmasında böyük rol oynamışdır. 

Açar sözlər: sərt üslub, rəngkarlıq, tarixi inkişaf, dahi rəssam 

 

Azərbaycan rəngkarlıq tarixində əsrlər boyu müxtəlif cərəyan və üslublar 

bir-birini əvəz etmişdir.  

XX əsrin 50-ci illərində yaranmış olan “Sərt 

realizm” uzun tarixi inkişaf yolu keçmiş Azər-

baycan təsviri sənətində mühüm əhəmiyyət kəsb 

edir. “Sərt üslub” Azərbaycan rəngkarlıq tarixində 

sosialist realizmi ilə Abşeron rəssamlıq məktəbi 

arasındakı dövrü əhatə edirdi. “Sərt üslub” Azər-

baycan rəngkarlıq tarixində sosialist realizmi ilə 

Abşeron rəssamlıq məktəbi arasındakı dövrü əhatə 

edirdi. Sovet hakimiyyəti illərinə təsadüf edən, sərt 

üslub adlandırılan sərt realizm Tofiq Cavadov və 

Tahir Salahovun adı ilə birbaşa bağlı idi.  

T.Cavadovun 1950-ci illərin əvvəllərində 

yaratdığı müxtəlif janrlı əsərlərində “sərt üslub”a 

xarakterik elementlər öz əksini tapmışdır [3]. Dahi 

rəssam istedadı sayəsində fəaliyyətinin ilk illərinin təsadüf etdiyi Sovet 

hakimiyyəti dönəmində dövrün çətinliklərinə rəğmən yeni üslubun geniş 

şaxələnməsinə səbəb olmuşdur. Tahir Salahov 1968-ci ildə SSRİ Dövlət 

Mükafatına layiq görülmüşdür. Bu yeni yaradıcılıq üslubunun dövlət tərəfindən 

təqdirlə qarşılanmasının sübutu idi. 

Yeni yaradıcılıq üslubu kimi “sərt realizm” Azərbaycan rəngkarlıq 

nümunələrinin, Tahir Salahov yaradıcılığının dünya incəsənəti miqyasında 

tanınmasında böyük rol oynamışdır. Sovet hakimiyyəti illərinə təsadüf edən, 

sərt üslub adlandırılan sərt realizm Tofiq Cavadov və Tahir Salahovun adı ilə 

birbaşa bağlı idi. Azərbaycan rəngkarlıq tarixində əsrlər boyu müxtəlif cərəyan 

və üslublar bir-birini əvəz etmişdir. Rəngkarlıq tariximizin səhnəsindən neçə-

neçə görkəmli şəxsiyyətlər, dahi rəssamlar keçmiş və hər birinin özünəməxsus 

yeri, danılmaz xidmətləri olmuşdur. Məhz bu cür dahi rəssamların yaradıcılığı 

sayəsində Azərbaycan rəngkarlığı beynəlxalq səviyyədə təbliğ edilmiş və rəğbət 

görmüşdür 

Sultan Məhəmməd, Müzəffər Əli, Mir Seyid Əli, Mirzə Qədim İrəvani, 

Mir Möhsün Nəvvab, Bəhruz Kəngərli, Səttar Bəhlulzadə, Maral Rəhmanzadə, 

Mikayıl Abdullayev, Böyükağa Mirzəzadə, Oqtay Sadıqzadə, Cavad 

Mircavadov, Tofiq Cavadov, Xalidə Səfərova, Tahir Salahov, Elmira 

Şahtaxtinskaya kimi bir sıra dahi rəssamların yaradıcılıq üslubu Azərbaycan 

rəngkarlığının tarixini və onun gələcək inkişaf istiqamətlərini təşkil edir.  

 

 

 

 

 

T.Cavadov “Fəhlə 

portreti” 1950 

Yeni yaradıcılıq üslubu  

Müxtəlif dövrlərə aid olan yaradıcılıq üslubları, 

ayrı-ayrılıqda hər bir rəssamın əsərləri sənətşünaslar 

tərəfindən geniş tədqiq edilmişdir. Tədqiqatçıların 

özünəməxsus yanaşması mövzuya yeni çalarlar 

gətirməklə yanaşı, elmi biliklərin əldə edilməsinə öz 

töhfəsini vermişdir. XX əsrin 50-ci illərində yaranmış 

olan “Sərt realizm” uzun tarixi inkişaf yolu keçmiş 

Azərbaycan təsviri sənətində mühüm əhəmiyyət kəsb 

edir. “Sərt üslub” Azərbaycan rəngkarlıq tarixində 

sosialist realizmi ilə Abşeron rəssamlıq məktəbi 

arasındakı dövrü əhatə edirdi. Sovet hakimiyyəti 

illərinə təsadüf edən, “sərt üslub” adlandırılan sərt 

realizm Tofiq Cavadov və Tahir Salahovun adı ilə birbaşa bağlı idi. 

T.Cavadovun 1950-ci illərin əvvəllərində yaratdığı müxtəlif janrlı əsərlərində 

“sərt üslub”a xarakterik elementlər öz əksini tapmışdır [3].  

Tahir Salahovun yaradıcılığında sərt üslub 

Tahir Salahovun yaradıcılığında sərt üsluba aid ilk əsər 1957-ci ildə 

yaratmış olduğu “Növbədən qayıdanlar” tablosu hesab edilir.  

Dahi rəssam istedadı sayəsində fəaliyyətinin ilk illərinin təsadüf etdiyi 

Sovet hakimiyyəti dönəmində dövrün çətinliklərinə rəğmən yeni üslubun geniş 

şaxələnməsinə səbəb olmuşdur. Rəssam 1968-ci ildə SSRİ Dövlət Mükafatına 

layiq görülmüşdür. Bu yeni yaradıcılıq üslubunun dövlət tərəfindən təqdirlə 

qarşılanmasının sübutu idi.  

Yeni yaradıcılıq üslubu kimi “sərt realizm” 

Azərbaycan rəngkarlıq nümunələrinin, Tahir 

Salahov yaradıcılığının dünya incəsənəti 

miqyasında tanınmasında böyük rol oynamışdır. 

Məhz bu səbəbdən “sərt realizm” üslubu geniş 

tədqiqat obyektinə çevrilmiş, xarici və yerli dövrü 

mətbuatda – Z.Əliyev “Qüdrətli fırça ustası”, 

V.Bəkirov, “Sərt üslubun yaradıcısı olan Tahir 

Salahovun yaradıcılıq dünyası”, ədəbiyyatlarda – 

İ.Dolqopolov,  “Sənətkar və şah əsəri” (“Мастера 

и шедевры”) 6 cildliyində, V.S.Manin, «Həyat və yaradıcılıq» (“Жизнь и 

творчество”) miniatür kitabında və digər elmi araşdırmalarda öz əksini 

tapmışdır. Sərt realizm üslubunun ilk nümayəndələrindən olan T.Cavadov, 

T.Salahov kimi dahi rəssamların sonrakı nəsillərə əmanət qoyduqları zəngin 

bədii irs özünəməxsusluğu ilə seçilən hər bir müəllifin əsərində milli koloriti, 

məzmun müxtəlifliyi və ideyası ilə daima öz aktuallığını qoruyur.  

T.Cavadov “Balıqla 

natürmort” 1954 

T.Salahov 

“Növbədən qayıdanlar” 

1957 

Рена Сулдуз кызы Мамедова 

«СУРОВЫЙ СТИЛЬ» В КОНТЕКСТЕ 

РАЗВИТИАЗЕРБАЙДЖАНСКОЙ ЖИВОПИСИ 

 

Резюме: В истории азербайджанской живописи различные течения и 

стили сменяли друг друга на протяжении веков. 

«Суровый реализм», зародившийся в 50-х годах ХХ века, имеет 

большое значение в искусстве Азербайджана, имеющем длительное 

историческое развитие. В истории азербайджанской живописи новый 

стиль охватывал период между соцреализмом и апшеронской школой 

живописи. Новое течение в живописи, совпавшее с годами советской 

власти и получившее название "суровый стиль", было напрямую связано с 

именами таких представителей искусства, как Тофиг Джавадов и Тахир 

Салахов. Элементы, характерные для «сурового реализма», нашли 

отражение в произведениях различных жанров, созданных Т. Джавадовым 

в начале 1950-х годов [3]. 

Благодаря своему таланту гениального художника, несмотря на 

трудности времени, первые годы его деятельности которые совпали с 

первой половиной советской власти, он вызвал широкое разнообразие 

нового стиля. В 1968 году художник был удостоен Государственной 

премии СССР.  

«Суровый реализм» как новый творческий стиль сыграл большую 

роль в признании образцов азербайджанской живописи и творчества 

Таира Салахова на мировом уровне. 

Ключевые слова: суровый стиль, живопись, историческое развитие, 

выдающийся художник. 

Rena Sulduz gizi Mammadova 

"SEVERE STYLE" IN THE CONTEXT OF DEVELOPMENT OF 

AZERBAIJANI PAINTING 

  

Summary: In the history of Azerbaijani painting, different flows and 

styles have succeeded each other for centuries. “Severe realism", which 

originated in the 50s of the XX century, has a great importance in the art of 

Azerbaijan, which has a long historical development.  The new style 

covered the period between socialist realism and the Absheron School in the 

history of Azerbaijani painting. A new flow in painting, coinciding with the 

years of Soviet power and called "severe style", was directly associated with the 

names of such representatives of art as Tofig Javadov and Tahir Salahov. 

The elements characteristic to “severe style" were reflected in the works 

of various genres created by T. Javadov in the early 1950s’ [3]. Thanks to his 

talent as a genius artist, in the period of Soviet rule, where the first years of his 

activity coincided, he caused a wide diversification of the new style, despite the 

difficulties of the time. Tahir Salahov was awarded the State Prize of the USSR 

in 1968. This was proof that the new creative style was welcomed by the state. 

“Severe realism" as a new creative style played a major role in the recognition 

of Azerbaijani painting samples and Tahir Salahov's creative activity on the 

world art scale. 

Key words: severe style, painting, historical development, distinguished 

artist 

SİYƏZƏN ƏRAZİSİNDƏ YERLƏŞƏN İSTEHKAMLARIN  

TARİXİ XARAKTERİSTİKASI 

 

Xülasə: Bəşər tarixində edilən istilaların qarşısının alınması üçün istifadə 

olunan ən effektiv yollardan biri tikilən müdafiə sistemləridir. Buna görə də 

dünyanın müxtəlif yerlərində böyük istehkamlara rast gəlmək olur. Azərbaycan 

ərazisi də yerləşdiyi coğrafi mövqeyin və təbii sərvətinin zənginliyindən irəli 

gələrək müxtəlif dövrlərdə yadelli hücumlarına məruz qalmışdır. Edilən 

hücumların qarşısının alınması üçün də ölkənin daha çox şimal bölgəsində 

böyük istehkam qurğuları inşa olunmuşdur. Bunlar arasında özünəməxsus tarixi 

ilə seçilən abidələr sırasında Beşbarmaq dağı (dağ ilə eyni adı daşıyan sədd), 

Gilgilçay səddi və Çıraqqala da mövcuddur. 

Açar sözlər: Qala, müdafiə, hücum, xarakteristika, istehkam 

 

Siyəzən Gilgilçay və Ataçay çayları arasında yerləşən şəhərdir. Qərbdə 

Böyük Qafqazın dağlarını, şərqdə Xəzər sahillərini görə bilərsiniz. Samur-

Dəvəçi ovalığında yerləşən Siyəzən şəhərin düz yaxınlığından Samur-Abşeron 

kanalı da keçir.  

Siyəzənin ətrafı qədim ticarət yollarının ərazisində yerləşir. Bununla belə, 

ərazi müxtəlif qədim memarlıq abidələri ilə zəngin olsa da, daimi yaşayış 

məskəni haqqında məlumat yoxdur. Siyəzən şəhər yaşayış məntəqəsi rayonun 

təbii sərvətlərinin, əsasən neft və qazın ortaya çıxması ilə bağlıdır, baxmayaraq 

ki, burada əhəng, gil və çınqıl yataqları da vardır. 1954-cü ilə qədər indiki 

şəhərin yerində kiçik bir kənd Qızıl-Burun adlanırdı. Siyəzən adı yerli əhalinin 

– tatların (Zaqafqaziya farslarının) dilindən götürülmüşdür. “Qara qadın” 

deməkdir. 

Azərbaycanın şimal bölgəsində yerləşən Siyəzənin strateji coğrafi 

mövqeyə malik olması ərazidə bir çox müdafiə səddinə ev sahibliyi etmə 

zəminini yaradıb. Burada tarixi bir çox mistik rəvayətlərlə zəngin olan 

Beşbarmaq dağı (dağ ilə eyni adı daşıyan sədd), Gilgilçay səddi və Çıraqqala 

mövcuddur. Adları qeyd olunanlardan başqa isə Siyəzən ərazisində Pir Xəlil 

türbəsi, Şeyx Heydər türbəsi, Karvansara qalıqları və s. kimi ölkə və yerli 

əhəmiyyətli abidələr mövcuddur. 

Siyəzən tarixi ilə bir o qədər sıx bağlı olan Beşbarmaq dağı özünəməxsus 

həm tarixi, həm də mistik xüsusiyyətləri ilə seçilir. 

mailto:ibrahimov.11.09.97@gmail.com


 

 

 

 

 

Azərbaycan Dövlət Mədəniyyət və İncəsənət Universitetinin ELMİ ƏSƏRLƏRİ № 32, 2022 
НАУЧНЫЕ ТРУДЫ Азербайджанского Государственного Университета Культуры и Искусств № 32, 2022  

SCIENTIFIC PAPERS of Azerbaijan State University of Culture and Arts № 32, 2022   
 

126 

 

Abidənin daşıdığı mahiyyəti daha yaxşı dərk etmək üçün regionun tarixi 

xarakteristikasına bələd olmaq olduqca vacibdir. Buna görə də Qafqazın qədim 

tarixinin keşməkeşli dövrü ilə bağlı çoxsaylı istehkamları arasında Xəzər 

dənizinin qərb sahilində Sasani dövründən qalma möhtəşəm abidələri çoxdan 

tədqiqatçıların diqqətini cəlb etmişdir. Xüsusi olaraq Azərbaycanın şimal 

sərhədlərini qoruyan müdafiə istehkamlarını qeyd edə bilərik. Onların arasında 

Beşbarmaq istehkamları, Gilgilçay səddi və ya Şirvan divarı və Dərbənd 

müdafiə kompleksi ən məşhurlarındandır.  

Şərqi Qafqazda istehkam problemi Şərqi Avropa, Zaqafqaziya və Qərbi 

Asiyanın tarixi üçün böyük əhəmiyyət kəsb edir. Xəzərin qərb sahili qədim 

zamanlardan bu üç bölgənin xalqlarının taleyində xüsusi rol oynamışdır. 

Məşhur Xəzər marşrutu – Cənub-Şərqi Avropadan Kiçik Asiyaya yeganə 

əlverişli yol və uzun əsrlər boyu köçərilərin məskunlaşdığı əraziləri qədim 

əkinçilik sahələri ilə birləşdirən beynəlxalq ticarətin ən mühüm yolu buradan 

keçirdi. Qafqazda yaşayanların bu ərazidə geniş hərbi-siyasi və ticarət-iqtisadi 

əlaqələri, artıq tunc dövründən bu bölgələrin inkişafına böyük təsir 

göstərmişdir. Dərbənddə son illərdə aparılan qazıntılar göstərdi ki, Qafqazın bu 

ən mühüm qapılarını nəzarətdə saxlayan Dərbənd keçidində ilk güclü 

istehkamlar məhz o dövrdə yaranıb və köçərilərin fəallığının əhəmiyyətli 

dərəcədə artdığı bir dövrdə yaranıb. İskit dövrünə aid Dərbənd mədəni 

yataqlarının stratiqrafiyası onu deməyə əsas verir ki, e.ə VII əsr yürüşü skiflərin 

Qərbi Xəzər dənizi vasitəsilə qədim Şərqə yeganə nüfuzu deyildi və görünür, 

onlar Dərbənd darvazalarından dəfələrlə istifadə etmişlər. 

İskitlərin, sarmatların, alanların və Şərqi Avropa və Xəzər çöllərinin digər 

köçəri sakinlərinin dağıdıcı basqınları Yaxın Şərq və Zaqafqaziya 

hökmdarlarını Xəzərdə ən mühüm yerləri möhkəmləndirərək şimal sərhədlərini 

qorumaq yolları axtarmağa məcbur etdi. Onun hərbi-siyasi əhəmiyyəti 

Zaqafqaziyaya sahib olmaq uğrunda Roma-Parfiya müharibələri dövründə 

kəskin şəkildə artdı. Döyüşən tərəflər hərbi əməliyyatlarda köçərilərin muzdlu 

dəstələrindən geniş istifadə edirdilər. 

Xəzərin qərb sahilinin rolu xüsusilə IV əsrin sonlarından daha da 

artmışdır. Tarixə nəzər salsaq görə bilərik ki, eradan əvvəlki zamandan 

başlayaraq yadelli işğalçıların Qafqaza geniş hücumu ilə əlaqədar olaraq bu 

ərazidə güclü müdafiə sisteminin qurulmasına ehtiyac yaratdı. Güclü köçəri 

dalğaları buraya axışdı ki, onların etnik və siyasi nüvəsini Şimali Çin və 

Monqolustanın türkdilli tayfaları təşkil edirdi, əvvəllər Çin salnamələrində 

“Xiongnu” ümumi adı ilə tanınan və sonralar “hunlara” çevrilmişdir. Onların 

müəyyən bir hissəsi Dağıstana soxularaq onun sahilyanı rayonlarında 

məskunlaşaraq burada paytaxtı “hunların şəhəri Varacan (Varaçan)” hesab 

edilən “hunlar çarlığı” yaratdılar. O vaxtdan Sarmat və Alan dəstələrinin 

Dərbənd keçidi vasitəsilə Zaqafqaziyaya epizodik basqınları güclü köçəri 

birliklərin sistematik basqınları ilə əvəz olundu. Eyni dövrə Sasanilərin Qafqaza 

nüfuzunun əhəmiyyətli dərəcədə genişlənməsi daxildir ki, bunun nəticəsində 

onun bir çox mühüm bölgələri ələ keçirildi və Şərqi Qafqazda Sasani İranının 

təsiri üstünlük təşkil etdi. 

İki qüdrətli qüvvənin – böyük köçəri birlikləri və şimal sərhədlərini 

qorumağa çalışan Yaxın Şərqin ən əhəmiyyətli dövləti arasındakı şiddətli 

mübarizə Xəzər dənizinin qərb sahilində bir sıra təsirli istehkamların 

yaranmasına kömək etdi. Onların ən möhtəşəmi – Dərbənd 250 ildən artıqdır ki, 

tədqiq edilib, digərləri – Bərmək və Şirvan isə yalnız əsrimizin 20-ci illərinin 

sonlarında mütəxəssislər tərəfindən araşdırılıb. Bu iri istehkam abidələrinin 

tədqiqində xüsusi rol Bərmək və Şirvan istehkamlarının Sasani mənşəli 

olduğunu müəyyən edərək əsaslandıran və onların tikilməsini Dərbənd divarları 

ilə vahid sistemdə birləşdirən E.A.Paxomova məxsusdur. Buna əsaslanaraq 

E.A.Paxomov və başqa tədqiqatçılar Sasanilərin Şərqi Qafqazda mərhələli 

irəliləyiş sxemini irəli sürdülər və bu sxem “uzun divarlar” sisteminin 

qurulması ilə əlamətdar oldu. Bu sxemə görə Sasanilər cənubdan şimala doğru 

hərəkət edərkən ayrı-ayrı əraziləri zəbt etmiş və Xəzər ovalığını dənizdən 

dağlara qədər ən dar yerlərdə tamamilə bağlayan istehkamlar tikərək bu 

ərazidəki hakimiyyətlərini möhkəmləndirmişlər. Birinci mərhələ Bərmək 

istehkamlarının yaradılması ilə əlamətdar oldu, daha sonra Gilgilçay, yaxud 

Şirvan divarı ucaldıldı və nəhayət, Dərbənd müdafiə tikililəri tikildi. 

Bu “uzun divarlar” sistemində ən cənub – Beşbarmaq istehkamları Beş-

Bərmək (türk. – beş barmaq) dağının yamacında yerləşir, bu dağın qəfildən 

dənizə tərəf ayrılan hissəsi ilə dəniz sahilinə qədər olan məsafəsi 1,75 

kilometrdən çoxdur. 

“Beşbarmaq səddinin V əsrin birinci yarısında Albaniya və Sasani 

dövlətləri tərəfindən, albanlar ilə hunlar arasında inşa edilməsi, 452-ci ildə 

hunlar tərəfindən dağıdılması ehtimal edilir. Sədd dağıdıldıqdan sonra yerində 

yenisi bina edilməmiş, əvəzində isə Gilgilçay boyunca Şabran müdafiə 

istehkamı inşa edilmişdi” [2]. 

İstehkamlarda bir-birindən 220 metr məsafədə, dağların ətəyindən dənizə 

qədər uzanan iki paralel qalalar mövcuddur. Daşdan tikilmiş möhkəm qala 

qərbdən istehkamları örtmüş, şərqdə isə sahil xəttinə yaxın divarlar köndələn 

qalalarla əhatələnib. Beşbarmaq istehkamlarının şimalında dar dərədən 

düzənliyə qədər Gilgilçay, yaxud Şirvan adlanan əzəmətli divar var. Dənizdən 

başlayır və bütün sahil düzünü keçərək dağlara doğru, Çıraqqalaya qədər 30 km 

uzanır. Dənizdən 20 km məsafədə olan bu divar çiy kərpicdən, sonra isə 

Beşbarmaq qalasına bənzər daşdan, sasani kərpicindən əlavələrlə hörülmüşdür. 

“Aparılan tədqiqatlar nəticəsində məlum olmuşdur ki, Beşbarmaq 

ərazisində Bacərvan adlı şəhəri mövcud olmuşdur. Bu adda tarixdə məlum olan 

iki şəhərdən biri indiki Xızı rayonunda, Beşbarmaq dağının yaxınlığında, digəri 

isə Muğanın şimal hissəsində yerləşirdi. Sonuncu haqqında deyilir: “...o, 

Azərbaycanda firavan yerdir; orada məscid var, söyləyirlər ki, Xızır tikdirib, 

Allah onun köməyi olsun, şəhərin camaatı qonaqpərvərdir”. Müəllif Xızırla 

əlaqədar Beşbarmaq dağının yanında yerləşmiş və indi mövcud olmayan birinci 

Bacərvana aid əfsanəni səhvən Muğandakı şəhərlə bağlayır. Muğandakı 

Bacərvan hazırda İmişli rayonunda kənddir” [4].  

Gilgilçay səddinin xeyli şimalında yerləşdiyi nəzərdə tutulan və bəzi 

tədqiqatçıların “uzun divarların” üçüncü xətti kimi qiymətləndirdikləri Rubas 

adlanan səddin yerləşdiyi deyilir. Elmi ədəbiyyatda bu barədə konkret məlumat 

yoxdur və hətta onun mövcudluğunu real hesab edənlər belə etiraf etmək 

məcburiyyətində qalırlar ki, “bu divar, daha doğrusu onun qalıqları indiki 

dövrdə (XX əsrin 60-cı illərinə qədər) hələ araşdırılmamış və buna görə də 

təsvir edilməmişdir. Lakin inqilabdan əvvəlki və sovet dövründə Cənubi 

Dağıstanda dəfələrlə aparılan çoxsaylı arxeoloji işlər Dərbəndlə çay arasında 

üzə çıxmadı. Samurda “uzun divarların” qalıqları var və Rubas müdafiə xətti 

haqqında danışmaq üçün heç bir səbəb yoxdur. Ehtimal ki, onlar haqqında 

əsaslandırma bu divarı gördüyü iddia edilən İ.İ.Lerxin hesabatlarına əsaslanır. 

Lakin onun uzunluğu 80 verst və hündürlüyü 20 sazhens (təxminən 40 m) olan 

Rubas divarının təsviri çox fantastik görünür. 

Xəzər dənizinin qərb sahilində Sasani dövrünə aid istehkamlar sistemində 

ən möhtəşəmi öz miqyası və monumentallığı ilə indi də heyrətləndirən Dərbənd 

müdafiə tikililəridir. Onların kompleksinə şəhərin hər birinin uzunluğu 3,5 km-

dən çox olan şimal və cənub divarları, hündür təpədə yerləşən Narınqala qalası 

və Qafqazın zirvələrinə qədər 40 kilometrdən çox uzanan Dağ Divarı daxildir. 

İndi şəhərin divarları dənizə bir az çatmır, lakin orta əsr yazılı mənbələrinin 

yekdil ifadəsinə görə, onlar suyun içinə qədər uzanırdı. Dənizə yaxın divarlar 

arasındakı məsafə 450 m-ə, qala yaxınlığında – təxminən 350 metrə çatır. 

Divarların qalınlığı 4 m-ə, hündürlüyü 10-18 metrə çatmışdır. Divarların 

hörgüləri bir-birini əvəz edən “qaşıqla” və “pokes” ilə kənara qoyulmuş iki sıra 

iri üzlük plitələrdən ibarətdir, aralarındakı boşluq daş və əhəng məhlulu ilə 

doldurulmuşdur. 

Xəzər dənizinin qərb sahilində ilk Sasani dövrü istehkamlarının yaranma 

vaxtı hələ də mübahisəlidir. Strateji və iqtisadi baxımdan son dərəcə 

əhəmiyyətli olan bu ərazilər ilk Sasani hökmdarlarının diqqətini cəlb edirdi. 

Hətta hakimiyyət uğrunda mübarizə dövründə də Sasanilər Xəzər keçidlərinin 

taleləri onlar üçün xüsusi rola malik olduğunu bilirdilər. 

Анар Шахбаз оглы Ибрагимов 

ИСТОРИЧЕСКАЯ ХАРАКТЕРИСТИКА УКРЕПЛЕНИЙ, 

РАСПОЛОЖЕННЫХ НА ТЕРРИТОРИИ СИЯЗАНЬ 

 

Резюме: Одним из наиболее эффективных способов предотвращения 

вторжений в истории человечества являются построенные системы 

защиты. Поэтому большие укрепления можно найти в разных частях 

света. Территория Азербайджана также в разное время подвергалась 

иностранным нападениям из-за своего географического положения и 

богатства природных ресурсов. Для предотвращения нападений в 

северных районах страны были построены крупные укрепления. Среди 

памятников, отличающихся уникальной историей, выделяются гора 

Бешбармаг (барьер, носящий то же имя, что и гора), стена Гилгильчай и 

Чирагкала. 

Ключевые слова: крепость, оборона, нападение, характеристика, 

укрепление. 

 

Anar Shahbaz oghlu Ibrahimov 

HISTORICAL CHARACTERISTICS OF DEFENSE SYSTEMS 

SITUATED IN THE AREA OF SIYAZAN  

 

Summary: One of the most effective ways to prevent invasions in human 

history is through built defense systems. That's why you can find big castles in 

different parts of the world. The territory of Azerbaijan has also been subject to 

raids in different periods due to its geographical location and the richness of its 

natural resources. In order to prevent attacks, large fortifications were built in 

the northern regions of the country. Among them, there are Beshbarmag 

https://portalus.ru/modules/travelling/rus_readme.php?subaction=showfull&id=1518354183&archive=&start_from=&ucat=&

mountain (the dam bearing the same name as the mountain), Gilgilchay dam 

and Chiraggala among the monuments distinguished by their unique history. 

Key words: Castle, defense, attack, characteristic, fortification 

 

Məqalənin redaksiyaya daxil olma tarixi: 29.09.2022  

Məqaləni çapa tövsiyə edən sahə redaktorunun (və ya üzvünün) adı: 

sənətşünaslıq üzrə fəlsəfə doktoru, dosent Aslan Xəlilov 

UOT 6203.01       

Rüstəm Elman oğlu Quliyev 

 Azərbaycan Dövlət Rəssamlıq Akademiyası  

Müəllim  

E-mail: painter9713@gmail.com 

 

FƏXRİ MƏDƏNİYYƏT İŞÇİSİ FİRUDİN QULİYEVİN 

YARADICILIĞINDA İBRAHİM PEYĞƏMBƏR OBRAZI 

 

Xülasə: Bu məqalənin “Yaradıcı insan kimdir?”, “İbrahimin öz oğlunu 

qurban verməsi”, “F.Quliyevin tablosu bizə nə deyir?”, “Son söz” adlı dörd 

başlığı var. Hər başlıq konkret məqsəd və hədəf daşıyır. 

Firudin Quliyevin bu tablosuna baxan tamaşaçı anlayar ki, o, islam 

dininin ayinlərinə hörmətlə yanaşan, Qurani-Kərimi mütaliə edərək həzrət 

İbrahim ilə bağlı faktları tabloya köçürən bir rəssamdır. 

Hər bir tablonun mesajları olur, onları hər kəs oxuya bilmir, sənətdən 

anlayışı olanlar oxuya bilirlər. Bu tablonun öz mesajları var, “F.Quliyevin 

tablosu bizə nə deyir?” başlığında onlara aydınlıq gətirilib. 

Açar sözlər: tablo, rənglər, mələk, İbrahim peyğəmbər, Kəbə, Qurani-

Kərim 

 

Giriş. Bu məqalə Qurani-Kərim ilə bağlılığı olan bir tablonun tədqiqinə 

həsr olunub. Məqalə müəllifi bir zaman özünün rəngkarlıq müəllimi olmuş 

Firudin Quliyevin “İbrahimin öz oğlunu qurban verməsi” tablosuna dair fikir və 

düşüncələrini bölüşür, Tisian, Rembrandt, Anton Losenko kimi fırça ustalarının 

eyniadlı tablolarını müqayisə üçün təqdim edir.  

Mətn. Azərbaycan torpağının Astara şəhərində anadan olan, Əzim 

Əzimzadə adına Azərbaycan Dövlət Rəssamlıq Məktəbini bitirən, mənzərə, 

portret və natürmort janrlarında yüzdən çox əsər yaradan, 2020-ci il 

Lüksemburq Bədii Müsabiqə mükafatçısı, fəxri mədəniyyət işçisi Firudin 

Quliyev xalqımızın yaşlı nəslinə mənsub peşəkar rəssamlarından biridir. 

 Yaradıcı insan kimdir? 

 Tanrının istedad, ilham verdiyi insanlar arasında şairlər, bəstəkarlar, 

rəssamlar və heykəltəraşlar ön sırada dururlar. İçində olan sevinci, acını, 

sarsıntını üzə çıxarmaq üçün şair sözünü şeirində, bəstəkar musiqisində, rəssam 

tablolarında, heykəltəraş ucaltdığı abidələrdə deyir. Bunların dördü də 

Yaradanın gözlə görünməyən, ağılla qavranmayan, hiss ilə duyulmayan 

xəzinəsindən yaradıcı mesajlar alırlar. Bu tükənməz mesajlardan şair poeziya, 

bəstəkar musiqi, rəssam tablo çəkmə, heykəltəraş daşdan abidə yonma payını 

alır. Şirinin gözəlliyini, İskəndərin əzəmətini Nizami vəsf edəndə, Məcnunun 

mailto:painter9713@gmail.com

sızıltısını Füzuli qələmə alanda, “Koroğlu” uvertürasını Üzeyir Hacıbəyli 

yazanda, Qara Qarayevin portretini Tahir Salahov yaradanda, Nizaminin 

abidəsini Fuad Əbdürrəhmanov ucaldanda sevgi və istedadın zirvəsində olublar. 

Lev Tolstoy yazır ki, “Sənətkarın üç özəlliyi var – düşünə bilir, gerçəyi 

görə bilir, cəmiyyəti anlaya bilir” [2, s.63]. Adi insan o zaman yaradıcı insana 

dönür ki, o, yeni əsərinin necə orijinal olacağını, cəmiyyətə necə fayda 

verəcəyini düşünə bilir. İnsan düşünə bilməsə, gerçəyi görə bilməz, gerçəyi 

görə bilməsə, cəmiyyəti anlaya bilməz. 

Qənaətimizcə, insan o zaman xoşbəxt olur ki, düz düşünə, düz danışa, düz 

yaşaya, xeyirsevər ola və əməksevər ola. Bu beş özəlliyin daşıyıcısı olan kəs 

sənət adamı olarsa, onun yaratdıqları məna və gözəllik qaynağı kimi könüllərə 

yol alaraq ölməzliyə qovuşar. Yaradıcı insan, sənətkar bir gün dünyadan köçər, 

amma qoyduğu irs, açdığı cığır, yaratdığı sənət əsəri onu yazılarda, 

yaddaşlarda, könüllərdə saxlayar. Sənətkar cismən ölür, mənən qalır. Leonardo 

da Vinçi, Mikelancelo, Rafael, Tisian, Rembrandt, İlya Repin, Səttar 

Bəhlulzadə, Mikayıl Abdullayev kimi rəssamlar yaradıcı olmayan dirilərdən 

qat-qat diridirlər. 

Tablo, portret çəkən rəssam istəyirsə ki, çəkdiyi əsər sanballı alınsın, 

yaddaşlara həkk olunsun, sənət qaynağı olsun, gərək o, əsərin ruhuna forma, 

məna və elm gözəlliyi qatsın. Bu gözəllik üçlüyü hər zaman onun əsərinin 

qoruyucu mələyi olacaq. Unutmayaq ki, sənət əsəri pozitiv, könülaçan olarsa, o, 

sözsüz ki, pozitiv aura yaradacaq. Endryu Kornegi (1835-1919) yerli-yerində 

buyurur ki, “Pozitiv olan pozitiv olanı özünə çəkər, bunu yaxşı-yaxşı yadda 

saxlayın” [5]. 

İnanırıq ki, güclü potensialı, güclü istəyi olan rəssam istədiyi rəsm əsərini 

çəkə bilər, yetər ki rəssam bunu ürəkdən istəsin. İnsan nəyisə çox istəyəndə, 

sanki bütün kainat əl-ələ verib ona yardımçı olur. Endryu Kornegi obrazlı 

formatda deyir ki, “Siz nəyisə çox istəyən zaman cazibə qanunu oyuna girir” 

[5]. 

 “İbrahimin öz oğlunu qurban verməsi” 

XV əsrin ortalarından başlayaraq Avropanın ən görkəmli rəssamları 

xristianlıq mövzusunda yüzlərlə gözəl tablo çəkiblər. Bu tabloların çoxu İsa, 

anası Məryəm ilə bağlı olsa da, İbrahim peyğəmbərin öz oğlunu qurban 

verməsinə aid olanları da var. Bu mənada bir neçə tablonu qeyd edə bilərik: 

✓ Pyero Della Françeska, italyan rəssamı, “İsanın xaç suyuna salınması”, 

1450-1455, Milli Qalereya, London, 

✓ Hans Memling, holland rəssamı, “İsanın məbəddə təqdim olunması”, 

1491, Milli İncəsənət Qalereyası, Vaşinqton, 

✓ Rafael Santi, italyan rəssamı, “Məryəm körpəsi ilə”, 1515-1519, Drezden 

Şəkil Qalereyası, Almaniya, 

✓ Veçellio Tisian, italyan rəssamı, “İsanın tabuta qoyulması”, 1559, Prado 

Rəssamlıq Muzeyi, Madrid, 

✓ Rembrandt, holland rəssamı, “İbrahimin qurban verməsi”, 1635, Ermitaj, 

Sankt-Peterburq, 

✓ Rembrandt, holland rəssamı, “İsa öz şagirdləri ilə Emmausda”, 1648, 

Luvr muzeyi, Paris, 

✓ Covanni Tyepolo, italyan rəssamı, “Müqəddəs Məryəm”, 1767-1769, 

Prado Rəssamlıq Muzeyi, Madrid. 

Peyğəmbərlər və İbrahim peyğəmbərin oğulları olaraq İsmail və İshaq 

adları Qurani-Kərimdə yer alır, amma qurban vermədə nə İsmail, nə də İshaq 

adları səslənmir. Tövratda isə İbrahim peyğəmbərin oğlu kimi İshaq adı 

xatırlanır. 

Firudin Quliyev islam dininə, onun ayinlərinə sayğı ilə yanaşan 

rəssamdır. Onun çoxsaylı tabloları arasında “İbrahim peyğəmbərin öz oğlunu 

qurban verməsi” önəmli yer tutur. Bu tablonun “İbrahim, İsmail, mələk, şeytan” 

olmaqla dörd aparıcı obrazı var. Qurana görə, insan torpaqdan, mələk nurdan, 

şeytan isə oddan yaranıb. Quran xəbər verir ki, şeytanın insana qarşı mübarizəsi 

bitən deyil, Qiyamət qopana kimi davam edəcək. Bu əsər onların barışmaz 

qarşıdurmasına, İbrahimin öz dininə bağlılığı üzündən ən şirin nemət olan 

yeniyetmə çağına girən balasını qurban verməsinə, İbrahimin bu yanaşmasından 

şeytanın acınacaqlı durumuna həsr olunub. Xeyirlə şərin mübarizəsinə sonda 

Yaradan qarışır və Onun səmadan endirdiyi qoçla Peyğəmbər şeytan üzərində 

qələbə çalır. Əsərin başında tamaşaçını qorxulu notlar qarşılayır (o zaman ki, 

ahıl yaşda ata əlində iri bıçaqla yeniyetmə oğlunun başını kəsməyə hazırlaşır), 

amma qucağında qoç olan mələyi atanın görməsi ilə əsərdəki kompozisiya 

kulminasiya (zirvə) nöqtəsinə girir və bundan sonra tamaşaçını nikbin, pozitiv 

notlar qarşılayır.  

Qurani-Kərimdə yer alan “Saffat” surəsinin 100-dən 107-dək olmaqla 

səkkiz ayəsində İbrahimin öz oğlunu qurban verməsi belə təqdim olunur [1, 

s.448]: 

✓ (İbrahim müqəddəs torpağa yetişdikdən sonra dua edib) dedi: “Ey 

Rəbbim! Mənə salehlərdən olacaq (bir övlad) bəxş et”. 

✓ Biz də ona həlim xasiyyətli bir oğlan uşağı (İsmail) ilə müjdə verdik. 

✓ O, yüyürüb qaçmaq (atasına kömək edə bilmək) çağına (on üç yaşına) 

çatdıqda (İbrahim) dedi: “Oğlum! Yuxuda gördüm ki, səni qurban kəsirəm. 

Bax gör (bu barədə) nə fikirləşirsən?” O dedi: “Atacan! Sənə nə əmr 

olunursa, onu da et. İnşallah, mənim səbirlilərdən olduğumu görəcəksən”.  

✓ Onların hər ikisi (Allahın əmrinə) təslim olduğu və (İbrahim) onu (qurban 

kəsmək üçün) üzü üstə yerə yıxdığı zaman  

✓ Biz ona belə xitab etdik: “Ya İbrahim! 

✓ Artıq sən (əmr olunduğun işi yerinə yetirməklə) röyanı doğru hesab etdin 

(onun Allahdan olduğuna inandın. İndi Allah sənə lütf edərək, oğlunun 

əvəzinə bir qoç kəsməyi buyurur). Biz yaxşı əməl sahiblərini belə 

mükafatlandırırıq”. 

✓ Şübhəsiz ki, bu, açıq-aydın bir imtahan idi.  

✓ Biz ona böyük bir qurbanlıq (Habilin qurbanlıq qoçunu) əvəz verdik. 

Yuxarıdakı sitatların mötə-

rizələrində verilən qeydlər şərq-

şünas akademik Ziya Bünyado-

va məxsusdur. Akademik onları 

mötəbər islami rəvayət və qay-

naqlardan iqtibas edib. 

Qurani-Kərimdə adına surə 

olan, barəsində yüzə yaxın ayə-

də danışılan “İbrahim” tablonun 

aparıcı obrazıdır. Bu səma kita-

bının tərcüməsini mütaliə etmiş 

Firudun Quliyev şəriət sahibi 

olan Peyğəmbərin nurlu, xəfifcə 

ciddi, mənalı, müdrikanə, ağ 

saqqala bürünən simasını, düşmən qarşısında əyilməyib şax dayanan qamətinin 

oturaq durumunu, Allah fərmanını yerinə yetirmək üçün sağ əlindəki bıçağın 

görünüşünü, arxasında gizli duran şeytandan xəbəri olmayıb qucağında qoç 

tutan mələyə şaşırıcı baxışını doğrudan da gözəl təqdim edib. 

Xalq rəssamı Qəzənfər Xalıqovun 1940-cı ildə çəkdiyi “Nizami 

Gəncəvi” portretinin ağ çalmasının sağ ucu şairin çiyninə düşdüyü kimi, 

Firudin Quliyevin çəkdiyi tabloda da, Peyğəmbərin ağ çalmasının sağ ucu 

Peyğəmbərin sağ çiynindən aşağı düşüb. Qəzənfər Xalıqovun təsvirində çalma 

tam ağ deyil, qara rənglə qarışıqdır, bu da şairin orta yaşda olmasına işarədir. 

Firudin Quliyevin variantında isə çalma Peyğəmbərin saqqalı, qaşı kimi tam 

ağdır və bu da onun qoca yaşda olmasına eyhamdır. Çalmanın ağ rəngdə olması 

təsadüf üzündən seçim deyil, konkret bir simvola bağlıdır. Belə ki, rəngkarlıqda 

ağ rəng təmizliyin, düzlüyün, günahsızlığın, paklığın, uca məqamın simvoludur. 

Bu göstəricilərin hamısı, Qurana görə, İbrahim peyğəmbərdə olub. 

Firudin Quliyev, “İbrahimin öz oğlunu 

qurban verməsi” 

Peyğəmbərin yaşıl əbasının 

hər iki qolu çırmalanıb, bu onu gös-

tərir ki, o, oğlunu qurban kəsməyə 

tam qərarlıdır. Bir də ki, yaşıl rəng 

islamın (Qiyamətədək təravətini 

itirməyəcək dinin) simvoludur. Di-

gər tərəfdən, Quran açıq-aydın bu-

yurur ki, “İbrahim nə yəhudi, nə də 

xaçpərəst idi. O ancaq batildən haq-

qa dönən (haqqa tapınan) bir müsəl-

man idi və müşriklərdən də deyildi 

[1, s.57]. Demək, rəssam əbanı yaşıl 

rəngə boyamaqda haqlıdır. Bu incə 

çaları o rəngkar verə bilər ki, Qura-

nın mahiyyətindən xəbərdar olsun.  

Qurani-Kərimdə adları çəki-

lən Nuh, İbrahim, Musa, İsa və 

Məhəmməd şəriət sahibi olan pey-

ğəmbərlərdir. Bunların beşinə də dahi Nizami özünün zəngin poeziyasında ge-

niş yer ayırır. Firudin Quliyevin fırçasında İbrahim obrazı nur, düzlük, vəfa, 

həlimlik (mülayimlik), müsəlmanlıq saçır, yəhudilik və xaçpərəstlik saçmır. Bu 

ona görə belədir ki, Qurani-Kərim bu özəllikləri həzrət İbrahimə xas edir.  

Tam əminik ki, Peyğəmbərin bu özəlliklərinə Firudin Quliyevin sevgi və 

sayğısı olub. Rəssamın fırçasına sevgi və sayğı olmaqla iki platonik duyğu diktə 

etməsə, insanların könlünü açan, onlara insanlığı aşılayan sənət əsəri ortaya 

çıxmaz. Rəngkarlığın postimpressionizm cərəyanının dahi təmsilçisi, holland 

rəssamı Vinsent Van-Qoq (1853-1890) doğru deyir 

ki, “Əldən gəldiyi qədər çox sevməliyik, çünki əsl 

güc sevgidədir. Çox sevən adam böyük işlər görür” 

[3].  
Rəssama güc, enerji verən faktorların başında 

yenə sevgi, insanlara olan sevgi durur. İnsani 

dəyərlərə olan sevgi fırça ustasına enerji verir, enerji 

yorulmazlıq verir, yorulmazlıq da uğurların yerləşdiyi 

saxlancın açarıdır. Buna görə Van-Qoq buyurur ki, 

“Sevgi çətinliklər gətirir, ancaq onun yaxşı tərəfi 

odur ki, o, enerji verir” [3]. 

Nəzərimizcə, təkcə insanları sevmək insan üçün 

etalon deyil, etalon odur ki, Çarlz Darvin [1809-1882] 

deyir: “Bütün canlıları sevmək insanın əsl özəlliyidir” 

[4]. 

Tisian, İtaliy XV əsr, “İbrahimin 

qurban verməsi” 

Rembrandt, Hollandiya, 

XVII əsr, 

“İbrahimin qurban 

verməsi” 

Tabloda ikinci obraz İsmail obrazıdır. Bu peyğəmbər balası üçün Quranda 

söylənən xoş sözlər tabloda yerini tutur mülayim və baxımlı üzü var, yeniyetmə 

çağındadır. Statik (tərpənməz) durumda olan uşağın üzünə dəsmal çəkilib, əlləri 

arxadan bağlanıb. Uşaq ilahi əmrə qarşı çıxmır, sakit uzanıb, əl-qol atmır, 

məsum (günahsız) üzünə vida ifadəsi çöküb. 

Quranda “vədinə sadiq elçi – peyğəmbər” [1, s.308] olaraq anılan İsmail 

peyğəmbər, fikrimizcə, İbrahim peyğəmbərin qurban kəsmək istədiyi oğludur. 

Quranın “Ali-İmran” surəsinin 84-cü ayəsinə əsasən bu rəyi söyləyirik. Bu 

ayədə “İbrahim, İsmail, İshaq, Yəqub” ad sıralamasında İbrahim adından sonra 

İsmail adı gəlir, Tövratın qurban olunan dediyi İshaq gəlmir. Bundan başqa, 

“Bəqərə” surəsinin 133-cü ayəsində də “İbrahim, İsmail, İshaq” sıralaması 

saxlanılır.  

Firudin Quliyev tabloda İbrahim obrazının arxasında Kəbə evinin 

təsvirini verib. Rəssam düz iş görüb, çünki “Bəqərə” surəsinin 127-ci ayəsində 

buyurulur ki, “Onu da yada sal ki, İbrahim və İsmail o evin (Kəbənin) 

bünövrəsini ucaltdıqları zaman dua etdilər ki, ey Rəbbimiz, (bu xeyir işi) bizdən 

qəbul et, Sən, doğrudan da, eşidənsən, bilənsən” [1, s.127]. 

Tablonun üçüncü obrazı mələk obrazıdır. O mələk ki, gərilmiş iki qanadı 

var, qucağında qara qoç tutub, qurban kəsilənin yaşına uyğun görkəmi var, su 

pərisinə oxşayır, uçaraq gəlməyi ilə Peyğəmbəri təəccübə salıb. Uzuna və enə 

çox gərilən qanadların üst qatı yaşıl rəngə, alt qatı qırmızı rəngə boyanıb, 

mələyin uzun boyu tünd qırmızı rəngdə 

verilib. 

Rəssam mələyi təsadüfən ikiqanadlı 

verməyib. Bu yanaşma Qurana dayanır. 

“Göyləri və yeri yoxdan yaradan, ikiqa-

nadlı, üçqanadlı, dördqanadlı mələkləri 

(peyğəmbərlərə) elçi edən Allaha həmd ol-

sun” [1, s.322] ayəsi dediyimizi təsdiq 

edir.  

Avropa rəssamlarının tablolarında 

olduğu kimi, bu tabloda da mələk obrazı 

mərhəmətin, günahsızlığın, ilahi yardımın, 

acıların ardınca cücərən ürpək ümidin 

simvolları sırasında yer alır. 

Tablonun dördüncü obrazı şeytan 

obrazıdır. O şeytan ki, Qurana görə, 

insanın düşmənidir [1, s.24], insana pis və 

çirkin işləri əmr edir [1, s.24], insanı 

tovlayıb yoldan çıxarır, onu ümidsizliyə 

salır, onu bədbəxt etdikdən sonra başlı-başına buraxır. 

Tabloda şeytan quyruqlu, buynuzlu, iri qulaqlı, eybəcər görkəmdə verilib. 

Peyğəmbərin arxasında duran şeytanın təəccüblü diqqəti mələyə yönəlib. Ona 

görə yönəlib ki, mələk qoçu gətirməsəydi, şeytan Peyğəmbərin öz uşağının 

boynunu kəsməsinə tamaşa edib həzz alardı. 

Qeyd edək ki, “İbrahimin qurban verməsi”ni çəkmiş heç bir avropalı 

rəssam öz əsərində şeytan obrazına yer ayırmayıb. Bu, Firudin Quliyevin 

tapıntısıdır. Ola bilməz ki, islam, yəhudilik, xaçpərəstlik dinlərinin ortaq ulu 

peyğəmbəri olan İbrahim peyğəmbər oğlunu qurban kəsir və şeytanı 

sevindirəcək bu işdən şeytanın xəbəri yoxdur. 

Firudun Quliyevin tablosu bizə nə deyir? 

Bu tablo bizə dörd mesaj verir. Hər biri çağdaş günümüzdə 

yeniyetmələrin və gənclərin düzgün həyat tərzi seçməsində önəm daşıyır: 

✓ Peyğəmbər simasında dinin yasaq və buyruqlarına sayğı, 

✓ Yeniyetmə oğlan simasında ata-anaya ehtiram, 

✓ Mələk simasında doğru-düzgün yaşam, çətinliklər qarşısında dözüm, ağ 

günün gələcəyinə inam, 

✓ Şeytan simasında cinayət, günah, haqsızlığa yol açan işlərdən çəkinmə. 

Son söz 

Bu məqalədə ilahi kəlam olaraq Qurani-Kərim, irfan-fəlsəfə düşüncəsinin 

dahi şairi olaraq Mövlana Cəlaləddin Rumi, dünyaca tanınan ingilis təbiətşünası 

olaraq Çarlz Darvin, dahi rus yazarı olaraq Lev Tolstoy, dünyaca tanınan 

holland rəssamı olaraq Vinsent Van-Qoq, şotland əsilli amerikan milyarderi 

olaraq Endryu Kornegi kimi qaynaqlardan sitatlar yer alır. Örnək olaraq 

gətirilən hər bir sitat məqalənin qarşısına qoyulan hədəflərə çatmaq üçün 

yardımçı bir vasitədir. 

Bu məqalə Firudin Quliyevin sənət irsini tədqiq edən ilk elmi yazıdır. 

Məqalənin elmi yeniliyi odur ki, rəssamın bir tablosu sənətşünaslıq və Qurani-

Kərim ilə bağlılıq baxımından araşdırılır. 

Sənətşünaslar və tədqiqatçılar Firudun Quliyevin çəkdiyi əsərlərin incə 

qatlarını, mesajlarını, çağırışlarını öyrənib, yazılarında işıqlandırmalıdırlar. 

Mövlana Rumi (1207-1273) dediyi kimi: “Sən çiçək olub ətrafa gülcüklər 

saçmaya söz ver, torpaq olub səni başının üstündə daşıyan tapılar” [6]. 

 

Ədəbiyyat siyahısı: 

 

1. Qurani-Kərim, Bakı, “Nurlar”, 2017, 624 s. 

2. Tolstoy L., Sanat Nedir?, Şule Yayınları, İstanbul, 1992, 253 s. 

3. https://www/youtube.com/bilgelik sözleri/Vincent Van Gogh atasözleri 

4. https://www/youtube.com/ulubenlik gelişim/Darvinin bilge sözleri 

https://www/youtube.com/bilgelik%20sözleri/Vincent%20Van%20Gogh%20atasözleri
https://www/youtube.com/ulubenlik

5. https://www/youtube.com/вселенная внутри тебя/Эндрю Корнеги 

6. https://www.instagram.com/zkose47/Mevlana 

  

Рустам Эльман оглы Кулиев  

ОБРАЗ ПРОРОКА ИБРАГИМА В ТВОРЧЕСТВЕ ПОЧЕТНОГО 

РАБОТНИКА КУЛЬТУРЫ ФИРУДИНА КУЛИЕВА 

 

Резюме: Эта статья посвящена четырём темам: «Кто такой 

творческий человек?», «Авраам приносит в жертву своего сына », «О чем 

говорит нам картина Ф. Гулиева?», «Эпилог». Каждая тема имеет 

определенную цель и задачу. 

Глядя на эту картину Фирудина Гулиева, зритель поймет, что это 

художник, уважающий обряды ислама, читающий Священный Коран и 

перенесший на картину факты, связанные с Авраамом. 

На каждой картине есть сообщения, не все могут их прочитать, те, 

кто разбирается в искусстве, могут их прочитать. Об этом идет речь в 

заглавии " О чем говорит нам картина Ф. Гулиева?" 

Ключевые слова: картина, краски, ангел, пророк Авраам, Кааба, 

Священный Коран 

 

Rustam Elman oghlu Guliyev 

THE IMAGE OF THE PROPHET IBRAHIM IN THE WORK OF THE 

HONOURED CULTURAL FIGURE FIRUDIN GULIYEV  

 

Summary: This article has four headings: "Who is a creative person?", 

"Abraham sacrificed his son", "What does F. Guliyev's picture tell us?", 

"Epilogue". Each heading has its definite purpose and duty. 

Looking at this picture of Firudin Guliyev, the viewer will realize that he 

is an artist who respects the rites of Islam, who reads the Holy Koran and 

transfers to the picture the facts about His Majesty Abraham. 

Every picture has its messages, not everyone can read them, those who 

are educated in art, can read them. This picture has its own message. The 

heading named "What does F. Guliyev's picture tell us?” explaines them. 

Key words: painting, colours, angel, prophet Abraham, Kaaba, The Holy 

Koran 

Azərbaycan Dövlət Rəssamlıq Akademiyası 

E-mail: sema_xelilova93@mail.ru 

 

SƏNƏTŞÜNAS ZİYADXAN ƏLİYEVİN YARADICILIĞINDA  

SƏTTAR BƏHLULZADƏ FENOMENİ 

 

Xülasə: Məqalədə çağdaş dövr Azərbaycan sənətşünaslığının görkəmli 

nümayəndəsi Əməkdar incəsənət xadimi, sənətşünaslıq üzrə fəlsəfə doktoru, 

professor Ziyadxan Əliyevin yaradıcılığında mühüm yer tutan Xalq rəssamı 

Səttar Bəhlulzadəyə həsr olunmuş elmi-tədqiqatlardan bəhs edilir. Qeyd olunur 

ki, Səttar Bəhlulzadənin yaradıcılığı haqqında Ziyadxan Əliyevin yerli və 

beynəlxalq mətbuatda çoxsaylı elmi məqalələri dərc olunmuş, o cümlədən 

görkəmli rəssamın əziz xatirəsinə ehtiram əlaməti olaraq “Naməlum Səttar” 

(2006), “Sənətin Məcnunu” (2009), “Günahlı dünyanın günahsız adamı və 

yaxud Səttar Bəhlulzadə romantizmi” (2014) və “Səttar Bəhlulzadə 

yaradıcılığında sənətkarlıq məsələləri” (2019) kitabları işıq üzü görmüşdür. 

2014-cü ildə isə Ziyadxan Əliyev sənətşünaslıq üzrə fəlsəfə doktoru elmi 

dərəcəsi almaq üçün “Səttar Bəhlulzadənin yaradıcılığında romantizm” 

mövzusunda dissertasiya müdafiə etmişdir. 

Açar sözlər: sənətşünas, Ziyadxan Əliyev, yaradıcılıq, Səttar Bəhlulzadə, 

fenomen 

 

Çoxəsrlik və zəngin tarixə malik olan Azərbaycan sənətşünaslıq elmi son 

yarım əsr ərzində bir sıra yüksək nailiyyətlər qazanmışdır. Bu mənada çağdaş 

dövr Azərbaycan sənətşünaslığının görkəmli nümayəndələrindən olan Əməkdar 

incəsənət xadimi, sənətşünaslıq üzrə fəlsəfə doktoru, professor Ziyadxan 

Əliyevin xidmətlərini xüsusilə qeyd etməliyik.  

Azərbaycan incəsənətinin müxtəlif sahələri üzrə elmi-tədqiqatlar aparan 

görkəmli sənətşünasın yaradıcılığında daha çox XX-XXI əsr Azərbaycan təsviri 

sənətinin bədii xüsusiyyətləri və bu sahədə fəaliyyət göstərən görkəmli təsviri 

sənət ustalarının yaradıcılıqları əsas yer tutur. Ömrünün qırx ilə yaxın hissəsini 

elmi araşdırmalara sərf edən tədqiqatçı – alim bu gün Azərbaycan 

sənətşünaslığına böyük töhfə hesab edilən qırxdan çox kitabın müəllifidir. “Mir 

Möhsün Nəvvabın rənglər aləmi” (1996), “Cəmil Müfidzadə. Cizgilərə hopan 

ömür” (2011), “Zakir Hüseynov. Tənha döyüşçü” (2011), “Fəxrəddin 

Seyfəddinoğlu (Məmmədvəliyev). Çağdaş rəssamlığımızın fenomeni” (2012), 

“Azərbaycanın Xalq rəssamı Davud Kazımov” (2012), “Eldar Mikayılzadə. 

mailto:sema_xelilova93@mail.ru

İlmələrin hikməti.” (2013), “Görüş Nurəddinoğlu. Plastikanın poetik çalarları.” 

(2013), “Tamilla Seyidova. Gerçəkliyin rəngi.” (2014), “Arif Hüseynov. 

Cizgilərin hikməti” (2014), “Sənətkar ömrü. Şaiq Məmmədov” (2016), “Bəhruz 

bəy Kəngərli taleyi” (2017), “Rafael Abbasov” (2017), “Gennadi Brijatyuk və 

onun mənəvi dəyərlər dünyası” (2020), “Yaşar Səmədov. Rənglərin 

simfoniyası” (2020), “Rəssam İlham Səfərli. Kainat haqqında düşüncələr” 

(2021) və s. kitablar bu qəbildən olan geniş və əhatəli yazılmış 

monoqrafiyalardır. Bunun nəcisədir ki, məhz bu gün incəsənət təmayüllü ali 

təhsil ocaqlarının müəllim-tələbə heyəti müasir dövr Azərbaycan rəssamları və 

onların yaradıcılıq fəaliyyəti haqqında bilavasitə həmin kitab – 

monoqrafiyalardan bəhrələnməkdədir. 

Lakin adlarını yuxarıda qeyd etdiyimiz rəssamlardan fərqli olaraq 

Ziyadxan Əliyevin yaradıcılığında Xalq rəssamı Səttar Bəhlulzadənin xüsusi 

yeri vardır. Təbii ki, bunu şərtləndirən başlıca amillərdən biri görkəmli 

sənətşünasın hələ gənclik illərindən Səttar Bəhlulzadə ilə mənəvi – ruhən 

yaxınlığı və onun gələcəkdə sənətşünas kimi formalaşmasında rəssamın böyük 

rol oynamasıdır. Daha dəqiq desək, “zamanında yaradıcılığına və şəxsiyyətinə 

böyük ehtiram göstərdiyi Xalq rəssamı Səttar Bəhlulzadənin Ziyadxan Əliyevə 

“yaxşı rəng hissiyyatın var, səndən yaxşı rəssam olar" deməsinə baxmayaraq, 

o, sonradan bəzi məlum səbəblərdən məhz elə Səttar Bəhlulzadənin xeyir-duası 

ilə sənətşünaslıq aləminə gəldi, ancaq bir qədər fərqli: özündən əvvəlki 

sənətşünasları təkrarlamaq üçün yox, yeni söz demək üçün gəldi” [8, s.12]. 

Təbii ki, Ziyadxan Əliyevə qədər Azərbaycan sənətşünaslığının yaşlı nəslinin 

nümayəndələri: M.Nəcəfov, P.Hacıyev, N.Həbibov, o cümlədən çağdaş dövrdə 

şair-publisist A.Abdulla, teatrşünas İ.Rəhimli, tədqiqatçı S.Tahirovun müxtəlif 

həcmli məqalə və kitablarında Səttar Bəhlulzadənin həyat və yaradıcılığının 

müxtəlif məqamlarına işıq salınmışdır. Lakin bu nəşrlərdə rəssamın bədii 

yaradıcılıq irsinə dərin məzmunlu və elmi münasibət göstərilməmişdir. 

Ömrünün 35 ildən çoxunu Səttar Bəhlulzadənin həyat və yaradıcılığına 

həsr edən Ziyadxan Əliyevin bu illər ərzində “Səttarsız” (1982), “Füzuli 

poeziyası... Səttar dünyası” (1983), “Ölməzlik” (1984), “Şair təbiətli rəssam” 

(1989) “Səttar dünyası” (1995), “Səttar belə Səttar idi” (2000), “Rənglərin 

impressiyası ilə dialoq” (2005), “Azərbaycan təbiətinin Məcnunu” (2008), 

“Süslənmiş rənglərin poetikası” (2009), “Səttar Bəhlulzadə fenomeni” (2009), 

“Sadə və oyunsuz adam” (2009), “Səttar hazırcavablığı” (2010), “Xalq rəssamı 

Səttar Bəhlulzadənin irsi milli tarixi-estetik dəyərlərin daşıyıcısı kimi” (2010), 

“Səttar Bəhlulzadə romantizminin fəlsəfəsi” (2011), “Xalq rəssamı Səttar 

Bəhlulzadənin yaradıcılığında sənətkarlıq məsələləri” (2012) və s. başlıqları 

altında rəssamın yaradıcılıq dünyasını əks etdirən yerli və beynəlxalq mətbuatda 

dərc olunan çoxsaylı elmi məqalələri işıq üzü görmüşdür.  

“Ziyadxan Əliyevin “Naməlum Səttar” (2006), “Sənətin Məcnunu” 

(2009), “Günahlı dünyanın günahsız adamı və yaxud Səttar Bəhlulzadə 

romantizmi” (2014) və “Səttar Bəhlulzadə yaradıcılığında sənətkarlıq 

məsələləri” (2019) kitablarını isə görkəmli rəssamın xatirəsinə yaradıcı və 

insani ehtiramın göstəricisi hesab etmək olar” [8, s.12]. 

Özündə Xalq rəssamı Səttar Bəhlulzadənin çoxşaxəli yaradıcılığını əks 

etdirən ensiklopedik xarakterli “Sənətin məcnunu” (2009) kitabında demək olar 

ki, bir rəssam haqqında yazılmalı və tədqiq edilməli bütün sahələrə toxunulub. 

Qeyd edək ki, kitabın ərsəyə gəlməsində “YUNESKO-nun qərarı ilə 2009-cu 

ilin “Səttar Bəhlulzadə ili” elan olunması və bundan çıxış edərək Azərbaycan 

Respublikasının prezidenti İlham Əliyev cənablarının ölkədə onun 100 illik 

yubileyinin qeyd olunması barədə” [5, s.11] imzaladığı sərəncamın böyük rolu 

olmuşdur. 2014-cü ildə isə Ziyadxan Əliyev sənətşünaslıq üzrə fəlsəfə doktoru 

elmi dərəcəsi almaq üçün “Səttar Bəhlulzadənin yaradıcılığında romantizm” 

mövzusunda dissertasiya müdafiə edib. Dörd fəsildən ibarət olan dissertasiya 

“Səttar Bəhlulzadənin yaradıcılıq yolu”, “Səttar Bəhlulzadə yaradıcılığında 

poetik romantizm axtarışları”, “Səttar Bəhlulzadə romantizminin fəlsəfi yükü” 

və “Səttar Bəhlulzadə sənətkarlığı poetik romantizmin ifadəçisi kimi” başlıqları 

özündə ehtiva edir. Tədqiqat işində fərqlilik ondan ibarətdir ki, digərlərindən 

fərqli olaraq “Tədqiqatın yeniliyi” hissəsində müəllif Səttar Bəhlulzadə 

yaradıcılığına əvvəllər mövcud olmuş bütün yanaşmalardan imtina etməsini 

vurğulamışdır. Orijinallığı qorumaq məqsədilə tədqiqat işinin həmin hissəsini 

olduğu kimi sizə təqdim etməyi özümüzə borc bildik: “Səttar Bəhlulzadə 

yaradıcılığının zəngin bədii-estetik dəyərləri və məna-məzmun məziyyətləri 

Azərbaycan sənətşünaslığında ilk dəfə olaraq ayrıca monoqrafik tədqiqat 

obyekti kimi təqdim olunur; rəssamın yaradıcılığına bu vaxta qədər həsr 

edilmiş müxtəlif qayəli sənətşünas və qeyri professional münasibətlərdə dərk 

olunmayan elmi-nəzəri və psixoloji-fəlsəfi bədii-texniki qatların açıqlanması; 

Səttar Bəhlulzadə yaradıcılığını təşkil edən və bu vaxta qədər geniş ictimaiyyətə 

təqdim olunmayan və elmi tədqiqata cəlb olunmayan müxtəlif janrlarda 

işlənmiş əsərlərinin təhlili; Rəssamın yaradıcılığını səciyyələndirən bədii-

texniki xüsusiyyətlərin özünəməxsusluğunu, bəzi hallarda novatorluğunun 

əsaslandırılması; Səttar Bəhlulzadənin realizm ənənələrinin nəhayətsizliyini 

nümayiş etdirməsinin, milli təsviri sənətimizə “fəlsəfi mənzərə”nin yaradıcısı 

kimi daxil olmasının, bu janrı tarixiliklə zənginləşdirməsinin şərhi” [5, s.8-9].  

Nəticə etibarilə qeyd edək ki, Ziyadxan Əliyevin Xalq rəssamı Səttar 

Bəhlulzadə və onun yaradıcılığından bəhs edən elmi məqalə və monoqrafiyaları 

demək olar ki, rəssamın bütün bədii yaradıcılıq irsini əhatə etmişdir. Respublika 

və beynəlxalq səviyyəli konfranslarda, sərgi və ictimai tədbirlərdə Ziyadxan 

Əliyev tərəfindən görkəmli rəssamın anılması da bir növ onun yaradıcılığına və 

ruhuna olan böyük ehtiramın əyani göstəricisidir.  

Qeyd edək ki, hal-hazırda Azərbaycan Rəssamlar İttifaqının “Tənqid və 

sənətşünaslıq” bölməsinə və “Sənətşünaslığın təbliği” İctimai Birliyinə sədrlik 

edən Ziyadxan Əliyev eyni zamanda Azərbaycan Dövlət Rəssamlıq 

Akademiyasının “İncəsənət tarixi” kafedrasının professoru vəzifəsində çalışır. 

 

Ədəbiyyat siyahısı: 

 

1. Əliyev Z. Xalq rəssamı Səttar Bəhlulzadənin yaradıcılığında sənətkarlıq 

məsələləri // Müasir mədəniyyətşünaslıq, 2012, № 1 (9). 

2. Əliyev Z. Naməlum Səttar. Bakı, Buta, 2006, 79 səh. 

3. Əliyev Z. Sənətin Məcnunu. Bakı, Aspoliqraf, 2009, 390 səh. 

4. Əliyev Z. Səttar Bəhlulzadə fenomeni // Bakı: Qobustan, - 2009. №4. 

5. Əliyev Z. Səttar Bəhlulzadənin yaradıcılığında romantizm: / sənətşünaslıq 

üzrə fəlsəfə doktoru dis. / - Bakı, 2013. - 168 s. 

6. Əliyev Z. Səttar dünyası // Bakı: Qobustan, - 2008. № 3. 

7. Sadıqov S. Milli irsimizin yorulmaz tədqiqatçısı // Palitra. – 2010, 9 

noyabr. – s.13. 

8. Xəlilov A. Sənətşünaslığımızda Ziyadxan Əliyev ucalığı. 525-ci qəzet. - 

2021, 1 iyul, - s.12. 

 

Самая Ильгар кызы Халилова 

ФЕНОМЕН СЕТТАРА БАХЛУЛЗАДЕ 

В ТВОРЧЕСТВЕ ХУДОЖНИКА ЗИЯДХАНА АЛИЕВА 

 

Резюме: В статье рассказывается о научном исследовании, 

посвященном народному художнику Саттару Бахлулзаде, сыгравшему 

важную роль в творчестве профессора Зиядхана Алиева, заслуженного 

деятеля искусств, доктора философии по искусствоведению, видного 

представителя современного азербайджанского искусствоведения. В 

данной статье отмечается, что Зиядхан Алиев опубликовал множество 

научных статей о творчестве Саттара Бахлулзаде в местной и в 

международной прессах, а также в знак уважения к светлой памяти 

выдающегося художника были опубликованы следующие книги: 

«Неизвестный Саттар» (2006), «Меджнун искусства» (2009), «Невинный 

человек грешного мира или романтизм Саттара Бахлулзаде» (2014) и 

«Вопросы мастерства в творчестве Саттара Бахлулзаде» (2019). В 2014 

году Зиядхан Алиев защитил диссертацию на тему «Романтизм в 

творчестве Саттара Бахлулзаде» с целью соискания ученой степени 

доктора философии по искусствоведению. 

Ключевые слова: искусствовед, Зиядхан Алиев, творчество, Саттар 

Бахлулзаде, феномен. 

 

Samaya Ilgar gizi Khalilova 

CREATION OF THE ARTIST ZYADKHAN ALIYEV 

THE PHENOMENON OF SETTAR BAHLULZADE 

 

Summary: The article describes a scientific study dedicated to the 

national artist Sattar Bahlulzade, who played an important role in the work of 

Professor Ziyadkhan Aliyev, Honored Art Worker, Doctor of Philosophy in Art 

History, a prominent representative of modern Azerbaijani art history. It is 

noted that Ziyadkhan Aliyev published many scientific articles about the work 

of Sattar Bahlulzade in the local and international press, including "Unknown 

Sattar" (2006), "Art Book" (2009), "Innocent Man of the Sinful World", and 

also as a sign of respect to the blessed memory of the outstanding artist or 

romanticism Sattar Bahlulzade” (2014) and “Issues of skill in the work of Sattar 

Bahlulzade” (2019). In 2014, Ziyadkhan Aliyev defended his dissertation on the 

topic "Romanticism in the work of Sattar Bahlulzade" in order to obtain the 

degree of Doctor of Philosophy in Art History. 

Key words: art critic, Ziyadkhan Aliyev, creativity, Sattar Bahlulzade, 

phenomenon. 

 

Məqalənin redaksiyaya daxil olma tarixi: 25.09.2022  

Məqaləni çapa tövsiyə edən sahə redaktorunun (və ya üzvünün) adı:  

sənətşünaslıq üzrə fəlsəfə doktoru, dosent Aslan Xəlilov 

QAYDALAR 

 

“ADMİU-nun ELMİ ƏSƏRLƏRİ”ində məqalələr Azərbaycan, rus və 

ingilis dillərində çap olunur. Məqalənin əlyazmasını kompüterdə Microsoft 

Word redaktorunda Azərbaycan, rus və ingilis dillərində, Times New Roman 

şrifti ilə, 12 ölçüdə, 1,5-intervalla, A4 formatlı ağ vərəqdə tərtib etmək 

lazımdır. Məqalənin həcmi 6 səhifədən az olmamalıdır. 

Məqalənin başlanğıcında məqalənin UOT indeksi, müəllifin soyadı, adı, 

atasının adı, işlədiyi müəssisə, vəzifəsi, elmi adı, elmi dərəcəsi və ya fəxri adı, 

email ünvanı, daha sonra, məqalənin adı, məqalə hansı dildə yazılmışsa həmin 

dildə qısa xülasəsi və açar sözlər (6-10 söz) verilməlidir. Məqalənin sonunda 

elm sahəsinin və məqalənin xarakterinə uyğun olaraq işin elmi yeniliyi, tətbiqi 

əhəmiyyəti, iqtisadi səmərəsi və sair aydın şəkildə verilməlidir. 

Məqalənin sonunda ədəbiyyat siyahısından sonra digər iki dildə xülasə 

(müəllifin adı və məqalənin adı həmin dillərdə göstərilməklə) («резюме» və 

«summary») və həmin dillərdə açar sözləri («ключевые слова» və «key 

words») verilməlidir. Məqalələrin müxtəlif dillərdə olan xülasələri bir-birinin 

eyni və məqalənin məzmununa uyğun olmalıdır. Xülasələr elmi və qrammatik 

baxımından ciddi hazırlanmalıdır. 

Məqalədə verilən ədəbiyyat siyahısı əlifba ardıcıllığı ilə deyil, istinad 

olunan ədəbiyyatların mətnində rast gəlindiyi ardıcıllığı ilə nömrələnməli və 

məsələn, [1] və ya [1, s. 119] kimi işarə olunmalıdır. Eyni ədəbiyyata mətndə 

başqa bir yerdə təkrar istinad olunarsa, onda istinad olunan həmin ədəbiyyat 

əvvəlki nömrə ilə göstərilməlidir. 

 

Kitab və jurnallara istinad aşağıdakı qaydada verilməlidir: 

1. Müəllifin soyadı və inisialı. Kitabın adı. Cildin nömrəsi. Şəhər: 

nəşriyyat, nəşr ili, ümumi səhifələrin sayı; 

2. Müəllifin soyadı və inisialı. Məqalənin adı // Jurnalın adı, nəşr ili, 

buraxılış nömrəsi, başlanğıc-son səhifələr. 

Məqalənin quruluşu: 

• Məqalənin UOT indeksi; 

• Müəllifin soyadı, adı, atasının adı; 

• İşlədiyi müəssisənin adı, vəzifəsi, elmi adı və elmi dərəcəsi, fəxri adı (və 

ya doktorant və ya dissertant olduğu təşkilatın adı, təhsilin forması); 

• İşlədiyi müəssisənin (və ya doktorant olduğu təşkilatın ) ünvanı (poçt 

nömrəsi göstərilməklə);

• Müəllifin e-mail ünvanı; 

• Məqalənin yazıldığı dildə qısa xülasəsi və açar sözlər (6-10); 

• Baş hərflərlə məqalənin adı; 

• Məqalənin mətni; 

• İstinad olunmuş ədəbiyyat siyahısı; 

• Digər iki dildə məqalənin adı, müəllifin adı və soyadı 

göstərilməklə məqalənin qısa xülasəsi və açar sözlər (6-10). 

 

Məqalə aşağıdakı hissələrdən ibarət olmalıdır: 

• Giriş; 

• Məsələnin qoyuluşu; 

• Məsələnin həlli; 

• Nəticə (elm sahəsinin və məqalənin xarakterinə uyğun olaraq işin elmi 

yeniliyi, tətbiqi əhəmiyyəti, iqtisadi səmərəsi və sair); 

• Ədəbiyyat. 

 

Məqalənin redaksiyaya təqdim olunması: 

• Məqalənin çap olunmuş əlyazması (1 nüsxədə) və onun elektron variantı; 

• Compakt Diskdə (CD və ya CD-RW) və məqalənin çap olunması üçün 

müəssisə tərəfindən təsdiq olunmuş müvafiq sənədlərlə (məqaləyə 2 rəy və 

təşkilatın (kafedranın) iclas protokolundan çıxarış) birlikdə jurnalın məsul 

katibinə (İnşaatçılar pr. 9, ADMİU, əsas bina, II mərtəbə, Elmi hissə) 

təqdim edilməlidir; 

• Ayrıca vərəqdə müəllif haqqında anket-məlumat əlavə olunmalıdır. 

Məlumatda müəllifin soyadı, adı, atasının adı, elmi dərəcəsi, elmi adı, 

müəssisənin adı, müəssisənin ünvanı, ev ünvanı, email ünvanı və telefon 

nömrəsi göstərilməlidir; 

• Məqalə jurnalın İnternet səhifəsinə göndərilə bilər. E-mail: 

journal.admiu@gmail.com; 

• Lazım gəldikdə jurnalın redaksiyası məqalənin nəşri üçün əlavə sənədlər 

tələb edə bilər; 

• Məqalənin əlyazması və CD geri qaytarılmır. 

Требования к оформлению статей 
 

В журнале «НАУЧНЫЕ ТРУДЫ АГУКИ» статьи публикуются на 

азербайджанском, русском и английском языках. Рукопись статьи должна 

быть представлена в формате Microsoft Word (иметь расширение *.doc, 

*.docx) на азербайджанском, русском и английском языках шрифтом 

Times New Roman, размером 12, интервалом 1,5, форматом А4. Объем 

статьи должен быть не менее 6 страниц. В начале статьи дается индекс 

УДК, фамилия, имя, отчество автора, место работы, должность, ученая 

степень или почетное звание, е-mail, затем дается название статьи, краткое 

резюме и ключевые слова (6-10 слов) на том языке, на котором написана 

статья. В конце нужно четко и ясно показать новизну, практическую 

значимость и эффективность работы в соответствующей области науки.  

 В конце статьи после списка использованной литературы дается 

краткая аннотация на двух других языках (указать автора и название 

статьи) («резюме» и «summary») и ключевые слова («ключевые слова» и 

«key words») на этих языках. Все резюме должны отражать содержание и 

подготовлено очень строго с научной и грамматической точки зрения. 

 В статье список литературы дается не по алфавитному порядку, а 

по порядку цитат, например, [1] или [1, s.119]. Цитата из одной и той же 

литературы дается предыдущим номером.  

Цитаты из книг и журналов даются в следующем порядке: 

1. Фамилия и инициалы автора. Название книги. Том. Город: 

издательство, год издания, количество страниц. 

2. Фамилия и инициалы автора. Название статьи // Название журнала, 

год издания, номер издания, начальная и последняя страницы. 

Последовательность оформления (структура) статьи: 

• индекс УДК; 

• фамилия, имя, отчество автора; 

• название учреждения, место работы, должность, ученое звание, 

ученая степень или почетное звание (или название организации 

докторанта или диссертанта, форма учебы) адрес учреждения (или 

организации докторанта), где работает (указать почтовый номер); 

• е-mail автора; 

• краткое резюме и ключевые слова (6-10 слов) на том языке, на 

котором написана статья; 

• Название статьи с большими буквами; 

• Текст статьи; 

• Список использованной литературы; 

• краткое резюме на двух других языках (с указанием автора и названия 

статьи) и ключевые слова(6-10 слов) на этих языках; 

Статья должна состояться из следующих частей: 

• Введение; 

• Постановка проблемы; 

• Решение проблемы; 

• Выводы (новизна, практическая значимость и эффективность работы 

в соответствующей области науки); 

• Литература. 

Представление статьи в  

• Рукопись статьи (1 экземпляр) и ее электронный вариант на 

CompaktDiske (CD или CD-RW) и соответствующие документы для 

публикации статьи, утвержденные учреждением (2 рецензии и выписка из 

протокола заседания организации (кафедры)) должны быть представлены 

ответственному секретарю журнала (Пр. Строителей 9, АГУКИ, основное 

здание, II этаж, Научная часть); 

• Анкета-справка об авторе представляется отдельно. В 

справке нужно указать фамилию, имя, отчество автора, учёное звание, 

учёную степень, название и адрес учреждения, домашний адрес, е-mail и 

номер телефона; 

• Статью можно послать на Интернет-страницу журнала. Е-

mail: journal.admiu@gmail.com; 

• В случае необходимости редакция журнала может 

потребовать дополнительные документы для публикации статьи; 

• Рукопись статьи и CD не возвращаются; 
 

Rules 

 

In the «SCIENTIFIC PAPERS OF ASUCA» articles are published in 

Azerbaijani, Russian and English languages. Articles must be written on the 

computer in Microsoft Word with Times New Roman type of 12 size, 

1,5interval and on a white paper of A4 format. Pages of the article must be not 

less than 6. 

At the top of the article it must be noted UOT index of article, name and 

surname of the author, his place of work, scientific degree, honorary title, e-

mail, title of the article, its short summary, and key words (6-10). At the end of 

the article it must be clearly written about scientific novelty of the article, 

importance of its research, economical benefit etc. 

At the end of the article it must be noted list of references, title of the 

article in two languages, name of the author summary and key words. 

Content of the summaries in two languages must be same and suit to the 

content of the article. Summaries must be written grammatically and 

scientifically. List of references must not be given in alphabetical order but in 

the order of their place in the article, for example, [1] or [1, p.119]. If any 

literature is used in the article repeatedly it must be noted by the previous 

number. 

Reference to books and journals must be given as below: 

1. Surname and initials of the author. Title of the book. Number of

the volume. City: edition, publication year, number of pages. 

